
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 72 
 

ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 
 

 

ᖁᑉᐱᕐᓂᓖᑦ 4495ᒥᒃ 4544ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 

ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00ᒧᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᓛᒃᑯᑦ. 

ᐱᒋᐊᓚᐅᓐᖏᓐᓂᑦᑎᓐᓂ ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ, ᒥᔅᑕ ᓯᒪᐃᓚᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. 

ᐃᓕᓴᖅᓯᕗᖓ ᒪᓕᒐᓕᐅᖅᑎᒥ ᐃᖃᓗᐃᑦ-ᑕᓯᓗᒻᒧᑦ,  

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᑲᑎᒪᔾᔪᑎᒃᓴᖅ 

20 ᒨᑦᑕᐅᑎᒋᓂᐊᕋᑦᑕ ᑲᑎᒪᔾᔪᑎᒃᓴᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᑎ ᑲᑎᒪᔾᔪᑎᔅᓴᖅ 

20-ᒨᑦᑕᐅᑎᒋᔪᒪᒻᒪᑦ ᑲᑎᒪᔾᔪᑎᒃᓴᓂᒃ. 

ᐋᒡᒑᖅᑐᖃᖅᑳ. ᐋᒡᒑᖅᑐᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 

20. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ, 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 37, 38, 39 

ᐊᒻᒪ 40. ᒥᔅᑕ ᕼᐃᒃᔅ, ᐃᒃᓯᕙᐅᑕᐅᓗᓂ.  

 

ᐊᒻᒪᓗᑦᑕᐅᖅ ᐱᔪᓐᓇᐅᑎᑖᕋᓱᑦᑎᓯᒪᔭᕋ 

ᐱᖁᔨᕗᖔᕈᑎ 29-6 ᐅᑰᑕᖑᐊᖅ 2, 

ᑲᑎᒪᑐᐃᓐᓇᕐᓃᑦ ᑲᑎᒪᓂᐊᖅᑐᑦ 

ᓄᖅᑲᕈᒪᓕᕋᓱᓐᓂᓕᒫᖏᓐᓂ.  

 

ᒪᓕᒐᓕᐅᖅᑎᓕᒫᑦ ᑕᕝᕙᓃᑐᐃᓐᓇᑲᐃᓐᓇᕆᔅᓯ, 

ᐱᒋᐊᖅᑕᐅᑎᒋᔪᓐᓇᕐᓂᐊᕋᑦᑕ ᑲᑎᒪᑐᐃᓐᓇᓂᕐᒥᒃ.  

 

ᐃᖅᓱᖅᑏ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 

ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᔭᔅᓴᖃᖅᑐᒍᑦ 

ᒪᓕᒐᒃᓴᑦ 37, 38, 39 ᐊᒻᒪᓗ 40. ᑲᑎᒪᔩᑦ 

ᓱᒍᒪᕙᑦ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂ 2024-2025ᒥ 

ᐊᐅᓚᒍᑎᔅᓴᖏᓐᓂᒃ ᒪᑭᒪᐅᑎᖏᓐᓂᓪᓗ 

ᑮᓇᐅᔭᖅᑐᕈᑎᔅᓴᖏᑦ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᐊᒻᒪᓗ ᑭᖑᓂᐊᓂ 

ᐃᓕᓐᓂᐊᖅᑐᓕᕆᔨᒃᑯᑦ, ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ 

ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᒪᓕᒐᒃᓴᖅ 37-ᒥᒃ ᑲᔪᓯᒋᐊᕈᒪᓪᓗᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2024-2025 - ᒐᕙᒪᒃᑯᓐᓄᑦ ᓄᓇᓕᖕᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓰ, ᐱᓕᕆᔨᖃᖅᑮᑦ ᐃᕝᕕᑦ 

ᓴᓂᐊᓂᖁᓂᐊᖅᑕᕐᓂ ᑕᕝᕙᓂ ᓵᑦᑎᓐᓂ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᓛᒃᑯᑦ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᐱᓕᕆᔨᖏᑦ ᓴᓂᐊᓃᖁᓪᓗᒋᑦ ᒥᓂᔅᑕᒥ 

ᓵᔅᓯᓐᓂ?   

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏᑦ 

ᑖᕗᖓᐅᑎᑲᐃᓐᓇᒃᑭᑦ ᐅᖃᕆᐊᖅᑐᖅᓯᒪᔪᑦ. 

 

ᖁᔭᓐᓇᒦᒃ. ᒪᑐᐃᖅᓯᒍᑎᓂ ᐅᖃᐅᓯᖃᕇᓚᐅᕐᖓᑦ 

ᐃᑉᐸᒃᓴᖅ ᒥᓂᔅᑕ. ᑭᒃᑰᒪᖓᑖ ᐱᓕᕆᔨᖏᑦ 

ᓇᓗᓇᐃᖅᓯᑦᑕᐅᑎᒋᖁᓂᐊᕋᒃᑯ 

ᑎᑎᕋᖅᑕᐅᓯᒪᓂᐊᕐᖓᑦ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᓛᒃᑯᑦ ᓄᓇᕗᒻᒥᐅᑕᐃᑦ. ᐅᕙᓃᖃᑏᒃᑲ ᐃᓕᔅᓯ 

ᓵᖓᓂ, ᑐᖏᓕᕋ ᒥᔅᑕ ᑲᐃᐅᓪ ᓰᓕ ᐊᒻᒪᑦᑕᐅᖅ 

ᑐᖏᓕᐅᑉ ᐃᑲᔪᖅᑎᖓ ᑮᓇᐅᔭᓕᕆᓂᕐᒧᑦ, ᒫᓐᑎ 

ᕼᐃᑭ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᓪᓚᕆᓚᐅᓐᖏᓂᑦᑎᓐᓂ ᐊᐱᖅᑯᑎᓄᑦ, ᒫᓐᓇ 

ᒪᑐᐃᖅᑎᑲᐃᓐᓇᕐᓂᐊᕋᒃᑯ 

ᐅᖃᐅᔅᓯᔅᓴᑐᐃᓐᓇᖅᑕᖃᖅᑳ ᒪᑐᐃᖅᓯᒍᑎᖏᓐᓄᑦ? 

ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓛᒃᑯᑦ ᒥᓂᔅᑕ ᐊᒻᒪ ᐱᓕᕆᔨᑎᑦ. ᖁᔭᓐᓇᒦᒃ 

ᐅᕗᖓᕈᓐᓇᕋᔅᓯ ᓯᕙᑖᕐᕕᒻᒥ ᐅᓪᓛᒃᑯᑦ 

ᓴᖅᑭᒃᓯᔭᖅᑐᖅᓯᒪᓪᓗᓯ 

ᐊᑐᕈᒫᕐᓂᐊᖅᑐᖁᑎᔅᓴᖏᓐᓂ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ 

ᑮᓇᐅᔭᑦ. 

 

ᒪᕐᕉᓐᓂᒃ ᐅᖃᐅᓯᔅᓴᖃᕋᒪ, 

ᐅᖃᐅᓯᔅᓴᖃᕐᓇᐅᑎᓪᓗᒍ ᐊᒻᒪᓗ ᖃᐅᔨᒪᓂᐊᕋᔅᓯ 

ᖃᓄᖅ ᐊᐱᖅᓱᓂᐊᕐᒪᖔᒪ ᐅᐊᑦᑎᐊᕈᒃᑲᓐᓂᖅ.  

 

ᐊᑕᐅᓯᖅ ᐅᖃᐅᓯᕆᔪᒪᔭᕋ ᖁᔭᓐᓇᒦᕈᒪᔭᕋ 

ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ ᐊᒻᒪᓗ ᐱᓕᕆᕕᐅᔪᖅ ᓯᕗᓪᓕᖅᐹᒥᒃ 

ᖃᐅᔨᓴᕐᓂᐅᔪᒥᒃ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ. 

ᖁᕕᐊᑦᑐᒻᒪᕆᐅᓚᐅᖅᐳᖓ ᐅᖃᐅᓯᐅᔪᒥᒃ 

ᑕᒪᑐᒧᖓ ᐱᒋᐊᖅᑎᑕᐅᔪᒧᑦ, 

ᖃᐅᔨᔪᒪᑦᑎᐊᖅᐳᖓᓗ ᖃᓄᖅ ᐊᑐᐊᒐᖃᕐᒪᖔᖅ, 

ᓴᖅᑭᑕᐅᒻᒪᖔᖅ, ᑐᕌᒐᐃᑦ, ᐊᒻᒪ ᑲᔪᓯᑦᑎᐊᕐᓂᖅ 

ᑕᒪᑐᒧᖓ. 

 

ᐅᓇᑦᑕᐅᖅ ᐅᖃᐅᓯᕆᔪᒪᖕᒥᔭᕋ, ᑖᒃᑯᐊ ᐱᓕᕆᕕᐅᑉ 

ᐆᒃᑐᕋᐅᑎᖓᑦ ᐅᕝᕙᓘᓐᓃᑦ ᖃᐅᔨᓴᐃᓂᖓ ᓄᓇ 

ᐊᑦᑎᓗᐊᖅᑐᒥᒃ ᐅᕝᕙᓘᓐᓃᑦ 

ᖃᖓᑦᑕᖅᑎᑕᐅᓯᒪᔪᒥᒃ ᖁᒻᒧᐊᒃᑎᑕᐅᓯᒪᔪᒃᑯᑦ 

ᐋᖅᑭᒋᐊᕈᑕᐅᓂᐊᕐᓗᓂ ᐊᑭᑐᔪᒻᒪᕆᐊᓗᖕᒧᑦ 

ᖁᒻᒧᐊᑦᑎᑕᐅᓯᒪᔪᒃᑯᑦ ᐊᖅᑯᑎᒃᑯᑦ.  

 

ᐊᓯᐊᑦᑕᐅᖅ ᐅᖃᐅᓯᕆᔪᒪᒻᒥᔭᕋ ᐱᑐᖃᐃᑦ ᐊᒻᒪᓗ 

ᐊᓯᖏᑦ ᐱᖁᑎᐅᔪᑦ ᒫᓐᓇᐅᔪᖅ ᐊᒥᐊᒃᑰᔪᑦ. 

ᑭᖑᓪᓕᖅᐹᒥᒃ ᐃᖅᑲᐅᒪᒐᒪ, 16-ᖑᓚᐅᕐᒪᑕ 

ᐱᖁᑎᒋᔭᐅᔪᑦ ᐊᒥᐊᒃᑯᒥᓃᑦ ᐊᐅᓚᑕᐅᓚᐅᖅᑐᑦ 

ᐱᓕᕆᕕᐊᓄᑦ ᓄᓇᓕᖕᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᒃᑯᑦ, ᑐᓴᖅᑎᑕᐅᒍᒪᔪᖓ ᑕᒪᑐᒧᖓ.  

 

ᐊᓯᐊᑦᑕᐅᖅ ᐃᓱᒫᓘᑕᐅᖕᒥᔪᖅ ᐅᖓᓯᒃᑐᒥᑦ 

ᐃᖅᑲᓇᐃᔭᖕᓂᖅ. ᐱᓗᐊᖅᑐᒥᓪᓗ ᑭᐅᓚᐅᖅᑐᑦ 

ᑎᑎᖅᑲᑎᒍᑦ ᐊᐱᖅᑯᑎᓂᒃ ᓴᖅᑭᑕᐅᓚᐅᖅᑐᓂᒃ 

ᒪᓕᒐᓕᐅᖅᑎ ᓴᕕᑲᑖᒧᑦ. ᑕᑯᔪᒥᓇᖅᑐᒻᒪᕆᐅᕗᖅ 

ᑭᐅᔾᔪᑕᐅᔪᑦ ᐱᓕᕆᕝᕕᓕᒫᓄᑦ, ᐊᒥᓲᓂᖏᑦ 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᑐᔅᓯᕋᖅᓯᒪᔪᑦ ᐅᖓᓯᑦᑐᒥᒃ ᐃᖅᑲᓇᐃᔭᕈᒪᓪᓗᑎᒃ 

ᐊᒻᒪ ᖃᑦᑎᑦ ᐊᖏᕈᑕᐅᓚᐅᕐᒪᖔᑕ, ᐊᒻᒪ ᑳᓐᑐᕌᒃᑯᑦ 

ᐃᖅᑲᓇᐃᔭᖅᑎᑕᐅᓪᓗᑎᒃ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᐅᓯᖅ ᐅᔾᔨᕐᓇᓗᐊᓚᐅᖅᑐᖅ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑭᐅᑎᓪᓗᒋᑦ, 

ᑐᑭᓯᒋᐊᒐᒃᓴᖅᑕᖃᑦᑎᐊᓚᐅᓐᖏᑦᑐᖅ, 

ᑐᑭᓯᒋᐊᒐᒃᓴᓪᓗ ᐊᑐᐃᓐᓇᕈᖅᑎᑕᐅᓚᐅᖅᑐᑦ 

ᐃᓚᐃᓐᓇᖏᑦ, ᓯᑎᐱᕆ 2021−ᒧᑦ ᑎᑭᖦᖢᒍ 

ᐃᓚᓕᐅᑎᓐᖏᖦᖢᒋᑦ 2022−ᒥ ᐊᒻᒪ ᑕᒪᕐᒥᒃ 

2023−ᒥ ᑐᑭᓯᒋᐊᒐᒃᓴᑦ ᑐᒃᓯᕋᐅᑕᐅᓚᐅᖅᑐᑦ. 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᖅᑎᒃᑯᑦ 

ᐊᑐᐊᒐᖃᓐᖏᒻᒪᑕ ᖃᐅᔨᓴᖃᑦᑕᓂᕐᒥᒃ ᐅᖓᓯᑦᑐᒥᒃ 

ᓄᓇᕗᑦ ᓯᓚᑖᓂ ᐃᖅᑲᓇᐃᔭᖅᑎᐅᔪᓂᒃ ᐊᒻᒪᓗ 

ᐱᓕᕆᔾᔪᑎᑕᖃᕋᓂ ᐅᓂᒃᑳᓕᐅᕐᓂᐊᕐᓗᓂ ᔮᓐᓄᐊᕆ 

2021 ᓯᓚᑖᓂ.  

 

ᐊᒻᒪ ᓱᓕ, ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑐᓕᕆᔨᖏᑦ 

ᐅᓂᒃᑳᓕᐅᕈᓐᓇᓐᖏᒻᒪᑕ ᐃᖅᑲᓇᐃᔮᒃᓴᓂᒃ 

ᐃᓐᓄᒃᑕᐅᔪᓂᒃ ᑳᓐᑐᕌᒃᑯᑦ ᓯᓚᑖᓂᓐᖔᖅᑐᓂᒃ 

ᖃᐅᔨᒃᑲᐃᔨᓂᒃ. ᑕᒪᓐᓇ ᐅᖃᐅᓯᐅᖃᑦᑕᖅᓯᒪᓕᕐᒪᑦ 

ᐊᒥᓱᑲᓪᓚᓐᓂᒃ ᐊᕐᕌᒍᓂᒃ, ᑕᒪᓐᓇ 

ᐃᓱᒪᔅᓴᖅᓯᐅᕈᑕᐅᒋᐊᖃᖅᑐᒋᕙᕋ. 

 

ᑭᖑᓪᓕᖅᐹᒥᒃ, ᐅᖅᓱᐊᓗᓕᕆᓂᖅ, 

ᐃᓱᒪᒋᔭᐅᓯᒪᒻᒪᕆᑦᑐᖅ ᒫᓐᓇᕋᑖᖑᓂᖅᓴᒃᑯᑦ ᐊᒻᒪᓗ 

ᐃᓱᒫᓘᑎᐅᔪᖅ ᐊᖏᔪᒻᒪᕆᒻᒥᒃ ᐊᑭᓕᒃᓴᐃᑦ 

ᐅᖅᓱᐊᓗᓕᕆᔨᒃᑯᑦ ᒫᓐᓇᐅᔪᖅ. ᑕᒪᓐᓇ 

ᐱᕐᔪᐊᖑᓪᓗᓂ ᐃᓱᒪᒋᔭᒃᓴᐅᕗᖅ; 

ᐅᖅᓱᐊᓗᓕᕆᔨᒃᑯᑦ ᒫᓐᓇᐅᔪᖅ ᒪᓕᓐᖏᑦᑐᑦ 

ᐅᖅᓱᐊᓗᓕᕆᔨᒃᑯᑦ ᒪᓕᒐᖓᓂᒃ ᐊᒻᒪᓗ 

ᓱᕐᕋᓗᐊᔾᔭᐃᒃᑯᑎᓄᑦ ᑮᓇᐅᔭᐃᑦ ᒪᓕᒐᖓᓂᒃ. 

ᑕᐃᒪᓕ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᓱᕋᐃᒻᒪᑕ ᓇᒻᒥᓂᖅ ᒪᓕᒐᒥᓂᒃ, ᐊᒻᒪᓗ ᑕᒪᓐᓇ 

ᐃᓚᒋᐊᖅᑕᐅᒋᐊᖃᖅᑐᒋᕙᕋ, ᐊᒻᒪᓗ ᑕᒪᓐᓇ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕆᐊᖃᖅᑐᒋᕙᕋ. 

                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                       

ᖁᔭᓐᓇᒦᒃ, ᐃᒃᓯᕙᐅᑖᖅ ᐱᕕᖃᖅᑎᑕᐅᒐᒪ 

ᐃᓚᒋᐊᖅᓯᔪᓐᓇᕐᓗᖓ ᐅᖃᐅᓯᑐᐃᓐᓇᕐᓂᒃ, ᐊᒻᒪᓗ 

ᖃᐅᔨᑎᑦᑎᔪᒪᑐᐃᓐᓇᕋᑖᖅᑯᖓ ᑕᒪᒃᑯᓇᓐᖓᑦ 

ᐅᖃᐅᓯᕆᒍᒪᔭᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᓱᓕᒃᑲᓐᓃᖅ ᓂᓪᓕᕈᒪᔪᖃᖅᑲ 

ᐅᖃᐅᓯᔅᓴᑐᐃᓐᓇᕐᓂᒃ? ᐱᑕᖃᓐᖏᒻᒪᑦ, J-4-ᒨᕐᓗᓯ. 

ᐊᐅᓚᑦᑎᕕᒃ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ. ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ. ᐊᑭᖓ ᑐᒃᓯᕋᐅᑕᐅᔪᖅ. 

$2,337,000. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓲᓐᖏᑦᑐᓂᒃ ᐊᐱᖅᑯᑎᔅᓴᖃᖅᑐᖓ. ᐅᓪᓛᒃᑯᑦ 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ, ᑐᓐᖓᓱᒋᑦᑎ 

ᑕᕝᕗᖓ.  

 

(ᑐᓵᔨᑎᒍᑦ) ᐱᓕᕆᕕᓯ 2024-2026-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 

ᓇᓖᕌᕋᔅᓴᓂᒃ ᓇᓗᓇᐃᖅᓯᓯᒪᒻᒪᑕ ᐋᖅᑭᒋᐊᕆᓂᕐᒥᒃ 

ᐊᐅᓚᓂᓪᓗᐊᑕᐅᔪᓂᒃ ᐃᑲᔪᖅᑐᐃᒐᔭᖅᑐᓂᒃ 

ᐋᖅᑭᒋᐊᖅᑕᐅᒐᓱᐊᕐᓂᖏᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᐱᓕᕆᕝᕕᒋᔭᐅᔪᖅ 

ᐋᖅᑭᒃᓱᐃᓯᒪᕗᖅ ᖃᖓᒃᑰᕋᔭᕐᓂᖓᓂᒃ 

ᑐᓴᐅᒪᑎᑦᑎᓂᐊᕐᓗᓂ ᐱᕙᒌᔭᕐᓂᕐᒥᒃ 

ᐱᒋᐊᖅᑎᑦᑎᔪᒪᓪᓗᑎᒃ ᐋᖅᑭᒋᐊᖅᑕᐅᒃᑲᓐᓂᕐᖓᓂᒃ. 

ᑭᓱᓂᒃ ᐊᓯᔾᔩᓂᐊᕋᓱᒋᔭᐅᕙᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ. ᑖᒃᑯᐊ ᐋᖅᑭᒋᐊᕆᓂᕐᒧᑦ 

ᓇᓖᕌᕋᔅᓴᐃᑦ ᐱᓕᕆᕕᑦᑕ, ᐱᓕᕆᖃᑎᖃᖅᑐᑎᒃ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᓗ 

ᕿᒥᕐᕈᔪᑦ, ᐆᑦᑑᑎᒋᓗᒍ, ᕿᒥᕐᕈᔪᒍᑦ ᖃᓄᖅ ᐊᑐᓂᑦ 

ᐱᓕᕆᕕᐅᔪᑦ ᐱᔨᑦᑎᖃᑦᑕᕐᒪᖔᑕ ᐃᓄᓐᓂᒃ, 

ᑭᓯᐊᓂᓕ ᐃᓗᐊᓂ ᐊᓯᖏᓐᓄᑦ ᒐᕙᒪᒃᑯᑦ 

ᐱᓕᕆᕕᖏᓐᓄᑦ. ᑕᒪᓐᓇ ᐆᑦᑑᑎᐅᕗᖅ ᑕᒪᒃᑯᐊ 

ᐋᖅᑭᒋᐊᕈᓐᓇᕈᑦᑎᒍᑦ ᐊᓯᐊᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4498 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒍᑦ) ᒐᕙᒪᒃᑯᑦ ᒫᓐᓇᕐᓂᓴᐅᓂᖅᐹᖁᑎᖓᑦ 

ᐃᖅᑲᓇᐃᔭᖅᑎᓄᑦ ᐅᓂᒃᑳᑦ ᐅᖃᖅᓯᒪᕗᑦ 

ᐊᒥᓲᓂᖅᓴᐃᑦ ᐱᓕᕆᕕᐅᑉ ᐃᖅᑲᓇᐃᔮᖏᑦ 

ᓯᐊᒻᒪᑎᕐᕕᐅᓯᒪᔪᓂᒃ ᒥᑦᑎᒪᑕᓕᖕᒥ ᑭᓐᖓᓂᓗ 

ᒫᓐᓇ ᐃᓄᖃᓐᖏᒻᒪᑕ ᔫᓂ 30, 2023-ᒥ. 22.0 

ᑕᕝᕙᓐᖓᑦ 33.0-ᖑᔪᑦ ᐃᖅᑲᓇᐃᔮᑦ ᒥᑦᑎᒪᑕᓕᖕᒥ 

ᑎᑎᕋᕐᕕᐊᓂᒃ ᐃᓐᓄᒃᓯᒪᓚᐅᓐᖏᑦᑐᑦ, 16-ᓗ 

ᑕᕝᕙᓐᖓᑦ 24.0-ᖑᓪᓗᑎᒃ ᑎᑎᕋᕐᕕᖕᒥ 

ᐃᖅᑲᓇᐃᔮᒃᓴᑦ ᑭᓐᖓᕐᓂᑦ 

ᐃᓐᓄᒃᑕᐅᓯᒪᓚᐅᓐᖏᑦᑐᑦ. ᑭᓱᓪᓕ ᑖᒃᑯᐊ 

ᐃᓐᓄᒃᑕᐅᓯᒪᓐᖏᑦᑐᑦ ᐱᔾᔪᑕᐅᕙᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᖃᓐᖏᑦᑐᑦ, 

ᐃᓚᖏᑦ ᐊᑯᓂᐅᓂᖅᓴᐃᑦ ᐊᓯᖏᓐᓂᒃ. ᑭᓯᐊᓂᓕ, 

ᐃᓕᑕᖅᓯᔪᒍᑦ ᑕᒪᓐᓇ ᐊᒃᓱᕈᕐᓇᖃᑦᑕᖅᓯᒪᒻᒪᑦ 

ᒪᕐᕉᓐᓄᑦ ᓯᐊᒻᒪᑎᕐᕕᐅᓯᒪᔫᓐᓄᑦ ᐊᓪᓚᕝᕕᓐᓄᑦ 

ᐱᓗᐊᖅᑐᒥᒃ. ᑭᓯᐊᓂᓕ, ᐅᕙᖓ ᐱᓕᕆᕕᖓᓂ, 

ᕿᒥᕐᕈᔭᕗᑦ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᒃᓴᐅᔪᑦ 

ᓴᖅᑭᕋᓱᐊᖅᑐᒋᑦ ᐱᓇᓱᐊᖅᑐᓄᑦ. ᐃᓚᖏᑦ 

ᐊᔾᔨᒌᓐᖏᑦᑐᓃᒻᒪᑕ.  

 

ᐄ, ᐊᓯᖏᓐᓂᑦᑕᐅᖅ ᐱᔾᔪᑎᖃᕐᒥᔪᒍᑦ, ᓲᕐᓗ, 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᐊᑐᐃᓐᓇᐅᓂᖏᑦ 

ᐊᒻᒪᓗ ᐃᓚᖏᑦ ᑖᒃᑯᐊ ᐃᖅᑲᓇᐃᔮᑦ 

ᐱᔭᕆᐊᑐᔪᐊᓘᖕᒪᑕ, ᐊᒻᒪᓗ ᑕᒪᒃᑯᐊ 

ᐃᖅᑲᓇᐃᔭᕈᓐᓇᖅᑐᑦ ᐊᑐᐃᓐᓇᐅᓂᖏᑦ 

ᐱᔾᔪᑎᒋᓪᓗᒋᑦ ᓄᓇᕗᑦ ᐃᓗᐊᓂ ᓯᓚᑖᓂᓘᓐᓃᑦ. 

ᑕᒪᓐᓇ ᖃᐅᔨᓇᓱᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖃᓄᑎᒋ ᒐᕙᒪᒃᑯᑦ ᐋᖅᑭᒋᐊᕆᓂᐊᖅᐸᑦ 

ᐱᓕᕆᕕᔅᓯᓐᓂᒃ ᐱᖃᓯᐅᑎᓗᓂ ᕿᒥᕐᕈᓂᖅ 

ᓯᐊᒻᒪᑎᕐᕕᐅᓯᒪᔪᓂᒃ ᐃᖅᑲᓇᐃᔮᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐃᓘᓐᓈᒍᑦ ᓂᕆᐅᓐᖏᑦᑐᒍᑦ 

ᓄᑦᑎᕆᓂᐊᕆᐊᔅᓴᖅ ᐃᖅᑲᓇᐃᔮᓂᒃ. 

ᑲᔪᓯᑎᑦᑎᔪᒪᒐᑦᑕ ᖃᓄᐃᑦᑐᓂᒃ ᐃᖅᑲᓇᐃᔮᓂᒃ 

ᐱᑕᖃᕐᒪᖔᑦᑕ ᑕᒪᒃᑯᓇᓂ 

ᐃᖅᑲᓇᐃᔭᖅᑖᕐᕕᐅᓯᒪᔪᓂᒃ ᐊᓪᓚᕝᕕᐅᔪᓂ. 

ᕿᒥᕐᕈᖏᑦᑐᒍᑦ ᐋᖅᑭᒋᐊᕈᑎᒻᒪᕆᐅᔪᓂᒃ ᑕᒪᑐᒧᖓ. 

ᐃᖅᑲᓇᐃᔮᑦ ᓄᓇᓕᓐᓃᑦᑐᑦ ᐊᒻᒪᓗ 

ᐊᖓᔪᖅᑳᖃᕝᕕᒻᒥ ᐅᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᕗᓕᖅᑎ ᖃᐅᔨᓇᓱᐊᕐᖓᑦ ᖃᓄᐃᒋᐊᕈᓐᓇᕐᒪᖔᖅ  

ᑕᒪᒃᑯᓄᖓ ᓄᑦᑎᑎᖅᕕᐅᓯᒪᓐᖏᑦᑐᓄᑦ 

ᓄᓇᓕᐅᔪᓄ. ᒐᕙᒪᒃᑯᑦ ᐃᓱᒪᓕᐅᕐᓂᖅᐸᑕ 

ᓯᐊᒻᒪᑎᕐᕕᐅᓯᒪᖏᑦᑐᓂᒃ ᓄᓇᓕᓐᓂᒃ 

ᓯᐊᒻᒪᑎᕐᕕᐅᓕᕐᓗᑎᒃ ᓄᓇᓕᓐᓂ, 

ᓄᑦᑐᕐᕕᐅᖔᖅᐸᑦ, ᑕᐃᒪᓐᓇ ᐱᔪᓐᓇᐹ? ᒐᕙᒪᒃᑯᑦ 

ᑕᐃᒪᓐᓇ ᐃᓱᒪᓕᐅᕐᓂᖅᐸᑕ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᖓᖕᓂ. ᖃᐅᔨᒪᒐᒪ ᐅᓄᖅᑐᑦ ᓄᓇᓖᑦ 

ᐃᖅᑲᓇᐃᔮᒃᑲᓐᓂᕐᓂᒃ ᑕᑯᔪᒪᖕᒪᑕ 

ᓄᓇᓕᖁᑎᒥᖕᓂᒃ.  

 

ᐄ, ᓲᖃᐃᒻᒪᑦᑕᐅᖅ ᑕᐃᒪᓐᓇ 

ᐋᖅᑭᑦᓱᐃᕙᓪᓕᐊᑎᓪᓗᑎᑦ ᑕᐃᒪᖓᓕᒫᖅ 

ᑕᑯᓐᓇᖃᑦᑕᖅᑐᒍᑦ, ᖃᓄᖅ 

ᐱᔨᑦᑎᑦᑎᐊᑲᓐᓂᕈᓐᓇᕐᒪᖔᑦᑕ ᓄᓇᓕᖕᓂ. ᐊᒻᒪᓗ 

ᓄᑖᑦ ᑕᐃᒃᑯᐊ ᐊᑐᐊᒐᑦ ᓴᖅᑭᑉᐸᓪᓕᐊᑎᓪᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑕᑯᓐᓇᖅᑐᒍᑦ 

ᐊᒡᓚᒡᕕᖕᓂᒃ ᐊᑐᖅᑐᐊᒐᒃᓴᖅᑕᖃᕐᒪᖔᑦ 

ᓯᕗᓂᒃᓴᑦᑎᓐᓂ ᐊᑐᓛᕐᓂᐊᕐᓗᒋᑦ. ᑖᒃᑯᐊ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᐅᖃᑎᒌᑦᑐᓕᕆᓂᕐᒧᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᒪᒃᑯᐊ 

ᐱᓕᕆᐊᖑᑎᓪᓗᒋᑦ ᐊᒻᒪᓗ ᓯᐊᒻᒪᒃᑎᕐᕕᐅᓯᒪᖏᑦᑐᑦ 

ᐱᔾᔪᑎᒋᒡᓗᒋᑦ, ᑕᐃᒪᓕᖓᓐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᕿᒪᑲᐃᓐᓇᕐᓂᐊᒐᒃᑯ. ᑕᐃᒃᑯᐊ ᐱᓕᕆᕕᐅᑉ ᓯᓚᑖᓂ 

ᐅᑯᓇᓂ ᐊᑐᐊᒐᕐᓂᒃ ᑎᑎᕋᖅᑕᐅᖃᓯᐅᓯᒪᖕᒪᑕ 

ᑎᑎᕋᕐᕕᖃᕆᐊᖃᖅᖢᑎᒡᓗ. ᖃᓄᖅ ᕿᒥᕐᕈᓇᖅᐱᓰ 

ᑎᑎᕋᕐᕕᒃᓴᖅᑕᖃᕐᒪᖔᑕ ᓄᓇᓕᓕᒫᑦ  

ᐊᑐᖅᑐᐊᒐᐅᔪᓐᓇᖅᑐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑭᓱᓂᒃ 

ᑭᓐᖒᒪᔭᐊᕐᒪᖔᑕ ᕿᒥᕐᕈᓇᖅᓯᒪᔪᒍᑦ ᑎᑎᕋᕐᕖᑦ 

ᐱᔾᔪᑎᒋᓪᓗᒋᑦ, ᐊᒻᒪᓗ ᑕᐃᒃᑯᐊ 

ᐊᑐᖅᑐᐊᖅᐸᒌᑦᑕᕗᑦ ᒫᓐᓇᐅᔪᖅ ᕿᒥᕐᕈᓇᒃᑕᐅᖕᒥᔪᑦ 

ᐊᕐᕌᒍᑦ ᖃᔅᓯᐅᓕᖅᐸᑦ ᐃᓱᓕᕝᕕᖃᕐᓂᐊᕐᒪᖔᑕ  

ᐅᕝᕙᓘᓐᓃᑦ ᓄᑖᓐᖑᕆᐊᖅᑎᑕᐅᑎᓐᓂᐊᕐᒪᖔᑕ  

ᐊᑐᖅᑐᐊᖅᑕᐅᓂᖏᑦ, 

ᐃᓚᒃᑲᓐᓂᕆᐊᖃᕐᒪᖔᖏᓪᓘᓐᓃᑦ. ᑕᒪᒃᑯᐊᓕᒫᑦ 

ᕿᒥᕐᕈᓇᒃᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐹ ᓂᕈᐊᕐᕕᑦᑎᓐᓂ ᖃᑦᓰᑦ 

ᐊᒡᓚᒡᕖᑦ ᐊᑐᐃᓐᓇᐅᒻᒪᖔᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ 

ᐅᓄᖏᑦᑐᒡᓛᓗᐃᑦ ᑎᑎᕋᕐᕖᑦ ᐊᑐᐃᓐᓇᐅᔪᑦ 

ᓇᐅᔮᓂ ᐊᒻᒪ ᓴᓪᓕᕐᒥ. ᑕᐃᓐᓇᓕ ᐱᖃᑖ ᑖᓐᓇ 

ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᔭᕆᐊᖃᕐᓂᐊᖅᑕᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ 

ᓂᓪᓕᓚᐅᖏᓐᓂᕐᓂᒃ, ᐃᒃᓯᕙᐅᑕᖅ 

ᐊᖅᑯᑎᒋᔭᐅᖃᑦᑕᕐᓂᐊᖅᐳᖅ ᐊᑎᖅᓯ 

ᐃᓚᔭᐅᖁᒍᔅᓯᐅᒃ ᐊᑎᖁᑎᓐᓄᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒥᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒪᐃᑦᑑᒻᒪᑦ ᑎᑎᕋᕐᕕᒃᓴᖅᑕᖃᑦᓯᐊᖏᑎᓪᓗᒍ, 

ᐃᖅᑲᓇᐃᔮᒃᓴᓂᒃ ᓄᐃᔪᖃᔾᔮᖏᑦᑐᖓᐃ 

ᓄᓇᓕᖁᑎᓐᓂᒃ ᒪᕐᕉᓐᓂᒃ ᑭᒡᒐᖅᑐᖅᑕᕐᓂᒃ? 

ᐊᑐᖅᑐᐊᒐᐅᔪᓐᓇᖅᑐᓂᒃ? ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, ᐊᒻᒪᓗ ᓇᓖᕌᕐᕕᒃᓴᖃᖅᑎᑦᑎᓯᒪᔪᒍᑦ 

ᐊᑐᐊᒐᖅᑎᒍᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ ᓄᓇᓕᖕᓂ 

ᕿᒥᕈᓇᒃᑐᒍᑦ ᑎᑎᕋᕐᕕᓕᖕᓂᒃ 

ᐊᑐᖅᑐᐊᒐᐅᔪᓐᓇᖅᑐᓂᒃ ᐊᒻᒪᓗ ᐃᖅᑲᓇᐃᔮᑦ 

ᓇᓕᐊᖕᓄᑦ ᐃᓕᔭᐅᔪᓐᓇᕐᒪᖔᑦ, ᑕᐃᒪᓐᓇ 

ᐃᓱᒪᓕᐅᕈᑎᖃᖃᑦᑕᖅᑐᒍᑦ ᒐᕙᒪᒃᑯᑦ 

ᐱᓕᕆᕝᕕᓕᒫᑦ ᐃᓱᒪᒋᓪᓗᒋᑦ. 

ᓄᓇᓖᑦ ᑕᐃᒃᑯᐊ ᓇᐅᔮᑦ ᐊᒻᒪᓗ ᓴᓪᓖᑦ 

ᐃᖅᑲᓇᐃᔮᓂᒃ ᓄᐃᑦᑎᕕᐅᒃᑲᓂᔾᔮᖏᑦᑐᑦ, ᑭᓯᐊᓂ 

ᑕᒪᓐᓇ ᓱᓕ ᐃᓱᒪᓕᐅᕈᑎᒋᒑᓂᖏᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓇᓗᓇᐃᖅᑕᐅᕝᕕᒃᓴᖓᓂᒃ ᐅᓪᓗᓕᖅᓯᓯᒪᕕᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᓕᖅᓯᓯᒪᓐᖏᑦᑐᒍᑦ 

ᑕᒪᑐᒧᖓ. 

ᐋᖅᑭᒃᓱᐃᖃᑦᑕᖅᐸᓪᓕᐊᓗᑕ 

ᐋᖅᑭᒋᐊᖅᓯᕙᓪᓕᐊᑎᓪᓗᑕᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖏᑦ ᑭᓱᓂᒃ ᐊᒃᑐᐃᓂᖃᕐᓂᐊᕐᒪᖔᑕ.  

ᑕᒪᒃᑯᐊᓕᒫᑦ ᕿᒥᕐᕈᓇᒃᑕᕗᑦ ᐃᖅᑲᓇᐃᔮᒃᓴᐃᑦ 

ᐱᔾᔪᑎᒋᓪᓗᒋᑦ, ᓄᓇᓕᓕᒫᑦ. ᐄ, ᒪᑐᐃᖓᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐅᓄᖏᑦᑐᑯᓗᖕᓂ ᐊᐱᖅᑯᑎᖃᕐᓂᐊᖅᑐᖓ 

2024−25 ᓯᕗᓪᓕᐅᔾᔭᐅᓯᒪᔪᓂᒃ. ᐅᖃᖅᓯᒪᖕᒪᑦ, 

“ᐱᓕᕆᐊᖑᓂᐊᖅᑐᑦ ᑳᓐᓱᕌᒃᑕᐅᓂᐊᖅᑐᓪᓗ 

ᑐᖏᓕᕇᖅᓱᖅᓯᒪᓂᐊᕐᓂᖏᑦ, ᑕᒪᒃᑯᐊ 

ᑕᑯᓐᓇᖅᑕᕗᑦ ᑮᓇᐅᔭᓕᐅᕋᓱᐊᕐᓃᑦ ᐊᒻᒪᓗ 

ᓄᓇᓕᖕᓄᑦ ᐃᓕᖅᑭᒃᓯᒪᔪᑦ, ᑭᖒᒪᔭᖏᓪᓗ.”  

 

ᐃᒃᓯᕙᐅᑖᖅ, ᑭᓱ ᓂᐅᕕᖃᑦᑕᕐᓂᖅ ᖃᓄᖅ 

ᐱᕙᓪᓕᐊᔾᔪᓯᖃᖅᐸ ᒐᕙᒪᒃᑯᑦ ᐃᓗᐊᓂ? 

ᖃᐅᔨᒪᓪᓗᑕ ᐃᒡᓗᓕᕆᔨᕐᔪᐊᒃᑯᑦ 

ᐊᖏᖃᑎᖃᓕᕐᒪᑕ ᐃᒡᓗᖁᑏᑦ ᐱᔾᔪᑎᒋᓪᓗᒋᑦ 

ᑯᓪᓕᒃᑯᓪᓗ ᐊᖏᖃᑎᒌᖕᓂᒃᑰᖅᓯᓚᐅᕐᒥᔪᑦ 

ᖁᕐᓗᖅᑑᕐᒥ ᐆᒻᒪᖅᑯᓯᐅᕐᕕᖕᒥᒃ ᓴᓇᔪᒪᓂᐊᕋᒥᒃ 

ᐅᖃᖅᓯᒪᖕᒪᑦ. ᖃᓄᖅ ᓂᐅᕕᕐᓂᖅ 

ᐱᕙᓪᓕᐊᔾᔪᓯᖃᖅᐸ ᐅᓪᓗᒥᐅᓕᖅᑐᖅ? ᖁᔭᓐᓇᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᒐ ᑲᒪᒋᔭᖃᕐᒪᑦ 

ᓂᐅᕕᖃᑦᑕᓂᕐᒧᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, 

ᑕᒪᓐᓇ ᓯᕗᒃᑲᑕᖅᑕᕗᑦ. ᖃᖓᑐᐃᓐᓇᖅ 

ᐱᓕᕆᐊᖅᑕᖃᓕᕋᐃᒻᒪᑦ ᐊᑭᑐᔪᓄᑦ ᐸᕐᓇᐅᑎᑎᒍᑦ, 

ᐆᒃᑑᑎᒋᓗᒍ, ᐊᑭᑦᑐᕋᐅᑎᑦᑎᒍᑦᑎᒍ ᐃᓄᖕᓄᑦ, 

ᑕᖅᑲᒃᑯᓄᖓ 

ᓂᐅᕕᕐᓂᒃᑰᖅᐸᒻᒪᑦ. ᑕᒪᓐᓇ ᐊᓯᐊᒎᖓᒃᐸᑦ ᐊᒻᒪᓗ, 

ᐆᒃᑑᑎᒋᓗᒍ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓ ᐊᑐᖅᑕᐅᓂᖅᑲᑦ ᐆᒃᑑᑎᒋᓗᒍ, 

ᐊᐅᓚᑦᑎᔪᑦ ᐊᑭᓖᑎᑦᑎᓂᕐᒥᒃ ᑕᕝᕙᓂ ᐱᓕᕆᕕᖕᒥ 

ᐅᕝᕙᓘᓐᓃᑦ ᑕᕝᕙᓂ, ᑎᒥᐅᔪᖅ, ᓴᖅᑮᔪᓐᓇᖅᑯ 

ᐋᔩᕈᑎᐅᔪᒥᒃ ᑳᓐᑐᕌᖑᔪᒥᒃ ᐊᒻᒪᓗ ᐃᑲᔪᖅᑕᐅᒃᐸᑕ, 

ᑕᒪᓐᓇ ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᑦ ᑯᐊᐳᕇᓴᐅᒻᒪᑕ ᐊᒻᒪᓗ 

ᑳᓐᑐᓛᒋᓪᓗᓂᒋᑦ ᐊᒻᒪᓗ ᐅᖃᕐᓂᐊᖅᑐᑎᒃ, 

ᑭᓯᐊᓂᓕ ᐆᒃᑑᑎᒋᑐᐃᓐᓇᕋᑖᖅᑕᒃᑲ ᐊᒻᒪᓗ 

ᖃᐅᔨᒍᒪᖅᑲᐅᔪᖓ: ᓱᓇᐅᕝᕙ ᓂᐅᕕᖃᑦᑕᕐᓂᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ 

ᑲᒪᒋᔭᖃᑉᐸᑦᑐᑦ ᐃᓘᓇᖏᓐᓂᒃ ᐊᑭᑐᔪᓄᑦ 

ᐱᓕᕆᐊᒃᓴᓄᑦ? ᓱᓕ ᐊᑭᑦᑐᕋᐅᑎᔾᔪᑕᐅᕙᑉᐹᑦ 

ᐅᕝᕙᓘᓐᓃᑦ ᐱᑕᖃᒃᑲᓂᖅᑳ ᐊᑕᐅᓯᕐᒧᑦ ᑳᓐᑐᕌᓂᒃ 

ᐊᑭᑐᔪᓄᑦ ᐱᓕᕆᐊᓄᑦ ᐅᕝᕙᓘᓐᓃᑦ ᐊᖏᔪᓄᑦ 

ᐊᐅᓚᑦᑎᓂᕐᒧᑦ ᐅᕝᕙᓘᓐᓃᑦ ᐋᖅᑭᐅᒪᐃᓐᓇᕈᑎᓄᑦ 

ᐱᓕᕆᐊᓄᑦ? ᒥᓂᔅᑕ ᐃᓱᒪᖃᕐᒪᑦ 

ᓂᐅᕕᖃᑦᑕᓂᕐᒧᑦ, ᑕᒪᒃᑯᐊᓕᒫᑦ ᐱᓕᕆᐊᖑᔪᑦ 

ᑭᒃᑯᑐᐃᓐᓇᕐᓄᑦ ᐊᑭᑦᑐᕋᐅᑎᒍᑕᐅᓂᐊᖅᐸᑦ 

ᐅᕝᕙᓘᓐᓃᑦ ᐃᓚᖏᑦ ᐱᓕᕆᐊᖑᔪᑦ 

ᐊᐃᕙᔾᔪᑕᐅᓂᐊᖅᐸᑦ ᑳᓐᑐᕌᖑᔪᓄᑦ? ᖁᔭᓐᓇᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐃᓚᒃᑲᓐᓂᕐᓗᒍᖃᐃ, ᐃᒻᒪᖄ ᒥᓂᔅᑕᖃᐃ 

ᓇᓗᓇᐃᔭᐃᒃᐸᑦ ᐋᔩᖃᑎᒌᖕᓂᒃᑯᑦ ᑳᓐᑐᕌᖅ 

ᐊᒻᒪᓘᓐᓂᑦ ᐊᑕᐅᓯᕐᒧᑦ ᑐᓐᓂᖅᑯᑎᖃᕐᓂᖅ ᑳᓐᑐᕌᒃ, 

ᑖᒃᑯᐊ ᐊᔾᔨᒌᖏᓐᓂᖏᖅᑲᐃ 

ᓇᓗᓇᐃᑲᐃᓐᓇᕐᓗᓂᒋᒃ ᑭᐅᒍᑎᒋᓂᐊᕐᓗᒋᒃ ᒥᔅᑕ 

ᓴᕕᑲᑖᑉ ᐊᐱᖅᑯᑎᒋᕋᑖᖅᑕᖓᓄᑦ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖓᓪᓗᓂ, 

ᐊᔾᔨᒌᑎᑦᑎᓂᒃᑯᑦ ᐊᒻᒪᓗ ᓴᖅᑭᔮᑦᑎᐊᓂᒃᑯᑦ 

ᒐᕙᒪᐅᓪᓗᓂ, ᑭᒃᑯᑐᐃᓐᓇᕐᓄᑦ ᓂᐅᕕᖃᑦᑕᕐᓂᖅ. 

ᑕᒪᓐᓇ ᐊᖅᑯᑎᓪᓗᐊᑕᐅᔪᖅ ᒐᕙᒪᒃᑯᑦ 

ᐊᑐᖃᑦᑕᖅᑕᖏᑦ ᑳᓐᑐᕌᒃᓯᓂᕐᒧᑦ. ᐊᓯᐊᒎᕈᑎᒃᓴᓂᒃ 

ᐱᑕᖃᖅᑐᒍᑦ, ᑕᐃᒪᐃᒻᒪᑦ ᐅᖃᕐᓗᖓ, 

ᓇᓖᕌᕋᔅᓴᖅᑕᖃᓗᐊᖅᑎᓐᓇᒍ ᐊᒻᒪᓗ 

ᐊᑭᑦᑐᕋᐅᑎᔪᖃᖏᑉᐸᑦ, ᐆᒃᑑᑎᒋᓗᒍ, 

ᑖᒃᑯᑎᒎᓈᖅᑐᑦ ᐅᕝᕙᓘᓐᓃᑦ ᐊᑭᑦᑐᕋᐅᑎᔪᑦ 

ᖁᑦᑎᖕᓂᖅᓴᒻᒪᕆᐅᖕᒪᑕ, ᓇᖕᒥᓂᖅ 

ᐋᖅᑭᒋᐊᕆᐊᖃᓕᕋᔭᖅᑕᕗᑦ ᐊᒻᒪᓗ/ᐅᕝᕙᓘᓐᓃᑦ 

ᕿᓂᕐᓗᑕ ᐊᓯᖏᓐᓂᒃ ᐱᓕᕆᐊᖑᒍᓐᓇᖅᑐᓂᒃ, 

ᑕᒪᒃᑯᐊ ᓇᓖᕌᕋᔅᓴᐃᑦ ᐅᕙᑦᑎᓐᓄᑦ ᐊᑐᐃᓐᓇᐅᕗᑦ.  

 

ᐱᔪᓐᓇᕈᒪ, ᐃᒻᒪᖃ, ᐃᒃᓯᕙᐅᑖᖅ, ᑐᖏᓕᕋ 

ᓇᓗᓇᐃᖅᓯᑎᒍᓐᓇᕈᕕᐅᒃ ᖃᓄᖅ 

ᐊᔾᔨᒌᓐᖏᑎᒋᖕᒪᖔᑕ ᐃᓗᓕᖏᑦ ᐋᔩᕋᕈᑕᐅᔪᑦ 

ᑳᓐᑐᕌᓄᑦ ᐊᒻᒪᓗ ᐊᑕᐅᓯᕐᒧᑦ ᑐᓂᔭᐅᑐᐃᓐᓇᖅᑐᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᒍ ᒥᔅᑕ ᒥᓂᔅᑕ. ᑕᕝᕙᓂ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᒪᓕᒐᕐᒥᒃ ᐊᒻᒪᓗ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᐊᑐᐊᒐᕐᓂᒃ, ᐱᑕᖃᖅᑯᖅ 

ᐊᑐᖅᑕᐅᔭᕆᐊᓕᓐᓂᒃ ᐊᑕᐅᓯᕐᒧᑦ ᑳᓐᑐᕌᖑᔪᒧᑦ. 

ᒪᕐᕉᒻᒪᑎᒃ ᒪᓕᒃᑕᐅᔭᕆᐊᖃᖅᑑᒃ ᐊᑕᐅᓯᕐᒧᑦ 

ᑳᓐᑐᕌᓄᑦ, ᐊᑕᐅᓯᖅ ᑐᐊᕕᕐᓇᖅᑑᒻᒪᑦ 

ᐊᑦᑕᓇᖅᑐᖃᑐᐃᓐᓇᕆᐊᖃᖅᑐᓂ ᐃᓄᓐᓄᑦ 

ᐱᖁᑎᓄᓪᓘᓐᓃᑦ. ᐊᐃᑉᐸᖓ ᐊᑕᐅᓯᑐᐃᓐᓇᕐᒥᒃ 

ᓂᐅᕕᖅᑎᑦᑎᔨᖃᖅᑲᑦ ᐊᑐᐃᓐᓇᐅᔪᒥᒃ. ᑖᒃᑯᐊ 

ᐊᑕᐅᓯᕐᒧᑦ ᑳᓐᑐᕌᑦ ᐊᐅᓚᑕᐅᕙᑦᑐᑦ ᐋᒡᒐᐅᒐᓗᐊᖅ 

ᑖᒃᑯᑎᒎᓇᖅ ᒪᕐᕉᒃ ᑭᑭᑕᐅᓯᒪᔫᒃ ᐊᑐᓂ 

ᐱᓕᕆᕕᐅᔫᓐᓂᒃ.  

 

ᐊᓯᐊᒍᑦᑕᐅᖅ, ᐱᑕᖃᑦᑐᖅ ᐊᑐᐃᓐᓇᐅᔪᒥᒃ 

ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᖏᕐᓗᑎᒃ 

ᐱᓕᕆᕕᐅᔪᓂᒃ ᐊᐃᕙᒍᑕᐅᓯᒪᔪᓂᒃ ᑳᓐᑐᓛᓂᒃ 

ᑐᓐᖓᕕᖃᓪᓗᑎᒃ ᐱᑦᔪᑎᖏᓐᓂᒃ ᑐᓂᔭᐅᓯᒪᔪᓂᒃ 

ᐱᓕᕆᕕᒃᑯᑎᒍᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᒃ. 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᐊᐃᕙᔾᔪᑕᐅᓯᒪᔪᖅ 

ᑳᓐᑐᕌᑉ ᒥᒃᓵᓄᑦ, ᐊᒻᒪᓗ ᐃᓕᖅᑯᓯᖅᑕᖃᖅᑐᓂ 

ᑐᒃᓯᕋᐅᑎᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᕿᒥᕐᕈᔭᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᓯᐊᓅᕐᓗᖓ, ᒪᓕᒐᓕᐅᕐᕕᒃ ᐊᓯᔾᔩᓚᐅᖅᑐᑦ 

ᓂᐅᕕᖅᐸᒃᑐᑦ ᓴᐳᒻᒥᔭᐅᓂᖏᓐᓄᑦ ᒪᓕᒐᖓᓂᒃ 

2017−ᒥ, ᐊᒥᓱᓪᓗ ᐱᔾᔪᑎᖃᖅᖢᑎᒃ ᓯᒃᑭᓂᑦ 

ᑮᓇᐅᔾᔭᒃᓵᓄᑦ ᑮᓇᐅᔭᓐᖑᖅᑎᑦᑎᓂᖕᒧᑦ 

ᐊᑭᖏᓐᓂᒃ. ᑐᓴᖅᑎᑕᐅᔪᓐᓇᖅᐱᑖ ᑕᒪᓐᓇ 

ᒥᓂᔅᑕᐅᑉ ᖃᓄᐃᓕᖓᓂᖓ 

ᐊᒃᑐᐃᓂᖃᕐᓂᐊᕐᒪᖔᑦ? ᓯᒃᑮᕐᓂᕐᒧᑦ ᐊᑭᖏᑦ 

ᒪᓕᒐᖃᓕᖅᐹᑦ? ᓄᓇᕗᒻᒥᐅᑦ 

ᐊᑭᓖᑎᑕᐅᓐᖏᓂᖅᓴᐅᕙᑦ ᑮᓇᐅᔭᒃᓴᓂᒃ 

ᑮᓇᐅᔭᕈᖅᑎᑦᑎᖃᑦᑕᖏᓐᓂᖅᓴᐅᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᒪᒥᐊᓇᖅ ᐃᒃᓯᕙᐅᑖᖅ, ᑐᖏᓕᕋ ᑭᐅᑎᓪᓗᒍ 

ᑖᒃᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᔾᔨᒌᓐᖏᑦᑐᓂᒃ ᐋᖅᑭᒃᓯᒪᔪᖃᓕᖅᑐᖅ ᑕᐃᒪᓐᖓᑦ 

ᐊᓯᔾᔨᓚᐅᖅᓯᒪᖕᒪᑕ ᐊᒻᒪᓗ ᓂᐅᕕᖃᑦᑕᖅᑐᓄᑦ 

ᐃᓕᓐᓂᐊᖅᑎᑕᐅᓂᖅᓴᐅᓪᓗᑎᒃ 

ᓂᐅᕕᖃᑦᑕᖅᑐᓕᕆᔨᒃᑯᑦ ᐱᓕᕆᕕᖓᑎᒍᑦ.  

 

ᐃᓚᖏᑦ ᐊᐅᓚᑦᑎᔾᔪᑎᒃᑲᓐᓃᑦ ᐋᖅᑭᑦᑕᐅᑎᓪᓗᒋᑦ, 

ᐅᒃᐱᕈᓱᒃᐳᒍᑦ ᐊᐅᓚᑦᑎᓂᖅᓴᐅᒋᐊᖓ ᓯᒃᑭᓂᒃ 

ᑮᓇᐅᔭᕈᖅᑎᑦᑎᓂᕐᒧᑦ ᐊᑭᐅᔪᓂᒃ. ᑕᒪᓐᓇ 

ᐱᓕᕆᐊᖑᐃᓐᓇᕐᓂᐊᖅᑐᖅ ᐱᓕᕆᕕᐅᔪᒧᑦ 

ᐅᑭᐅᓂᒃ ᐊᒡᒋᖅᑐᓂᒃ. ᖃᐅᔨᓴᐃᓐᓇᖅᑕᕗᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅᑕ ᓰᓕ. ᑭᓯᐊᓂ ᐊᐱᖅᑯᑎᒋᕋᑖᖅᑕᕋ:  

ᐊᒃᑐᐃᓂᖃᕋᔭᖅᐹ ᓯᒃᑭᓂᒃ 

ᑮᓇᐅᔭᕈᖅᑎᑦᑎᖃᑦᑕᕐᓂᕐᒧᑦ? ᑕᒪᓐᓇ 

ᑭᐅᔭᐅᔪᓐᓇᖅᑳ ᐊᔪᕐᓇᖏᑉᐸᑦ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐄᖑᖅᑰᖅᑐᖅ ᐱᓕᕆᕕᑉᐳᑦ... ᐄ, 

ᓴᐳᒻᒥᐅᓯᖅᓯᒪᓇᓱᖅᑕᕗᑦ ᑕᐃᒃᑯᐊ ᓂᐅᕕᖅᑎᐅᔪᑦ 

ᐊᑭᓖᑎᑕᐅᓗᐊᖃᑦᑕᔾᔮᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᓐᓂᒃ ᐋᖅᑭᒋᐊᕈᑎᑕᖃᒃᑲᓐᓂᕐᓂᐊᖅᐹ 

ᐅᕝᕙᓘᓐᓃᑦ ᓴᖅᑭᑕᐅᔪᓐᓇᕆᕙ ᓂᐅᕕᖅᐸᒃᑐᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᕐᔪᐊᖅ 

ᒪᓕᒐᓕᐅᖅᑏᑦ ᑲᑎᒪᔨᐅᓂᖏᓐᓂᒃ ᐃᑲᔪᕐᓂᐊᕐᓗᑎᒃ 

ᓄᓇᕗᒻᒥᐅᓂᒃ? ᖁᔭᓐᓇᒦᒃ. 

  

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᕐᔪᐊᖑᓗᓂ 

ᒪᓕᒐᓕᐊᖑᔪᒪᓇᔭᖅᑐᖅ ᒪᒃᐱᒃᑲᓐᓂᓛᕈᒪᒍᑦᑎᒍᑦ 

ᓂᐅᕕᖅᐸᒃᑐᑦ ᓴᐳᔾᔭᐅᔾᔪᑎᓄᑦ ᒪᓕᒐᖅ ᐊᒻᒪ 

ᐊᑕᖐᔪᒥᒃ ᑐᓴᕋᓱᖕᓂᕐᒧᑦ ᐸᕐᓇᐅᑎᒥᒃ 

ᐆᒃᑑᑎᖃᕋᔭᖅᖢᑕ. ᕿᒥᕐᕈᖕᒥᔪᒍᑦᑕᐅᖅ ᐊᓯᖏᓐᓂᒃ 

ᒪᓕᒐᕐᓂᒃ ᑕᒪᑐᒧᖓ. ᑕᕝᕙᓂ ᒐᕙᒪᐅᓂᑦᑎᓐᓂ, 

ᓱᑲᖓᑐᐃᓐᓇᕆᐊᖃᖅᑐᒍᑦ, ᐅᖃᕈᓐᓇᖏᑦᑐᖓ 

ᑕᐃᒪᐃᒍᓐᓇᕐᒪᖔᑦᑕ ᒫᓐᓇᐅᔪᖅ ᑕᕝᕙᓂ 

ᒐᕙᒪᐅᓂᑦᑎᓐᓂ, ᑭᓯᐊᓂᓕ ᐃᓱᒪᔪᖓ ᐱᑕᖃᖅᐸᑦ, 

ᒐᕙᒪᐅᓛᖅᑐᓄᑦ ᑕᐃᒃᑯᓄᖓ ᐱᓕᕆᐊᖑᓇᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᓄᖓ ᐅᑎᕐᕕᒋᒃᑲᓐᓂᐊᕐᔪᒡᓗᒍ ᑖᒃᑯᐊ 

ᒪᓕᒐᕐᔪᐊᒃᓴᐃᑦ ᑖᒃᑯᐊ ᒐᕙᒪᒥᑦ ᐊᓯᐊᓄᑦ 

ᓂᕈᐊᖅᑕᐅᔪᓐᓇᖏᒻᒪᑦ. ᑖᓐᓇ 

ᓇᓗᓇᐃᖅᓯᕕᐅᔪᓐᓇᖅᐹ ᖃᓄᖅ 

ᐊᐅᓚᓂᖃᕐᓂᐊᕐᒪᖔᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᐃᒻᒪᖄ ᐊᔾᔨᑲᓴᒋᓗᓂᐅᒃ ᑖᒃᑯᐊ 

ᐅᖅᓱᐊᓗᓕᕆᓂᕐᒧᑦ ᑲᒥᓯᓐᖑᓚᐅᖅᑐᑦ ᑖᒃᑯᐊ 

ᑲᑎᒪᔾᔪᑎᒃᓴᒥᒃ ᐲᖅᑕᐅᓚᐅᖅᓯᒪᖕᒪᑦ ᑕᐃᒪᓐᖓᓂᑦ  

ᐋᖅᑭᓯᑲᓐᓂᕋᓱᑦᑐᒍᑦ. 

ᑕᐃᒪᐃᓐᓇᐃᓕᑐᐃᓐᓇᕆᐊᖃᕐᒥᖕᒪᑦ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᐱᖅᑯᑎᒋᔭᕋ ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ 

ᐅᖃᖅᑲᐅᖕᒪᑦ ᓯᒃᑮᕐᓗᓂ ᑕᐃᒃᑯᐊ 

ᐊᑭᓕᖅᑕᐅᔾᔪᑎᒋᖃᑦᑕᖅᑐᑦ ᑕᐃᒃᑯᐊ 

ᓂᐅᕕᖃᑦᑕᖅᑐᑦ ᓴᐳᒻᒥᔭᐅᓂᖏᓐᓄᑦ ᒪᓕᒐᕐᔪᐊᖓ 

ᑖᒃᑯᐊ ᐊᐅᓚᑦᑎᔾᔪᑎᐅᓂᐊᖅᑐᖅ. ᐊᑭᑐᔪᐊᓗᖕᓂᒃ 

ᓯᒃᑮᖅᖢᑎᒃ ᐊᑭᓖᑎᑦᑎᖃᑦᑕᓚᐅᖅᓯᒪᖕᒪᑕ, 

ᓯᒃᑮᕐᕕᐅᔪᑦ.  

 

ᑖᒃᑯᐊ ᐊᔾᔨᑦᑎᐊᑲᓴᖓ ᑖᔅᓱᒪ ᑕᐃᒃᑯᐊ ᐅᐃ 

ᐊᐅᒃᑕᔫᖅ We Card−ᖑᓂᕋᖅᑕᐅᔪᑦ 

ᓂᐅᕕᖃᑦᑕᖅᑐᓄᑦ ᐊᑐᖅᑕᐅᖃᑦᑕᖅᑐᑦ ᑮᓇᐅᔭᓂᒃ 

ᐴᖅᓯᔭᕌᖓᒥ ᐊᑭᓖᖃᑦᑕᕆᐊᖃᕐᒪᑕ ᐊᒻᒪ 

ᐊᓂᑦᑎᔭᕌᖓᒥᒃ ᑮᓇᐅᔭᒥᒃ ᐊᑭᓖᖃᑦᑕᕐᒪᑕ 

ᐅᓄᖅᑐᐊᓗᖕᓂᒃ ᐊᑭᓖᖃᑦᑕᕐᒪᑕ. ᒥᓂᔅᑕ ᖃᐅᔨᒪᕚ 

ᑕᒪᑐᒧᖓ ᕿᒥᕐᕈᓇᒍᓐᓇᕐᒪᖔᑦ ᐅᓪᓗᒥ 

ᐊᔾᔨᑦᑎᐊᖓᒍᑦ ᐊᒃᑐᐃᓂᖃᕐᒥᖕᒪᑕ 

ᓯᒃᑮᖃᑦᑕᖅᑎᓪᓗᒋᑦ 2017ᒥ 

ᐊᓯᔾᔨᖅᑕᐅᓚᐅᖅᓯᒪᖕᒪᑦ ᓯᒃᑭᒥᒃ 

ᑮᓇᐅᔭᓐᖑᖅᑎᑦᑎᑎᓪᓗᒋᑦ ᐊᑭᓕᖅᑕᐅᔭᕆᐊᓕᖕᓂᒃ 

ᖄᖓᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᒪᓕᒐᓕᐅᖅᑎ. ᓂᐅᕕᖃᑦᑕᖅᑐᓕᕆᔨᖃᖅᑐᒍᑦ, 

ᐊᒻᒪᓗ ᖃᐅᔨᒪᓇᓱᐊᖅᐸᒃᑐᑕ ᖃᓄᐃᑦᑐᓂᒃ 

ᐊᑲᐅᓐᖏᓕᐅᕈᑎᖃᕐᒪᖔᑕ ᓂᐅᕕᖅᐸᒃᑐᑦ ᐊᒻᒪᓗ 

ᒐᕙᒪᒋᔭᕗᑦ ᐊᐅᓚᑦᑎᖕᒪᖔᑕ ᑕᒪᒃᑯᐊ 

ᓴᐳᑎᓯᒪᑦᑎᐊᕈᓐᓇᕐᓂᐊᕋᑦᑎᒍᑦ ᓂᐅᕕᖃᑦᑕᖅᑐᑦ.  

ᓄᓇᕗᒻᒥᐅᑦ ᑎᓕᐅᖅᐸᕗᑦ ᑎᑎᕋᕐᕕᑦᑎᓐᓄᑦ 

ᖃᐅᔨᒋᐊᖁᓪᓗᒋᑦ ᐊᒻᒪ ᐅᖃᐱᓘᑕᐅᔪᓂᒃ 

ᑎᑎᕋᖃᑦᑕᖁᓪᓗᒋᑦ ᐱᔭᕆᐊᖃᕈᑎᒃ ᓂᕈᐊᖅᐸᑕ 

ᐊᒻᒪ ᐃᓱᒪᓗᑎᒃ ᑲᒪᒋᔭᐅᑦᑎᐊᓐᖏᓐᓂᖏᓐᓂᒃ 

ᓂᐅᕐᕈᑕᐅᔪᓂᒃ. ᐱᑕᖃᕐᓱᓂᓗ ᖃᓄᐃᑑᓂᖏᓐᓄᑦ 

ᑕᒪᑐᒧᖓ, ᐊᒻᒪ ᓄᓇᕗᒥᐅᓂᒃ 

ᑐᓴᐅᒪᑎᑕᐅᒋᐊᒃᑲᓐᓂᕈᒪᓪᓗᖓ ᑕᒪᑐᒧᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖃᓄᖅ ᐃᓱᒪᖃᕐᒪᖔᑦ ᑐᓴᕈᒪᓪᓗᖓ 

ᓄᓇᕗᒻᒥᐅᑦ ᐃᓚᐃᓐᓈᖅᑕᐅᖕᒪᖔᑕ 

ᐃᓚᐃᓐᓈᖅᑕᐅᓐᖏᒻᒪᖔᑕᓗ WE Card 

ᐱᔾᔪᑎᒋᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᓗᖓ  

ᕿᒥᕐᕈᓇᒋᐊᖃᕋᒃᑯ ᐃᓗᓕᑯᓘᔭᖏᑦ 

ᖃᐅᔨᒪᓗᐊᓐᖏᓐᓇᒃᑯ ᑕᐃᒃᑯᐊ ᑭᓱᒥᒃ 

ᐃᓱᒫᓗᖕᓇᖅᑕᖃᕐᒪᖔᑦ. ᐃᓗᓕᑯᓘᔭᖏᑦ ᑕᐃᒃᑯᐊ 

WE Card ᐱᓪᓗᒋᑦ ᖃᓄᖅ ᓂᐅᕕᖃᑦᑕᖅᑐᑦ 

ᐊᓂᑦᑎᖃᑦᑕᖅᑐᓪᓗ ᐱᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕐᕕᒋᓚᐅᓐᖏᓐᓂᓐᓂ ᒥᔅᑕ ᓴᕕᑲᑖᖅ, ᐅᓇ 

ᑕᐃᒃᑯᐊ ᓂᐅᕕᖅᑐᓕᕆᔨᒃᑯᑦ ᑕᒪᒃᑯᓂᖓ 

ᓇᐅᑦᑎᖅᓱᐊᖃᓐᖏᒻᒪᑕ ᑕᐃᒪᑦᑐᒐᓚᖕᓂᒃ? 

ᑐᓴᒐᒃᓴᓂᒃ ᒥᓂᔅᑕᒧᑦ ᑐᓂᓯᖃᑦᑕᓐᖏᒻᒪᑕ ᑖᓐᓇ 

ᓇᓗᓇᐃᖅᑕᐅᑦᑎᐊᒃᑲᓐᓂᖁᓪᓗᒍ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓂᕐᓗᒃᑐᖃᕐᓂᖅᐸᑦ 

ᖃᐅᔨᒪᓐᖏᑦᑐᖓ ᓴᖅᑭᑦᑎᔪᖃᕐᓂᕐᒪᖔᖅ 

ᐅᓐᓂᕐᓗᒍᑎᐅᖃᑦᑕᖅᑐᓂᒃ ᑕᐃᒃᑯᓄᖓ 

ᓂᐅᕕᖃᑦᑕᖅᑐᑦ ᐱᓕᕆᕕᖓᓄᑦ ᒫᓐᓇᐅᔪᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᖏᕈᓐᓇᖅᐸ ᒥᓂᔅᑕ ᑕᐃᒃᑯᐊ ᓂᐅᕕᖅᐸᒃᑐᓂᒃ 

ᓴᐳᒻᒥᐅᓯᖅᓯᒪᔪᑦ ᑕᐃᒃᑯᐊ ᓄᓇᖁᑎᓐᓃᑦᑐᑦ. 

ᐃᓄᖁᑎᕗᑦ ᑖᒃᑯᐊ ᐅᖃᖃᑦᑕᕐᒪᑕ 

ᐊᑐᖅᑕᐅᖃᑦᑕᕐᒪᑦ ᑖᓐᓇ ᑭᖑᓪᓕᖅᐹᑦᑎᐊᖑᓪᓗᓂ 

ᐊᓯᐊᒍᑦ ᐊᐅᒃᑕᔫᖅᑖᕈᓐᓇᓐᖏᒻᒪᑕ ᑕᐃᒃᑯᑎᒎᓇᖅ.  

ᑭᓯᐊᓂ ᑕᐃᒃᑯᓂᖓ ᐊᐅᒃᑕᔫᖅᑖᕈᓐᓇᕐᒪᑕ WE 

Card−ᖑᓂᕋᖅᑕᐅᔪᓂᒃ ᐊᑭᓕᕆᐊᖃᖅᑕᖏᑦ 

ᐱᔨᑦᓯᖅᑕᐅᑎᓪᓗᒋᑦ ᐊᑭᑐᔫᖕᒪᑕ. 

ᐃᓚᓐᖔᑎᕆᓪᓚᕆᖕᒪᑕ ᑮᓇᐅᔭᖁᑎᒋᔭᖏᓐᓂᒃ, 

ᐊᖏᕈᓐᓇᕐᒪᖔᑦ ᕿᒥᕐᕈᓇᒍᓐᓇᕐᒪᖔᑕ ᑕᐃᔅᓱᒧᖓ 

ᐊᐅᒃᑕᔫᒧᑦ ᑕᐃᔅᓱᒧᖓ WE Cardᒧᑦ? 

ᐃᑲᔪᕆᐊᖃᕋᑦᑎᒍᑦ ᑕᐃᒃᑯᐊ 

ᐊᔪᖅᓴᕐᓂᖅᓴᐅᖃᑦᑕᖅᑐᑦ ᑕᒪᒃᑯᓂᖓ 

ᐊᓯᖅᑯᕝᕕᒃᓴᖃᓐᖏᑦᑐᑦ ᐊᑐᖃᑦᑕᕆᐊᖃᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᓐᓇᖅᑐᖓ ᑕᒪᓐᓇ 

ᕿᒥᕐᕈᓇᒃᑕᐅᖁᓪᓗᒍ. ᐊᒻᒪᓗᑦᑕᐅᖅ ᑎᓕᐅᕆᕗᖓ 

ᓄᓇᕗᒻᒥᐅᓂᒃ ᐱᖃᓯᐅᑎᓪᓗᒋᑦ 

ᑐᓴᖅᑎᑦᑎᖃᑦᑕᖁᓪᓗᒋᑦ ᓂᐅᕕᖅᐸᒃᑐᓄᑦ 

ᐱᓕᕆᕕᐅᔪᑦ ᓴᐳᒻᒥᐅᓯᖅᓯᕕᐅᔪᑦ 

ᖃᓄᐃᓕᐅᕈᓐᓇᕐᒪᖔᑕ. ᑕᐃᒪᓕ 

ᐃᓚᐃᓐᓈᕆᔭᐅᓱᕆᒍᑎᒃ ᑕᖅᑲᒃᑯᓄᖓ 

ᓴᓇᕐᕈᑎᑕᖃᖅᑐᖅ 

ᐋᖅᑭᒋᐊᕈᑎᒃᓴᐅᔪᓐᓇᕐᓂᐊᖅᑐᓂᒃ. ᑕᐃᒪᓕ 

ᑐᓴᐅᒪᑎᖃᑦᑎᐊᖃᑎᒌᖕᓂᖅ ᐱᔾᔪᑎᒋᓪᓗᒍ 

ᑕᒪᑮᑎᒍᑦ ᑎᓕᐅᕆᕗᖓ ᑐᓴᒐᒃᓴᓂᒃ 

ᐊᒥᖅᑳᑦᑎᐊᖁᓪᓗᒋᑦ ᑐᓴᐅᒪᖃᑎᒌᑦᑎᐊᕐᓂᐊᕐᒪᑕ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑐᓂᔭᐅᕋᑖᕋᒪ ᑎᑎᕋᖅᓯᒪᔪᓂᒃ ᖃᐅᔨᒪᓂᖅᓴᐃᑦ 

ᐅᕙᓐᓂᒃ 20%ᒥᒃ ᕿᑐᕐᖏᐅᕈᑎᖏᑦ 

ᐊᑭᓕᖅᓱᐃᖃᑦᑕᖅᑐᑦ ᐊᑭᑐᔪᐊᓗᒃ. ᒥᓂᔅᑕ 

ᐅᖃᖅᑲᐅᖕᒪᑦ ᐃᓛᒃ ᓂᐅᕕᖅᑐᓕᕆᓂᕐᒧᑦ 

ᐱᓕᕆᕕᒃ ᕿᒥᕐᕈᓇᖕᓂᐊᕐᒪᑕ.  

 

ᐊᒻᒪᓗᑦᑕᐅᖅ ᑕᐃᒃᑯᐊ 2024-2026 ᐸᕐᓇᐅᑎᖏᑦ,  

ᐃᖅᑲᓇᐃᔭᕐᓂᐊᕐᒪᑕᒎᖅ ᐲᖅᑕᐅᓗᑎᒃ ᑖᒃᑯᓂᖓ 

ᓇᓚᐅᑦᑖᕈᑎᓄᑦ ᐱᖁᔭᕐᔪᐊᖅ. ᑖᓐᓇ ᖃᓄᐃᒻᒪᑦ 

ᑭᖑᕙᕆᐊᖅᑕᐅᕙ? ᓇᓚᐅᑦᑖᕈᑎᓄᑦ ᒪᓕᒐᕐᔪᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,  

ᑭᖑᕙᕆᐊᖅᓯᒪᔪᖃᖅᑐᖅ ᐊᒻᒪᓗ ᓱᓕ, ᑕᒪᓐᓇ 

ᑲᔪᓯᑎᒐᓱᐊᖅᑕᕗᑦ ᓴᖅᑮᓇᓱᐊᖅᑐᑕ ᐊᒻᒪᓗ 

ᓯᕗᓪᓕᐅᑦᔭᐅᖁᔭᓕᐅᖅᑐᑕ ᑲᑐᔾᔨᓗᑕ 

ᐅᖃᖃᑎᖃᕐᓂᕐᒧᑦ ᐸᕐᓇᒍᑎᒥᒃ ᓇᓕᒧᓐᓂᖃᖅᑐᒥᒃ 

ᐊᓯᖏᓐᓄᑦ ᐊᖏᔫᑎᓄᑦ ᐱᓕᕆᐊᖑᓇᓱᐊᖅᑐᓄᑦ 

ᓲᕐᓗ ᓂᐅᕕᖅᐸᑦᑐᓄᑦ ᓴᐳᒻᒥᑦᑎᓂᕐᒧᑦ ᒪᓕᒐᖅ, 

ᐊᒻᒪᓗ ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ 

ᓄᓇᓕᕋᓛᑦ ᒪᓕᒐᖓ. ᖃᐅᔨᒪᑦᑎᐊᕈᒪᒐᑦᑕ 

ᐅᖃᖃᑎᖃᑦᑎᐊᖃᑦᑕᕈᒪᓪᓗᑕ 

ᑎᒍᒥᐊᖅᑎᐅᖃᑕᐅᔪᓕᒫᓂᒃ ᐊᒻᒪᓗ ᑐᕌᒐᖃᖅᑐᒍᑦ 

ᓄᑖᕈᕆᐊᕆᓂᕐᒥᒃ ᐊᒻᒪᓗ ᐱᐅᓯᕚᓕᑎᑦᑎᓂᕐᒥᒃ 

ᑐᑭᓯᓇᑦᑎᐊᖅᑐᒥᒃ ᒪᓕᒐᕐᒥ. ᓇᓯᐅᑎᑖᕋᓱᐊᖅᑐᒍᑦ 

ᑭᖑᕙᕆᐊᖅᑕᐅᓯᒪᒐᓗᐊᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑕᓗ ᖃᐅᔨᒪᔪᒍᒃ ᐅᓄᖅᑐᐊᓗᖕᓂᒃ ᐊᕐᕌᓂ 

ᐅᑎᖅᑕᕈᓘᔭᖃᑦᑕᓚᐅᕋᑦᑕ ᑕᒪᒃᑯᓂᖓ 

ᓇᓗᐅᑦᑖᕈᑏᑦ ᐃᒪᖅᑕᕈᑏᑦ ᐱᓪᓗᒋᑦ. 

ᐊᐱᕆᒃᑲᓐᓂᕐᓂᐊᖅᐸᕋ ᓂᐅᕐᕈᑎᖃᖃᑦᑕᕐᓂᖅ 

ᓇᓚᐅᑦᑖᖅᑎᑦᑎᓪᓗᓂ ᑖᓐᓇ ᓇᓚᐅᑦᑖᕐᓂᐅᑉ 

ᒪᓕᒐᕐᔪᐊᖏᑎᒎᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ  

ᓇᓚᐅᑦᑖᖅᑎᑦᑎᓂᕐᒧᑦ ᒪᓕᒐᕐᔪᐊᖅ ᓚᐃᓇᓐᔅ−ᖑᕙ 

ᓇᓚᐅᑦᑖᖅᑎᑦᑎᔾᔪᑏᑦ ᓚᐃᓴᓐᔅᑖᕈᓐᓇᕐᒪᑕ, 

ᓚᐃᓴᓐᔅᖃᓐᖏᑦᑐᑦ ᓇᓚᐅᑦᑖᖅᑎᑦᑎᖃᑦᑕᕐᒪᑕ 

ᑖᔅᓱᒪ ᑲᑎᒪᔨᐅᑉ ᐊᐱᕆᔭᖏᑦ. ᑕᐃᒃᑯᐊ 

ᓇᓚᐅᑦᑖᕈᑏᑦ ᐊᐅᓚᑕᐅᓐᖏᑦᑐᑦ ᒪᓕᒐᕐᔪᐊᖅᑎᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᒪᓐᓇ ᐅᖃᐅᓯᑐᐃᓐᓇᐅᓂᐊᖅᑐᖅ. ᖁᕕᐊᓱᒃᑐᖓ 

ᑖᒃᑯᐊ ᐱᓕᕆᕕᐅᔪᑦ ᕿᒥᕐᕈᖕᒪᑕ 

ᓄᑖᕈᕆᐊᖅᑎᑦᑎᒋᐊᕐᓂᕐᒥᒃ ᓇᓚᐅᑦᑖᕈᑎᓄᑦ 

ᒪᓕᒐᕐᒥᒃ ᐊᒥᓱᑦ ᐊᓯᔾᔨᖅᓯᒪᓕᕐᒪᑕ ᑕᐃᒪᓐᖓᑦ 

ᑲᔪᓯᑎᑕᐅᓚᐅᖅᑎᓪᓗᒍ. ᐊᔾᔨᒌᓐᖏᑦᑑᑎᐅᖕᒪᑕ 

ᓚᐃᓴᖃᓐᖏᑦᑐᑦ ᐱᓐᖑᐊᕐᓃᑦ ᓲᕐᓗ, ᐃᓛᓐᓂᒃᑯᑦ 

ᑮᓇᐅᔭᓂᒃ ᓄᐊᑦᑎᓇᓱᐊᖅᐸᖕᒪᑕ ᓲᕐᓗ ᐃᓂᒥᒃ 

(spot) ᓂᐅᕕᐊᒃᓴᖃᖅᖢᑎᒃ ᐊᒻᒪᓗ ᑕᒪᓐᓇ 

ᐱᐅᔪᒻᒪᕆᐅᓪᓗᓂ, ᑐᑭᓯᓇᖅᑐᒻᒪᕆᐅᓪᓗᓂ ᐊᒻᒪ 

ᐊᒥᓱᑦ ᐃᑲᔪᖅᓱᖅᖢᑎᒃ ᑕᒪᑐᒥᖓ. 

ᐊᑐᖅᑕᐅᓲᖑᖕᒥᔪᖅ ᓇᓚᐅᑦᑖᕈᑕᐅᓪᓗᓂ, 

ᓚᐃᓴᓐᓯᖃᓐᖏᖦᖢᓂ ᓇᓚᐅᑦᑖᖅᑎᑦᑎᔾᔪᑕᐅᓪᓗᓂ, 

ᓂᐅᕐᕈᑎᖃᓲᖑᓪᓗᑎᒃ ᓯᑭᑑᑎᑐᑦ, ᐅᒥᐊᒃᑯᑦ ᐊᒻᒪ 

ᐊᐅᓚᐅᑎᒃᑯᑦ.  

 

ᓂᕆᐅᑦᑎᐊᖅᑐᖓ ᑖᒃᑯᐊ ᐱᓕᕆᕕᐅᔪᑦ 

ᑐᓴᖅᑎᑦᑎᓛᕆᐊᒃᓴᖅ ᐊᒻᒪᓗ 

ᑐᑭᒧᐊᒍᑎᖃᒃᑲᓐᓂᕐᓗᑎᒃ ᐊᒻᒪᓗ 

ᐊᐅᓚᑦᑎᓂᖅᓴᐅᓗᑎᒃ ᖃᓄᐃᑦᑐᓂᒃ 

ᐱᓐᖑᐊᕐᓂᐅᔪᓂᒃ ᐱᑕᖃᖃᑦᑕᕐᒪᖔᑦ ᓄᓇᕗᒻᒥ. 

ᖃᐅᔨᒪᖕᒥᔪᖓᑦᑕᐅᖅ ᑕᒪᓐᓇ ᖃᕋᓴᐅᔭᒃᑯᑦ 

ᓴᖅᑭᑦᑐᓐᓇᕐᒪᑦ ᓄᓇᕗᑦ ᓯᓚᑖᓂ, ᑕᒪᓐᓇ 

ᐱᔭᕆᐊᑐᖕᒪᑦ ᐊᒻᒪᓗ ᑎᓕᐅᒃᑲᓐᓂᖅᑕᕋ 

ᒥᓂᔅᑕᐅᔪᖅ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑦᑎᖃᑦᑕᖁᓪᓗᒍ ᓇᓚᐅᑦᑖᕈᑎᓄᑦ 

ᒪᓕᒐᕐᒥᒃ ᐊᒻᒪᓗ ᓄᑖᒥᒃ ᒪᓕᒐᕐᒥᒃ ᓴᖅᑮᓗᓂ 

ᐅᓪᓗᒥᒧᑦ ᐊᖑᒻᒪᑎᓂᖅᓴᒥᒃ ᐊᒻᒪᓗ ᐅᓪᓗᒥᒧᑦ 

ᑎᑭᐅᒪᓂᖅᓴᐅᔪᒥᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᐅᖃᐅᓯᕆᕋᑖᖅᑕᕐᓄᑦ ᐊᒻᒪᓗ 

ᖃᐅᔨᒪᒍᒪᑦᑎᐊᖅᑐᑎᑦ ᐅᓪᓗᒥᓕᓴᕐᓂᒃ 

ᕿᒥᕐᕈᒍᓐᓇᕐᒪᖔᑦᑕ ᖃᓄᖅ ᐱᓕᕆᐊᖑᕙᒻᒪᖔᑕ 

ᒫᓐᓇᐅᔪᖅ. ᒫᓐᓇᐅᔪᖅ, ᖃᕋᓴᐅᔭᒃᑯᑦ 

ᐱᓐᖑᐊᖅᑐᖃᖃᑦᑕᕐᒥᔪᖅᑕᐅᖅ, ᑕᒪᓐᓇ 

ᐊᐅᓚᑕᐅᓂᖃᕋᓂ. ᑕᒪᒃᑯᐊ ᐃᓱᒪᒋᒋᐊᖃᖅᐸᕗᑦ.   

 

ᐱᔾᔪᑎᑕᖃᕐᒥᔪᖅᑕᐅᖅ ᐃᓚᖏᑦ ᓄᓇᓖᑦ 

ᐱᔪᓐᓇᕐᓂᖃᕐᒪᑕ ᓚᐃᓴᑖᖅᑎᑦᑎᓂᕐᒥᒃ ᐊᒻᒪᓗ 

ᐃᓚᖏᓐᓂᒃ ᓄᓇᓕᐅᔪᓂᒃ, 

ᐱᓕᕆᕕᒃᑯᑎᒎᖅᐸᒃᑭᓪᓗᑎᒃ. ᖃᐅᔨᒪᒋᐊᕈᒪᕗᒍᑦ 

ᑭᒃᑯᓕᒫᑦ ᑕᕝᕙᓂᔅᓴᐃᓐᓈᖁᓪᓗᒋᑦ ᒪᑉᐱᖅᑐᒐᕐᒥᑦ 

ᑲᔪᓯᒋᐊᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᒐᓃᑦᑐᖅ ᑭᖑᓪᓕᖅ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐅᓪᓛᒃᑯᑦ ᒥᓂᔅᑕ, ᐃᖅᑲᓇᐃᔭᖅᑏᓪᓗ.  

 

ᑖᔅᓱᒧᖓ ᓴᐳᒻᒥᐅᓯᖅᓰᓂᕐᒧᑦ ᓂᐅᕕᖃᑦᑕᖅᑐᓄᑦ 

ᒥᔅᑕ ᓴᕕᑲᑖᖅ ᐊᐱᕆᓂᐊᖅᑕᓐᓂᒃ 

ᐊᐱᕆᑲᓴᖅᑲᐅᖕᒪᑦ. ᑖᒃᑯᐊ ᖃᕋᓴᐅᔭᐃᑦ 

ᐊᓯᔾᔨᖅᓯᒪᔪᒻᒪᕆᐅᓕᕐᒪᑕ ᐅᓪᓗᒥ ᓱᒃᑲᔪᒥᒃ, 

ᐱᓕᕆᕕᓯ ᑕᐃᒃᑯᐊ ᓴᐳᒻᒥᐅᓯᖅᓯᔩᑦ 

ᓂᐅᕕᖅᐸᒃᑐᓂᒃ ᐱᓕᕆᕕᖓᑦ ᓄᓇᕗᒻᒥᐅᑦ 

ᕿᒥᕐᕈᓇᒃᖢᒋᑦ ᑭᓱᓂᒃ ᓇᐅᑦᑎᖅᓱᐃᔭᕆᐊᖃᖅᐸ 

ᖃᕋᓴᐅᔭᒃᑯᑦ ᓴᖅᑭᑕᐅᖃᑦᑕᕐᒪᑕ. ᐅᔾᔨᖅᓱᕆᐊᓖᑦ, 

ᕙᐃᔅᐳᒃ−ᑯᓪᓗ ᐱᖕᒎᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐱᓕᕆᕕᓯ ᑖᓐᓇ ᕿᒥᕐᕈᓇᒃᐸᓪᓕᐊᓕᖅᑎᓪᓗᒍ. 

ᖃᓄᐃᑦᑐᓂᒃ ᐱᓕᕆᔭᕆᐊᖃᖅᐸᑦ ᓄᓇᕗᒻᒥᐅᑦ 

ᓴᐳᒻᒥᐅᓯᖅᑕᐅᓯᓯᒪᔭᐅᖃᓪᓗᒋᑦ ᓂᐅᕕᖃᑦᑕᖅᑐᑦ, 

ᓴᐳᒻᒥᐅᓯᖅᑕᐅᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. 

ᖁᔭᓕᑦᑎᐊᖅᐳᖓ ᐊᐱᕆᒐᕕᑦ ᑕᐃᒃᑯᐊ 

ᓂᐅᕕᖅᐸᒃᑐᓄᑦ ᓴᐳᒻᒥᐅᓯᖅᓯᔪᒪᔪᑦ ᐱᓕᕆᕕᖓᑦ. 

ᑖᒃᑯᐊ ᐊᔭᐅᖅᑐᐃᖃᑦᑕᖅᓯᒪᔪᑦ ᑐᓴᒐᒃᓴᒃᑲᓐᓂᕐᓂᒃ 

ᓴᖅᑭᑦᑎᔪᒪᓪᓗᑎᒃ ᑕᖅᑲᒃᑯᓄᖓ.  

ᑐᓴᐅᒪᓂᖅᓴᐅᓂᐊᕐᒪᑕ. ᐃᓚᖏᑦ ᐱᕋᔭᒃᖢᑎᒃ 

ᓴᖅᑭᔮᖅᑎᑦᑎᖃᑦᑕᕐᒪᑕ ᓄᓇᕗᒻᒥᐅᓄᑦ, ᐃᓛᒃ 

ᓴᖅᑭᔮᖅᑎᑦᑎᖁᓐᖏᓐᓇᑦᑎᒍᑦ ᐱᕋᔭᒃᑐᓂᒃ 

ᓄᓇᕗᒻᒥᐅᓄᑦ. ᑕᐃᒪᓐᓇ ᐱᓪᓚᑦᑖᑦ, 

ᐱᓪᓚᑦᑖᖑᓐᖏᑦᑐᓪᓗ ᑕᒪᒃᑯᐊ 

ᓇᐅᑦᑎᖅᓱᐊᕆᖃᑦᑕᖅᑕᕗᑦ ᖃᕋᓴᐅᔭᒃᑯᑦ 

ᐱᓗᐊᖅᑐᒥᒃ ᐅᓪᓗᒥᐅᔪᖅ. 

ᑐᓴᐅᒪᑎᑕᐅᖏᓐᓇᕐᓂᐊᖅᐳᒍᑦ ᑕᖅᑲᒃᑯᐊ.  

 

ᐅᓄᖅᑐᑦ ᓂᐅᕕᖅᑐᓕᕆᓂᕐᒧᑦ ᓴᐳᒻᒥᐅᓯᖅᓰᔨᒃᑯᑦ 

ᑐᓂᓯᒪᖕᒪᑕ ᑕᖅᑲᒃᑯᓄᖓ. ᑐᓴᒐᒃᓴᓂᒃ 

ᑐᓂᓯᓯᒪᓪᓗᑎᒃ ᐊᒻᒪᓗᑦᑕᐅᖅ ᐊᐅᓚᓂᖅᑕᖃᖅᑐᖅ 

ᐱᕙᓪᓕᐊᔾᔪᓯᕐᓂᒃ ᐊᑐᖅᑕᐅᔪᓐᓇᖅᑐᓂᒃ 

ᓴᐳᒻᒥᐅᓯᖅᓯᔾᔪᑎᐅᖃᑦᑕᕈᓐᓇᖅᑐᓂᒃ 

ᓂᐅᕕᖃᑦᑕᖅᑐᓂᒃ. ᓂᐅᕕᖅᐸᒃᑐᑦ ᑕᒪᒃᑯᐊ ᓲᕐᓗ 

ᐱᑦᑎᐊᕐᓂᓐᖏᑎᓪᓗᒋᑦ. ᑎᓕᐅᕆᕗᖓ 

ᓄᓇᕗᒻᒥᐅᓂᒃ ᕿᒥᕐᕈᓇᖁᓪᓗᒋᑦ ᑕᒪᒃᑯᓂᖓ 

ᐅᔾᔨᖅᓱᑦᑎᐊᕐᓗᑎᒃ ᖃᕋᓴᐅᔭᒃᑯᑦ 

ᓂᐅᕐᕈᑎᖃᖅᐸᒃᑐᓂᒃ, ᑮᓇᐅᔭᖅᑖᕋᓱᒃᐸᒃᑐᓂᒃ. 

ᐊᔾᔨᒌᓐᖏᑦᑐᓂᒃ ᐱᕋᔭᒃᖢᑎᒃ 

ᑕᐃᒪᐃᓕᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᒃᑕᐅᖅ ᒥᓂᔅᑕ. ᐃᓱᒪᑐᐃᓐᓇᖅᑐᖓᓕ 

ᖃᓄᕐᓕ ᐱᓕᕆᕕᓯ ᑐᓴᐅᒪᑎᑦᑎᕙ ᓄᓇᕗᒻᒥᐅᓂᒃ 

ᐃᓕᓐᓂᐊᖅᑎᑦᑎᕙᓪᓗᑎ? ᑕᑯᖃᑦᑕᖅᓯᒪᒐᒪ 

ᑲᔪᖏᖅᓴᖅᑐᔪᓂᒃ ᐅᔾᔨᖅᓱᕆᑦᑎ, ᐅᔾᔨᖅᓱᑦᑎᐊᕐᓗᓯ. 

ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓚᐅᖅᓯᒪᓐᖏᒻᒪᑕ 

ᐅᔾᔨᖅᓱᖁᔭᐅᑐᐃᓐᓇᖅᖢᑎᒃ.  

 

ᐊᒻᒪᑦᑕᐅᖅ ᐅᕙᖓ ᐱᕋᔭᒃᑕᐅᑲᓴᓚᐅᖅᓯᒪᒐᒪ, 

ᖁᓕᑦᑕᐅᔭᐃᓐᓄᖕᒥᒃ ᑕᑯᒐᒪ ᓈᒻᒪᒋᔭᓐᓂᒃ 

Facebookᒃᑯᑦ ᓂᓪᓕᐅᑎᒋᔭᐅᓪᓗᓂ ᑖᓐᓇᒎᖅ 

ᐱᕋᔭᒃᑐᖅ. ᓄᓇᕗᒻᒦᓐᖏᑐᕉᖅ ᑕᐃᓐᓇ 

ᐅᔾᔨᖅᓱᖁᔭᐅᓪᓗᖓ ᐅᖃᐅᑎᔭᐅᓚᐅᕋᒪ 

ᐱᖃᓐᓇᕆᔭᒃᑲᓐᓄᑦ. 

 

ᒐᕙᒪᒃᑯᓐᓂᓪᓕ ᑐᓴᓚᐅᓐᖏᑦᑐᖓ ᑭᓯᐊᓂ 

ᑐᓴᐅᒪᑎᑦᑎᔾᔪᑎᓂᒃ ᐃᓕᓐᓂᐊᖅᑎᑦᑎᔾᔪᑎᓂᒃ 

ᐱᓕᕆᕕᓯ ᑕᖅᑲᒃᑯᓄᖓ ᑐᓴᐅᒪᑎᑦᑎᕙᑦ 

ᐃᓕᓴᐃᓪᓗᑎᒃ ᐃᓄᖁᑎᒋᔭᖏᓐᓂᒃ 

ᐅᔾᔨᖅᓱᑦᑎᐊᒃᑲᓐᓂᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᑦᑎᐊᕙᒃ. ᒥᔅᑕ ᓯᒪᐃᓚᒃ, ᑖᒃᑯᐊ 

ᐱᕋᔭᖃᑦᑕᖅᑐᑦ ᐅᓄᖅᑑᖕᒥᖕᒪᑕ ᑕᐃᒃᑯᓂᖓ 

ᑮᓇᐅᔭᓂᒃ ᐱᓇᓱᓪᓚᕆᒃᖢᑎᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᒃᑯᐊ ᐅᑎᒃᑲᓐᓂᖅᑐᑦ 

ᑐᓴᐅᒪᑦᑎᐊᕐᓗᑎᑦ. ᑐᓴᐅᒪᑦᑎᐊᕐᓗᑎᑦ ᐃᕝᕕᑦ 

ᐊᒻᒪᓗᑦᑕᐅᖅ ᐊᑲᐅᓕᐅᕈᑎᓂᒃ ᖃᕋᓴᐅᔭᒃᑯᑦ 

ᐱᓇᓱᒃᑯᓯᐅᒃ ᑭᓇᐅᖕᒪᖔᑦ ᓇᓗᓇᐃᑦᑎᐊᕐᓗᒍ 

ᓱᓕᒐᓗᐊᕐᒪᖔᑕ ᑭᓇ ᓂᐅᕕᐊᒃᓴᖃᖅᑐᖅ ᑖᓐᓇ 

ᓱᓕᒐᓗᐊᕐᒪᖔᑦ. ᑕᐃᒪᓐᓇ ᖃᐅᔨᓇᓱᒍᓐᓇᖅᑐᒍᑦ 

ᓱᓕᖕᒪᖔᑦ ᓱᓕᓐᖏᒻᒪᖔᑦ. ᖃᐅᔨᒪᓐᖏᒃᑯᕕᑦ 

ᐊᑦᑕᕐᓇᕋᔭᕐᒪᑦ. ᑕᐃᒃᑯᐊ ᓂᐅᕕᖅᐸᒃᑐᑦ 

ᕿᒥᕐᕈᓇᑦᑎᐊᕐᓗᑎᒃ ᑐᓴᐅᒪᑦᑎᐊᖃᑦᑕᖁᓪᓗᒋᑦ.  

 

ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑕᐅᓗᑎᒡᓘᓐᓃᑦ 

ᐅᕝᕙᓘᓐᓃᑦ ᑐᓴᖅᑎᑦᑎᖃᑦᑕᕐᓗᑕ ᑕᖅᑲᒃᑯᓄᖓ.  

ᐆᒃᑑᑎᒋᓗᒍ, ᐊᑐᕈᓐᓇᕐᓂᐊᕐᒪᑕ ᐅᑭᐅᖅᑕᖅᑐᒥ 

ᐱᓐᖑᐊᕐᕕᔾᔪᐊᓂᕐᒧᑦ ᖃᐅᔨᒪᑉᓗᖓ ᓱᓕᓐᖏᑦᑐᒥᒃ 

ᐃᑭᐊᖅᑭᕕᒃᑯᑦ ᕙᐃᔅᐳᒃᑎᒍᑦ ᑕᑯᔭᒃᓴᖃᔪᒻᒥᒻᒪᑦ 

ᑲᔪᖅᓴᐃᒍᑎᐅᓇᓱᒃᑐᓂᒃ. ᑖᒃᑯᓂᖓ ᐊᐅᑦᑕᔫᒥᒃ 

ᓈᓴᐅᑎᖏᓐᓂᒃ ᐱᓇᓱᒃᓱᑎᒃ, ᑕᐃᒪᐃᒻᒪᑦ 

ᐅᔾᔨᖅᑐᕆᐊᖃᖅᐳᓯ ᑭᓱᑦ ᖃᓄᐃᓐᓇᓱᒻᒪᖔᑕ 

ᐱᓲᖑᒻᒪᑦ. ᑕᕝᕙ ᐊᐱᕆᕙᒡᓗᓂᓗ ᑖᒃᑯᐊ 

ᓂᐅᕕᖅᑐᓂᒃ ᑲᒪᕙᒃᑐᑦ ᖃᐅᔨᒋᐊᕐᕕᒋᓗᒋᑦ. 

ᑕᕝᕗᖓᑲᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᑐᓴᖅᑎᑕᐅᕙᒻᒪᑕ ᓄᓇᕗᒻᒥᐅᓂᒃ? ᐅᖃᕋᕕᑦ 

ᐅᔾᔨᖅᓱᑦᑎᐊᕇᓛᖅᓱᑎᒃ ᑖᒃᑯᐊ ᑏᕖᖅᑐᓄᑦ 

ᑕᑯᓐᓇᖅᑐᑦ ᑐᓴᕋᒥᒃ, ᑭᓯᐊᓂ ᓯᕙᑖᕐᕕᐅᒻᒪᐃᓛᒃ 

ᓯᓂᑦᑐᒃᓴᐅᔫᒐᓗᐊᑦ ᑭᑐᑦ ᐊᖑᓇᓱᒃᑐᓪᓗ 

ᑕᑯᓐᓇᖏᑦᑐᓪᓗ.  

 

ᐃᓐᓇᐃᑦ ᓲᕐᓗ ᐃᑭᐊᖅᑭᕕᒻᒥ 

ᕙᐃᔅᐳᒃᒦᕈᓐᓇᖅᕙᓪᓕᐊᓗᑎᒃ ᖃᕆᑕᐅᔭᕐᒥᒃ 

ᐊᑐᕈᓐᓇᖅᓯᕙᓪᓕᐊᔪᑦ ᐊᒻᒪᓗ ᑕᒪᒃᑯᐊ ᐃᓅᓱᑦᑐᑦ 

ᐃᑭᐊᖅᑭᕕᒻᒦᑉᐸᒃᓱᑎᒃ ᕙᐃᔅᐳᒃᒦᒃᐸᒃᓱᑎᒃ 

ᐃᓐᔅᑕᒍᕌᒻᒥᓗ, ᖃᓄᐃᑦᑐᑐᐃᓐᓇᐅᕙᖕᒪᑕᐃᓛᒃ. 

ᒪᕐᕈᓕᐊᒃᑲᒃ, 14-ᖑᓛᖅᑑᒃ ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᖅᐸᑎᒃ, ᐱᔪᓐᓇᖅᑎᑦᑕᓯᓐᓇᓕᓚᐅᖅᑕᕗᒃ 

ᕙᐃᔅᐳᒃᑯᑦ, ᐊᒻᒪᓗ ᒥᐅᕆᓕᓐᓗ ᐅᕙᒍᒃ 

ᖃᐅᔨᒪᑦᑎᐊᕋᓱᐊᖅᑐᒍᒃ ᑭᓱᒥᒃ ᕿᒥᕐᕈᒻᒪᖔᑎᒃ 

ᐅᕙᒎᒐᓐᓄᒡᓕ ᑭᓯᐊᓂ ᐊᑯᓐᓂᖓᓃᒻᒪᑦ ᒥᐅᕆᓕᓐ 

ᐊᒻᒪᓗ ᐅᕙᖓ.  

 

ᖃᓄᕐᓕ ᐱᓕᕆᕕᐅᔪᖅ ᑐᓴᖅᑎᑕᐅᕙ? ᖃᓄᖅ 

ᐃᓕᓐᓂᐊᖅᑎᑦᑎᕙᑉᐸᑦ ᓄᓇᕗᒻᒥᐅᓂᒃ 

ᐅᔾᔨᑐᑦᑎᐊᕆᐊᖃᕐᓂᖏᓐᓂᒃ? ᒥᓂᔅᑕ 

ᐅᓂᒃᑳᕈᓐᓇᖅᐸ ᖃᓄᖅ ᑖᒃᑯᐊ ᓄᓇᕗᒻᒥᐅᑦ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᓐᓇᖅᑎᒃᑯᕕᖓ 

ᒥᔅᑕ ᓯᒪᐃᓚᒃ ᐊᐱᖅᑯᑎᖕᓄᑦ, ᖃᑦᓯᐊᖅᑎᒐᓱᑉᐱᓯ 

ᐃᖅᑲᖅᑐᐃᔪᓕᕆᔨᒃᑯᑦ ᐊᒻᒪᓗ ᑖᒃᑯᐊ ᒐᕙᒪᒃᑯᑦ 

ᐱᔨᔅᓯᖅᑎᒃᑯᑦ ᖃᐅᔨᒪᑎᑦᓯᒃᑲᐃᒋᐊᖅᐸᒃᐱᓯ 

ᐱᑦᓯᐊᖏᒐᓚᒃᑐᓂᒃ ᐱᓂᕐᓗᓐᓂᐅᒐᓚᒃᑐᓂᒃ? ᑖᒃᑯᐊ 

ᐱᓕᕆᕝᕕᓯ ᖃᓄᐃᓕᐅᖃᑎᒌᑉᐸᑉᐱᓯ, 

ᖃᓄᐃᓕᖓᒐᓱᓗᐊᖅᐱᓯ ᒫᓐᓇᐅᔪᖅ? ᖁᔭᓐᓇᒦᒃ. 

ᒥᓂᔅᑕ ᔪᐊᓇᓯ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐅᑎᕐᕕᒋᑐᐃᓐᓇᕐᓗᒍ ᖃᓄᖅ ᑐᓴᕈᒪᑎᑦᓯᕙᓐᓂᕗᑦ 

ᑐᓴᒐᒃᓴᖃᓲᖑᔪᒍᑦ ᑭᒃᑯᓕᒫᓄᑦ, ᐃᒫᒃ 

ᑕᑯᔭᒃᓴᑐᐃᓐᓇᐅᖏᓪᓗᑎᒃ ᑭᓯᐊᓂ ᖃᕆᑕᐅᔭᒃᑯᑦ. 

ᐊᒻᒪᓗᑦᑕᐅᖅ, ᐊᐅᓪᓚᖅᑎᑦᑎᕙᒃᑭᕗᒍᑦ 

ᐊᔪᕈᓐᓃᖅᓴᖅᑎᑦᑎᕙᒃᖢᑕᓗ ᐅᕝᕙᓘᓐᓃᑦ 

ᐱᑎᑦᑎᕙᒃᖢᑕ ᐱᕕᒃᓴᓂᒃ 

ᓇᓚᐅᑦᑖᖅᑎᑦᑎᓂᐊᕐᓗᓂ ᐊᒻᒪᓗ/ᐅᕝᕙᓘᓐᓃᑦ 

ᐱᓐᖑᐊᕐᓂᕐᒥᒃ 

ᐅᖃᓕᒫᕈᓐᓇᕐᓂᕐᒥᒃ/ᑎᑎᕋᕈᓐᓇᕐᓂᕐᒥᒃ. 

ᐆᒃᑑᑎᒋᓗᒍ ᖃᐅᔨᒪᓂᖅᓴᐅᓂᐊᕐᒪᑕ ᑭᓱᑦ 

ᐱᐅᖕᒪᖔᑕ ᐊᒻᒪ ᓚᐃᓴᓐᓯᖃᖅᑐᑦ ᐱᓐᖑᐊᕈᓰᑦ 

ᐅᕝᕙᓘᓐᓃᑦ ᓚᐃᓴᓐᓯᖃᖅᑐᑦ ᓇᓚᐅᑦᑖᕈᑎᒃ.  

 

ᑕᕝᕙᓴᐃᓐᓇᕐᓗ, ᑐᑭᓯᒋᐊᕈᑎᒃᓴᖅᑕᖃᕐᒥᔪᖅ 

ᑕᖅᑳᓂ ᐊᒻᒪᓗ ᐃᓕᓯᔪᖓ ᑕᕝᕗᖓ 

ᓂᐅᕕᖃᑦᑕᖅᑐᓄᑦ. ᐃᓄᐃᑦ ᐅᖄᓚᔪᓐᓇᖅᑐᑦ 1-

866-223-8139 ᐊᑭᖃᓐᖏᑦᑐᒧᑦ ᐅᖃᓘᑎᒧᑦ 

ᐅᕝᕙᓘᓐᓃᑦ ᐃᕐᖐᓐᓈᖅᑕᐅᒃᑯᑦ 

consumerprotection@gov.nu.ca.  

 

ᓱᓕ, ᐃᓱᒪᒋᑦᓱᒍ ᑭᒡᒐᖅᑐᖅᑕᕕᑦ ᐊᓪᓚᕕᖓ 

ᐱᐅᒋᐊᑲᓐᓂᕆᐊᖓᓄ ᑐᑭᓯᒋᐊᕐᓗᑎᒃ. ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᑕ ᑎᑎᕋᕐᕕᖏᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᓐᖏᒻᒥᔪᑦ; ᑐᑭᓯᒋᐊᕈᑎᒥᒃ ᑐᒃᓯᕋᖅᐸᑕ 

ᓂᕈᐊᖅᑎᒋᓯᒪᔭᒥᓄᑦ ᑕᒪᓐᓇ 

ᑐᓴᖅᑕᐅᑎᑦᑎᒃᑲᓐᓂᕈᓐᓇᖅᑐᖅ. ᓇᑯᕐᒦᒃ. 

 

ᒪᒥᐊᓇᖅ, ᐊᐱᖅᑯᑎᒋᔭᕐᓄᑦ ᐱᔾᔪᑎᒋᓪᓗᒍ 

ᑐᓴᐅᒪᖃᑎᒌᓐᓂᖏᑦ ᐃᖅᑲᖅᑐᐃᕕᓕᕆᔨᒃᑯᑦ, 

ᑕᒪᓐᓇ ᐃᖅᑲᖅᑐᐃᕕᒃᑰᖅᑰᖅᑐᓂᒃ, ᐸᓖᓯᒃᑯᓐᓄᑦ 

ᐅᓂᒃᑳᖅᐸᒻᒪᑕ. ᐱᑕᖃᑉᐸᓚᐃᖏᒻᒪᑦ ᑐᕌᑲᐅᑎᒋᔪᒥᒃ 

ᐃᓕᔭᐅᔪᒥᒃ ᐃᖅᑲᑦᑐᐃᕕᓕᕆᔨᒃᑯᓐᓂᑦ 

ᑕᐃᒪᐃᑦᑐᓂᒃ ᐱᓐᖑᐊᖅᑐᖃᑦᑎᓪᓗᒍ ᐅᕝᕙᓘᓐᓃᑦ 

ᓂᐅᕕᖃᑦᑕᖅᑐᓄᑦ ᓴᐳᒻᒥᑦᑎᓂᕐᒧᑦ ᐃᓱᒫᓘᑎᓂᒃ 

ᐅᕝᕙᓘᓐᓃᑦ ᑭᓇᑐᐃᓐᓇᖅ ᓯᖁᒥᑦᑎᑉᐸᑦ ᒪᓕᒐᕐᒥᒃ 

ᑕᒪᑐᒧᖓ, ᐅᕙᑦᑎᓐᓄᑦ ᑐᓂᔭᐅᖃᑦᑕᐸᓪᓚᐃᖏᒻᒪᑦ 

ᓂᐅᕕᖃᑦᑕᖅᑐᓄᑦ ᓴᐳᔾᔭᐅᓯᒪᓂᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᕆᐅᓐᓂᐊᖅᐳᖓ ᒥᔅᑕ 

ᓯᒪᐃᓛᒃ ᐊᐱᖅᑯᑎᒋᓂᐊᖅᑕᖓ 

ᐃᓱᒪᒃᓴᖅᓯᐅᖅᑎᒃᑲᓐᓂᕐᓂᐊᖅᐸᕐᒪ. ᑲᔪᓯᒋᑦ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒋᖅᑰᓐᖏᑕᖓ ᐊᐱᖅᓱᕐᓂᕆᔭᕕᑦ ᐃᓱᒪᒋᔭᕕᑦ, 

ᐊᐱᖅᑯᑏᑦ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᐱᓕᕆᖃᑎᒌᓐᓂᖏᓐᓄᑦ ᐊᐱᕆᒃᑲᓐᓂᓕᖅᑲᐅᒻᒪᑦ 

ᐅᕙᓐᓄᑦ. 

 

ᐅᖃᖃᑎᒌᑉᐸᑉᐹᑦ ᓄᓇᓖᑦ, ᓯᓚᑖᓃᓐᖔᒐᓚᒻᒪᑦ 

ᐃᓱᒪᓂᖅ ᐊᑐᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᐱᓕᕆᕕᓯ ᕿᒥᕐᕈᓯᒪᕙᑦ ᐃᒻᒪᖃ 

ᐱᓕᕆᖃᑎᖃᕐᓂᕐᒥᒃ ᐱᓕᕆᕕᐊᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓯᓚᑦᑐᖅᓴᕐᕕᒃᑯᑦ 

ᐃᒻᒪᖃ ᐃᓕᓯᓗᑎᒃ ᑲᐳᔾᔭᒐᕐᒥᒃ 

ᐃᓕᓐᓂᐊᕐᕈᑎᖏᓐᓄᑦ? ᑕᒪᓐᓇ ᐃᓅᓯᐅᑉ 

ᐃᓚᒋᒻᒪᒍ. ᑖᒃᑯᐊ ᐃᓅᓱᒃᑑᒻᒪᑕ 

ᐃᖅᑲᓇᐃᔭᕆᐊᓕᖅᑐᑦ, ᐊᒻᒪᓗ 

ᐱᐅᔪᒻᒪᕆᐅᒐᔭᖅᑐᓂ ᑲᑐᔾᔨᖃᑎᒌᑦᑎᐊᓂᖅᓴᐅᒍᑦᑕ 

ᐊᒻᒪᓗ ᐃᑲᔪᕐᓗᑕ ᐃᓕᓐᓂᐊᕈᑎᔅᓴᓂᒃ ᐃᓅᓯᕐᒥᒃ. 

ᒫᓐᓇ ᑲᑐᔾᔨᖃᑎᒌᒃᐸᓪᓕᐊᕙᑦ? ᐋᒃᑲᐅᒃᐸᑦ, 

ᐃᓱᒪᒋᓇᔭᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖔᖏᓐᓇᐸᒃᑐᒍᑦ 

ᐅᖃᖃᑎᖃᔅᓴᐃᓐᓇᕈᒪᕙᒃᑐᑕ ᑕᒪᑯᒧᖓ. 

ᑐᓴᐅᒪᑦᓯᐊᓂᖅᓴᐅᖁᓪᓗᒋᑦ ᑭᒃᑯᓕᒫᑦ. ᑕᒪᒃᑯᐊ 

ᒪᑐᐃᖓᐃᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓄᑦ 

ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᑦ, ᒪᑉᐱᒐᖓ J-4ᒦᑦᑐᒍᑦ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᒋᐊᕈᑎᖃᕐᓗᖓᖃᐃ ᐅᑐᐊᒐᓕᕆᓂᕐᒧᑦ 

ᐊᑕᐅᓯᐅᖏᑦᑐᒥᒃ ᐊᐱᖅᑯᓂᒃ.  

 

ᐱᒋᐊᕈᑎᒋᖅᑳᕐᓗᒍ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᖅᑎᒃᓯᕙᓪᓕᐊᓂᕐᒧᑦ ᑐᒑᖓᔪᖅ. ᑖᓐᓇ 

ᐱᓕᕆᐊᒃᓴᐅᓂᖓ ᐅᖃᐅᓯᒻᒪᑦ, ᐃᒻᒪᖃ 

ᑐᓴᖅᑎᑦᓯᒃᑲᓐᓂᕈᓐᓇᖅᐲᑦ ᖃᓄᖅ ᑖᓐᓇ 

ᐱᓕᕆᐊᖑᓯᒪᓕᕐᒪᖔᑦ ᐊᒻᒪ ᑭᒃᑯᑦ 

ᐃᖅᑲᓇᐃᔭᖅᑎᑕᐅᖁᒥᓇᕋᔭᕐᒪᖔᑖ ᐊᒻᒪ 

ᑐᑭᓯᓇᓱᓯᓇᕐᓗᑎᒃ ᖃᓄᐃᑦᑐᓂᒃ ᓇᐅᒃᑯᑦ 

ᑮᓇᐅᔾᔭᒃᓵᖏᓐᓄᑦ ᑕᐅᑐᒃᑕᐅᓇᔭᖅᐸᑦ 

ᐃᓕᓐᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑐᓴᕈᒪᖕᒪᑦ 

ᒪᓕᒐᓕᐅᖅᑎ. ᑖᓐᓇ ᑐᖏᓕᕋ ᕼᐃᑭ ᑭᐅᒍᓐᓇᕈᓂ 

ᐊᐱᖅᑯᒻᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒥᔅ ᕼᐃᑭ 

ᑲᔪᓯᑐᐃᓐᓇᕆᑦ.  

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 

ᐱᓕᕆᐊᖅ ᓴᖅᑭᑕᐅᕋᑖᓚᐅᖅᐳᖅ ᐊᒻᒪ ᒫᓐᓇᐅᔪᖅ, 

ᐊᑕᐅᓯᑐᐊᖅ ᐃᓕᓐᓂᐊᖅᑎ ᐱᓕᕆᐊᖃᖅᐳᖅ 

ᒫᓐᓇᒧᑦ, ᑭᓯᐊᓂ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᐃᓯᒪᕗᒍᑦ ᑐᑭᓯᒋᐊᕈᑎᔅᓴᓂᒃ ᑎᑎᖅᑲᓂᒃ ᐊᒻᒪ 

ᐱᔪᒐᖅᓴᐅᑎᓂᒃ 

ᐃᓕᓐᓂᐊᕐᕕᕐᔪᐊᕐᓅᖅᑕᐅᓂᐊᖅᑐᓄᑦ ᑕᒫᓂ 

ᐃᖃᓗᓐᓂ. 

 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪᓗ 

ᑐᓴᐅᒪᑎᑦᑎᓂᕐᒧᑦ ᐱᓕᕆᐊᓄᑦ ᐊᐅᓚᑦᓯᔨᐅᔪᖅ 

ᐃᓕᓐᓂᐊᕆᐊᕈᒫᓐᓂᐊᖅᑐᑦ 

ᓴᖅᑭᔮᖅᑎᑦᑎᑲᓐᓂᕐᓗᑎᒃ ᐱᓕᕆᐊᒥᒃ ᐊᒻᒪᓗ 

ᑕᕐᕆᔮᒃᓴᖃᕆᓪᓗᑕ ᓴᖅᑭᑕᐅᓯᒪᔪᒥᒃ. ᐃᖅᑲᓇᐃᔮᓂᒃ 

ᑕᑯᒃᓴᐅᑎᑦᑎᔪᖃᕐᓂᐊᕐᒪᑦ ᐃᖃᓗᓐᓂ ᑕᕝᕙᓂ 

ᑕᖅᑭᒥ, ᒫᑦᓯᒥ. ᑕᒪᓐᓇ ᐸᕐᓇᐸᓪᓕᐊᔭᕗᑦ, ᐊᒻᒪᓗ 

ᑕᒪᓐᓇ ᐱᓕᕆᐊᖑᔪᖅ ᑕᑯᒃᓴᐅᑎᑕᐅᓛᕆᓪᓗᓂ.  

 

ᐊᑭᓖᓂᖅ ᐃᓕᓐᓂᐊᖅᑎᓄᑦ, ᒪᓕᖃᑦᑕᖅᑐᖅ 

ᐊᑦᔨᓴᐃᓐᓇᖓᓂᒃ ᐊᑭᓖᓂᕐᒧᑦ ᐊᑐᖅᑕᐅᔪᒥᒃ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ ᒪᓕᖃᑦᑕᖅᑐᖅ 

ᐊᐅᔭᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅ ᕼᐃᑭ. ᐊᑭᓕᖅᑕᐅᓂᖏᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᑕᐅᕙᑦᑐᑦ, 

ᐳᓴᒋᒻᒪᒍ ᐃᖅᑲᓇᐃᔮᑉ ᐃᖅᑲᓇᐃᔭᖅᑑᑉ. 

ᑮᓇᐅᔭᓕᕆᔨᒧᑦ, ᑖᓐᓇ 13-ᓚᔪᖅ. ᓯᕗᓪᓕᖅᐹᒥᒃ 

ᐊᕐᕌᒍᒥ, ᐱᔪᓐᓇᕋᔭᖅᑐᑦ 60 ᐅᕝᕙᓘᓐᓃᑦ 75-

ᖏᓐᓂ ᑮᓇᐅᔭᓕᐊᖏᓐᓂᒃ ᐊᒻᒪᓗ 

ᐃᖅᑲᐅᒪᑦᑎᐊᕈᒪ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᑦ ᐊᒻᒪᓗ ᐊᕐᕌᒍᑕᒫᑦ 

ᐃᓚᐅᖃᑦᑕᖅᑐᑦ. 

 

ᐃᓕᓐᓂᐊᖅᑎᓕᒫᑦ ᑕᕝᕗᖓ ᐃᓕᓐᓂᐊᕆᐊᖅᑐᑦ 

ᐋᖅᑭᑦᑕᐅᓂᐊᖅᐹᑦ ᐊᑖᓂ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐱᒋᐊᖃᑦᑕᕐᓗᑎᒃ? ᐊᒻᒪᓗ ᓱᓕ, ᐊᖓᔪᖅᑳᖑᔪᖅ 

ᓇᓗᓇᐃᕐᓯᒋᐊᕈᓐᓇᖅᐸ 

ᐃᖅᑲᓇᐃᔭᖅᑕᖅᑕᐅᖃᑦᑕᕐᓂᖏᓐᓄᑦ ᐊᐅᔭᒃᑯᑦ 

ᐃᓕᓐᓂᐊᖅᑎᐅᔪᑦ. ᐃᖅᑲᐅᒪᑦᑎᐊᖅᑕᓐᓂᒃ 

ᐅᖃᐅᓯᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᐃᓈᑐᐃᓐᓇᖅᖢᒍ 

ᑭᐅᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᒻᒪ 

ᑭᖑᓪᓕᖅᐹᕆᓗᒍ ᐊᐱᖅᑯᑦ, ᑖᔅᓱᒧᖓᐃᓛᒃ. 

ᐋᖅᑮᓯᒪᕕᓰ ᑐᕌᒐᒥᓪᓘᓐᓃᑦ ᖃᑦᓯ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑕᐅᖁᒐᔭᕐᒪᐱᒋᑦ ᑖᓐᓇ ᐱᓕᕆᐊᓯ 

ᐱᒋᐊᖅᑎᑕᐅᓕᖅᐸᑦ ᐊᒻᒪᓗ 

ᐊᖏᓪᓕᒋᐊᕋᓱᒍᒫᕐᓂᐊᖅᐱᓰ ᐃᓕᓐᓂᐊᖅᑏᑦ 

ᐅᓄᕐᓂᖅᓴᐅᑲᓐᓂᖁᓪᓗᒋᑦ ᓯᕗᓂᒃᓴᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖃᓗᖕᓂ 

ᐱᓕᕆᐊᖑᔪᖅ ᓯᕗᓪᓕᖅᐹᒥᒃ ᐱᓕᕆᐊᖑᕗᖅ ᒫᓐᓇ. 

ᐃᓕᓐᓂᐊᕈᒪᑦᑎᐊᕋᑦᑕ ᐱᔪᓐᓇᓂᓕᒫᑦᑎᓐᓂ. ᑕᒪᓐᓇ 

ᕿᒥᕐᕈᓂᐊᖅᑕᕗᑦ, ᕿᒥᕐᕈᖃᑦᑕᕐᓗᒍ ᐊᕐᕌᒍᑕᒫᑦ 

ᐊᒻᒪᓗ ᑕᒪᓐᓇ ᑲᔪᓯᑦᑎᐊᖁᒐᔭᖅᑕᕗᑦ, ᐊᒻᒪᓗ 

ᓂᕆᐅᒃᐳᒍ ᑕᒪᓐᓇ ᖃᐅᔨᓴᕐᓂᐅᔪᖅ 

ᐱᔭᐅᑦᑎᐊᕐᓂᐊᖅᑐᖅ ᐃᖃᓗᓐᓂ ᐊᒻᒪᓗ 

ᖃᐅᔨᓕᕐᓗᑕ ᓇᑭᑦ ᐱᔪᓐᓇᕐᒪᖔᑦᑎᒍᑦ ᑭᖑᓂᐊᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᓱᓕᒃᑲᓐᓂᖅ, ᖁᔭᓕᔪᒪᕙᕋ 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ ᐱᒋᐊᖅᑎᑦᑎᓚᐅᕐᓂᖓᓄᑦ 

ᑖᔅᓱᒥᖓ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ. ᐊᑯᓂᒧᑦ 

ᐃᑲᔫᑎᖃᕐᓂᐊᖅᑐᒋᕙᕋ ᐱᓕᕆᕕᖕᒧᑦ ᐊᒻᒪ 

ᒐᕙᒪᒃᑯᓐᓄᑦ. 

 

ᑲᔪᓯᒋᐊᕈᒪᓕᕐᒥᔪᖓ ᐊᐱᖅᑯᑎᒋᓂᐊᖅᑕᓐᓄᑦ. 

ᑖᓐᓇ ᒪᓕᒐᖅ ᐱᔾᔪᑎᖃᕐᒪᑦ ᐊᒻᒪᓗ 

ᐅᖃᖅᓯᒪᔪᖃᕆᓪᓗᓂ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 

ᐋᖅᑭᒋᐊᕈᑎᓂᒃ ᓇᓚᐅᑦᑖᕈᑎᓄᑦ ᒪᓕᒐᕐᒧᑦ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍ ᐊᕝᕙᖓᓂᓪᓗ ᐊᒥᐊᒃᑯᖃᓕᕋᑦᑕ, ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᑕᒪᑐᒪᐅᑉ ᒪᓕᒐᐅᑉ ᒥᒃᓵᓄᑦ 

ᐊᒻᒪᓗ ᐊᓯᖏᑦ ᒪᓕᒐᐃᑦ ᕿᒥᕐᕈᔭᐅᕙᓪᓕᐊᔪᑦ 

ᐊᑐᐊᒐᓕᕆᔨᒃᑯᓐᓄᑦ ᒪᓕᒐᒃᓴᓕᕆᔨᒃᑯᓐᓄᓪᓗ, 

ᐊᒻᒪᓗ ᓇᓗᓇᐃᖅᓯᓗᓂ ᖃᖓᒃᑰᒐᔭᕐᒪᖔᑦ 

ᐅᕝᕙᓘᓐᓃᑦ ᒥᒃᓴᐅᓴᒃᓯᓯᒪᖕᒪᖔᑕ ᖃᖓ ᑖᒃᑯᐊ 

ᒪᓕᒐᐃᑦ ᓴᖅᑭᑕᐅᓂᐊᕐᒪᖔᑕ?  

 

ᐅᖃᖅᑲᐅᒐᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, 

ᐊᕐᕌᒍ ᐊᕝᕙᐃᓐᓇᖓᓂᓪᓗ ᑕᓪᓕᒪᐃᓐᓇᕐᓂᒃ 

ᑲᑎᒪᓪᓗᑕ ᐊᒻᒪᓗ ᐱᒻᒪᕆᐅᓪᓗᓂ ᑲᑎᒪᔨᕋᓛᑦ 

ᕿᒥᕐᕈᒍᓐᓇᕆᐊᖃᕐᒪᑕ ᐱᔭᕆᐊᑐᔪᓂᒃ ᒪᓕᒐᕐᓂᒃ. 

ᑕᒪᓐᓇ ᐅᖃᓚᐅᖅᑎᓪᓗᖓ, ᓂᕆᐅᒃᐳᖓ 

ᑭᓱᑐᐃᓐᓇᖅ ᐱᔭᕆᐊᑐᔪᖅ ᓴᖅᑭᑕᐅᓂᐊᖅᑐᖅ 

ᐊᕐᕌᒍ ᐅᕝᕙᓘᓐᓃᑦ ᓯᕗᓂᐊᒍᑦ ᐅᑭᐅᒃᑯᑦ 

ᑲᑎᒪᓂᖃᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᔭᒪ ᓴᓂᐊᓂ 

ᒥᔅᑕ ᓴᕕᑲᑖᖅ ᐊᐱᖅᑯᑎᒋᖅᑲᐅᔮᓄᑦ, 

ᐅᖃᐅᓯᐅᓯᒪᓂᖓ ᑐᖏᓕᕐᒪᑦ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑖ ᑕᒪᓐᓇ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑕᐃᒪᓕ ᐱᓕᕆᕕᐅᔪᖅ 

ᐱᓕᕆᐊᖃᖅᓯᒪᕗᖅ ᒪᕐᕉᓐᓂᒃ ᐊᔾᔨᒌᓐᖏᑦᑑᓐᓂᒃ 

ᒪᓕᒐᓐᓂᒃ, ᐅᖃᐅᓯᖃᖅᑐᑎᒃ ᑕᒪᒃᑮᓐᓂᒃ 

ᐱᓕᕆᓂᕐᒧᑦ ᐸᕐᓇᒍᑎᒥ ᐊᒻᒪᓗ ᑎᑎᖅᑲᑎᒍᑦ. 

 

ᐱᒋᐊᕈᑎᒋᓗᒍ ᐸᕐᓇᑕᐅᓂᖓᓄᑦ ᒪᓕᒐᖅ, 

ᐃᓄᓐᓂᒃ ᐅᖃᖃᑎᖃᖃᑦᑕᐸᓪᓕᐊᓕᖅᑐᑦ 

ᐊᑯᓂᑲᓪᓚᕈᓗᒃ, ᐊᒥᓱᒻᒪᕆᐊᓗᓐᓂᒃ 

ᐃᓚᐅᑎᑦᑎᓪᓗᑎᒃ ᓄᓇᕗᓕᒫᒥᒃ.  

 

ᐊᐱᖅᑯᑕᐅᖅᑲᐅᔪᖅ ᓇᓚᐅᑦᑖᕈᑎᓄᑦ ᒪᓕᒐᖅ 

ᐱᔾᔪᑎᒋᓪᓗᒍ, ᐱᒻᒪᕆᐅᓱᒋᒐᒃᑯᓕ 

ᓯᕗᒧᐊᒃᑎᑦᑎᔭᕆᐊᖃᕐᓂᐅᑉ ᑐᓴᕋᓱᐊᕐᓂᖃᕐᓂᕐᒥᒃ 

ᓄᑖᕈᕆᐊᖅᑕᐅᓂᖓᓄᑦ ᒪᓕᒐᖅ. ᐄ, ᑖᓐᓇ 

ᒪᓕᒐᓕᐅᖅᑎ ᐅᖃᖃᑖᕐᒪᑦ ᑖᓐᓇ 

ᐱᔭᕆᐊᑐᔪᕈᓘᒻᒪᑦ ᒪᓕᒐᖅ 

ᓄᑖᓐᖑᕆᐊᖅᑕᐅᒋᐊᖃᖅᑐᓂᓗ.  

 

ᐊᓯᖏᑦ ᐱᓪᓗᐊᑕᐅᔪᑦ ᒪᓕᒐᐅᔪᑦ ᐱᓕᕆᐊᕆᔭᕗᑦ 

ᒫᓐᓇᐅᔪᖅ ᐱᒋᐊᓐᖓᐅᑎᖓᓃᒻᒪᑕ, ᕼᐋᒻᒪᓚᒃᑯᑦ 

ᒪᓕᒐᖓ ᐊᒻᒪᓗ ᓄᓇᓕᐸᐅᔭᐃᑦ, ᑕᐅᓐᑯᑦ ᐊᒻᒪᓗ 

ᓄᓇᓕᕋᓛᑦ ᒪᓕᒐᖓ. ᐱᒋᐊᕈᑎᖃᕐᓗᑎᒃ 

ᐅᖃᖃᑎᖃᕐᓂᕐᒥᒃ ᐱᓪᓗᐊᑕᐅᔪᓂᒃ ᓄᓇᓖᑦ 

ᒐᕙᒪᖏᓐᓂᒃ, ᓂᕈᐊᖅᑕᐅᓯᒪᔪᓂᒃ, ᐊᒻᒪᓗ 

ᐊᐅᓚᑦᓯᔨᐅᔪᓂᒃ ᓯᕗᓪᓕᐅᔾᔭᐅᖁᔨᒻᒪᑕ 

ᐅᖃᖃᑎᒌᓐᓂᐅᑉ ᐃᓗᐊᓂ.  

 

ᑲᑎᒪᔨᕋᓛᑦ ᖃᐅᔨᒃᑲᖅᑕᐅᓯᒪᕙᓪᓚᐃᔪᑦ ᒥᓂᔅᑕᒧᑦ 

ᐸᕐᓇᐅᑎᖃᕐᒪᖔᑕ ᖃᐅᔨᓴᒃᑲᓐᓂᓛᕆᐊᖅ 

ᐃᓚᖏᓐᓂᒃ ᒪᓕᒐᐅᓚᐅᖅᑐᓂᒃ ᑐᑦᓯᕌᖑᓯᒪᔪᓂᒃ 

ᐊᒻᒪᓗ ᓯᕗᓂᐊᒍᑦ ᒐᕙᒪᐅᓚᐅᖅᑐᑦ ᐱᔾᔪᑎᖃᕐᒪᑕ 

ᐅᖅᓱᐊᓗᓕᕆᓂᕐᒥᒃ. ᑕᒪᓐᓇ ᐊᓯᒋᒻᒥᔭᖓ 

ᐱᓕᕆᕕᐅᑉ ᐱᓕᕆᐊᕆᔭᖓ. 

 

ᑕᒪᓐᓇ ᐃᓚᒋᕚ ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐊᓯᔾᔨᕈᑕᐅᔪᓄᑦ ᒥᓂᔅᑕᐅᕝᕕᐅᑉ 

ᓯᕗᒧᐊᕈᑎᓯᒪᔭᖓᓄᑦ ᐊᒻᒪ ᖄᒃᑲᓐᓂᐊᒍᑦ 

ᐲᖅᓯᓂᕐᒥᒃ ᒪᕐᕉᓐᓂᒃ ᒪᓕᒐᓪᓗᐊᑕᐅᔪᓂᒃ 

ᐱᑐᖃᐅᓕᓚᐅᖅᑐᓂᒃ ᐊᒻᒪ 

ᐲᖅᑕᐅᔭᕆᐊᖃᓚᐅᖅᑐᓂᒃ. 

 

ᑕᒪᓐᓇ ᐱᔾᔪᑎᒋᓪᓗᒍ, ᑕᒪᓐᓇ ᐃᓚᐃᓐᓇᑯᓗᖏᑦ 

ᐱᓕᕆᐊᕆᔭᕗᑦ ᐊᒻᒪᓗ ᐅᑎᓛᕈᒪᓂᐊᕆᕗᒍᑦ 

ᕿᓚᒥᐅᔪᒃᑯᑦ ᑲᑎᒪᔨᕋᓛᓄᑦ 

ᕿᒥᕐᕈᑦᑎᐊᕈᓐᓇᕐᓂᐊᕐᒪᑕ ᑕᒪᒃᑯᐊ ᐱᒻᒪᕆᐅᔪᑦ 

ᒪᓕᒐᐃᑦ ᑲᔪᓯᔪᓐᓇᖁᓪᓗᒋᑦ.  

 

ᐃᖅᑲᐅᒪᑐᐃᓐᓇᕋᑖᖅᐸᕋ ᑐᐊᕕᕐᓇᖅᑐᓕᕆᓂᕐᒧᑦ 

ᒪᓕᒐᖅ. ᒪᕐᕉᒻᒪᑎᒃ ᓱᓕ ᐱᔭᕇᖅᑕᐅᓯᒪᓐᖏᑦᑑᒃ 

ᐊᑐᓕᖅᑎᑕᐅᓯᒪᖏᑦᑑᒃ ᓱᓕ ᑕᕝᕙᓂ ᒪᓕᒐᕐᒥᒃ. 

ᐱᓕᕆᕕᐅᔪᖅ ᐱᒋᐊᖅᑎᑦᑎᓯᒪᓕᖅᑐᖅ ᐃᓚᖏᓐᓂᒃ 

ᐊᒥᐊᒃᑯᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᓐᓂᒃ 

ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᕕᓕᒫᖏᓐᓂᒃ ᐊᒻᒪᓗ ᑎᒥᖁᑎᖏᓐᓂᒃ 

ᑕᒪᒃᑯᐊ ᐊᒥᐊᒃᑯᐃᑦ ᑐᐊᕕᓐᓇᖅᑐᓕᕆᓂᕐᒧᑦ 

ᒪᓕᒐᖅ ᐊᑐᓕᖅᑎᑕᐅᖁᓪᓗᒍ, ᐊᑐᓂᒃ 

ᑎᑎᕋᖅᑕᐅᓯᒪᓪᓗᑎᒃ, ᐱᓕᕆᐊᑦᑎᓐᓄᑦ 

ᐸᕐᓇᒍᑎᒋᔭᕗᑦ, ᑕᒪᒃᑯᐊ ᐅᖃᖃᑎᒌᓐᓂᐅᔪᑦ 

ᐱᒋᐊᖅᑕᐅᖁᓪᓗᒋᑦ.  

 

ᑭᐅᔭᒃᓴᕆᒐᓗᐊᖅᐸᕋ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅᑕ ᓰᓕ, ᑐᓴᖅᑎᒃᑲᕕᓐᖓ. ᑖᒃᑯᐊ 

ᐱᔭᕆᐊᑐᔪᕈᓘᒻᒪᑕ ᒪᓕᒐᐃᑦ ᑖᒃᑯᐊ ᐱᓕᕆᕕᐅᑉ 

ᒫᓐᓇ ᐋᖅᑭᒋᐊᕆᔪᒪᓂᖏᑦ. 

ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ, 

ᐅᖃᐅᓯᑐᐃᓐᓇᐅᒻᒪᑦ, ᒥᓂᔅᑕᐅᔪᖅ 

ᓯᕗᓪᓕᐅᑦᔭᐅᖁᔭᖓᓂᒃ ᐋᖅᑭᒃᓱᐃᒻᒪᑦ ᑕᐃᒃᑯᐊ 

ᑲᑎᒪᔨᕋᓛᖑᔪᑦ ᒪᓕᒐᒃᓴᓕᕆᓂᕐᒧᑦ 

ᐲᖅᑕᐅᓂᐊᖏᒻᒪᑕ ᐅᕝᕙᓘᓐᓃᑦ 

ᐊᒃᓱᕈᖅᑎᑕᐅᓂᐊᖏᒻᒪᑕ ᒐᕙᒪᒃᑯᑦ 

ᕿᒥᕐᕈᓂᐊᕐᓗᑎᒃ ᐊᒻᒪᓗ ᑲᔪᓯᑎᑦᑎᓗᑎᒃ ᒪᓕᒐᕐᒥᒃ.  

 

ᑭᖑᓪᓕᖅᐹᒥᒃ ᐅᖃᐅᓯᕆᓂᐊᖅᑕᕋᓕ 

ᓇᓚᐅᒃᑖᕈᑎᓄᑦ ᒪᓕᒐᖅ ᕿᒥᕐᕈᔭᐅᓕᖅᐸᑦ, 

ᓂᕆᐅᑉᐳᖓ ᒥᓂᔅᑕ ᖃᐅᔨᒪᒋᐊᖁᓪᓗᒍ 

ᐱᓐᖑᐊᕐᓂᖅ ᐃᓚᒋᔭᐅᖁᓇᒍ ᑕᒪᑐᒧᖓ 

ᐅᕝᕙᓘᓐᓃᑦ ᐃᓚᓕᐅᔾᔭᐅᔾᔮᓐᖏᒻᒪᑦ ᐅᕝᕙᓘᓐᓃᑦ 

ᖃᓄᑐᐃᓐᓇᖅ ᐱᓐᖑᐊᕐᓂᕐᒥᒃ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ, 

ᐅᖃᐅᓯᔅᓴᖃᕐᕕᒋᕕᐅᒃ? ᐋᒃᑳ? ᒫᓐᓇ 

ᐃᓵᔅᓯᒪᔪᖃᕈᓐᓃᕐᖓᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ 

ᐊᐱᖅᑯᑎᖃᕐᓂᐊᕋᒪ. ᐱᓕᕆᕕᓯ ᑕᐃᒪ 

2024−2026 ᐱᓕᕆᐊᒃᓴᓄᑦ ᐸᕐᓇᐅᑎᓯ. 25ᓂᒡᒎᖅ 

ᐊᖓᔪᖅᑲᐅᑎᓂᒃ ᐊᐅᓚᑦᑎᔨᓄᑦ 

ᐃᖅᑲᓇᐃᔮᖁᑎᖃᕐᓂᕐᖓᑕ. ᐊᑕᐅᓯᖅ ᐃᓄᖕᒧᑦ  

ᓄᓇᕗᒻᒥᐅᒧᑦ 

ᐃᓐᓄᒃᑕᐅᓯᒪᔫᒐᓗᐊᖅ. ᖃᓄᐃᒻᒪᑦ 

ᖃᑦᑏᓇᒻᒪᕆᐅᕙᑦ ᐃᓄᐃᑦ ᓯᕗᓕᖅᑎᐅᔪᑦ ᐊᒻᒪ 

ᐊᖓᔪᖅᑲᐅᑎᐅᔪᑦ ᑕᕝᕙᓂ ᐱᓕᕆᕕᔅᓯᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ 

ᐊᐱᖅᑯᑎᓐᓄᑦ. ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᒋᐊᖅᑎᑦᑎᒐᓱᐊᕈᓘᔭᕋᓗᐊᖅᑐᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ. ᑖᒃᑯᐊ 

ᐃᓐᓄᔅᓯᖃᑦᑕᖅᑎᑦᑎᔨᐅᒻᒪᑕ 

ᐃᓐᓄᑦᑕᐅᓯᒪᓐᖏᑦᑐᓂᒃ. ᑖᓐᓇᑦᑕᐅᖅ ᓈᓴᐅᑎᓕᒃ 

23ᒥ ᑕᑯᒋᐊᖅᓯᒪᒻᒥᔭᕗᑦ.  

 

ᖃᐅᔨᒋᐊᕋᓱᑦᑐᑕ ᓱᒻᒪᑦ ᑕᐃᒪᐃᓕᖓᓕᕐᒪᖔᑕ 

ᐊᖓᔪᖅᑳᒡᒍᑏᑦ ᐃᖅᑲᓇᐃᔮᓖᑦ, ᐊᖓᔪᖅᑳᖑᓂᕐᒥᒃ 

ᐃᖅᑲᓇᐃᔮᓖᑦ. ᑭᓱᓂᒃᑭᐊᖅ ᐱᔾᔪᑎᓕᐅᒐᓗᐊᑦ 

ᐱᔾᔪᑎᖃᕈᓐᓇᕐᒥᒻᒪᑕ 

ᐃᓕᓐᓂᐊᖅᓯᒪᒋᐊᖃᓗᐊᕐᓂᐊᓗᖏᓐᓄᑦ ᑕᐃᒃᑯᐊ 

ᐱᓕᕆᕖᑦ ᐃᖅᑲᓇᐃᔮᖁᑎᖏᑦ. ᑕᒪᒃᑯᐊ 

ᐃᓕᓴᕆᔭᐅᔾᔪᑎᖃᕆᐊᖃᕐᓂᖅ, 

ᐸᐃᑉᐹᖃᕆᐊᖃᕐᓂᕈᓘᔭᐃᓪᓗ ᓴᓇᔨᐅᓂᕐᒧᓗᑦᑕᐅᖅ 

ᐸᐃᑉᐹᖃᕆᐊᖃᕐᓂᕈᓘᔭᖏᓐᓂᒃ ᓇᔅᓴᕐᖓᑕ ᑖᒃᑯᐊ 

ᐃᖅᑲᓇᐃᔮᑦ. ᑕᐃᒫᖅᑲᐃ ᑖᒃᑯᐊ ᐱᔾᔪᑎᐅᓪᓗᑎᒃ 

ᐃᓄᓐᓄᑦ ᐱᒐᓱᐊᖅᑕᐅᖃᑦᑕᖅᓯᒪᓐᖏᓚᑦ. ᑕᕝᕙ 

ᑕᐃᒪᐃᓕᖓᓯᒪᕗᖅ ᐅᓪᓗᒥᒧᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᓪᓗ ᒥᓂᔅᑕ. ᑖᓐᓇ 

ᐊᐱᖅᑯᑎᒋᒃᑲᓐᓂᓛᖅᐸᓪᓚᐃᒐᒃᑯ 

ᓯᕗᓂᕆᓛᖅᑕᑎᓐᓂ ᑖᓐᓇ ᓈᓴᐅᑎᓕᒃ 23 

ᒪᓕᑦᑕᐅᒐᓗᐊᕐᒪᖔᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᖓᒻᒪᑦ. ᐊᓯᐊᓄᑦ 

ᓅᒋᐊᕐᓗᖓ, ᐃᒃᓯᕙᐅᑖᖅ.  

 

ᐱᓕᕆᕕᓯᑦᑕᐅᖅ ᑎᑎᕋᕆᐊᕐᖓᐅᑎᖓ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ 

ᑕᓪᓕᒪᐅᓛᕐᖓᑕᒎᖅ ᓯᕗᓕᖅᑎᓄᑦ 

ᐃᖅᑲᓇᐃᔮᖑᔪᐃᑦ ᒫᑦᓯ 31, 2025-ᒥ. ᑖᓐᓇ 

ᐱᓕᕆᐊᔅᓴᓄᑦ ᐸᕐᓇᐅᑎ ᐅᖃᖅᓯᒪᒻᒪᑦ ᐃᓚᖓᒡᒎᖅ 

ᐃᖅᑲᓇᐃᔮᖅ 

ᓄᓇᕗᒻᒥ ᐃᓄᓐᓄᑦ, ᐃᓄᒻᒧᑦ ᐃᓐᓄᑦᑕᐅᓛᕐᖓᑦ. 

ᖃᐅᔨᒍᒪᔪᖓᓕ: ᓇᓕᐊᒃ ᐊᖓᔪᖅᑳᑉ ᐃᓂᖓ 

ᐅᓐᓄᑦᑕᐅᑎᑕᐅᒐᓱᓛᖅᑲ ᐃᓄᒻᒧᑦ 

ᓄᓇᕗᒻᒥᐅᑕᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᓂᔅᑕᐅᑉ 

ᑐᖏᓕᖓᑕ ᐃᑲᔪᖅᑎᖓ. ᑕᐃᓐᓇ ᓱᓕ 

ᐃᓐᓄᑦᑕᐅᓯᒪᓐᖏᒻᒪᑦ. ᑖᓐᓇ ᐃᓐᓄᒐᓱᐊᕈᒪᕙᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᓪᓗ ᒥᓂᔅᑕ, ᑭᐅᒐᕕᖓ. ᐃᒃᓯᕙᐅᑖᖅ, ᐅᓇ 

ᑭᖑᓪᓕᖅᐹᕆᓂᐊᓕᕋᒃᑯ ᐊᐱᖅᑯᑎ. ᐱᓕᕆᕕᓯ 

ᑎᑎᕋᕆᐊᕐᖓᐅᑎᖏᑦ ᐅᖃᖅᓯᒪᒻᒪᑕ 25-ᓂᒡᒎᖅ 

ᐊᖓᔪᖅᑳᓄᑦ ᐊᐅᓚᑦᑎᔨᓄᑦ 

ᐃᖅᑲᓇᐃᔮᖁᑎᖃᓛᕐᖓᑕ ᒫᑦᓯ 31, 2025ᒥ. ᑖᓐᓇ 

ᐱᓕᕆᐊᔅᓱᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᒪᕐᕉᒡᒎᒃ 

ᐃᖅᑲᓇᐃᔮᒃ ᐃᓐᓄᑦᑕᐅᓛᕐᖓᑎᒃ ᐃᓄᓐᓄᒃ 

ᓄᓇᕗᒻᒥᐅᑕᕐᓄᑦ. ᐊᐱᕆᓕᖅᑯᖓᓕ: ᓇᓕᐊᒃ 

ᐊᐅᓚᑦᑎᔩᑦ ᐃᖅᑲᓇᐃᔮᖏᑦ 

ᐃᓐᓄᑦᑕᐅᑎᑕᐅᒐᓱᓛᖅᑲᑦ ᓄᓇᕗᒻᒥ ᐃᓄᓐᓄᑦ 

ᐃᖅᑲᓇᐃᔮᖅᑖᖑᓗᑎᒃ? ᖁᔭᓐᓇᒦᒃ. ᑖᓐᓇ 

ᑭᖑᓪᓕᖅᐹᖁᑎᒐ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᑕᖅᑭᒐᓛᑲᐃᓐᓇᕆᔅᓯ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᒥᒃ 

ᑎᒃᑯᐊᖅᓯᓯᒪᓐᖏᑲᓚᐅᖅᑐᒍᑦ ᒫᓐᓇ. ᑭᓯᐊᓂ,  

ᐃᒪᐃᓕᐅᕋᓱᑦᑐᒍᑦ ᐊᑐᐃᓐᓇᕈᖅᓴᐃᒐᓱᑦᑐᒍ 

ᐱᒐᓱᐊᕐᕕᔅᓴᐅᔪᓂᒃ ᐅᕝᕙᓘᓐᓃᑦ 

ᖁᕝᕙᕆᐊᖅᑐᖃᕐᓗᓂ ᒫᓐᓇ ᐃᖅᑲᓇᐃᔭᖅᑎᒋᔭᕗᑦ 

ᐃᓄᐃᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᓂᔅᓴᖓᓄᑦ 

ᐸᕐᓇᐅᑎᓕᐅᕈᔾᔨᓗᑕ ᐅᕝᕙᓘᓐᓃᑦ 

ᐃᖅᑲᓇᐃᔮᖅᑖᖅᑕᐅᑎᒋᑎᑕᐅᔪᖃᕐᓗᓂ 

ᑎᒃᑯᐊᖅᑕᐅᑐᐃᓐᓇᕐᓗᓂ 

ᐊᐅᓚᑦᑎᔨᐅᖃᑕᐅᔫᑉ ᐃᖅᑲᓇᐃᔮᖓᓄᑦ. 

ᑕᐃᒫᑦᑕᐅᖅ ᑕᑯᓐᓈᕐᓂᐊᕐᒥᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᐱᕆᔪᒪᓪᓗᖓ ᒥᓂᔅᑕᒥᒃ ᑕᕝᕙᓂ 

ᓇᓗᓇᐃᖅᓯᒪᔪᓃᓛᒃ ᐅᖃᖅᓯᒪᒻᒪᑦ (ᑐᓵᔨᑎᒍᑦ) 

ᑖᒃᑯᐊ ᓂᐅᕕᖅᑕᖅᑐᓕᕆᔨᒃᑯᑦ ᓂᐅᕕᖃᑦᑕᓲᓂᒃ 

ᓴᐳᒻᒥᑦᑎᖃᑦᑕᕈᓐᓇᓲᑦ ᓴᐳᒻᒥᑦᑎᓲᖑᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑐᓐᖓᕕᒋᓪᓗᒍ 

ᐊᐱᕆᔪᒪᔭᕋ. ᐃᓗᓐᓄᓪᓚᕆᒃ ᒥᓂᔅᑕ, ᑕᑯᓯᒪᕕᑦ 

ᓇᒻᓂᓕᖅ ᒥᓂᔅᑕᐅᓪᓗᑎᒃ ᓄᓇᓕᓐᓂ 

ᐊᔪᖅᓴᓂᖅᓴᐅᓪᓚᕆᑉᐸᑦᑐᐃᑦ ᑕᒪᒃᑯᐊ 

ᓱᒋᐊᒃᑲᓐᓂᕈᒪᒐᓗᐊᖅᑐᑎᒃ ᐃᑲᔫᑎᔅᓴᒧᑦ 

ᑕᑯᓐᓇᖅᑕᒥᒍᑦ.  

 

ᐊᒻᒪᓗ ᑖᓐᓇ ᓴᖅᑮᖃᑦᑕᕐᓂᕆᕙᑦᑕᓯ ᕼᐋᒪᓚᐅᔪᓄᑦ 

ᒪᓕᒐᔅᓴᖏᓐᓂᒃ, ᐊᓪᓛᒃ ᐊᑐᐊᒐᔅᓴᖏᓐᓂᒃ 

ᐊᑐᕈᓐᓇᖅᑕᖏᓐᓂᒃ ᐃᒻᒥᓂᖅᓱᕋᓗᐊᕆᓪᓗᑎᒃ 

ᕼᐋᒪᓚᐅᔪᐃᑦ ᑭᓯᐊᓂ 

ᑐᓐᖓᕕᖃᕐᓂᖅᓴᐅᓪᓚᕆᓲᖑᒻᒪᑕ ᐅᓗᕆᐊᓱᑦᑐᑎᒃ 

ᐃᓕᔅᓯᓐᓂᒃ. ᐱᓕᕆᕕᔅᓯᓐᓂᒃ. 

ᐋᑦᑕᐅᓂᐊᕋᓱᒋᓪᓗᑎᑦ, 

ᖃᓄᐃᓕᕆᐊᒃᑲᓐᓂᕈᒪᒐᓗᐊᖅᑐᑎᒃ, ᑭᓯᐊᓂᓕ 

ᐃᕝᕕᑦ ᓇᒻᒥᓂᓪᓚᕆᒃ ᒥᓂᔅᑕᐅᓪᓗᑎᑦ ᐊᐱᕆᒋᒃᑭᑦ 

ᑖᒃᑯᐊ ᐃᓄᐃᑦ ᐃᓕᖅᑯᓯᖓᓐᓄᑦ ᐅᑉᐱᕆᔭᖓᓐᓄᑦ 

ᐃᑲᔫᑏᑦ ᐋᖅᑭᓱᖅᓯᒪᔪᑦ ᑐᓐᖓᕕᒋᔭᐅᔭᕆᐊᓖᑦ.  

ᐅᑯᐊ ᐊᖁᒍᑎᓂᒃ ᑐᓂᓯᖃᑦᑕᕋᔅᓯ 

ᑕᐃᒪᐃᓐᓂᑯᖓᓄᑦ ᐃᕝᕕᑦ ᓇᒻᒥᓂᖅ 

ᐃᕕᖅᑎᓯᒪᑦᑎᐊᕋᓗᐊᕐᒪᖔᑕ ᐅᔾᔨᕈᓱᔅᓯᒪᕕᑦ? 

ᐃᓄᐃᑦ ᐃᓕᖅᑯᓯᖓ, ᐃᓛᒃ ᐃᓅᔾᔪᓯᖓ ᒪᓕᑦᑐᒍ?  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᒃᓯᕙᐅᑖᖅ,  

ᖁᔭᓐᓇᒦᒃ ᐊᒻᒪᓗ ᒪᒥᐊᓇᖅ ᑐᑭᓯᑦᓯᐊᓐᓂᓐᖏᒃᑯᒃᑯ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ ᐊᐱᕆᒻᒪᖔ ᓲᕐᓗ 

ᓄᓇᕗᒻᒥᐅᑕᐅᓪᓗᑕ ᐊᒻᒪᓗ ᑖᓐᓇ ᐃᓛᖃᐃ 

ᓂᐅᕕᖅᑎᐅᖃᑦᑕᕋᑦᑕ ᐅᓪᓗᑕᒫᑦ 

ᓂᐅᕕᕆᐊᕋᓱᐊᕐᓂᐊᕋᓗᐊᕈᑦᑕᓘᓐᓃᑦ 

ᑭᓱᑐᐃᓐᓇᕐᒥᑦᓯᐊᖅ ᐱᔪᓐᓇᐅᑎᖃᕋᑦᑕ ᐊᒻᒪ 

ᑐᑭᓯᐅᒪᑦᓯᐊᕆᐊᖃᕋᑦᑕ ᓱᓇᓂᒃ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᕕᖃᕆᐊᖃᕐᒪᖔᑦᑕ. ᑖᓐᓇ ᑭᓱ ᓂᐅᕕᕈᒪᔭᑦᑕ 

ᒥᒃᓵᓄᑦ ᓱᓕᒐᓗᐊᖅᐸᒃᑭᐊᖅ ᓱᓕᓐᖏᒻᒪᖔᓪᓗᑭᐊᖅ 

ᐅᕝᕙᓘᓐᓃᑦ ᐱᖁᔭᕐᒥ ᓱᕋᐃᔪᖃᓕᕐᓂᖅᐸᑦ ᑖᒃᑯᐊ 

ᐊᔾᔨᒌᓐᖏᑦᑐᐃᑦ ᑐᑭᓯᐅᒪᔭᐅᑦᓯᐊᕆᐊᖃᕐᒪᑕ. 

 

ᑐᑭᓯᒋᐊᒃᑲᓐᓂᕈᒪᔪᖓ, ᒪᒥᐊᓇᖅ, ᐃᒃᓯᕙᐅᑖᖅ,  

ᐊᐱᖅᑯᑎᒋᔭᖓᓄᑦ ᓂᐅᕕᖅᑐᑦ 

ᓴᐳᒻᒥᔭᐅᓂᐅᖕᒪᖔᑦ ᐅᕝᕙᓘᓐᓃᑦ ᑕᐃᒃᑯᐊ 

ᐃᓛᖃᐃ ᑮᓇᐅᔭᓕᐅᕋᓱᐊᖃᑦᑕᖅᑐᐃᑦ?  

ᐊᔾᔨᒌᓐᖏᑦᑑᒻᒪᑕ ᓇᓚᐅᖅᑖᕐᓂᒃᑯᑎᒎᖓᔪᐃᑦ 

ᑕᐃᒃᑯᐊ ᓚᐃᓴᓐᔅᑖᖃᑦᑕᖅᓱᑎᒃ 

ᐱᔪᓐᓇᐅᑎᑖᖃᑦᑕᖅᓱᑎᒃ, ᐃᓚᖏᑦ 

ᐱᔪᓐᓇᐅᑎᖃᓐᖏᖦᖢᑎᒃ ᑮᓇᐅᔭᓕᐅᖃᑦᑕᕐᒥᒻᒪᑕ. 

ᑖᓐᓇᓗ ᐱᖁᔭᑎᒍᑦ ᓈᒻᒪᓐᖏᖦᖢᓂ. ᑖᓐᓇ 

ᐊᐱᕆᒋᐊᒃᑲᓐᓂᖅᑕᕋ ᓇᓪᓕᐊᓂᒃ ᐅᖃᐅᓯᖃᕐᒪᖔᑦ 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᓐᓇ ᐃᑎᔫᒻᒪᑦ ᐅᖃᖅᑕᕋ. ᑐᑭᓯᓇᓐᖏᑦᑐᖅ 

ᓲᖃᐃᒻᒪ, ᑭᓯᐊᓂ ᐅᖃᖃᑎᒋᔪᒪᓛᕆᒃᑭᑦ ᑕᒪᔅᓱᒧᖓ 

ᐊᓪᓗᕆᐊᕈᑎᒋᑐᐃᓐᓇᕐᓗᒍ. ᒫᓐᓇ 

ᓇᒧᓐᖓᐸᓪᓕᐊᒍᑎᒋᔾᔮᓐᖏᒻᒪᑦ.  

 

ᐆᒧᖓ ᐊᓪᓗᕆᐊᕈᑎᒋᔪᒪᔭᕋ ᑕᐃᓐᓇ 

ᐊᐱᖅᓲᑕᐅᖅᑲᐅᔪᒥᒃ ᐃᖅᑲᓇᐃᔮᔅᓴᐃᑦ ᑕᒪᒃᑯᐊ 

ᐃᓄᓐᓂᒃ ᖁᑦᑎᓂᖅᓴᒧᑦ ᐊᐅᓚᑦᑎᔨᒻᒪᕆᓐᓄᑦ. 

ᑕᒪᓐᓇ ᐱᓕᕆᐊᕆᑎᓪᓗᓯᐅᒃ 

ᐃᓂᓪᓚᑦᑎᕇᓐᓇᑎᓪᓗᓯ ᐊᒻᒪᓗ ᑖᓐᓇ 

ᑮᓇᐅᔭᖅᑐᕈᑎᔅᓴᖓ ᑕᕝᕙᓂ ᑐᔅᓯᕋᖅᑕᓯᓐᓂᒃ. 

ᑲᓄᖅ ᐊᑦᑎᕚᓪᓕᖅᓯᒪᒻᒪᕆᑦᑎᓪᓗᒍ ᑐᑭᓯᓐᖏᓐᓇᒃᑯ  

ᖃᓄᐃᒻᒪᐅᒻᒪᖔᑦ ᑕᒪᒃᑯᐊ ᐃᓂᔅᓴᕆᔭᐅᔪᓐᓇᖅᑐᐃᑦ 

ᐃᓂᓪᓚᔅᓯᒪᑎᓐᓇᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᑐᑭᓯᑦᓯᐊᕈᒪ, ᑖᓐᓇ ᑐᑭᒧᐊᒃᑎᑦᑎᔩᑦ ᑮᓇᐅᔭᖏᑦ 

ᒥᑭᓪᓕᒋᐊᖅᓯᒪᔪᑦ ᑕᕝᕙᓂ ᐅᑭᐅᖑᔪᒥ ᐊᒻᒪᓗ 

ᓄᑖᕐᒥᒃ ᐱᓕᕆᕝᕕᖕᒧᑦ ᐱᔨᑦᑎᖅᑎᐅᔪᓂᒃ 

ᐱᓕᕆᕝᕕᒃᑖᖅᓯᒪᓕᕋᑦᑕ ᐊᒻᒪᓗ ᑖᓐᓇ ᐃᓄᐃᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᓲᕐᓗ ᑕᒪᒃᑯᐊ 

ᐱᓕᕆᕝᕕᒋᔭᑦᑎᓐᓂ. ᒫᓐᓇᐅᔪᒥ 480ᓂᑦ 

ᐃᖅᑲᓇᐃᔮᓂᑦ ᐃᓄᓐᓄᑦ ᐃᓐᓄᑦᑕᐅᔪᓐᓇᖅᑐᓂᑦ 

ᒫᓐᓇᐅᔪᖅ. ᐃᓄᐃᑦ ᐃᖅᑲᓇᐃᔮᖅᑖᕋᓱᑉᐸᑕ ᑖᒃᑯᐊ 

ᒪᑐᐃᖓᔪᑦᑕᐅᖅ, ᓲᕐᓗ ᐸᕐᓇᐅᑎᖃᕋᓱᐊᕐᒥᒐᑦᑕ 

ᐃᓚᖏᑦ ᒫᓐᓇ ᐃᖅᑲᓇᐃᔭᖅᑐᐃᑦ 

ᐱᓕᕆᕝᕕᒋᔭᑦᑎᓐᓂ ᐃᓅᖃᑎᕗᑦ ᖁᑦᑎᓂᖅᓴᒧᑦ 

ᐱᒐᓱᐊᓐᓂᕈᑎᒃ ᐃᓂᓪᓚᕋᓱᐊᖃᑦᑕᕐᒥᔭᕗᑦᑕᐅᖅ 

ᐱᓕᒻᒪᔅᓴᕈᑎᔅᓴᖃᕐᓗᑎᒃ ᑕᐃᒫᒃ ᑲᔪᓯᑎᒐᓱᐊᕈᒪᔭᕗᑦ 

ᐊᔪᓐᖏᑦᓯᐊᖁᓪᓗᒋᑦ ᓇᓪᓕᐊᓐᓄᑐᐃᓐᓇᖅ 

ᐆᑦᑐᕋᕈᒪᔭᒥᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. 

ᐃᓛᒃ ᐆᒥᖓ ᑕᐃᒪ ᐊᐱᖅᑯᑎᒋᔪᒪᓕᖅᑐᒍ. 

ᑕᐃᒃᑯᐊ ᓱᓇᐅᕙᑦ 

ᐊᔪᕈᓐᓃᕈᑕᐅᒃᑲᓐᓂᕈᓐᓇᕐᓂᐊᖅᑐᓂᒃ ᐸᕐᓇᒍᑎᓂᒃ 

ᓱᓇᓂᒃ ᑕᕝᕗᖓ ᐃᓕᒪᔪᓂᒃ ᑕᐃᒃᑯᐊ 

ᐃᖅᑲᓇᐃᔭᕇᖅᑐᓪᓘᓐᓃᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᑦ ᐃᓕᓐᓂᐊᖃᑦᑕᓂᕐᒥᓘᓐᓃᑦ 

ᑕᒪᒃᑯᓂᖓ ᖃᓄᑭᐊᖅ ᓱᓇᐅᕙᑦ ᐊᒻᒪ 

ᐱᔪᔅᓴᖅᑕᖃᑦᑎᐊᖅᑑᔮᖅᑐᓂᒃ ᐅᔾᔨᕈᓱᔅᓯᒪᒻᒪᖔᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ. ᐄ, 

ᑕᒪᒃᑯᐊ ᐃᓗᓕᖃᕈᓐᓇᖅᑐᑦ ᓲᕐᓗ ᐱᓕᒻᒪᔅᓴᐅᑎᒥᒃ 

ᐸᕐᓇᐅᑎᖃᕐᓗᓂ, ᐆᒃᑑᑎᒋᑐᐃᓐᓇᕐᓗᒍ,  

ᐅᕝᕙᓘᓐᓃᑦ ᑕᐃᒪᓐᓇᑦᑕᐅᖅ ᐃᓚᖓᒍᑦ 

ᓈᒻᒪᓈᕐᓂᖅᐸᑦ ᐊᒻᒪᓗ ᐊᑲᐅᓈᖅᓯᒪᒍᓐᓇᕐᓂᖅᐸᑦ 

ᐃᖅᑲᓇᐃᔮᕆᒐᓱᐊᕈᒪᔭᒥᓄᑦ ᐃᓕᓐᓂᐊᕐᓗᓂ ᑖᓐᓇ 

ᐃᓐᓄᒃᓯᒪᒐᓗᐊᖅᑎᓪᓗᒍ ᕿᑦᑎᓂᖅᓴᖅ 

ᐃᖅᑲᓇᐃᔮᕆᔭᐅᔪᖅ ᐃᓅᓐᖏᑦᑐᒧᑦ. ᑖᓐᓇ ᓲᕐᓗ 

ᐅᓇ ᑕᐃᑯᖓ ᐃᓂᒍᒫᕐᓂᐊᖁᓪᓗᒍ 

ᐃᓕᓐᓂᐊᖅᓯᓐᓈᕐᓗᓂ ᐃᖅᑲᓇᐃᔭᖅᓯᓐᓈᕐᓗᓂ 

ᑭᓯᐊᓂ ᑖᒃᑯᐊ 

ᐊᑐᐃᓐᓇᐅᑎᑕᐅᒐᓱᐊᖃᑦᑕᕈᓐᓇᖅᑐᐃᑦ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ ᐱᒍᒪᓂᖅᑕᖃᑐᐊᕈᓂ 

ᐊᒻᒪᓗ ᒪᑐᐃᖓᖃᑦᑕᖅᑯᒍᑦ ᑕᐃᒫᒃ ᖁᑦᓯᓂᖅᓴᒧᑦ 

ᐱᒋᐊᓪᓚᒃᑲᓐᓂᖁᔨᒐᓗᐊᕋᑦᑕ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑮᓇᐅᔾᔭᔅᓵᖓᓕ ᑕᒪᓐᓇ ᑕᐃᒪᓐᓇᐃᑦᑐᖃᖅᑎᓪᓗᒍ 

ᓲᕐᓗ ᕼᐋᒻᒪᓚᒃᑯᑦ ᐃᓕᓐᓂᐊᖅᑐᒥᓂᐅᑎᓪᓗᒋᑦ ᐃᒫᒃ 

ᐃᓕᓐᓂᐊᖅᑐᖃᖅᑐᒥᓂᐅᑎᓪᓗᒍ 

ᐱᓇᓱᐊᕈᓯᐅᓪᓘᓐᓃᑦ ᓄᓐᖑᐊᓂ ᐅᓐᓄᒃᑯᓪᓘᓐᓃᑦ 

ᐃᑭᐊᖅᑭᕕᒃᑯᑦ ᐃᓕᓐᓂᐊᖃᑦᑕᖅᑐᓂᒃ 

ᐃᑲᔫᑎᔅᓴᖅᑕᖃᖅᐸ ᑮᓇᐅᔭᓂᒃ ᑕᒪᔅᓱᒧᖓ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᒻᒪᓚᒃᑯᑦ ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ 

ᐃᓕᓐᓂᐊᕐᓂᐊᑐᐊᖅᐸᑦ ᓲᕐᓗ ᖁᑦᑎᓂᖅᐹᒥᒃ? 

ᐱᓕᕆᔨᖁᑎᒋᔭᐅᔪᖅ ᑮᓇᐅᔭᖃᖅᑎᑕᐅᔪᓐᓇᕆᕙ? 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᑐᑭᓯᑦᓯᐊᕈᒪ. ᑖᒃᑯᐊ ᕼᐋᒻᒪᓚᒃᑯᑦ 

ᑮᓇᐅᔭᖁᑎᒥᖕᓂᒃ ᑕᐃᒫᒃ ᐱᓕᒻᒪᑦᓴᐅᑎᒥᒃ 

ᐃᓕᓐᓂᐊᕈᑎᒧᑦ ᖁᑦᑎᓂᖅᐹᕆᔭᖓᓄᑦ 

ᐃᖅᑲᓇᐃᔭᖅᑎᖁᑎᔪᖅ ᐊᓪᓚᑦᑎᒻᒪᕆᒃ 

ᐆᑦᑑᑎᒋᑐᐃᓐᓇᕐᓗᒍᖃᐃ. ᑕᐃᒫᒃ ᑕᐃᑯᖓ 

ᐃᓕᓐᓂᐊᕋᓱᐊᖅᑐᖃᕈᒪᓐᓂᕈᓂ ᑕᐃᒫᒃ 

ᑮᓇᐅᔭᖃᖅᑎᑕᐅᒍᓐᓇᖅᑰᖅᑐᖅ ᕼᐋᒻᒪᓚᐅᑉ 

ᑮᓇᐅᔭᖁᑎᖏᑎᒍ ᐅᕝᕙᓘᓐᓃᑦ ᑐᑭᓯᑦᓯᐊᕈᒪᑦᑕᐅᖅ 

ᐅᕘᓇ ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᑐᒃᓯᕋᐅᑎᑖᑐᐊᕈᑦᑕ ᕼᐋᒻᒪᓚᒃᑯᓐᓂᒃ.  

ᓇᓕᐊᓐᓂᑐᐃᓐᓇᖅ ᑕᐃᒪᐃᑦᑐᒥᒃ ᐅᖃᐅᓯᖃᖅᑐᒥᒃ 

ᕿᒥᕐᕈᒐᔭᖅᑐᒍ ᐊᒻᒪᓗ ᑮᓇᐅᔭᖃᕋᔭᕐᒪᖔᑦ 

ᕿᓂᕈᑎᒋᒋᐊᖃᕋᔭᖅᑕᕗᖃᐃ ᓇᓪᓕᐊᓄᑦ 

ᑐᒃᓯᕋᐅᑎᑎᒍ ᑐᓐᖓᕕᓕᖕᒥᒃ 

ᐱᓕᕆᐊᒃᓴᖅᑕᖃᑐᐃᓐᓇᕆᐊᖃᕐᒪᑦ ᓈᒻᒪᒋᔭᖓᓂᒃ 

ᐅᕝᕙᓘᓐᓃᑦ ᐊᓯᖏᓐᓂᒃ ᑮᓇᐅᔭᖃᖅᑎᑦᓯᔨᐅᔪᓂᒃ.  

ᒪᑭᒋᐊᖅᑕ, ᑕᐃᓐᓇᖃᐃ ᐆᑦᑑᑎᒋᑐᐃᓐᓇᕐᓗᒍ,  

ᐃᓄᐃᑦ ᑲᑐᔾᔨᖃᑎᖏᑎᒎᓐᖏᑦᑑᒐᓗᐊᖅ ᑭᓯᐊᓂ 

ᕼᐋᒪᓚᐃᑦ ᑲᑐᔾᔨᖃᑎᒌᖏᑦᑕᐅᖅ ᑕᐃᒃᑯᐊ ᐊᒻᒪᓗ 

ᓄᓇᓖᑦ ᐱᓕᒻᒪᒃᓴᕐᓂᕐᒧᑦ ᑲᑐᔾᔨᖃᑎᒌᖏᑦ ᑖᒃᑯᐊ 

ᑮᓇᐅᔭᖃᖅᑎᑦᓯᔨᐅᔪᓂᑦᑕᐅᖅ ᖃᐅᔨᒪᑦᓯᐊᕐᒥᒻᒪᑕ 

ᐊᖅᑯᑎᒋᔭᐅᒐᓱᐊᕈᓐᓇᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᖅᑕᐃᑦ, ᑭᓯᐊᓂ ᑖᓐᓇ 

ᐱᐅᓪᓚᕆᖅᑰᕐᖓᑦ ᑕᐃᒪᓐᓇ ᓯᕗᓂᖅᓴᒥᒃ ᑖᒃᑯᐊ 

ᑕᕝᕗᖓ ᖁᑦᑎᓂᖅᐹᖑᖃᑕᐅᔪᒧᑦ 

ᐃᖅᑲᓇᐃᔮᔅᓴᐅᔪᓐᓇᖅᑐᒥᒃ ᐸᕐᓇᒍᔾᔨᓂᖅ 

ᐱᑕᖃᕐᓂᖓᓂᓪᓗ ᐃᓄᓐᓂᒃ ᑕᕝᕗᖓ ᐃᓕᓯᓂᕐᒥᒃ.  

ᑕᐃᒪᐃᓐᓂᑯᖓᓄᑦ 

ᐊᔭᐅᖅᑐᕆᐊᒃᑲᓐᓂᕈᒪᒋᓪᓗᑎᓪᓕ ᑕᒪᓐᓇ ᐃᒫᒃ 

ᐊᔪᕐᓇᓐᖏᑦᑑᓗᓂ 

ᑲᔪᖏᖅᓴᐃᔾᔪᑕᐅᑦᑎᐊᕈᓐᓇᓪᓚᕆᒻᒪᑦ ᑕᐃᒃᑯᓄᖓ 

ᐅᓇᒻᒥᒍᓱᒍᓐᓇᓕᖁᓪᓗᒋᑦ ᖁᑦᑎᓂᖅᐹᓄᑦ 

ᐃᖅᑲᓇᐃᔮᖃᖃᑕᐅᓂᕐᒥᒃ ᐃᓄᓐᓄᑦ. ᑖᓐᓇ 

ᐅᖃᐅᓯᔅᓴᑐᐃᓐᓇᐅᓪᓗᒍ. ᐃᓂᓪᓚᑎᑕᐅᑦᑎᐊᕈᓂ 

ᐱᐅᔪᒻᒪᕆᐅᒐᔭᕐᓂᖓᓂᒃ. ᐊᐱᖅᑯᑎᔅᓴᐅᓐᖏᑦᑐᖅ. 

ᖁᔭᓐᓇᒦᒃ. ᑕᕝᕗᖓ ᐃᓱᓕᑦᑐᖓ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᐊᒻᒪᓗ ᐊᐱᖅᑯᑎᑦᓯᐊᕙᒃ, ᐃᓛᒃ ᐅᖃᐅᓯᒃᓴᑦᓯᐊᕙᑦ 

ᑖᒃᑯᐊ. ᕼᐋᒻᒪᓚᐃᑦ 

ᐃᑲᔪᖅᑐᕆᐊᒃᑲᓐᓂᕈᒪᓯᒪᒐᑦᑎᒍᑦ ᑕᕝᕙᓂ 

ᑮᓇᐅᔭᖁᑎᑦᑎᓐᓂᒃ ᐃᓚᒋᐊᒃᑲᓐᓂᖅᓯᒪᕙᕗᑦ 

ᑕᐃᒪᐃᒻᒪᑦ. ᑕᒫᓂ $2.6 ᒥᓕᐊᓐ,  

ᐆᑦᑑᑎᒋᑐᐃᓐᓇᕐᓗᒍ, ᕼᐋᒻᒪᓚᒃᑯᓐᓂᒃ ᐱᓕᕆᔩᑦ 

ᓇᓪᓕᐊᓂᒃ ᑕᑯᒃᑲᓐᓂᕈᒪᓐᓂᕐᒪᖔᑦ ᐅᕝᕙᓘᓐᓃᑦ 

ᑖᒃᑯᐊ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒋᓪᓗᑎᒍᑦ ᑖᒃᑯᐊ ᐃᓂᓪᓚᒃᐸᓪᓕᐊᓯᒪᕗᑦ 

ᑮᓇᐅᔭᐃᑦ ᐊᒻᒪᓗ ᖃᓄᖅ ᐊᑐᕈᒫᕐᓂᐊᕐᒪᖔᑦ 

ᕼᐋᒻᒪᓚᐃᑦᑕᐅᖅ ᐱᕕᖃᕐᓂᐊᕐᒥᔪᑦ ᑖᓐᓇ ᓇᒧᑦ 

ᑐᕌᖓᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᓄᖅᑲᕐᓂᕋᕋᑖᕋᓗᐊᖅᑐᖓ ᐆᒥᖓ 

ᐃᑲᔪᖅᑕᐅᖃᑦᑕᕋᑦᑕ ᕼᐋᒻᒪᓚᓕᕆᔨᒃᑯᓐᓄᑦ 

ᐃᓕᔅᓯᓐᓄᑦ ᓄᓇᓕᓐᓂ ᕼᐋᒪᓚᐃᑦ ᑎᒍᒥᐊᖅᑕᖏᑦ 

ᐊᖏᓂᖅᐹᓪᓚᕆᐅᒻᒪᑕ ᐃᖅᑲᓇᐃᔭᖅᑎᖁᑎᖏᓪᓗ 

ᐃᓄᒋᐊᓛᖑᓪᓗᑎᒃ ᓄᓇᓕᓐᓂ ᑎᒥᐅᔪᓂᒃ. ᑖᓐᓇ 

ᐃᒫᒃ ᐊᑭᕋᖅᑐᕈᓘᔭᕐᓂᐊᓗᑐᐃᓐᓇᕐᒥᒃ 

ᐱᕕᒋᔪᒪᓐᖏᑦᑎᐊᖅᑐᒍᑦ ᑭᓯᐊᓂ 

ᐋᖅᑮᖃᑎᒌᒃᑲᓐᓂᕐᓂᕐᒥᒃ ᑖᔅᓱᒥᖓ 

ᐃᓚᒍᒪᑐᐃᓐᓇᓯᑳᓪᓚᕋᑖᕐᒥᒐᒃᑯ ᖁᕕᐊᒋᓪᓚᕆᒃᑲᒃᑯ 

ᕼᐋᒻᒪᓚᐅᔪᐃᑦ ᐃᑲᔪᖅᑕᐅᖃᑦᑕᕐᖓᑕ 

ᕼᐋᒻᒪᓚᓕᕆᔨᒃᑯᑦ ᐊᖏᔪᐊᓗᒻᒥᒃ ᐱᑕᖃᕐᒪᑦ 

ᐃᑲᔪᕈᑕᐅᖃᑦᑕᖅᑐᓂᒃ ᓂᓪᓕᕈᑎᓐᖏᕙᑕᑦᓯᓐᓂᒃ. 

ᓂᓪᓕᓱᖓᒃᑲᓐᓂᕈᑎᒋᔪᒪᑐᐃᓐᓇᓕᕋᑖᕋᒃᑯ 

ᓂᓪᓕᒃᑲᓐᓂᓂᓐᖏᒃᑯᒪ 

ᑕᐃᒪᐃᓕᓐᖏᑦᑐᔅᓴᐅᒍᓐᓃᕋᑖᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕿᓕᖅᑎ. ᐊᑎᖁᑎᖃᕈᓐᓃᕋᒪ. 

ᑐᑭᓯᒃᑲᓐᓂᕈᒪᑐᐃᓐᓇᖅᖢᖓ 

“ᐃᓱᒪᒋᔪᓐᓇᐃᓐᓂᕐᕕᖃᕐᓂᖅ ᐊᑭᓕᔅᓴᐅᔪᒥᑦ” 

ᑕᒪᓐᓇ ᓂᓪᓕᐅᑎᒋᖅᑲᐅᖕᒪᒍ ᐊᒻᒪᓗ 

ᑎᑎᕋᖃᑎᒌᖃᑦᑕᓚᐅᖅᖢᑕ ᐅᕙᖓᓗ ᒥᓂᔅᑕᓗ.  

ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑰᖅᑎᑕᐅᓚᐅᕐᒪᑦ 

ᐃᖃᓗᐃᑦ ᓄᓇᓕᐸᐅᔭᒃᑯᑦ ᐊᑭᓕᒃᓴᓂᒃ 

ᐃᓱᒪᒋᔪᓐᓇᐃᕐᕕᐅᔪᒪᓚᐅᖅᓯᒪᖕᒪᑕ ᐊᑭᓕᔅᓴᖓᓂ. 

ᖃᓄᖅ ᑕᒪᓐᓇ ᐱᐅᓯᖃᖅᐸ ᕼᐋᒻᒪᓚᒃᑯᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᓄᓇᐸᐅᔭᐃᑦ. ᖃᓄᖅ 

ᐊᑭᓕᒃᓴᖃᕐᓗᓂ ᐃᓱᒪᒋᔪᓐᓇᐃᖅᑕᐅᔪᓐᓇᖅᐸᑦ? 

ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᒪᐸᓗᑦᑕᕋ. 

ᑭᓯᐊᓂ ᑖᓐᓇ ᑐᖏᓕᕋ ᑭᐅᑎᒍᓐᓇᕈᕕᐅᒃ, 

ᖁᔭᓕᒐᔭᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂᑦ 

ᕼᐋᒻᒪᓚᐅᔪᑦ ᐊᐅᓚᑦᓯᕙᑦᑐᑦ ᓇᒻᒥᓂᖅ 

ᑮᓇᐅᔭᒥᓂᒃ, ᐱᖃᓯᐅᑎᑦᓱᑎᒃ ᑮᓇᐅᔭᐃᑦ ᐃᓵᔪᑦ 

ᓲᕐᓗ ᐃᒥᕐᒧᑦ ᑭᓈᓗᒻᒧᑦ ᑮᓇᐅᔭᐃᑦ ᐆᑦᑑᑎᒋᓗᒍ, 

ᐅᕝᕙᓗ ᑖᒃᓰᔭᕐᓂᒃᑯᑦ ᓄᓇᓕᐸᐅᔭᐃᑦ ᐃᖃᓗᓐᓂ 

ᐊᖅᑯᑎᖃᖅᓱᑎᒃ ᓄᓇᓕᓐᓂ ᑖᒃᓰᔭᐅᑎᓂᒃ. 

ᐊᑭᓕᒃᓴᓕᐅᖅᑐᖃᖅᑐᒥᓂᐅᑉᐸᑦ ᐅᕝᕙᓘᓐᓃᑦ 

ᐊᑭᓕᒃᓴᓕᐅᖅᑐᖃᖅᑐᒥᓂᐅᑉᐸᑦ ᓄᓇᓖᑦ 

ᒐᕙᒪᖏᓐᓄᑦ, ᕼᐋᒻᒪᓚᒃᑯᑦ ᑲᑎᒪᔨᖏᑦ 

ᑐᒃᓯᕋᕈᓐᓇᖅᑐᑦ ᑕᕝᕙᑦᑕᐅᑎᒋ ᐅᕝᕙᓘᓐᓃᑦ 

ᐃᓱᒪᒋᔪᓐᓇᐃᖅᑕᐅᖁᔨᓗᑎᒃ. ᐱᑕᖃᖅᓱᓂ 

ᓇᓗᓇᐃᖅᓯᒪᔪᓂᒃ ᖃᓄᐃᓯᒪᓂᐅᔪᓄᑦ ᐃᒪᐃᒻᒪ 

ᐊᕐᕌᒎᑉ ᓄᖑᐊᓂ ᐅᕝᕙᓗ ᐃᓄᐃᑦ 

ᑲᔪᓯᓂᖃᕐᑎᓪᓗᒋᑦ, ᕼᐋᒻᒪᓚᐃᑦ ᖁᔭᓈᖅᓯᓂᐊᖅᒪᑕ 

ᓇᓪᓕᐊᖕᓂᒃ ᐊᑭᓕᕆᐊᓕᓐᓂᒃ. 

ᐊᑐᖅᑕᐅᒐᔪᓐᖏᓚᖅ ᕼᐋᒻᓚᒋᔭᐅᔪᓄᑦ 

ᐃᓱᒪᑦᑎᐊᓐᖏᖦᖢᑎᒃ ᐃᓱᒪᒋᔪᓐᓇᐃᖅᑕᐅᓂᕐᒥᒃ 

ᐊᑭᓕᔅᓴᓂᑦ.  

 

ᐆᒃᑑᑎᒋᔭᐅᓚᐅᖅᑐᖅ ᐃᒥᕐᒧᑦ 

ᑐᐊᕕᕐᓇᖅᑐᖃᖅᑎᓪᓗᒍ ᑕᒫᓂ ᐃᖃᓗᖕᓂ ᑖᒃᑯᐊ 

ᕼᐋᒻᓚᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᕐᒪᑕ 

ᐃᓱᒪᒋᔪᓐᓇᐃᖅᑕᐅᓂᐊᖅᑐᒥᒃ ᐃᒥᕐᒧᑦ 

ᐊᑭᓕᕆᐊᓕᖕᓂᒃ ᐃᒥᓚᐅᓐᖏᑎᓪᓗᒋᑦ. ᑕᒪᓐᓇ 

ᐆᑦᑑᑎᐅᔪᖅ ᐃᓱᒪᒋᔪᓐᓇᐃᖅᑕᐅᑎᓪᓗᒋᑦ ᑕᒪᒃᑯᐊ 

ᐃᒥᕐᒧᑦ ᐊᑭᓕᕋᔅᓴᐃᑦ ᐋᖅᑭᑦᑕᐅᔪᓐᓇᕋᔭᕐᒪᑕ. 

ᓇᓕᐊᓐᓂᑐᐃᓐᓇᖅ ᐱᑕᖃᕇᖅᑐᖅ ᒪᓕᒐᒃᓴᖅ 

ᑕᖅᑳᓂ, ᑲᑎᒪᔩᑦ ᒪᓕᒐᕋᓛᓕᐅᕈᓐᓇᖅᑐᑦ, 

ᑐᒃᓯᕋᐅᑎᒥᒃ ᖁᔭᓈᖅᑕᐅᖁᔨᓗᓂ ᐊᑭᓕᒃᓴᒥᒃ 

ᐃᑲᔪᖅᑐᖅᑕᐅᑉᐸᑦ ᑲᑎᒪᔨᐅᔪᓂᑦ.  

 

ᑕᒪᓐᓇ ᑐᑭᓯᓇᕐᓯᔪᒃᓴᐅᕗᖅ ᐊᐱᖅᑯᑎᒋᔭᕐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J4. 

ᑐᑦᑕᕐᕕᒃ. $2,337,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

J-5-ᒧᐊᕐᓗᑎᑦ. ᐱᓕᕆᕕᖕᒥ ᐊᐅᓚᑦᑎᔩᑦ. 

$12,538,000. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐱᒋᐊᕈᑎᖃᕈᒪᔪᖓ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒨᖓᔪᓂᒃ 

ᐊᐱᖅᑯᑎᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐊᕐᕌᓂ 

ᓇᓗᓇᐃᖅᓯᓚᐅᖅᓯᒪᒐᒪ ᓄᓇᓖᑦ ᐅᓄᑲᓪᓚᑦᑐᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓂ, 

ᐱᑕᖃᓐᖏᒻᒪᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ.   

 

ᑕᑯᓪᓗᒋᑦ ᖃᖓᑦᑎᐊᓕᓴᐅᓛᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᕐᕌᒍᒥ ᑎᓴᒪᐃᖅᓱᕐᓗᒍ 

ᐃᓄᐃᑦ ᐃᖅᑲᓇᐃᔭᖅᑎᑦ ᓈᓴᖅᑕᐅᓯᒪᔪᑦ ᐅᓂᒃᑳᑦ, 

ᓱᓕ 6−ᖑᓪᓗᑎᒃ ᓄᓇᓖᑦ 6−ᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᖃᓐᖏᑦᑐᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᔫᓂ 2023−ᒥ 

ᐱᒋᐊᖅᖢᓂ, ᐅᑯᐊᓗ ᐃᒡᓗᓕᒑᕐᔪᒃ, ᐅᖅᓱᖅᑑᖅ, 

ᐊᐅᓱᐃᑦᑐᖅ, ᓇᐅᔮᑦ, ᖃᐅᓱᐃᑦᑐᖅ ᐊᒻᒪ 

ᓴᓂᑭᓗᐊᖅ. 

 

ᑕᐃᒃᑯᐊ ᐃᓚᓕᐅᑦᔭᐅᓯᒪᔪᑦ ᑕᐃᑲᓂ ᔫᓂᒥ 

ᐅᓂᒃᑳᒥᒃ ᐱᑐᖃᐅᓗᐊᓕᕐᒪᑕ. ᑕᒪᓐᓇ 

ᐅᖃᐅᓯᕆᒋᐊᒃᑲᓐᓂᕈᒪᑐᐃᓐᓇᖅᑕᕋ, ᑕᐃᒃᑯᐊ 

ᓄᓇᓕᐅᔪᑦ ᓇᓗᓇᐃᖅᑕᐅᓯᒪᔪᑦ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᑦ ᓱᓕ ᐱᑕᖃᓐᖏᑉᐸᑦ ᐃᓄᖕᓂᒃ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑐᓂᒃ 

ᐱᓕᕆᕕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᒪ ᐃᑲᔪᖅᑎᖓ 

ᑭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᑖᒃᑯᐊ ᓄᓇᓖᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ 

ᐃᖅᑲᓇᐃᔭᖅᑎᖃᕐᒪᑕ ᐃᓚᖏᓐᓂ ᐃᖅᑲᓇᐃᔮᓂ, 

ᐊᒻᒪᓗ ᐃᓄᐃᑦ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑎᒃ. 

ᐃᓚᖓᑦ ᐱᓕᕆᕕᑦᑕ ᐱᓕᕆᐊᕆᔭᖓᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᒧᐊᑦᑎᑦᓯᖃᑦᑕᖅᓯᒪᔪᒍᑦ ᐊᒥᓱᓂᒃ 

ᑎᒃᑯᐊᖅᓯᖃᑦᑕᕐᓂᕐᒥᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ.  

10-ᓂᒃ ᒫᓐᓇᒧᑦ ᑎᑭᖦᖢᒍ ᑕᒪᑐᒪᓂ ᐊᕐᕌᒍᒥ, 

ᑕᓪᓕᒪᒃᑲᓐᓃᑦ ᐊᖏᖅᑕᐅᕙᓪᓕᐊᓕᖅᑐᑦ, ᐊᒻᒪ 

ᐱᖓᓱᒃᑲᓐᓃᑦ ᐱᓕᕆᐊᖑᕙᓪᓕᐊᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐃᑭ. 

ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐃᑭ. 

ᑕᕝᕗᖓ ᐃᓱᓕᑲᓚᐅᖅᑐᖓ ᑖᔅᓱᒧᖓ. 

ᓂᕆᐅᓇᖅᐳᖅ, ᐃᓚᖏᑦ ᑎᒃᑯᐊᖅᑕᐅᔪᑦ 

ᐃᖅᑲᓇᐃᔭᑲᐃᓐᓇᖅᑐᓄᑦ ᐃᓄᓐᓄᑦ 

ᓇᓗᓇᐃᖅᑕᐅᓯᒪᔪᓄᑦ ᓄᓇᓕᓐᓄᑦ, ᐊᒻᒪᓗ 

ᖃᐅᔨᒋᐊᓛᖅᑲᕋ ᐊᕐᕌᒎᓛᖅᑐᖅ.  

 

ᐊᓯᐊᑦᑕᐅᖅ ᖃᐅᔨᒋᐊᒃᑲᓐᓂᕈᒪᒻᒥᔭᕋ 

ᓄᑦᑎᖅᑕᐅᓂᖏᑦ ᐱᓕᕆᐊᑦ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᖃᑦᑏᓐᓇᑯᓘᒻᒪᑕ 

ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐊᒻᒪᓗ 

ᓄᑦᑎᖅᑕᐅᓯᒪᔪᑦ, ᑭᓯᐊᓂᓕ ᐊᕐᕌᓂ, ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑖᒃᑯᐊ 21-ᖑᔪᑦ ᓅᑕᐅᓯᒪᔪᑦ, 

11-ᖑᔪᑦ ᐃᓅᒻᒪᑕ ᐃᖅᑲᓇᐃᔭᖅᑏᑦ ᐊᒻᒪᓗ ᑕᒪᓐᓇ 

ᑐᓴᕈᒥᓇᒻᒪᕆᓚᐅᖅᑐᖅ. ᑐᓴᖅᑎᑕᐅᔪᒪᒐᓗᐊᖅᑐᖓ 

ᑕᒪᑐᒪ ᒥᒃᓵᓄᑦ.  

 

ᐊᕐᕌᓂᓗ, ᒥᓂᔅᑕ ᑐᓴᖅᑎᑦᑎᔪᓐᓇᓚᐅᓐᖏᒻᒪᑦ 

ᖃᔅᓯᓂᑦ ᐃᖅᑲᓇᐃᔭᑲᐃᓐᓇᖅᑎᑕᐅᕙᓚᐅᖕᒪᖔᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 17 

ᓄᒃᑎᖅᑕᐅᓯᒪᓕᖅᑐᑦ, ᐱᖓᓱᑦ ᐃᓅᓪᓗᑎᒃ 

ᐃᖅᑲᓇᐃᔭᖅᑏᑦ. ᐃᓕᓯᒪᑲᐃᓐᓇᖅᑐᑦ ᑖᒃᑯᐊ 

ᐱᓯᒪᓐᖏᑕᕗᑦ. 

ᑖᒃᑯᐊ ᐱᓯᒪᓕᕈᑦᑎᒃᑯᑦ ᒪᓕᒐᓕᐅᖅᑎᒧᑦ 

ᐅᖃᐅᓯᕆᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᒃ ᐱᑎᑦᑎᔪᓐᓇᓚᐅᕋᕕᑦ 

ᓄᑖᓐᖑᕆᐊᖅᓯᒪᔪᓂᒃ ᑐᓴᖅᑕᐅᔪᒃᓴᓂᒃ 

ᖃᔅᓯᐅᓂᕆᔭᖏᓐᓄᑦ ᓅᑎᑕᐅᔪᑦ, 3−ᓂᑦ 

17−ᖑᔪᓂᑦ ᐃᓄᖕᓂᑦ ᐃᖅᑲᓇᐃᔭᖅᑎᒋᔭᐅᔪᓂᑦ 

ᐊᑦᑎᒃᑐᒻᒪᕆᑯᓘᕗᖅ, ᐊᐃᑦᑖᕈᓱᖕᓇᖅᑐᒻᒪᕆᐅᓪᓗᓂ.  

ᑕᒪᓐᓇ ᐅᖃᐅᓯᕆᖃᑦᑕᖅᓯᒪᔭᕋ ᐊᕐᕌᒍᕋᓴᓐᓂᒃ.  

 

ᐱᒻᒪᕆᐅᕗᖅ ᐱᓕᒻᒪᒃᓴᐃᑎᑦᑎᓂᖅ ᐃᓄᐃᑦ 

ᐃᖅᑲᓇᐃᔭᖅᑏᑦ ᐱᓕᒻᒪᒃᓴᕈᓐᓇᖁᓪᓗᒋᑦ, 

ᖁᕝᕙᖅᐸᓪᓕᐊᓗᑎᒃ, ᐃᑲᔪᕐᓗᑎᒡᓗ ᐱᓕᕆᕝᕕᖕᒥᑦ 

ᒐᕙᒪᒃᑯᓐᓂᓪᓗ ᑎᑭᐅᑎᓇᓱᐊᖅᑎᓪᓗᒋᑦ 

ᑭᒡᒐᖅᑐᐃᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ. 

ᓇᓗᓇᐃᖅᓯᑐᐃᓐᓇᕐᓂᐊᖅᐳᖓ ᑕᒪᓐᓇ 

ᖃᐅᔨᒋᐊᒃᑲᓐᓂᓛᕋᒃᑯ ᐅᐊᑦᑎᐊᕈᒃᑲᓐᓂᖅ ᐊᒻᒪ 

ᐊᐱᕆᑐᐃᓐᓇᕐᓗᒍ ᒥᓂᔅᑕ ᑐᓂᓯᖁᓪᓗᒍ 

ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᑦ ᓄᓇᓕᓐᓂᑦ 

ᐊᒻᒪ ᒐᕙᒪᒃᑯᓐᓂᑦ ᐱᔨᑦᓯᖅᑎᒃᑯᓐᓄᑦ ᑕᒪᓐᓇ 

ᐱᒻᒪᕆᐅᒻᒪᑦ ᒪᓕᒐᓕᐅᕐᕕᒻᒧᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᑕᒪᒃᑯᓂᖓ ᐊᔾᔨᐅᓐᖏᑦᑐᓂᒃ 

ᐃᓕᓐᓂᐊᖅᑎᑕᐅᕙᒻᒪᑕ, ᓅᑕᐅᓯᒪᑉᐸᑕ 

ᐃᖅᑲᓇᐃᔮᑦ ᐅᕝᕙᓘᓐᓃᑦ ᐃᓇᖐᓯᒪᑉᐸᑕ 

ᐅᕝᕙᓘᓐᓃᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ, 

ᐊᐱᖅᑯᑎᒋᓂᐊᓕᕐᒥᔭᕋ. 

 

ᐊᒥᓲᓂᖅᓴᐃᑦ ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑐᑦ ᐃᓐᓄᒃᓯᒪᓐᖏᑦᑐᑦ. ᒥᓂᔅᑕ 

ᐊᐱᕆᔪᒪᔭᕋ ᑐᓴᖅᑎᑦᑎᔪᓐᓇᕐᒪᖔᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑐᑦ ᓯᕗᓂᔅᓴᒃᑰᒻᒪᖔᑕ, ᐊᒻᒪᓗ 

ᐱᑕᖃᓐᖏᑉᐸᑦ ᑐᓴᖅᑎᑦᑎᒍᓐᓇᕐᒪᖔᖅ ᑕᐃᒪᓐᓇ 

ᐃᓕᓐᓂᐊᖅᑐᖃᕐᓂᐊᕐᒪᑖ ᐃᓄᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓯᕗᓂᒃᓴᒃᑯᑦ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖃᓐᖏᒻᒪᑦ 

ᒫᓐᓇᐅᔪᖅ. ᐄ, ᐃᓚᖓ, ᐃᓕᓯᓂᐊᕈᑦᑕ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓂᒃ, 

ᐊᖓᔪᖅᑳᖃᕆᐊᖃᕋᕕᑦ ᑲᔪᖏᖅᓴᐃᔨᐅᓂᐊᖅᑐᒥᒃ 

ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐱᑕᖃᖃ 

ᐱᔭᑦᓴᐅᔪᓂᒃ ᑕᒪᑐᒧᖓ, ᓱᓕᒃᑲᓐᓂᖅ, 

ᒪᑐᐃᖓᓪᓗᑕ ᑕᒪᑐᒧᖓ ᐊᒻᒪ ᐱᓇᓱᐊᖅᐸᑦᓱᑕᓗ 

ᓴᕿᑎᑦᓯᓇᓱᐊᕐᓱᑕ ᑕᒪᒃᑯᓄᖓ 

ᖃᓄᐃᒋᐊᕈᑎᑦᓴᓄᑦ ᐅᕝᕙᓗ ᐱᔭᑦᓴᐅᔪᓂᒃ 

ᓇᓪᓕᐊᓄᑦ ᐃᓄᖕᓄᑦ ᐃᖃᓇᐃᔭᖅᑎᓄᑦ 

ᐱᔪᒪᔪᖃᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔭᐅᕆᐊᕈᒪᕙᕋ ᒥᓂᔅᑕ ᑲᔪᓯᖁᓪᓗᒍ ᑕᒪᓐᓇ. 

ᐱᓕᕆᕕᓕᒫᑦ ᐊᑕᐅᓯᕐᒥᒃ ᐃᓄᑦᓯᐅᑎᒥᒃ 

ᐃᖅᑲᓇᐃᔭᖅᑎᖃᕆᐊᖃᖅᑐᒋᕙᒃᑲ ᑕᕝᕙᓂ 

ᐱᓕᕆᕕᒻᒥᑦ. ᑖᒃᑯᐊ 26-ᖑᔪᑦ ᐊᑯᓐᓈᕿᔪᑦ 

ᐊᐅᓚᑦᑎᔩᑦ ᐃᖅᑲᓇᐃᔮᑦ ᐃᓐᓄᒃᓯᒪᔪᑦ ᐊᒻᒪᓗ 57-

ᖑᔪᑦ ᐱᓕᕆᔨᒻᒪᕆᐅᓂᕐᒧᑦ ᐃᓂᐅᔪᑦ ᐃᓐᓄᒃᓯᒪᔪᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐱᕕᖃᖁᓪᓗᒋᑦ.  

 

ᐊᓯᐊᓄᑦ ᓅᑦᑐᒪᓕᖅᑐᖓ, ᐊᒻᒪᓗ ᐱᓕᕆᕕᒃ 

ᓇᓗᓇᐃᖅᓯᓯᒪᓪᓗᑎᒃ 

ᑲᔪᓯᕙᓪᓕᐊᖏᓐᓇᕆᐊᖃᕐᓂᕐᒧᑦ ᐸᕐᓇᓐᓂᖅ 

ᓯᕗᓪᓕᐅᔾᔭᐅᓯᒪᒋᐊᖓᓂᒃ. ᒥᓂᔅᑕᐅᔪᖃᐃ 

ᑐᓴᖅᑎᑦᑎᒍᓐᓇᖅᑯᖅ ᑕᒪᑐᒥᖓ, ᖃᐅᔨᒪᓗᒍ 

ᐊᒥᓱᐊᓘᒻᒪᑕ ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ 

ᐃᓐᓇᐅᓂᕐᒧᑦ ᓄᖅᑲᕐᓂᐅᓴᔪᑦ, ᐃᓱᒪᒋᓪᓗᒋᑦ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ. 

ᖃᓄᐃᑦᑐᑦ ᐃᖅᑲᓇᐃᔮᑦ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᕙᑦ 

ᑲᔪᓯᕙᓪᓕᐊᖏᓐᓇᕆᐊᖃᕐᓂᕐᒧᑦ ᐸᕐᓇᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑑᑎᖃᔾᔮᖏᑦᑐᖓ 

ᒫᓐᓇᐅᔪᖅ, ᑭᓯᐊᓂᓕ, 

ᑕᕝᕙᓂ ᐃᖅᑲᓇᐃᔮᔅᓴᖅᑕᖃᖅᑲᑦ, ᐊᒻᒪᓗ 

ᐃᓱᒪᔅᓴᖅᓯᐅᕋᓱᐊᖅᑯᒍᑦ ᐊᒻᒪᓗ ᑕᑯᓐᓇᖅᑐᑕ 

ᐃᓚᖏᓐᓂᒃ ᐃᖅᑲᓇᐃᔮᖑᔪᓂᒃ ᖃᐅᔨᒪᔪᓂᒃ 

ᓄᖅᑲᕐᓂᐅᓴᔪᓂᒃ. ᑕᐃᒪᓕ ᐱᓕᕆᕕᒻᒥ 

ᐃᖅᑲᓇᐃᔭᖅᑎᑖᕈᒪᔪᖃᖅᑲᑦ, ᓱᓕ ᐱᔪᒪᔪᖃᖅᑲᑦ, 

ᐃᑲᔪᖅᑐᕈᒪᔭᕗᑦ ᐊᒻᒪᓗ ᑲᔪᓯᑦᑎᐊᖅᑐᖃᕐᓗᓂ.  

 

ᐃᒻᒪᖃ ᑐᖏᓕᕋ ᑕᒪᑐᒥᖓ 

ᐅᖃᐅᓯᖃᒃᑲᓐᓂᖁᒍᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ, 

ᐊᑏ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᑲᔪᓯᕙᓪᓕᐊᖏᓐᓇᕆᐊᖃᕐᓂᕐᒧᑦ ᐸᕐᓇᓐᓂᖅ 

ᐱᐅᑐᐃᓐᓇᖅᐳᖅ ᐊᒻᒪᓗ 

ᐊᑐᖅᑕᐅᔭᕆᐊᖃᓪᓚᕆᑦᑐᓂ ᓇᓕᐊᓐᓄᑐᐃᓐᓇᖅ 

ᑲᑐᔾᔨᖃᑎᒌᓄᑦ ᐸᕐᓇᑎᕆᓂᕐᒧᑦ.  

 

ᐊᖏᔪᖅᑲᐅᑎᓂᒃ ᑲᑎᒪᔨᕋᓛᖃᑦᑐᒍᑦ 

ᑲᑎᒪᓛᕐᓂᑎᓐᓂᒃ ᑕᖅᑭᑦᑕ ᓄᓐᖑᐊᓂ. ᑕᒪᓐᓇ 

ᐱᒻᒪᕆᐅᖃᑕᐅᕗᖅ ᐅᖃᖃᑎᒌᓐᓂᑎᓐᓄᑦ ᑕᒪᑐᒧᖓ 

ᐅᖃᐅᓯᖃᖅᑐᑕ ᑲᔪᓯᑦᑎᐊᕐᓂᕐᒧᑦ ᐸᕐᓇᐅᑎᓂᒃ ᐊᒻᒪ 

ᐱᕕᔅᓴᐅᔪᓂᒃ ᑕᒪᒃᑮᓐᓂᒃ ᐊᖏᔪᖅᑲᐅᑎᓄᑦ, 

ᑭᓯᐊᓂ ᑕᐃᒃᑯᓄᖓ ᐊᐅᓚᑦᑎᓂᕐᒧᑦ ᓄᓇᓕᓐᓂᑦ.  

 

ᐄ, ᑕᐃᒪ ᐃᖅᑲᓇᐃᔮᔅᓴᖅᑕᖃᖅᑲᑦ ᓄᓇᓕᓐᓂ 

ᐱᓕᕆᓪᓚᑦᑖᖅᑐᒥᒃ ᐱᓕᕆᒍᓐᓇᖅᑐᒥᒃ, ᐊᑯᓂᒧᑦ 

ᐃᖅᑲᓇᐃᔭᖅᑎᒥᒃ ᓇᓗᓇᐃᖅᓯᔪᖃᑉᐸᑦ 

ᐃᖅᑲᓇᐃᔭᕐᓂᕐᒥᓂᒃ, ᒪᕐᕈᐊᖅᑎᖅ 

ᐃᓐᓄᒍᓐᓇᖅᑐᒍᑦ. ᑕᒪᓐᓇ 

ᓴᖅᑭᔮᖅᑎᒐᓱᐊᖅᐸᑉᐸᕗᑦ ᖃᐅᔨᒪᒋᐊᕋᓱᐊᖅᑐᑕ 

ᒪᑭᒪᑦᑎᐊᕋᓗᐊᕐᒪᖔᑕ ᐊᐅᓚᑦᑎᔩᑦ ᖃᐅᔨᒪᓂᖏᑦ. 

 

ᐊᐃᑉᐸᖓᓕ ᓯᕗᒧᐊᖅᐸᓪᓕᐊᑎᓪᓗᑕ ᒪᕐᕉᓕᖓᔪᓂᒃ 

ᐃᓐᓄᐃᕙᓪᓕᐊᓪᓗᑕ ᐃᖅᑲᓇᐃᔮᓂᒃ ᖃᐅᔨᒪᓪᓗᑕ 

ᐃᓄᐃᑦ ᓄᖅᑲᐸᓪᓕᐊᔪᑦ, ᕿᒥᕐᕈᒻᒥᔪᒍᑦ 

ᐱᕕᒃᓴᖃᕝᕕᐅᒍᓐᓇᖅᑐᓂᒃ 

ᐃᓕᓐᓂᐊᑲᓐᓂᕐᓂᕐᒧᑦ ᐊᒻᒪᓗ 

ᐊᐅᓚᓂᖃᖃᑎᒌᖏᑦᑐᓄᑦ ᐃᓕᓐᓂᐊᕐᓂᕐᒥᒃ 

ᐃᓗᐊᓂ ᐱᓕᕆᕕᐅᑉ ᐊᒻᒪᓗ ᐊᑦᔨᒌᖏᑦᑐᑦ 

ᐊᕕᑦᑐᖅᓯᒪᐅᖅᑐᑦ ᐱᓕᕆᕕᒻᒥ. ᐃᓱᒪᔪᒍᑦ ᑕᒪᓐᓇ 

ᐱᐅᓂᖅᐹᖑᒋᐊᖓᓂᒃ ᑲᔪᓯᑎᑦᓯᓂᕐᒧᑦ ᒫᓐᓇ 

ᐱᔪᓐᓇᕐᓂᑦᑎᓐᓂᒃ ᐱᕈᖅᐸᓪᓕᐊᓗᑕᓗ 

ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅᑕ ᓰᓕ. ᒪᕐᕉᖕᓂᒃ ᐊᐱᖅᑯᑎᒃᓴᖃᕋᒪ 

ᐊᔾᔨᒌᓐᖏᑦᑑᓐᓂᒃ. ᓯᕗᓪᓕᖅ ᑖᓐᓇ ᐊᐱᖅᑯᒋᔪᒪᔭᕋ 

ᐅᓄᕐᓂᕆᔭᖏᑦ ᐃᖅᑲᓇᐃᔮᑦ ᐱᓕᕆᕕᔅᓯ ᐃᓗᐊᓂ. 

ᓴᓇᔨᐅᓂᕐᒧᑦ ᐃᖅᑲᓇᐃᔭᖅᑐᑦ ᐊᒻᒪ ᓴᓇᔨᕈᕈᓂᕐᒧᑦ 

ᐃᓕᓴᕆᔭᐅᔾᔪᑎᖃᕆᐊᓖᑦ. ᖄᒃᑲᓐᓂᐊᒍᓪᓗ 

ᐃᖅᑲᓇᐃᔮᑦ ᒪᕐᕉᒃ ᐱᓪᓗᒋᑦ, ᐱᓕᕆᕕᓯ 

ᐃᓕᓐᓂᐊᖅᑎᑦᑎᕚᑦ ᓴᓇᔨᕈᕆᐅᖅᓴᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᑐᓴᒐᒃᓴᓂᒃ 

ᐱᓯᒪᖏᓐᓇᑦᑕ ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᐊᖏᕋᕕᑦ ᑖᔅᓱᒥᖓ 

ᖃᐅᔨᒋᐊᕐᓂᐊᕐᓂᕋᖅᖢᑎᑦ.  

 

ᑖᓐᓇ ᑭᖑᓪᓕᖅᐹᒃ ᐊᐱᖅᑯᑎᒐ ᐱᔾᔪᑎᒋᓪᓗᒍ 

ᐱᔭᕐᓂᖏᑦᑐᓂᒃ ᖃᐅᔨᓴᐃᖃᑦᑕᕐᓂᖅ 

ᐃᓕᓐᓂᐊᖃᑦᑕᕐᓂᖅ ᐃᓕᓴᕆᔭᐅᔾᔪᑎᑖᕐᓗᑎᒃ 

ᐊᕐᕌᒍᑕᒫᑦ. ᑕᐃᒃᑯᐊ ᐱᓕᕆᕕᓯ ᐊᒃᓱᐊᓗᒃ 

ᐅᐱᒋᒐᒃᑭᑦ ᑖᒃᑯᓂᐊ ᑕᐃᒪᐃᓐᓇᒃᑐᓂᒃ 

ᐱᑎᑕᐅᓚᐅᖅᓯᒪᑕ ᑕᐃᔅᓱᒪᓂᑐᖃ. ᑭᓯᐊᓂ 

ᐃᖅᑲᓇᐅᒪᔪᖓ ᐃᓕᓐᓂᐊᖅᑎᓪᓗᒋᑦ ᑮᓇᐅᔭᐃᑦ 

ᐃᑲᔪᕈᑏᑦ ᑕᐃᒃᑯᐊ ᐅᓄᑲᓪᓚᒃᑐᑦ 

ᑐᒃᓯᕋᐅᑎᓕᐅᕐᓂᕐᒪᑕ ᖃᓄᒋᔮᓂ ᐅᖓᑖᓃᒻᒪᑕᓗ, 

ᐅᓄᕐᓂᕆᔭᖏᓐᓂᒃ ᑮᓇᐅᔭᖅᑐᕈᑎᒃᓴᐃᑦ. 

ᓇᓗᓇᐃᖅᓯᔪᓐᓇᖅᐲᑦ ᖃᔅᓯᑦ 

ᑐᒃᓯᕋᐅᑎᓕᐅᕐᓂᕐᒪᖔᑕ ᐃᓕᓐᓂᐊᖅᑎᐅᔪᓂᒃ, 

ᐱᓕᕆᕕᓯ ᑐᒃᓯᕋᐅᑎᓕᐅᖅᑐᓂᒃ ᖃᔅᓯᓂᒃ 

ᐱᓐᓂᖅᐸᑦ? ᖃᔅᓯᓪᓗ ᐃᓕᓐᓂᐊᖅᑐᑦ 

ᖁᕝᕙᓯᓐᓂᖅᓴᒥᒃ ᐊᑭᓕᖅᑕᐅᓐᓂᖅᐸᑦ? 

ᑮᓇᐅᔭᖅᑐᕈᑎᒃᓴᖏᑦ ᓄᖑᑕᐅᓐᓂᖅᐸᑦ 

ᐅᖓᑕᐅᔾᔭᐅᓐᓂᖅᐸᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᓗᓕᑯᓘᔭᖃᖅᑐᓂᒃ ᐊᐱᕆᒐᕕᑦ. 

ᑐᖏᓕᕐᒪ ᐃᑲᔪᖅᑎᖓ ᑖᓐᓇ ᑭᐅᖁᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᕆᑦ, 

ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅ ᐊᐱᕆᒐᕕᑦ. 26-ᖑᔪᑦ ᐱᔭᐅᓚᐅᖅᑐᑦ 

ᐊᒻᒪᓗ 20 ᓄᓇᖃᖅᑳᖅᓯᒪᔪᑦ, $80,000 

ᓄᖑᑕᐅᓪᓗᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅ ᕼᐃᑭ ᑐᓴᖅᑎᑦᑎᒐᕕᑦ. 26-ᓂᒃ 

ᑐᒃᓯᕋᓚᐅᖅᑐᑦ $80,000 ᓄᖑᑕᐅᓪᓗᑎ. ᑖᒃᑯᐊ 

ᐃᓘᓐᓇᖏᑦ 26-ᖑᔪᑦ ᑮᓇᐅᔭᖅᑖᖅᑎᑕᐅᓚᐅᖅᐹᑦ 

ᐃᓕᓐᓂᐊᕐᓂᖏᑦᑎᒍᑦ ᐃᑲᔪᕈᑎᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ 

ᑭᐅᔪᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 26-ᖑᔪᑦ 

ᑐᓂᔭᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ 

ᐊᑎᖁᑎᓐᓂᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕗᖓ 

(ᑐᓵᔨᑎᒍᑦ) ᐅᖃᐅᓯᖃᕈᒪᓪᓗᖓ ᑖᒃᑯᓂᖓ 

ᐱᓕᕆᐊᒃᓴᒃᓯ ᐊᑖᓂ, ᐸᕐᓇᐅᑎᖏᓐᓂᒃ ᑐᖏᓕᖓ 

ᒥᓂᔅᑕᐅᑉ (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓯᕗᓪᓕᖅᐹᖑᓐᖑᓱᒻᒪᑦ 2024-2025 

ᑮᓇᐅᔭᖅᑐᕈᑎᔅᓴᓂ. ᑕᕝᕙᓂ ᓄᓇᕘᒻᒦᓂᐊᖅᑐᖅ 

ᐅᕝᕙᓗ ᑳᓐᑐᕌᒃᑰᕐᓂᐊᕐᒪᖔᖅ? ᖃᓅᒻᒪᖓᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᖃᐃ ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ 

ᑖᓐᓇ ᐱᓕᕆᕝᕕᐊᕈᓯᐊ ᑮᓇᐅᔭᓕᕆᔨᒃᑯᑦ ᓄᑖᖅ, 

ᑖᓐᓇ ᐊᖏᔪᖅᑳᖃᕐᕕᐅᒻᒧᑦ 

ᐃᓚᒋᔭᐅᓚᐅᖅᑑᒐᓗᐊᖅ ᑭᓯᐊᓂ ᓇᒻᒥᓂᖅ 

ᐱᓕᕆᕝᕕᐊᕈᓯᐊᕈᖅᑐᖅ. ᓲᕐᓗ ᐊᕕᑦᑐᒋᑦ 

ᐊᖏᔪᖅᑳᖃᕐᕕᒃ ᐊᒻᒪᓗ ᐱᓕᕆᕝᕕᐊᕈᓯᐊᑕ 

ᑮᓇᐅᔭᓕᕆᕕᖓ ᐊᒻᒪ ᑖᓐᓇ ᒥᓂᔅᑕᐅ ᑐᖏᓕᖓᑕ 

ᐃᑲᔪᖅᑎᖓ ᐅᕙᓃᖃᑕᐅᔪᖅ ᐃᓂᒋᓪᓗᓂᐅᒃ. ᒥᔅ 

ᕼᐃᑭᐅ ᐃᓂᒋᔪᔭᖓ, ᑖᓐᓇ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔪᖓ 

ᑖᓐᓇᐅᓂᖓᓂᒃ. ᑕᐃᒪᓕ ᐊᐱᖅᑯᑎᒋᔪᒪᓕᕐᒥᔭᕋ 

ᐊᓪᓗᕆᐊᕐᓗᒍ ᐊᑖᓃᒻᒥᔪᖅ ᓱᓕ, 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓᓄᑦ 

ᑕᕝᕗᖓ ᐃᕕᖅᑎᓯᒪᖃᓯᐅᑎᔪᖅ ᑭᓯᐊᓂ 

ᓄᓇᓕᓐᓄᑦ ᐸᕐᓇᓂᕐᒧᑦ. (ᑐᓵᔨᑎᒍᑦ) ᐊᑖᓂ 

ᑖᒃᑯᓂᖓ ᐱᔭᕐᓂᖏᑦᑐᓕᕆᓂᕐᒧᑦ ᖃᐅᔨᓴᐃᔾᔪᑎ. 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓄᑦ ᐸᕐᓇᓐᓂᕐᒥᒃ 

ᓱᓇᓂᒃ ᑐᓴᕈᒪᑐᐃᓐᓇᕋᓗᐊᕆᓪᓗᖓ 

ᐸᕐᓇᒍᔾᔨᓯᒪᓂᖅᑕᖃᕐᒪᖔᖅ? ᐊᓚᒃᑲᐃᔾᔪᑎᔅᓴᓂᒃ 

ᖃᓄᒃᑲᓐᓂᖅ ᐱᑕᖃᕈᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $80,000 ᐃᓕᓐᓂᐊᖅᑏᑦ 

ᑮᓇᐅᔭᓂᒃ ᐱᔾᔪᓯᐊᖏᑦ ᐱᓕᕆᐊᖑᓪᓗᒍ 

ᖁᑦᑎᓂᖅᓴᒧᑦ ᐃᓕᓐᓂᐊᕆᐊᖅᐸᓪᓕᐊᔪᓄᑦ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑎᒃᓴᖃᕐᒪᑕ 

ᐱᓕᕆᔾᔪᑎᓂᒃ ᐃᓕᓐᓂᐊᕐᓂᖅ. ᓲᕐᓗ 

ᖃᐅᔨᒪᔨᑕᐅᒐᓱᐊᕐᓂᕐᒥᒃ ᓇᓕᐊᓐᓄᑐᐃᓐᓇᖅ 

ᐃᓕᓐᓂᐊᕆᐊᖅᐸᓪᓕᐊᔪᑦ ᑕᐃᒃᑯᐊ 

ᐃᓕᓐᓂᐊᕈᑎᒋᔭᖏᓐᓄᑦ ᑖᓐᓇ 

ᐃᑲᔪᕈᑎᐅᖃᑦᑕᖅᑐᑦ ᐊᕐᕌᒍᑕᒫᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᑕᕝᕗᖓ ᐃᕕᖅᑎᓯᒪᖃᓯᐅᑎᒻᒪᖔᖅ ᐃᖅᑲᓕᕋᒃᑯ, 

ᐅᓪᓗᒥᐅᓕᖅᑐ ᐃᓛᒃ, ᐊᕙᓐᖓᑲᓪᓚᒃ 

ᐱᒋᐊᖅᓯᒪᓪᓗᓂ ᑭᓯᐊᓂ ᐅᓪᓗᒥ ᑕᒪᒃᑯᐊ 

ᐃᓪᓗᕐᔪᐊᑦ ᓴᖅᑭᐸᓪᓕᐊᔪᐃᑦ ᕼᐋᒻᒪᓚᒃᑯᓐᓄᑦ 

ᐊᐅᓚᑕᐅᔪᐃᑦ. ᒪᑯᐊ ᐃᖏᕐᕋᔾᔪᑎᖏᑦ 

ᐅᖅᑰᓴᐅᑎᖏᑦ, ᐊᔾᔨᐅᖏᑦᑑᖃᑦᑕᓕᕐᒪᑕ. ᓲᕐᓗ 

ᓴᓇᔨᐅᓂᕐᒧᑦ ᓇᓗᓇᐃᒃᑯᑖ 

ᐅᖅᑰᓴᐅᓯᕆᔪᓐᓇᕐᓂᕐᒥᒃ ᐃᒫᖑᖃᑦᑕᕐᒪᑦ. 

ᓄᓇᓕᓐᓂ ᑕᒪᓐᓇ ᑕᐃᒃᑯᐊ ᑕᐃᒪᑦᑐᓕᐅᒐᓗᐊᑦ 

ᓲᕐᓗ ᑖᓐᓇ ᓴᓇᓯᒪᓂᖓ, ᐊᐅᓚᔾᔪᑎᖓ 

ᐊᔾᔨᒋᔪᓐᓃᑎᓪᓗᓂᐅᒃ ᖃᓪᓗᓈᓂᑦ ᖃᐅᔨᒪᔪᓄᑦ 

ᑕᒪᔅᓱᒧᖓ ᐊᐅᓚᑕᐅᓂᖅᓴᐅᓕᖅᑐᑎᒃ. 

ᐃᓕᓐᓂᐊᕐᒧᑦ ᑕᒪᔅᓱᒧᖓ ᐊᑦᑐᐊᖃᓯᐅᑎᒍᓐᓇᖅᑲ 

ᑕᒪᓐᓇ? ᑐᑭᓯᓇᖅᐳᖓᖃᐃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓴᓇᔨᐅᓂᕐᒧᑦ 

ᓇᓗᓇᐃᒃᑯᑕᖅ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ 

ᓴᓇᔨᐅᓂᕐᒧᓪᓘᓐᓃᑦ ᓴᓇᔨᒻᒪᕆᐅᑦᑕᖅᑯᑦ ᐊᒻᒪᓗ 

ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ 

ᓴᓇᔨᐅᓂᕐᒧᓪᓘᓐᓃᑦ ᐱᖃᕈᓐᓇᕆᓪᓗᑎᒃ. ᑖᒃᑯᐊ 

ᐊᒻᒪᓗ ᐅᖃᐅᓯᕆᖅᑲᐅᒻᒪᒍ ᕼᐋᒻᒪᓚᐅᔪᑦ 

ᑕᒪᒃᑯᓇᖓᑦ ᐱᓕᕆᖃᑦᑕᖅᑎᓪᓗᒋᑦ ᑭᓱᓂᒃ, 

ᐃᓱᒪᒃᓴᖅᓯᐅᕈᑎᖃᕆᐊᖃᕐᒪᖔᑦᑕ. ᑕᐃᒃᑯᐊᓗ 

ᓲᕐᓗ, ᐅᓇᖃᐃ ᑕᒪᒃᑯᐊ ᐃᓪᓗᐃᑦ ᐅᕝᕙᓘᓐᓃᑦ 

ᐊᓪᓚᕝᕕᐅᓂᐊᕈᓂ ᑭᓱᑐᐃᓐᓇᖅ ᒪᓕᒐᖃᕐᒥᒻᒪᑕ 

ᓴᓇᔭᐅᓂᐊᖅᐸᑦ ᐅᕝᕙᓘᓐᓃᑦ 

ᓇᑉᐸᖅᑕᐅᓕᖅᑎᓪᓗᒍ. ᑖᒃᑯᐊ ᐅᖃᐅᓯᕆᖅᑰᕋᕕᒋᑦ 

ᑲᓇᑕᒥ ᐃᓪᓗᕐᔪᐊᑦ ᒪᓕᒐᖏᑦ 

ᑕᒻᒪᓕᓐᖏᒃᑲᓗᐊᖅᑯᖃᐃ, ᐊᐱᖅᑯᑎᒋᔭᖓᓄᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᐋᒡᒐᐃ, ᑕᐃᒫᑦᑎᐊᖅ, ᐃᒃᓯᕙᐅᑖᖅ. 

ᑕᐃᒪ ᑖᔅᓱᒥᖓ ᓴᓇᔨᐅᓂᕐᒧᑦ ᓇᓗᓇᐃᒃᑯᑕᑦ 

ᑕᒪᒃᑯᐊ ᓴᓇᓯᒪᓂᖏᑦ ᓄᓇᓕᓐᓂ 

ᓇᑉᐸᖅᑕᐅᕙᓪᓕᐊᔪᐃᑦ ᓱᓇᒃᑯᑖᖏᑦ 

ᐊᐅᓚᔾᔪᑎᖏᓂᓛᒃ ᐱᓗᐊᖅᑐᖅ ᐅᖅᑰᓴᐅᓯᕆᓂᕐᒧᑦ.  

ᓄᑖᕈᖅᐸᓪᓕᐊᑐᐃᓐᓇᖃᑦᑕᖅᓯᒪᓂᖏᑦ ᑕᒪᓐᓇ 

ᓄᓇᓕᓐᓂ ᐊᐅᓚᑦᑎᔪᓐᓇᖏᑦᑐᓄᑦ 

ᓴᓇᔪᓐᓇᖏᑦᑐᓄᑦ 

ᐃᕕᖅᑎᓐᖏᓗᐊᖃᑦᑕᐸᓪᓕᐊᓂᖓ ᐱᔾᔪᑎᒋᓪᓗᒍ. 

ᑕᐃᒫᒃ, ᐃᓱᒪᑖᕈᑎᒋᒐᒃᑯ ᐊᐱᖅᑯᑎᒋᓕᕋᑖᖅᑲᕋ. 

ᐃᓕᓐᓂᐊᓂᕐᒧᑦ ᑕᒪᓐᓇ ᐃᑲᔪᖅᓱᖅᓯᒪᑦᑎᐊ ᐃᓛᒃ, 

ᐃᑉᐱᒋᔭᐅᑦᑎᐊᕐᓗᓂᒍᓐᓇᑕᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᑕᐃᓐᓇ $80,000 

ᐃᓕᓐᓂᐊᖅᑎᐅᑉ ᖁᑦᑎᓂᖅᓴᒧᑦ 

ᐃᓕᓐᓂᐊᕋᓱᐊᖅᑐᓄᑦ ᑕᒪᒃᑯᐊ 

ᐃᓗᓕᕆᒍᓐᓇᖅᑰᖅᑕᖏᑦ ᓲᕐᓗ, ᐊᒻᒪᓗ ᑕᒪᒃᑯᐊ 

ᑲᓇᑕᒥ ᐃᒡᓗᕐᔪᐊᑦ ᒪᓕᕆᓂᕋᖅᑕᐅᔪᑦ ᑕᒪᒃᑯᐊ 

ᐃᓪᓗᕐᔪᐊᑦ ᓇᑉᐸᖅᑕᐅᔪᑦ ᒪᓕᒐᖏᑦ 

ᓄᑖᕈᖅᐸᓪᓕᐊᑎᓪᓗᒋᑦ ᒪᓕᒋᓖᑦ.  

ᐃᑲᔪᕋᓱᐃᓐᓇᐅᔭᖅᑕᕗᑦ ᓄᓇᓖᑦ ᑖᒃᑯᓇᖓᑦ 

ᐊᖑᒻᒪᑎᓇᓱᐊᖁᓪᓗᒋᑦ, ᐅᓪᓗᒥᒨᖓᓂᖅᐹᓂᑦ 

ᐊᑐᕋᓱᐊᖅᑎᓪᓗᑕ ᑕᒪᐃᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᒪᓕᔅᓴᕆᐊᖃᖅᑐᖅ. ᑕᐃᒪᓐᓇ ᓄᓇᓕᓐᓂ ᐃᓄᐃᑦ 

ᐃᖅᑲᓇᐃᔭᕈᓐᓇᕆᐊᓖᑦ 

ᐃᖅᑲᓇᐃᔮᖃᐃᓐᓇᕋᓱᐊᕈᓐᓇᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᖃᔅᓯᐅᓂᖏᑦ ᑲᑕᑉᐸᓪᓕᐊᒋᐊᖃᓐᖏᒃᑲᓗᐊᕐᒪᑦ 

ᑕᐃᒪᓐᓇ ᑕᕝᕙ ᑖᓐᓇ ᐄᖑᔪᓐᓇᖅᑰᖅᑑᓚᓂᕆᔭᐃᑦ, 

ᐄ, ᑕᑯᓐᓇᓛᖅᑕᕋ ᐃᑉᐱᒋᓂᐊᖅᑲᕋ ᐃᒪᐃᑦᑐᒥᒃ 

ᑐᓴᕈᒥᓇᖅᑐᖅ. ᐅᖃᐅᓯᑐᐃᓐᓇᖅ; 

ᐊᐱᖅᑯᑎᔅᓴᖃᒃᑲᓐᓂᕈᓐᓃᑲᐃᓐᓇᖅᑐᖓ 

ᑕᕝᕗᖔᓕᖓᔪᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂᒃ 

ᒐᕙᒪᒃᑯᑦ ᐱᔨᑦᑎᖅᑎᒃᑯᑦ. ᒪᑉᐱᒐᖓ J-5. ᑖᒃᑯᐊ 

ᑐᑦᓯᕋᐅᑕᐅᔪᑦ $12,583,000 ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

J−6ᒨᓕᕐᒥᓗᑕ. ᓄᓇᓕᓐᓂ ᒐᕙᒪᒃᑯᓐᓂᓕ 

ᐱᔨᑦᓯᖅᑎᕈᑏᑦ, $103,871,000. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕝᕕᓯ 2024-2025 ᑮᓇᐅᔭᖅᑐᕈᑎᑦᓴᐃᑦ 

2024-2026 ᐸᕐᓇᐅᑎᒧᑦ ᐅᖃᖅᓯᒪᕗᑦ ᑖᒃᑯᐊ 

ᓄᓇᓕᓐᓂ ᑮᓇᐅᔭᖃᖅᑎᑦᓯᓂᐅᕙᑦᑐᖅ 8.4%-ᒥᒃ 

ᐊᖏᓪᓕᒋᐊᕐᓂᐊᕐᓂᖓᓂᒃ, $54,231,000-ᓂᒃ 

2023-2024 ᐊᑐᖅᑕᐅᓚᐅᖅᑐᓂᒃ ᐅᕗᖓ 

$58,821,000-ᖑᓂᐊᓕᖅᖢᓂ 2024-2025ᒥ. 

ᑖᒃᑯᐊ ᐊᒥᓲᓂᖏᑦ ᐊᖏᓪᓕᒋᐊᖅᑕᐅᓂᖏᑦ ᖃᓄᖅ 

ᓱᖅᑯᐃᖅᑕᐅᓚᐅᕐᒪᑕ? (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃᑦ. 

 

ᖁᔭᓐᓇᒦᒃ. ᒪᒥᐊᓇᖅ, ᐃᒃᓯᕙᐅᑖᖅ. ᑕᒪᕐᒥᒐᓚᒃ 

ᐊᓯᔾᔨᕈᑎᐅᔪᖅ ᐅᓄᖅᓯᒋᐊᕈᑎᐅᔪᔪᑦ ᐊᕐᕌᒍ 

ᓯᕗᓂᐊᓂ. $3.6 ᒥᓕᐊᓐ ᓄᓇᓕᓐᓄᑦ 

ᑮᓇᐅᔭᖃᖅᑎᑦᓯᒍᑎᐅᕙᑦᑐᒧᑦ ᐊᒻᒪᓗ 

ᐃᖅᑲᓇᐃᔭᖅᑎᖃᒃᑲᓐᓂᕈᓐᓇᕐᓗᑎᒃ. ᐊᒻᒪ 

$1,319,000 ᐅᖅᓱᐊᓗᒃ ᐊᑭᑦᑐᕆᐊᖅᓯᒪᓂᖓᓄᑦ 

ᐃᑲᔪᕈᑎᑦᓴᐅᒻᒥᔪᖅ, ᓄᓇᓕᓐᓄᑦ ᐃᑲᔪᕈᑎᐅᔪᑦ 

ᑖᒃᓰᓄᑦ $1.92-ᒥᓕᐊᖑᑉᓗᓂ. ᑕᕝᕙ ᑖᒃᑯᐊ 

ᐋᖅᑭᒋᐊᕈᑎᒐᓚᐃᑦ $388,000ᓂᒃ 

ᐊᑭᑦᑐᕆᐊᖅᓯᒪᔪᑦ ᓂᐅᕕᖃᑦᑕᕈᑎᒃ.  

ᐋᖅᑭᒋᐊᒃᑲᓐᓂᕈᑏᑦ ᑐᑭᒧᐊᒍᑎᒧᑦ, ᓲᕐᓗ,  

ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᕐᓂᕐᒧᑦ ᐱᔾᔪᑎᖃᖅᑐᖅ 

ᖃᖓᒃᑯᑦ ᐱᓇᔭᕐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒡᓗ ᒥᓂᔅᑕ ᑖᓐᓇ 

ᓇᓗᓇᐃᒃᑲᓐᓂᕋᕕᐅᒃ. (ᑐᓵᔨᑎᒍᑦ)  ᐱᓕᕆᕕᓯ 

2024-25-ᒥ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐅᖃᖅᓯᒪᖕᒪᑕ $1.79 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓕᐊᓐ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐃᑯᐊᓪᓚᒃᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑎᓂᒃ ᐊᒻᒪ 

ᑐᓂᕐᕈᓯᐊᑦ ᐃᑲᔫᓯᐊᓪᓗ ᓄᒃᑎᖅᑕᐅᓯᒪᓕᖅᑐᑦ 

ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᔨᑦᓯᖅᑎᓂᒃ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ. ᖃᓄᐃᒻᒪᑦ ᑖᓐᓇ 

ᑲᒪᒋᔭᒃᓴᖅ ᓅᑕᐅᓚᐅᖅᐸ? (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ  

ᑭᐅᒍᓐᓇᕈᓂᐅᒃ ᐊᐱᖅᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸ ᐊᐱᕆᒻᒪᑦ. ᐃᓱᒪᓕᐊᖑᓚᐅᖅᑐᖅ 

ᓅᑕᐅᖁᓪᓗᒍ ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑕ 

ᑎᑎᕋᕐᕕᖓ ᐊᒻᒪᓗ ᐃᑲᔫᑎᓄᑦ ᐱᓕᕆᐊᖅ 

ᐊᐅᓚᔪᓐᓇᐅᑎᓕᕆᔨᒃᑯᓐᓂᒃ ᓄᓇᓕᖕᓂ 

ᒐᕙᒪᒋᔭᐅᔪᒧᑦ ᑎᑭᐅᑎᔾᔪᑕᐅᓇᓱᓚᐅᖅᐳᖅ 

ᒪᕐᕉᖕᓄᑦ ᑎᑭᑕᐅᓇᓱᒃᑐᓄᑦ; ᓯᕗᓪᓕᖅ ᓄᓇᓕᖕᓂ 

ᖃᑦᑎᕆᔨᐅᔪᑦ ᑲᒪᒋᔭᐅᕙᒃᑐᑦ ᐊᒻᒪᓗ 

ᐊᐅᓚᑕᐅᓪᓗᑎᒃ ᓄᓇᓕᐅᔪᓄᑦ. ᐊᐅᓚᑦᑎᕙᒃᐳᑦ 

ᐱᖁᑎᐅᔪᓂᒃ, ᐊᐅᓚᑦᑎᒃᑲᔪᒃᐳᑦ ᐊᑭᓕᐅᑎᐅᔪᓂᒃ 

ᐃᖅᑲᓇᐃᔭᖅᑎᓄᑦ ᖃᑦᑎᕆᔨᒃᑯᓐᓄᑦ, ᐊᒻᒪᓗ 

ᓇᖕᒥᓂᖃᖅᑐᑎᒃ ᖃᑦᑎᕈᑎᖃᕐᕕᐅᔪᒥᒃ.  

 

ᐊᐃᑉᐸᖓ ᑖᒃᑯᐊ ᓄᓇᓕᖕᓂ ᒐᕙᒪᓕᕆᔩᑦ 

ᑲᒪᒋᔭᖃᕐᒪᑕ ᐊᐅᓚᑦᑎᓪᓗᑎᒃ ᑐᓂᕐᕈᑎᓂᒃ ᐊᒻᒪᓗ 

ᑐᓂᕐᕈᑎᓂᒃ ᓄᓇᓖᑦ ᒐᕙᒪᖏᓐᓄᑦ ᐊᒻᒪᓗ 

ᑮᓇᐅᔭᓕᐅᕋᓱᐊᓐᖏᑦᑐᓄᑦ ᑎᒥᐅᔪᓄᑦ ᓄᓇᕗᒻᒥ, 

ᐱᖃᓯᐅᑎᓪᓗᒋᑦ ᓄᓇᓕᖕᓂ ᐃᓕᓐᓂᐊᕐᓂᕐᒧᑦ 

ᑲᑐᔾᔨᖃᑎᒌᑦ, ᖃᑦᑎᕆᔨᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᓘᓇᖏᓐᓄᑦ 

ᓄᓇᓕᖕᓄᑦ.  

 

ᒪᕐᕉᒃ ᑐᕌᒐᓪᓗᐊᑕᐅᔫᒃ ᑕᕝᕙᓂ: ᐊᑕᐅᓯᖅ, 

ᖃᑦᑎᕆᔨᒃᑯᑦ ᓄᓇᓕᖕᓅᖅᑕᐅᖁᓪᓗᒋᑦ 

ᐱᔾᔪᑎᒋᓪᓗᒍ 

ᐊᐅᓚᑕᐅᖕᒪᑕ ᓄᓇᓕᖕᓂᒃ; ᐊᐃᑉᐸᖓᓗ 

ᖃᐅᔨᒋᐊᕐᕕᐅᓗᓂ ᕼᐋᒻᒪᓚᐅᔪᓄᑦ ᐊᒻᒪᓗ 

ᕼᐋᒻᒪᓚᒃᑯᓐᓄᑦ ᐃᓕᓐᓂᐊᖅᑕᐅᔪᒃᓴᓕᕆᔩᑦ 

ᑲᑐᔾᔨᖃᑎᒌᖏᑦ ᐊᐃᑦᑑᑎᓄᑦ ᐃᑲᔫᑎᓄᓪᓗ 

ᐱᓕᕆᐊᒃᓴᓄᑦ ᐃᑲᔪᖅᑐᐃᓂᐊᕐᓗᑎᒃ 

ᐃᑭᑎᑦᑎᑦᑕᐃᓕᒪᓂᖕᒧᑦ ᖃᑦᑎᕆᔨᓄᓪᓗ 

ᐱᓕᒻᒪᒃᓴᐃᓂᕐᓂᒃ.  

 

ᐃᓱᒪᔪᒍᑦ ᑕᒪᒃᑯᐊ ᑲᑎᑎᖅᑕᐅᒃᐸᑕ ᐊᐅᓚᓂᖃᖅᑐᑦ 

ᐊᑑᑎᖃᑦᑎᐊᕐᓂᖅᓴᐅᓂᐊᖅᑐᑦ ᐊᒻᒪᓗ 

ᑐᑭᓯᓇᕐᓂᖅᓴᐅᓗᑎᒃ ᐱᓕᕆᖃᑎᒋᔭᑦᑎᓐᓄᑦ 

ᓄᓇᓖᑦ ᒐᕙᒪᖏᓐᓂᒃ, ᐊᒻᒪᓗ ᐱᕕᖃᑦᑎᑦᑎᓗᑎᒃ 

ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᕐᕌᒍᒥ 

ᑐᐊᕕᕐᓇᖅᑐᖃᓕᕐᓂᖅᐸᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᒃ 

ᑭᐅᔾᔪᑎᒋᔭᕐᓄᑦ. ᑕᒻᒪᓐᖏᒃᑯᒪ, ᑐᑭᓯᔭᓐᓂ, ᑖᒃᑯᐊ 

ᓄᓇᓕᖕᓄᑦ ᕼᐋᒻᒪᓚᒃᑯᓐᓄᑦ 

ᑐᓂᔭᐅᓯᒪᓕᕐᓂᖏᓐᓄᑦ ᑕᐃᒪᓕ ᓲᕐᓗ 

ᐊᑐᕆᐊᖃᖅᑕᖏᓐᓂᒃ ᒪᑯᓂᖓ ᖃᑦᑎᕆᔾᔪᑎᓂᒃ 

ᐅᕝᕙᓘᓐᓃᑦ ᖃᑦᑎᕈᑎᖃᕐᕕᖕᓂᒃ 

ᐱᔭᕆᐊᖃᓕᕋᓗᐊᕈᑎᒃ ᑕᕝᕙᓐᖓᑦ ᑭᓯᐊᓂ 

ᐃᖕᒥᓂᒃ ᐱᓇᓱᐊᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ ᐃᑦᓯᕙᐅᑕᖅ. ᓱᓕ ᑐᖏᓕᕋ ᓰᓕ 

ᑭᐅᔪᓐᓇᕈᓂ. ᖁᔭᓐᓇᒦᒃ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑮᓇᐅᔭᐃᑦ ᑐᓂᔭᐅᕙᒃᑐᑦ ᓄᓇᓕᖕᓂ ᒐᕙᒪᒃᑯᓐᓄᑦ 

ᐊᐅᓚᑕᐅᒐᔭᖅᐳᑦ ᐊᓪᓚᕝᕕᖓᑎᒍᑦ ᖃᑦᑎᕆᔨᒃᑯᑦ 

ᐊᖏᔪᖅᑳᖓᑕ, ᐊᓯᔾᔨᕐᓂᖃᕋᓂ, ᓄᓇᓕᓐᓂ 

ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ 

ᐃᓕᓐᓂᐊᖅᑎᑦᑎᖁᓪᓗᒋᑦ ᖃᑦᑎᕆᔨᓂᒃ ᓄᓇᕗᒻᒥ 

ᐊᒻᒪ ᐊᑐᓂ ᕼᐋᒻᒪᓚᐅᔪᑦ, ᐊᒻᒪ ᐊᓪᓚᕝᕕᖓᓐᓂᒃ 

ᖃᑦᑎᕆᔨᒃᑯᑦ ᐊᖏᔪᖅᑳᖓᑕ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᒻᒪᓚᒃᑯᑎᒍᑦ ᐱᓕᕆᐊᕆᒋᐊᖃᖅᑕᖏᓐᓄᑦ. 

ᐱᑕᖃᑐᐃᓐᓇᕆᐊᓕᒃ ᐊᔾᔨᐅᖏᑦᑐᓂᒃ 

ᓄᖅᑲᖓᑎᑦᓯᓂᕐᒥᒃ ᓄᓇᓕᖕᓂ ᕼᐋᒻᒪᓚᐅᔪᑦ 

ᑐᑦᓯᕋᐅᑎᒋᔪᓐᓇᖅᑕᖏᓐᓂᒃ ᐊᓪᓚᕝᕕᖓᓄᑦ 

ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑕ. ᐃᓚᖏᓐᓂᒃ, 

ᐃᓛᓐᓂᒃᑯᑦ ᓱᓇᒃᑯᑖᓂᒃ 

ᐊᓯᔾᔩᔪᖃᖃᑦᑕᑐᐃᓐᓇᕆᐊᓕᒃ ᐊᕐᕌᒍᒥ. ᓱᓕ 

ᐊᑐᖅᑕᐅᒐᔭᖅᑐᑦ ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᑕ 

ᐊᓪᓚᕝᕕᖓᑎᒍᑦ ᓄᓇᓕᖕᓂ ᒐᕙᒪᒃᑯᑦ 

ᐱᓕᕆᕕᖓᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑐᑭᓯᓇᖅᓯᑎᒃᑲᓐᓂᕋᕕᐅᒃ. (ᑐᓵᔨᑎᒍᑦ) 

ᐊᐱᖅᑯᑎᐊᕐᔪᐃᑦ, ᑐᐊᕕᕐᓇᖅᑐᓕᕆᓂᕐᒧᑦ, 

ᑐᐊᕕᕐᓇᖅᑐᓕᕆᔨᐅᔪᓂᒃ. 2024-2025 

ᑮᓇᐅᔭᖅᑐᕈᑎᑦᓴᓯ ᐅᖃᖅᓯᒪᕗᑦ ᐃᖅᑲᓇᐃᔮᑦ 

ᖃᑦᓯᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᐅᔪᓂᒃ.  

ᐅᓄᖅᓯᕙᓪᓕᐊᓂᐊᕐᒪᑕ 63.6%ᒥᒃ, 11.0-ᒥᒃ 

2023-2024 ᐊᕐᕌᒍᖓᓂ ᑎᑭᓪᓗᒍ 18.0 ᐊᕐᕌᒍᒥ  

2024-2025ᒧᑦ ᐱᓂᐊᖅᖢᓂ. ᖃᓄᐃᑦᑐᑦ 

ᐃᖅᑲᓇᐃᔮᑦ ᓄᑖᑦ ᓴᖅᑭᑕᐅᓂᐊᕐᒪᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᑯᔭᓐᓇᒦᒃ, ᐃᒃᓯᕙᐅᑖᖅ. ᓄᑖᓂᒃ ᐃᖅᑲᓇᐃᔮᓂᒃ 

ᓅᑕᐅᓯᒪᔪᖃᓐᖏᑦᑐᖅ; ᓄᓇᕗᑦ ᖃᑦᑎᕆᕕᖓᑕ 

ᐊᒡᓚᕖᑕᖓ ᑖᒃᑯᐊ ᐊᑖᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᖃᑦᓯᑦ ᐃᓐᓄᒃᓯᒪᓐᖏᓚᑦ 

ᑖᒃᑯᓇᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᕕᐱᕆ 30, 2023 

ᑎᑭᖦᖢᒍ...ᒪᒥᐊᓇᖅ; ᐅᐊᑦᑎᐊᕈᐊᐃᑦ.  

 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᖅ, ᑕᓪᓕᒪᑦ 

ᐃᓐᓄᒃᓯᒪᓐᖏᑦᑐᑦ, ᐋᖅᑭᒋᐊᖅᑕᐅᒍᓐᓇᑐᑦᓴᐅᔪᖓ 

ᑕᒻᒪᕈᒪ ᑕᕝᕙᓃᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. ᓄᓇᓕᓕᒫᓄᑦ ᑖᒃᑯᐊ 

ᐊᒃᑯᐊᖃᑦᑕᖅᑎᓪᓗᒋᑦ ᑖᒃᑯᐊ ᐃᓄᖃᓐᖏᑦᑐᑦ ᐃᓃᑦ 

ᐃᓐᓄᒐᓱᐊᖅᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᓐᓇ ᑐᖏᓕᕐᒪ 

ᐃᑲᔪᖅᑎᖓ ᕼᐃᑭ ᑭᐅᒍᓐᓇᕈᓂᐅᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ. ᐄ, 

ᐃᓐᓄᒃᑕᐅᑎᓐᓇᓱᒃᑕᕗᑦ ᑖᒃᑯᐊ ᐃᖅᑲᓇᐃᔮᖑᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ, ᒥᔅ 

ᕼᐃᑭ, ᐅᖃᕆᐊᒃᑲᓐᓂᐊᕐᔪᒍᓐᓇᕈᕕᑦ ᖃᓄᖅ ᑖᒃᑯᐊ 

ᐃᓐᓄᖕᓇᓱᖕᒪᖔᑉᓯᐅᒃ ᐊᒻᒪᓗ ᖃᓄᖅ 

ᐱᓕᕆᐊᖑᕙᓪᓕᐊᕙᑦ? ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᒪᕐᒥᒐᓚᒃ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ  

ᐱᕙᓪᓕᐊᔪᒥᒃ ᐊᐱᖅᓱᖃᑦᑕᕐᓂᒃᑯᑦ ᒫᓐᓇ 

ᓯᕗᓪᓕᖅᐹᖓᓂᒃ ᑲᒪᒋᔭᐅᓵᓕᕙᓪᓕᐊᔪᑦ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ)  

2021-2022 ᐊᕐᕌᒍᑕᒫᖅᓯᐅᑎᖏᑦ 

ᑐᐊᕕᕐᓇᖅᑐᓕᕆᔨᐅᑉ ᒪᓕᒐᖓ ᐊᑖᓂ ᐃᒡᓗᒥ 

ᓴᖅᑭᑕᐅᔪᒻᒪᑦ ᓄᕕᐱᕆ 1, 2023ᒥ. 2022-2023 

ᐊᕐᕌᒍᑕᒫᖅᓯᐅᑎᖏᑦ ᐃᒡᓗᒥ ᓴᖅᑭᑕᐅᓯᒪᓐᖏᒻᒪᑕ 

ᐃᒡᓗᒧᑦ. ᖃᖓ 2021-2022ᒧᑦ ᐊᕐᕌᒍᑕᒫᖅᓯᐅᑦ 

ᓴᖅᑭᑕᐅᔪᒫᕐᓂᐊᖅᐸᑦ ᒪᓕᒐᓕᐅᕐᕕᐅᑉ ᐃᒡᓗᖓᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒃᐳᒍᑦ ᐅᓂᒃᑳᖅ 

ᐃᒡᓗᒨᖅᑕᐅᓛᕐᓂᖓᓂᒃ ᐅᑭᐊᒃᓵᖅ. ᑐᕌᒐᕆᕙᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᒃ 

ᒥᓂᔅᑕ ᓇᓗᓇᐃᕋᕕᐅᒃ. (ᑐᓵᔨᑎᒍᑦ) ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖓᓂᒃ 

ᑲᔪᓯᑎᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ 2007-ᒥ. 

ᐃᓗᓕᖏᑦ 5-ᒥ 9-ᒧᑦ ᒪᓕᒐᕐᒥᒃ ᐱᕕᖃᖅᑎᑦᓯᒻᒪᑦ 

ᐅᐸᓗᖓᐃᔭᐃᒍᓐᓇᕐᓗᑎᒃ ᑐᐊᕕᕐᓇᖅᑐᓕᕆᓂᕐᒧᑦ 

ᐱᓕᕆᐊᒃᓴᐅᔪᓂᒃ ᒐᕙᒪᒃᑯᑦ ᑭᒡᒐᖅᑐᕐᓗᓂᒋᑦ ᐊᒻᒪ 

ᓄᓇᓖᑦ ᒐᕙᒪᕋᓛᖏᑦ. ᑭᓯᐊᓂ, ᑖᒃᑯᐊ ᒪᓕᒐᕐᒦᑦᑐᑦ 

ᓴᑐᓕᖅᑎᑕᐅᓯᒫᓂᓐᖏᒻᒪᑕ. ᒐᕙᒪᒃᑯᑦ ᖃᖓ 

ᐅᓪᓗᖅᓯᐅᖅᓯᒪᕙᑦ ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ 

ᒪᓕᒐᖓᒍᑦ ᓈᓴᐅᑎᒦᑦᑐᑦ 

ᐊᑐᓕᖅᑎᖅᑕᐅᔪᒫᕐᓂᖏᓐᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕋᒃᑎᒥᒃ 

ᐱᓕᕆᖃᑎᖃᖅᓯᒪᔪᒍᑦ ᐃᑲᔪᖅᑐᕐᓂᐊᖅᑐᒥᒃ 

ᑕᒪᑐᒧᖓ, ᐃᓛᒃ ᐅᐸᓗᖓᐃᔭᐃᖃᑕᐅᓂᐊᖅᑐᒥᒃ 

ᑕᖅᑭᕆᓂᐊᖅᑕᑎᓐᓂᖅᑲᐃ 

ᑭᖑᓪᓕᖅᐹᒥᒃ ᐅᓂᒃᑳᓕᐅᖅᓯᒪᔪᖃᕐᓂᐊᕐᒪᑦ ᑖᒃᑯᐊ 

ᒪᓕᑦᑐᒋᑦ ᐃᑲᔪᕈᑎᒋᓂᐊᖅᑕᕗᑦ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᖁᐊᓴᒨᓚᐅᓐᖏᓐᓂᓐᓂ ᓯᕿᓐᖑᔭᖅ 

ᑕᑯᒐᒃᑯ ᒫᓐᓇ ᓄᖅᑲᑲᐃᓐᓇᓐᖑᓱᑦᑐᒍᑦ ᖁᓛᓂ 

ᓂᕆᓐᓇᐅᓂᖓᓄᑦ 1:30ᒥ ᐱᒋᐊᒃᑲᓐᓂᕐᓗᑕ ᒥᔅ 

ᖁᐊᓴ ᓯᕗᓪᓕᐅᓂᐊᕐᓗᓂ. ᖁᔭᓐᓇᒦᒃ. 

 

>> ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 11:58ᒥ 

ᐱᒋᐊᒃᑲᓂᖅᑐᑎᑦ 13:28ᒧᑦ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. 

ᐅᕙᓃᑦᑐᒍᑦ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓂᒃ ᕿᒥᕐᕈᓪᓗᑕ ᓄᓇᓕᖕᓂ 

ᒐᕙᒪᒃᑯᖏᓐᓂ  ᐱᔨᑦᑎᕋᐅᑎᖏᓐᓃᓕᖅᑲᐅᔪᒍᑦ. 

ᑕᕝᕗᖓ ᐱᒋᐊᒃᑲᓐᓂᕐᓂᐊᕋᑦᑕ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑰᖅᐸᔅᓯ.  

 

(ᑐᓵᔨᑎᒍᑦ) ᑭᖑᓪᓕᕐᓕ ᐊᐱᖅᑯᑎᒋᓂᐊᖅᑕᕋ:  

ᐅᓪᓗᒥᐅᓕᖅᑐᕐᓕ ᑕᐃᒪ ᓇᓪᓕᐊᒃ ᕼᐋᒻᒪᓚᐅᔪᑦ 

ᐱᔭᕇᖅᓯᓯᒪᓐᖏᓚᑦ ᑐᓂᓯᓚᐅᖅᓯᒪᓐᖏᓚᓪᓗ 

ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᓕᐊᕆᓯᒪᔭᖏᓐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᕙᖅᓯᒪᔪᖃᓐᖏᑦᑐᖅ, 

ᑖᒃᑯᐊ ᐸᕐᓇᐅᑎᖏᓐᓂᒃ ᖃᐃᑦᑎᓯᒪᔪᐃᓐᓇᑦᑎᐊᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᓕᐊᓇᐃᑦ 

ᐱᓕᕆᐊᖑᓯᒪᖕᒪᑦ. (ᑐᓵᔨᑎᒍᑦ) ᓄᕖᕝᕙ 17, 

2022-ᖑᑎᓪᓗᒍ ᐱᓕᕆᕕᓯ ᑐᒃᓯᕋᐅᑎᓂᒃ 

ᓴᖅᑭᖅᓯᓚᐅᖅᓯᒪᒻᒪᑦ ᑐᒃᓯᕋᕈᒪᔪᖃᕐᒪᖔᖅ 

ᑕᖅᑳᓐᖓᑦ. ᑖᒃᑯᐊ 69−ᒎᖅ 

ᑐᐊᕕᕐᓇᖅᑐᓕᕆᓂᕐᒧᖃᖅᑎᓪᓗᒍ ᑲᔪᓰᓐᓇᓂᕐᒧᑦ 

ᐸᕐᓇᐅᑎᖏᓐᓂᒃ. ᑖᒃᑯᐊᓗ ᒪᑐᓐᓂᕐᖓᑕ ᑎᓰᕝᕙ 

15, 2022-ᖑᑎᓪᓗᒍ. ᐅᓪᓗᒥᓕ ᖃᓄᐃᓕᖓᓕᖅᑲᑦ 

ᑖᔅᓱᒪᐅᑉ ᐱᓕᕆᐊᕆᔭᐅᓂᖓᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᔅᓯᐊᐃᑦ.  

 

ᒪᒥᐊᓇᖅ, ᒥᓂᔅᑕᐅᑉ ᑐᖏᓕᐊ ᓰᓕᒧᑦ  

ᑭᐅᔭᐅᖁᔭᕋᓗᐊᕋ. ᒥᔅᑕ ᓰᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᔪᓯᓂᕐᒧᑦ ᐸᕐᓇᓂᕐᒧᑦ ᑳᓐᑐᕌᒃ ᑐᓂᔭᐅᓚᐅᖅᑐᖅ 

ᑐᓐᖓᕕᖃᑦᑐᑎᒃ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ. 

ᑳᓐᑐᕌᒃᑎᐅᔪᖅ ᐱᓕᕆᖃᑎᖃᖅᓯᒪᔪᖅ ᐊᑐᓂ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂᒃ ᐊᒻᒪᓗ 

ᑎᒥᖁᑎᖏᓐᓂᒃ, ᑕᒪᕐᒥᒃ 15-ᖑᔪᑦ, 

ᐱᓕᕆᓂᐊᕐᓗᑎᒃ ᑕᓪᓕᒪᐃᓕᖓᔪᒃᑯᑦ ᐸᕐᓇᐃᓂᒃᑯᑦ 

ᐱᒋᐊᕐᓂᖃᖅᑐᒥᒃ ᐊᒃᑐᐃᓂᕐᒧᑦ ᖃᐅᔨᓴᐃᓂᕐᒥᒃ, 

ᐊᒻᒪᓗ ᑲᑎᒪᖃᑎᖃᖃᑦᑕᕐᓗᑎᒃ ᐱᓕᕆᕕᒻᒥᒃ 

ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑕ ᐸᒡᕕᓇᖅᑐᓄᑦ 

ᐱᓕᕆᓂᕐᒧᑦ ᑲᔪᓯᓂᕐᒧᑦ. ᑭᖑᓂᐊᒍᑦ, 

ᐃᖅᑲᓇᐃᔭᕆᐊᒃᑲᓐᓂᓕᓲᑦ ᐅᑎᒧᓪᓗ 

ᐅᐸᓗᖓᐃᔭᐅᑎᓄᑦ. ᑖᒃᑯᐊ ᑎᓴᒪᐃᑦ ᓴᖅᑭᓯᒪᔪᑦ 

ᐋᖅᑭᒃᓱᐃᔾᔪᑕᐅᓂᐊᖅᑐᑦ ᑲᔪᓯᓂᕐᒧᑦ 

ᐸᕐᓇᐅᑎᓪᓚᑦᑖᒥᒃ.  

 

ᒫᓐᓇᐅᔪᖅ, ᒪᕐᕉᓐᓂᒃ 15-ᓂᒃ 

ᐱᔭᕇᔭᖅᑕᐅᕙᓪᓕᐊᓕᖅᑐᑦ. 4-ᖑᔪᑦ 15-ᖑᔪᓂᒃ 

ᑎᓴᒪᖓᓃᓕᖅᑐᑦ ᐊᒻᒪᓗ ᐊᒥᐊᒃᑯᖏᑦ 

ᐱᖓᔪᖓᓃᑦᑐᑎᒃ, ᑭᖑᓂᐊᒍᑦ ᐱᓕᕆᐊᖑᓪᓗᓂ. 

 

ᑖᓐᓇ ᐱᓕᕆᐊᖑᔪᖅ ᐊᑯᓂᐅᓂᖅᓴᐅᓯᒪᕗᖅ 

ᓂᕆᐅᒋᓚᐅᖅᑕᑎᓐᓂᒃ ᐊᒻᒪᓗ ᑕᒪᓐᓇ 

ᐱᔾᔪᑎᒋᓪᓗᒍ ᐊᒥᓲᓂᖏᑦ 

ᓇᓗᓇᐃᖅᓱᖅᑎᐊᖅᓯᒪᒋᐊᖃᕐᓂᖏᑦ, ᐊᒻᒪᓗ 

ᖃᓄᑎᒋ ᑐᑭᓯᒋᐊᕈᑎᖃᕆᐊᖃᕐᒪᖔᑕ ᐊᑐᓂᑦ 

ᐱᓕᕆᕝᕕᐅᔪᓂᒃ ᐱᔭᕇᖅᓯᖁᓪᓗᒋᑦ 

ᓇᓗᓇᐃᖅᓱᖅᓯᒪᔪᓂᒃ ᐱᓕᕆᐊᔅᓴᓄᑦ ᑲᔪᓯᓂᕐᒧᑦ 

ᐸᕐᓇᐅᒻᒥᒃ, ᒪᕐᕉᒃ ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪ 

ᐅᑎᖅᑎᑦᑎᓂᕐᒧᑦ ᓇᒻᒥᓂᖁᑎᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᒥᐊᓇᖅ, ᑖᓐᓇ 

RFP−ᓚᕋᑖᖅᑕᐃᑦ ᑳᓐᑐᕌᒃᑦᒎᖅ ᐱᒐᓱᐊᕋᔅᓴᖅ 

ᓴᖅᑭᖅᑕᒥᓂᖅ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑖᔅᓱᒥᖓ ᓇᓗᓇᐃᖅᓯᑦᑎᐊᕋᕕᑦ. ᑭᓯᐊᓂᓕ ᑖᒃᑯᐊ 

ᒫᓐᓇ ᐊᐱᖅᑯᑎᒃᓴᒃᑲ ᓄᖑᑲᓚᐅᕐᒪᑕ ᑕᒡᕗᖓ 

ᓄᖅᑲᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓚᖓᑦ ᐅᖃᐅᓯᕆᖅᑲᐅᔭᒪ 

ᐱᒋᐊᓕᕋᑖᖅᑎᓪᓗᑕ. ᓇᓗᒐᒪ ᓱᓕ 

ᑖᔅᓱᒪᖕᓇᐅᔭᖃᖅᑎᑦᑎᓂᐅᑉ ᐃᓗᐊᓃᒃᑲᓗᐊᕐᒪᖔᑦ, 

ᐊᐱᖅᓱᑲᐃᓐᓇᕈᒪᕗᖓ. ᑕᐃᓐᓇ ᐅᑮᕕᐅᑉ 

ᖃᓄᐃᓕᔭᐅᕙᓪᓕᐊᓂᐊᕐᒪᖔᖅ ᑖᒃᑯᓄᖓ 

ᐱᓕᕆᕕᐅᔪᓄᖅᑲᐃ ᐅᕝᕙᓘᓐᓃᑦ 

ᑭᖑᓪᓕᐅᓂᐊᖅᑐᓄᖅᑲᐃ ᑭᐅᔭᐅᒍᓐᓇᓂᐊᖅᑐᖅ 

ᒫᓐᓇ ᑭᐅᔭᐅᒍᓐᓇᑲᓪᓚᑉᐸᑦ ᐊᐱᕆᓂᐊᕋᒪ. ᑕᐃᓐᓇ 

ᐃᓕᓐᓂᐊᖅᑎᓄᑦ ᐊᖏᕐᕋᒥᓂᑐᖃᐃᑦ ᐊᑯᓂᐊᓗᒃ 

ᐊᕐᕌᒍᓂᒃ ᕿᑲᓕᕐᖓᑦ ᐅᖅᑰᑎᑕᐅᖃᑦᑕᖅᑐᓂᓗ 

ᐊᑭᓕᖅᓱᖅᑕᐅᓪᓗᓂ ᓱᓕ. ᒥᓂᔅᑕ ᐊᐱᕆᒍᒪᔭᕋ 

ᑖᓐᓇ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ 

ᐊᑐᖅᑕᐅᒍᓐᓃᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᓐᓇᖃᐃ 

ᐱᖁᑎᕐᔪᐊᓕᕆᓂᐅᑉ ᐊᑖᓃᑉᐸᓪᓚᐃᔪᖅ ᑭᓯᐊᓂ 

ᒥᓂᔅᑕ ᖃᓄᐃᔅᓴᓐᖏᑉᐸᑦ ᒫᓐᓇ ᑭᐅᒐᓱᐊᕈᒪᑉᐸᒍ 

ᑭᐅᒍᓐᓇᖅᑕᖓ. ᒥᓂᔅᑕ ᔪᐊᓇᓯ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4524 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᑎᒋᔭᐅᔪᖅ 

ᐃᓱᒪᔅᓴᖅᓯᐅᕈᑎᒋᔭᕗᑦ ᖃᓄᖅ 

ᐊᑐᖅᑕᐅᒍᓐᓇᕐᒪᖔᕐᓘᓐᓃᑦ 

ᓱᔭᐅᒋᐊᖃᕐᒪᖔᕐᓘᓐᓃᑦ, ᓄᓇᓕᐸᐅᔭᒃᑯᑦ 

ᐃᖃᓗᓐᓂ ᕿᒥᕐᕈᐊᓚᐅᖅᓯᒪᒻᒪᑕ ᑕᐃᔅᓱᒥᖓ 

ᐱᒍᒪᓂᐊᕐᒪᖔᕐᒥᓂᒃ. ᑖᓐᓇ ᓱᓕ 

ᐋᖅᑭᑦᑕᐅᓯᒪᓐᖏᑦᑐᖅ ᓱᔭᐅᓂᐊᕆᐊᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᐱᕆᒍᓐᓇᖅᑎᕋᑖᕋᕕᓐᖓ. ᖁᔭᓐᓇᒦᓪᓗ ᒥᓂᔅᑖ 

ᑐᓴᖅᑎᑦᑎᒐᕕᑦ. ᐊᐱᖅᑯᑎᔅᓴᖃᕐᓂᐊᕐᒥᒐᒃᑯ 

ᑕᐃᒃᑯᐊ ᐊᐱᖅᑯᑎᔅᓴᖃᕐᕕᒋᒃᑲᓐᓂᕐᓂᐊᖅᑕᒃᑲ 

ᐅᐊᑦᑎᐊᕈᒃᑲᓐᓂᖅ ᐊᑐᕈᓐᓃᖅᑐᐃᑦ ᐱᖁᑎᒥᓃᑦ. 

ᐅᑎᕐᕕᒋᓂᐊᖅᐸᕋ ᑎᑭᒃᑯᑦᑎᒍ.  

 

ᐊᑕᐅᓯᖅᑕᐅᖅ ᓄᓇᓖᑦ ᒐᕙᒪᖏᓐᓃᖃᑕᐅᔪᖅ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ, 

ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ. ᑖᒃᑯᐊ 

ᑐᓂᕐᕈᓯᐊᖔᖃᑦᑕᕐᓗᑎᒃ ᑖᒃᓰᔭᓐᖏᖔᕐᓗᑎᒃ. 

ᐊᑐᕈᒫᕐᓂᐊᖅᑐᖁᑎᖏᑦ 

ᖁᕝᕙᕆᐊᓗᐊᖅᑕᐅᒃᑲᓪᓚᓐᖑᓱᒻᒪᑕ. 

ᐊᐅᓪᓛᖅᓯᓪᓗᓯᓪᓗ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᖁᑎᒋᕙᓚᐅᖅᑕᖏᑕ ᐃᓚᖏᓐᓂᒃ 

ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓅᖅᑕᐅᖔᖅᑐᑎᒃ.  

ᐊᔾᔨᒌᑦᑎᐊᔾᔮᕈᓐᓃᕐᖓᑎᒃ ᐃᓪᓗᓕᕆᔨᕐᔪᐊᒃᑯᑦ 

ᐃᓚᓐᖓᖅᓯᒪᓂᕆᔭᖓ. ᐊᒻᒪᓗᑦᑕᐅᖅ, ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᒥᓱᕈᕆᐊᕐᓂᖓ 

ᐊᔾᔨᒌᓐᖏᒻᒪᑎᒃ. ᐊᐱᕆᒍᒪᔪᖓᓕ ᖃᓄᖅ ᑖᒃᑯᐊ 

ᖃᑦᑎᑦ ᖃᑦᑎᕌᕐᓂᖏᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑐᓂᕐᕈᑎᑖᖔᕐᓂᐊᕐᓗᑎᒃ ᑖᒃᓰᔭᓐᖏᖔᕐᓗᑎᑦ. 

ᖃᓄᖅ ᐋᖅᑭᑕᐅᓐᓂᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᑮᓇᐅᔭᓕᕆᔭᐅᓂᖏᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᑲᒪᒋᔭᐅᔪᐃᑦ. ᐱᖁᑎᖏᓪᓗ 

ᑕᐃᒃᑯᐊ ᑖᒃᓰᔭᕈᑎᒋᓲᖏᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐱᖁᑎᓕᒫᖏᑦ ᑕᕝᕘᓇ ᐃᓗᐊᓃᖃᑕᐅᓕᕐᖓᑕ. 

ᑕᕝᕙᓂ ᐃᓗᐊᓃᖃᑕᐅᓕᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᐊᐱᕆᒋᐊᒃᑲᓐᓂᕐᓗᖓ, 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ ᑖᒃᓯᔅᓄᑦ, 

ᑐᓂᕐᕈᑎᖃᖔᕐᓗᑎᒃ ᑖᒃᓰᔭᓐᖏᖔᕐᓗᑎᒃ $4- 

ᒥᓕᐊᓐᓂᒃ ᑮᓇᐅᔭᓂᒃ ᐊᑭᖃᓚᐅᕐᒪᑕ  

ᑕᐅᕙᓃᑉᐸᓚᐅᕐᖓᑕ $245,000-ᒦᓕᖅᑐᑎᒃ.  

ᐃᒪᓐᓇ ᑐᑭᓯᓇᖅᓯᑎᓐᓇᓱᒃᑕᕋᓗᐊᕋ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᑭᓪᓕᒋᐊᖅᓯᒪᒻᒪᑕ $3.5- 

ᒥᓕᐊᓐ ᑮᓇᐅᔭᓂᒃ. ᑖᒃᑯᐊᓕ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐃᓚᒋᐊᖅᓯᒪᓗᑎᒃ $2 

ᒥᓕᐊᓐ ᑮᓇᐅᔭᖅᑐᓐᖏᓐᓂᖅᓴᓂᒃ.  

ᑐᑭᓯᑦᑎᐊᓂᖅᓴᕆᒍᒪᑐᐃᓐᓇᖅᑕᕋ ᓱᒻᒪᓄᑯᐊ 

ᐊᔾᔨᒌᓐᖏᓚᑦ ᓈᓴᐅᑎᖏᑦ ᑮᓇᐅᔭᓂᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᕼᐃᒃᔅ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᖃᓗᐃᑦ 

ᑖᒃᓰᔭᐃᔭᕐᕕᐅᒻᒪᑦ ᑖᒃᓰᔭᕈᑎᒥᓃᑦ ᐊᐅᓪᓛᕆᐊᖏᑕ 

ᑕᑯᓐᓈᓚᐅᕋᑦᑕ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐊᐅᓪᓛᖅᑕᐅᖁᓪᓗᑎᒍᑦ. ᑕᐃᒫᒃ ᑕᕝᕙ $1.6 

ᒥᓕᐊᓐ ᑮᓇᐅᔭᑐᐃᓐᓇᐅᕗᑦ ᑖᒃᓰᔭᐃᔭᕈᑎᒥᓃᑦ 

ᑕᕝᕙᓐᖔᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖁᔭᓐᓇᒦᒃ, ᒥᓂᔅᑖ. ᑐᑭᓯᑦᑎᐊᓐᖏᑕᕋᓗᐊᕋ 

ᑭᐅᔾᔪᑎᖓ ᑲᔪᓯᒋᐊᑦᑎᐊᒻᒪᕆᓐᓂᐊᕋᒪ ᐊᓯᐊᓄᑦ.  

 

ᕿᒥᕐᕈᓪᓗᒋᑦ ᑮᓇᐅᔭᖅᑖᕆᔭᐅᕙᑦᑐᑦ 

ᐃᓚᐃᓐᓇᖓᒍᑦ ᐱᖁᑎᓄᑦ ᑖᒃᓰᔭᐅᑎᓄᑦ, 

ᐊᑐᐊᒐᖅ, ᐋᖅᑭᒋᐊᖅᑕᐅᕋᑖᓚᐅᖅᑐᖅ ᓅᕕᒻᕙ 2, 

2023-ᒥ, 

ᐊᑦᔨᒋᓐᖑᐊᖅᑐᒍ ᑐᓂᔭᐅᖃᑦᑕᔪᒥᓂᖅ 

ᑖᒃᓰᔭᐃᓂᕐᒧᑦ ᐊᑐᐊᒐᒃᑯᑦ ᐊᒻᒪᓗ 

ᐋᖅᑭᒋᐊᖅᑕᐅᓯᒪᔪᖅ ᐊᒻᒪᓗ ᐊᑕᐅᓯᖅ ᐅᕙᓐᓄᑦ 

ᐊᔪᓕᖅᓯᒪᔪᖅ ᓄᓇᖁᑎᓐᓄᑦ ᐱᔪᓐᓇᓚᐅᖅᑐᖅ 

ᑮᓇᐅᔭᖅᑖᕈᓐᓇᓂᕐᒥᒃ ᑭᖑᕝᕕᐅᑎᓗᒍ ᓄᓇᖁᑎᓄᑦ 

ᑖᒃᓰᔭᕈᑏᑦ. ᐊᑐᐊᒐᑐᖃᕐᒥᒃ, ᐅᖃᖅᓯᒪᒻᒪᑦ 

ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᓇᒻᒥᓂᕆᔭᐅᔪᑦ 

ᐊᒻᒪᓗ ᐊᑐᖅᑐᐊᖅᑕᐅᔪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐱᔪᓐᓇᓚᐅᕐᒪᑕ ᑮᓇᐅᔭᓂᒃ 

ᐃᓚᐃᓐᓇᖓᒍᑦ ᓄᓇᖁᑎᖃᕐᓂᕐᒧᑦ ᑖᒃᓰᔭᕐᓂᒃᑯᑦ, 

ᑭᓯᐊᓂᓕ ᓄᑖᖅ ᐊᑐᐊᒐᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᖁᑎᑐᐊᕆᒻᒪᒍ. ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᖃᓄᐃᒻᒪᑦ 

ᐊᓯᔾᔨᖅᑕᐅᓂᕐᒪᖔᑦ ᑕᐃᒃᑯᐊ ᐱᔪᓐᓇᖅᑎᑕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ 

ᑐᖏᓕᕋ ᑭᐅᖁᔭᕋᓗᐊᕋ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᓐᓇ 

ᐊᓯᔾᔨᖅᓯᒪᔪᖅ...ᐅᓂᒃᑳᕆᒋᐊᑲᐃᓐᓇᕐᓚᒍᐊᐃ.  

 

ᓄᓇᖁᑎᓂᒃ ᖃᐅᔨᓴᕐᓂᖅ ᐊᒻᒪ ᑖᒃᓰᔭᐃᔭᐃᓂᕐᒥᒃ 

ᒪᓕᒐᖅ ᓇᓗᓇᐃᖅᓯᖃᑦᑕᖅᑐᑦ ᑖᒃᓰᔭᐃᓂᕐᒧᑦ 

ᐱᔪᓐᓇᐅᑎᖃᖅᑐᓂᑦ ᓄᓇᕗᒻᒥ. ᑕᕝᕙᓂᓕ, 

ᓇᓗᓇᐃᖅᑕᐅᓚᐅᖅᓯᒪᒻᒪᑦ ᐊᕐᕌᓂᐅᓚᐅᕐᑐᖅ 

ᓄᓇᓕᐸᐅᔭᒃᑯᑦ ᑖᒃᓰᔭᕈᓐᓇᓚᐅᓐᖏᒻᒪᑕ ᐊᑖᒍᑦ 

ᓄᓇᖁᑎᓄᑦ ᖃᐅᔨᓴᕐᓂᕐᒧᑦ ᐊᒻᒪᓗ ᑖᒃᓰᔭᐃᓂᕐᒧᑦ 

ᒪᓕᒐᕐᒥᒃ, ᑕᐃᒃᑯᐊ ᑖᒃᓰᔭᐅᑏᑦ 

ᐅᑎᖅᑎᑕᐅᔪᓐᓇᓚᐅᓐᖏᒻᒪᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐊᒻᒪᓗ ᑖᒃᑯᐊ ᓇᓗᓇᐃᖅᓯᖅᑲᐅᒐᑦᑕ ᑖᒃᑯᐊ ᒫᓐᓇ 

ᑮᓇᐅᔭᑦ ᑐᓂᔭᐅᖃᑦᑕᖅᑐᑦ 

ᑖᒃᓰᔭᐃᓂᕐᒧᑦ ᐊᑐᐊᒐᐃᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᑐᓂᓯᒍᓐᓇᓚᐅᓐᖏᒻᒪᑕ ᑮᓇᐅᔭᓂᒃ 

ᑖᒃᓰᔭᓐᖏᖔᕐᓗᑎᒃ ᐃᖃᓗᐃᑦ ᓄᓇᓕᐸᐅᔭᖓᓄᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑭᒡᒐᑐᖅᑐᒋᑦ, 

ᒪᕐᕉᓚᐅᖅᑑᒃ.  

 

ᑮᓇᐅᔭᓕᕆᔨᒃᑯᑦ ᓅᑦᑎᓚᐅᖅᑐᑦ $1.6 ᒥᓕᐊᓐᓂᒃ 

ᑕᕝᕗᖓ ᐱᓕᕆᕕᖕᒧᑦ ᑕᒪᑐᒪᓂ ᐊᕐᕌᒍᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓄᑦ ᑮᓇᐅᔭᓂᒃ 

ᓴᓂᕐᕙᐃᓯᒪᓂᐊᕋᑦᑕ ᐊᕐᕌᓂ ᖃᐅᔨᓴᖅᑕᐅᓚᐅᖅᑐᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ. ᐊᐃᑉᐸᖓ 

ᑕᒪᑐᒧᖓ, ᐊᖏᓪᓕᒋᐊᖅᓯᒪᒻᒥᔪᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐊᑭᓖᕙᑦᑐᑦ 

ᓄᓇᓕᐸᐅᔭᖓᓂᒃ ᐃᖃᓗᐃᑦ ᐱᑦᔪᑎᒋᓪᓗᒍ 

ᐊᓯᔾᔨᕐᓂᖏᓐᓄᑦ ᑖᒃᓯᓄᑦ ᐊᑭᓕᕆᐊᓖᑦ 

ᐱᓕᕆᕕᒃᑯᑦ ᐱᕙᑦᑕᖏᑦ ᓄᓇᓕᐸᐅᔭᒃᑯᓐᓂᑦ 

ᐊᓯᓕᒫᖏᓐᓄᑦ ᒐᕙᒪᒃᑯᑦ ᓄᓇᕗᒻᒥ ᐱᖁᑎᖏᓐᓄᑦ 

ᐃᓗᐊᓂ ᐃᖃᓗᐃᑦ.  

 

ᑖᒃᑯᐊ ᑲᑎᑦᑐᒋᑦ $1.6 ᒥᓕᐊᓐ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᖁᑎᖏᓐᓂᓐᖔᖅᑐᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᓄᑦ ᐊᒻᒪᓗ 

ᑖᒃᓰᔭᐅᑎᒃᑲᓐᓃᑦ. ᑭᐅᔭᒃᓴᕆᒐᓗᐊᖅᐸᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᖅ. 

 

ᓚᐃᑦᓯᑑᓐ (ᑐᓵᑎᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᔅᑕ ᓰᓕ. ᐊᐱᖅᑯᑎᒐ 

ᑭᐅᑦᑎᐊᖅᑕᐃᑦ ᐊᒻᒪᓗ ᓇᓗᓇᐃᖅᓯᓪᓗᖓ 

ᐊᕐᕌᒎᓚᐅᖅᑑᑉ ᑖᒃᓯᓄᑦ ᐊᑭᖏᑦ ᐊᑐᖅᑕᐅᓚᐅᕐᒪᑕ 

ᓇᓗᓇᐃᖅᑎᕆᓪᓗᑎᒃ ᑖᔅᓱᒥᖓ ᐊᒥᓲᓂᖓᓂᒃ.   

 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᔭᖓ ᑕᕝᕙᓂ 

ᐊᑐᐊᒐᐅᑉ ᒥᒃᓵᓄᑦ ᐅᖃᖅᓯᒪᒻᒪᑦ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᖃᑎᖃᕐᓂᐊᕐᒪᑕ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ ᑕᒪᒃᑯᐊ 

ᑮᓇᐅᔭᐃᑦ ᓈᒻᒪᑦᑎᐊᖁᓪᓗᒋᑦ. ᐊᑭᓕᐅᑕᐅᖁᓪᓗᒋᑦ 

ᑮᓇᐅᔭᖅᑖᕆᔭᐅᑐᐃᓐᓇᖅᐸᒃᑐᑦ ᑖᒃᓰᔭᐃᓂᕐᒧᑦ 

ᐃᒪᐃᑦᑎᐊᖁᔨᓂᕐᒧᑦ "... ᐊᔾᔨᒌᒥᒃ ᐊᑭᓕᖅᑕᐅᓂᖅ 

ᓄᓇᓕᓐᓂ ᐱᔨᑦᑎᕈᑎᓄᑦ..." ᑕᒪᓐᓇ ᐅᖃᓚᐅᖅᑐᒍ, 

ᐅᑉᐱᕈᓱᓕᖅᑯᖓ ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᐃᓱᒫᓘᑎᐅᔾᔮᖏᓐᓂᖏᓐᓂ.  

 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ, 

ᐊᒃᓱᕈᕐᓇᖅᑐᖃᓚᐅᖅᓯᒪᕚ ᓄᓇᓕᐸᐅᔭᒃᑯᓐᓄᑦ 

ᒐᕙᒪᒃᑯᓄᓪᓗ ᑖᒃᑯᐊ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ 

ᑖᒃᓰᔭᓐᖏᖔᖅᑎᓪᓗᒋᑦ ᖃᐅᔨᓴᖅᑕᐅᓯᒪᒐᓗᐊᖅᐸᑕ 

ᐅᕝᕙᓘᓐᓃᑦ ᑭᖑᓪᓕᖅᐹᒥᒃ ᐊᑭᓕᒃᓴᖃᖅᐸᑦ?  

ᒪᒥᐊᓇᖅ; ᐊᑕᐅᓯᒃᑲᓐᓂᕐᒥᒃ ᐅᖃᐅᓯᖃᕐᓂᐊᕐᓗᓂ, 

ᐊᐱᖅᑯᑎᓪᓗᐊᑕᐅᑉ ᐊᓯᐊᒍᑦ, ᐊᓯᐊᒍᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐊᑭᓖᕙᒃᐸᑦ ᐊᐃᑦᑑᑎᓂᒃ 

ᑖᒃᓰᔭᓐᖏᖔᖅᑐᓂᒃ ᐊᓯᖏᓐᓄᑦ ᑯᐊᐳᕇᓴᓄᑦ, 

ᓲᕐᓗ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐅᕝᕙᓘᓐᓃᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ 

ᑖᔅᓱᒥᖓᔅᓴᐃᓐᓇᐸᓗᒃ ᐊᐱᕆᒻᒪᑦ ᒥᔅᑕ ᓰᓕᒧᑦ 

ᑭᐅᔭᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᓐᓂᓚᐅᓱᖓᖅ, 

ᐊᖏᖃᑎᒌᓐᖏᑲᐃᓐᓇᖃᑦᑕᕐᒪᑕ ᖃᐅᔨᓴᖅᑕᐅᓯᒪᔪᑦ 

ᐊᑭᖏᑦ ᐊᔾᔨᒌᓐᖏᑦᑐᑦ ᐱᖁᑎᒋᔭᐅᔪᑦ ᓄᓇᕗᑦ 

ᒐᕙᒪᒃᑯᑦ ᐱᖁᑎᖏᑦ ᐃᖃᓗᐃᑦ ᓄᓇᓕᐸᐅᔭᖓᓂ. 

ᐋᖅᑮᓯᒪᔪᖃᖅᑯ ᐊᑐᖅᑕᐅᕙᑦᑐᒥᒃ 

ᐊᑲᕆᔭᐅᖏᑦᑐᓄᑦ ᑕᕝᕙᓂ ᓄᓇᓕᐸᐅᔭᒥ 

ᐋᖅᑭᔅᓯᒪᓂᖓᓂᒃ ᑲᒪᓂᐊᖅᑐᓂᒃ, ᓱᕐᓗ ᓄᓇᕗᒻᒥ 

ᑲᑎᒪᔨᐅᔪᑦ ᐋᖅᑭᒋᐊᕆᓂᕐᒥᒃ ᐊᒻᒪᓗ ᓱᓕ, 

ᐋᖅᑭᒋᐊᖅᑎᑦᑎᔩᑦ ᓄᓇᕗᒻᒥ. ᐃᓛᓐᓂᓚᐅᓱᖓᖅ, 

ᑕᐃᒃᑯᐊ ᖃᐅᔨᓴᖅᑕᐅᓯᒪᔪᑦ ᐊᑭᖏᑦ 

ᐅᖃᐅᓯᐅᒃᑲᓐᓂᕆᐊᖃᑐᐃᓐᓇᕆᐊᓖᑦ, ᐱᓗᐊᖅᑐᒥᑦ 

ᓄᑖᑦ ᐱᖁᑎᑦ ᓴᓇᔭᐅᑎᓪᓗᒋᑦ.  

 

ᒪᒥᐊᑉᐳᖓ; ᐃᓚᖏᑦ ᐊᐱᖅᑯᑎᐅᔪᑦ 

ᑐᓴᓐᖏᑐᐃᓐᓇᕆᐊᖃᖅᑕᒃᑲ, ᑭᓯᐊᓂᓕ ᑕᐃᒃᑯᐊ 

ᐊᓯᖏᑦ ᐱᖁᑎᒋᔭᐅᔪᑦ ᐱᓕᕆᕕᐅᔪᑦ ᒫᓐᓇᐅᔪᖅ 

ᐊᑭᓕᐅᑦᔭᐅᕙᒃᑐᑦ ᐃᑲᔪᕈᑕᐅᔪᓂᒃ ᑖᒃᓯᔭᕐᓂᕐᒧᑦ, 

ᐃᓱᒪᔪᖓ, ᑕᐃᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᐅᔪᑦ 

ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒃᑯᐊ 

ᐊᑭᓕᖅᑕᐅᓯᒪᔪᑦ ᑕᕝᕙᓂ ᐃᑲᔪᕈᑕᐅᔪᓂᒃ 

ᑖᒃᓰᔭᕐᓂᕐᒧᑦ ᐊᑐᐊᒐᐅᔪᒥᒃ. ᑭᓯᐊᓂᓕ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᐅᒻᒪᑕ ᓱᓕᒍᒪ 

ᐃᓚᒋᔭᐅᕙᓪᓚᐃᖏᑦᑐᑦ ᐊᑭᓖᖃᑦᑕᖅᑐᑦ ᑕᒫᓂ 

ᓄᓇᓕᐸᐅᔭᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒍᒪᑐᐃᓐᓇᖅᑐᖓ ᒪᓕᒐᓕᐅᖅᑎ ᓚᐃᑦᔅᑑᓐ 

ᓄᖅᑲᕐᕕᒋᖅᑲᐅᔭᖓᓄᑦ. ᖃᐅᔨᒍᒪᑐᐃᓐᓇᖅᑯᖓᓕ 

ᓱᒻᒪᑦ ᐃᓱᒪᓕᐅᓚᐅᕐᒪᖔᑕ ᐊᑭᓖᕙᓪᓕᐊᓂᕐᒥᑦ 

ᑮᓇᐅᔭᓂᒃ ᑖᒃᓰᔭᓐᖏᖔᕐᓗᑎᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓂ, ᑕᒪᓐᓇ ᐱᔾᔪᑎᖃᖅᑯ 

ᐊᑐᖅᑕᐅᔪᒥᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑭᓖᑐᐃᓐᓇᕐᓗᑎᒃ ᑖᒃᓯᖏᓐᓂᒃ ᐊᒻᒪᓗ ᒫᓐᓇᐅᔪᖅ 

ᕿᑎᐊᓃᑦᑐᒥᒃ ᐃᖅᑲᓇᐃᔭᖅᑎᖃᓕᖅᑯᑦ. ᖃᓄᐃᒻᒪᑦ 

ᑕᒪᓐᓇ ᐃᓱᒪᓕᐅᕈᑕᐅᓚᐅᖅᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ. ᑐᑭᓯᐅᒪᒐᒪ ᑕᒪᓐᓇ ᐊᐅᓚᓂᕐᒥᒃ 

ᐋᖅᑭᓯᒪᔪᖅᑕᖃᓚᐅᓐᖏᒻᒪᑦ, ᑕᐃᒪᓕ ᒫᓐᓇᐅᔪᖅ 

ᑕᒪᓐᓇ ᐊᑐᖅᑕᐅᓕᖅᑐᖅ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑎᐅᔪᑦ ᐊᑭᓖᕙᒃᑐᑦ ᑮᓇᐅᔭᓂᒃ 

ᑖᒃᓯᔭᕐᓂᕐᒧᑦ ᓄᓇᓕᐸᐅᔭᒃᑯᓐᓄᑦ ᐋᖅᑭᒃᑕᐅᓯᒪᒻᒪᑦ 

ᐊᒻᒪᓗ ᑕᐃᒪᓕ ᒫᓐᓇᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑖᒃᓯᔭᕈᑎᖏᑦ ᐊᑭᓕᖅᐸᒃᑕᖏᑦ 

ᑕᕝᕗᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᑦᑎᐊᖅᑰᖏᓐᓇᒪ, ᑭᓯᐊᓂ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᖅᑰᔨᒻᒪᑦ ᐊᐅᓚᓂᕐᒥᒃ 

ᐋᖅᑭᓯᒪᔪᖅᑕᖃᓚᐅᓐᖏᒻᒪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᓱᐃᓂᐊᕐᓗᑎᒃ 

ᑖᒃᓯᓂᒃ, ᑕᐃᒪᐃᒻᒪᑦ ᐊᑭᓕᖅᓱᐃᕙᓚᐅᓐᖏᓚᑦ 

ᑖᒃᓰᔭᐅᑎᓂᒃ ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂ, 

ᑕᐃᒪᐃᒻᒪᑦ ᑐᓂᔭᐅᕙᑉᐳᑦ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᓯᖅᑎᒃᑯᓐᓄᑦ ᑐᓂᔭᐅᔪᓄᑦ 

ᑖᒃᓰᔭᓐᖏᖔᖅᑐᑎᒃ. ᓇᓗᓇᐃᖅᓯᓂᖅ ᐅᕝᕙᓘᓐᓃᑦ 

ᑐᑭᓯᓇᖅᓯᑎᑦᑎᓂᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓰᓕ 

ᑐᑭᓯᓇᖅᓯᑎᒋᐊᒃᑲᓐᓂᓚᐅᕐᓕᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐆᒥᖓ 

ᑭᒡᓕᖃᕐᓗᑎᑦ: ᓱᒃᑲᐃᔾᔫᒥᓗᓂ ᐅᖃᕐᓗᓂ,  

ᑐᓵᔨᖃᕐᒪᑦ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᓕᖅᓱᐃᓯᒪᒻᒪᑕ 

ᑖᒃᓰᔭᕈᑎᓂᒃ ᓄᓇᓕᐸᐅᔭᒃᑯᓐᓄᑦ, ᒪᓕᒐᓕᐅᖅᑎ 

ᐅᖃᖅᑲᐅᒻᒪᑦ. ᒪᓕᓪᓗᒍ ᐃᓚᖓ 73 ᓄᓇᖁᑎᓂᒃ 

ᖃᐅᔨᓴᕐᓂᕐᒧᑦ ᐊᒻᒪ ᑖᒃᓰᔭᐃᓂᕐᒧᑦ ᒪᓕᒐᖅ, 

ᓇᓗᓇᐃᖅᑕᐅᓚᐅᕐᒪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᖁᑎᖏᑦ 

ᐱᖃᑕᐅᒋᐊᖃᓚᐅᓐᑑᒐᓗᐊᑦ ᓄᓇᓕᐸᐅᔭᐃᑦ 

ᑖᒃᓰᔭᖅᑕᐅᓂᖏᓐᓄᑦ. ᑕᐃᒃᓱᒪᓂᐅᑎᓪᓗᒍ, 

ᐃᓱᒪᓕᐅᕆᐊᖃᓕᓚᐅᖅᑐᒍᑦ, ᐊᒻᒪᓗ ᓇᑲᑎᕆᓗᑎᒃ 

ᑮᓇᐅᔭᓕᐊᖑᔪᓂᒃ ᑖᒃᓰᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᖏᓐᓄᑦ ᐱᓕᕆᐊᒃᓴᒻᒪᕆᖏᓐᓂᒃ 

ᑕᒫᓂ ᓄᓇᓕᓐᓂ ᐅᕝᕙᓘᓐᓃᑦ ᐊᓯᐊᓂᒃ 

ᓇᓂᓯᓗᑎᒃ ᐊᑭᓖᖏᓐᓇᕐᓗᑎᒃ ᑖᒃᓰᔭᕈᑎᓂᒃ 

ᓄᓇᕗᑦ ᒐᕙᒪᒃᑯᓐᓂᑦ ᓄᓇᓕᐸᐅᔭᒃᑯᓐᓄᑦ.  

 

ᑕᐃᒃᓱᒪᓂᐅᑎᓪᓗᒍ, ᑲᔪᓯᖁᓪᓗᒍ 

ᑕᐃᒪᓐᓇᓴᐃᓐᓇᖅ ᑖᒃᓯᔭᐃᓂᖅ, 

ᐃᓱᒪᓕᐅᖅᑐᖃᓚᐅᖅᑐᖅ ᐱᖃᓯᐅᔾᔨᔪᒪᓪᓗᑎᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᐃᓚᒋᔭᐅᓗᓂ 

ᐱᔪᓐᓇᖅᑐᓄᑦ ᐱᖁᑎᓄᑦ ᐋᖅᑭᒃᓯᒪᓂᖏᓐᓄᑦ 

ᐊᑖᓂ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᑐᓂᕐᕈᑎᖏᑕ ᐃᓚᐃᓐᓇᖓᒍᑦ ᑖᒃᓰᔭᐃᓂᕐᒧᑦ 

ᐊᑐᐊᒐᒃᑯᑦ. ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓄᒃᑎᖅᑕᐅᔭᕆᐊᖃᓚᐅᕐᒪᑕ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕᐅᖅ 

ᑕᐃᒪᓐᓇᐅᓂᐊᕆᕚ? ᐃᒡᓗᓕᕆᔨᕐᔪᐊᖑᖦᖤᖅᐳᑦ 

ᖁᓪᓕᒃᑯᓪᓗ ᑖᒃᑯᐊ ᑖᒃᓰᔭᐃᔾᔮᓐᖏᒃᑭᕚ? ᐊᒻᒪᓗ 

ᑖᒃᓰᔭᐅᑎᖏᑦ ᐱᓕᕆᕕᔅᓯᒎᑎᑕᐅᓂᐊᖅᐸᑦ 

ᑮᓇᐃᔭᐃᑦ ᑐᓐᓂᖅᑯᑎᑖᖃᑦᑕᕐᓗᑎᒃ 

ᑖᒃᓰᔭᐃᓐᖏᖔᕐᓗᑎᒃ? ᐊᑭᑐᔪᕈᓘᔪᔅᓴᐅᒥᒻᒪᑕ 

ᑕᐃᒃᑯᐊ ᐱᖁᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓂᔅᓴᐃᓐᓈᕐᖓᑦ, ᒥᔅᑕ ᓰᓕᒨᑦᑕᐅᑎᒋᕗᖓ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᑕᖃᖅᓱᓂ ᐃᓄᐃᓴᑦᑑᒐᓗᐊᓂᒃ 

ᖃᓄᐃᒋᐊᖅᑕᐅᔪᓂᒃ ᐅᑯᑎᒎᓇᖅ ᐱᖁᑎᓄᑦ 

ᖃᐅᔨᓴᕐᓂᕐᓄᑦ ᐊᒻᒪ ᑖᔅᓰᔭᕐᓂᖅ ᒪᓕᒐᕐᒥᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐅᕝᕙᓗ ᓇᒻᒥᓂᖃᖅᑐᖁᑎᖏᑦ 

ᐱᔪᓐᓇᖅᓱᑎᒃ ᐊᑎᐊᓂᒃ ᑖᑦᓱᒪᑦᓴᐃᓐᓇᖅ 

ᑭᖒᒪᔭᐅᔪᑦ. ᒫᓐᓇᐅᔪᖅ, ᐅᐸᑦᑕᐅᓯᒪᖏᑦᑐᒍᑦ 

ᑯᐊᐳᕇᓴᓐᑯᓐᓂᒃ ᐊᓯᔾᔩᖁᔭᐅᓪᓗᑕ 

ᐊᑭᓕᖅᓱᐃᓂᕐᒧᑦ. ᓯᑎᒃᑯᑦ ᑖᒃᓯᓄᑦ ᑮᓇᐅᔭᓕᐅᕐᒪᑕ 

ᐱᖁᑎᖏᑕ ᐃᓗᓕᖏᓐᓄᑦ ᑕᒫᓂ ᓄᓇᓕᐸᐅᔭᒥ, 

ᑕᐃᒪᐃᒍᓐᓇᖅᑐᖅ, ᑭᓯᐊᓂᓕ ᒫᓐᓇᐅᔪᖅ, ᑕᒪᓐᓇ 

ᓯᕗᕙᕆᐊᖅᓯᒪᖏᒻᒪᑦ ᐱᓕᕆᕕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓯᒪᐃᓐᓇᕐᓗᒋᑦ ᑮᓇᐅᔭᖅᑖᕆᔭᐅᕙᑦᑐᑦ 

ᑖᒃᓰᔭᓐᖏᖔᖅᑐᑎᒃ, ᒥᓂᔅᑕ ᐅᕝᕙᓘᓐᓃᑦ ᓰᓕ 

ᐅᖃᖅᑲᐅᒻᒪᑦ ᐃᓛᓐᓂᒃᑯᑦ ᐅᖃᐅᓯᖃᖅᐸᒻᒪᑕ 

ᖃᓄᑎᒋ ᐊᑭᖃᕐᒪᖔᑕ ᐱᖁᑎᐅᔪᑦ 

ᖃᑦᑎᐅᒐᔭᕐᒪᖔᑕ ᑮᓇᐅᔭᖅᑖᕆᔭᐅᔪᑦ 

ᑖᒃᓰᔭᓐᖏᖔᖅᑐᑎᒃ. ᑖᓐᓇ ᑐᓚᑦᑕᕐᕕᒃ ᐱᓂᐊᕋᒃᑯ. 

$80 ᒥᓕᐊᓐᖑᖅᑰᓚᐅᖅᑐᖅ. 

ᐊᑭᖓ ᐃᓕᔭᐅᖃᑦᑕᖅᑐᖅ ᑐᓂᕐᕈᑎᓄᑦ 

ᑖᒃᓰᔭᖏᖔᕐᓗᓂ ᐅᕝᕙᓘᓐᓃᑦ ᖃᐅᔨᓴᖅᑎᐅᔪᖅ 

ᖃᐃᕙᑉᐸᑦ ᐊᒻᒪᓗ ᐅᖃᐅᔾᔨᓗᓂ ᖃᑦᑎᐅᒻᒪᖔᖅ? 

ᓇᓗᓇᐃᖅᓯᕕᐅᔪᓐᓇᕈᑦᑕ ᖃᓄᖅ ᐊᑭᖃᕐᒪᖔᖅ 

ᒐᕙᒪᒃᑯᑦ ᐱᖁᑎᖏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐱᖁᑎᓪᓚᕇᑦ 

ᓄᓇᓘᓐᓃᑦ ᐱᐅᓯᑎᑕᐅᒃᑲᓂᕐᓂᖓᖅ ᑖᔅᓱᒥᖓ 

ᑐᓐᖓᕕᖃᖃᑦᑕᖅᑐᑦ. ᑕᐃᒪᓐᓇ ᐋᖅᑭᔅᓯᒪᒻᒪᑦ. 

ᑭᐅᑦᑎᐊᕋᓗᐊᕐᒪᖔᒃᑯ ᐊᐱᖅᑯᑎᖓ 

ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᓵᔅᓯᓃᒻᒪᖔᖅ ᓇᓗᒐᒪ ᒥᓂᔅᑕᐃᑦ 

ᓯᕗᓕᖅᑎᐅᖃᐃᖏᓪᓗ ᑭᓯᐊᓂ, $83-

ᒥᓕᐊᑐᓚᐅᕐᒪᖔᖅ ᐅᕝᕙᓘᓐᓃᑦ $86-

ᒥᓕᐊᑐᓚᐅᕐᒪᑦ ᑐᓚᑦᑕᕐᕕᒃ, 

ᓴᓇᔭᐅᓪᓚᕆᓚᐅᖅᓯᒪᓪᓗᓂ. ᑕᐃᒪᓐᓇ 

ᑖᒃᓰᔭᐃᓐᖏᖔᕐᓗᑎᒃ ᑮᓇᐅᔭᐃᑦ ᑐᓂᖅᑯᑎᓂᒃ 

ᐱᖃᑦᑕᕋᔭᖅᐹᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᖅ 

ᖃᑦᑎᕌᕋᔭᕐᖑᐊᕐᓂᖓ ᐋᖅᑭᑦᑕᐅᖃᑦᑕᖅᐸ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᑖᓐᓇ 

ᐊᐱᖅᑯᑖ, ᑕᐃᒃᑯᐊ ᐃᒡᓗᑦ ᓄᓇᐅᑉ ᖄᖓᓃᑦᑐᑦ 

ᑖᒃᑯᐊᖑᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ, 

ᑐᑭᓯᓐᖏᑕᐃᖃᐅᓇᐃᑦ ᐊᐱᖅᑯᑖ. 

ᖃᔅᓯᐅᓂᐊᕋᓱᒋᔭᐅᓂᖓ ᐱᖁᑎᐅᑉ 

ᐱᐅᓯᒋᐊᕈᑎᓄᑦ ᓴᓇᔭᐅᔪᓄᑦ ᓇᖕᒥᓂᕆᔭᐅᔪᒧᑦ 

ᑮᓇᐅᔭᖅᑐᕈᑎᒃᓴᐅᓐᖏᓚᖅ; ᐊᑭᖃᖅᑐᖅ.  

ᐅᖃᐅᓯᖃᖅᑎᓪᓗᑎᒃ ᐃᓪᓗᓂᒃ ᐱᖁᑎᒋᔭᐅᔪᓂᒃ, 

ᐊᓯᖏᓐᓂᒃ ᐱᑕᖃᕐᒥᒻᒪᑦ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ. ᑕᕝᕙᓂ ᑐᓚᑦᑕᕐᕕᒻᒥ, 

ᐆᑦᑑᑎᒋᓗᒍ, ᐃᑲᔪᕐᓂᖃᕋᔭᖅᑐᖅ ᐊᑭᖓᓄᑦ 

ᐱᖁᑎᐅᑉ. ᑖᓐᓇ ᒪᓕᒐᓕᐅᖅᑎ ᕿᓂᖅᑰᕐᒪᑦ 

ᐊᒡᒍᖅᑐᖅᓯᒪᔪᓂᒃ ᖃᓄᖅ ᑖᒃᑯᐊ 

ᓈᓴᖅᑕᐅᖃᑦᑕᕐᒪᖔᖏᑦ ᐊᒻᒪᓗ ᖃᓄᖅ ᑖᓐᓇ 

ᐋᖅᑭᒃᑕᐅᖃᑦᑕᕐᒪᖔᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓰᔭᐃᔭᕈᑕᐅᕙᑦᑐᑦ 

ᐊᑭᖃᕐᓇᓱᒋᔭᐅᔪᑦ ᑲᑎᓪᓗᒋᑦ ᐱᖁᑎᓄᑦ 

ᑖᒃᓰᔭᐃᔭᕈᑕᐅᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ 

ᐱᔭᕆᐊᖃᕐᓂᖏᑦ ᓄᓇᓕᓐᓂᑦ ᒐᕙᒪᒋᔭᐅᔪᓄᑦ 

ᑖᒃᓰᔭᕈᓐᓇᐅᑎᓄᑦ ᓄᓇᖁᑎᖃᕐᓂᕐᒧᑦ 

ᖃᓄᐃᑦᑑᓂᖓᓄᑦ ᐊᕕᑦᑐᖅᑕᐅᓗᓂ ᑲᑎᓪᓗᒍ 

ᖃᐅᔨᓴᖅᑕᐅᓯᒪᓂᖓᑕ ᐊᑭᓪᓗᐊᖏᑦ 

ᐱᖁᑎᒋᔭᐅᔪᑦ ᑕᐃᒪᐃᑦᑐᑦ ᓄᓇᖁᑎᖃᕐᓂᕐᒧᑦ 

ᑖᒃᓰᔭᕐᓂᕐᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᓪᓗ 

ᐃᓚᐃᓐᓇᖓᒍᑦ ᓄᓇᖁᑎᖃᕐᓂᕐᒧᑦ ᑖᒃᓰᔭᕐᓂᕐᒧᑦ 

ᓄᐊᑕᐅᔪᓐᓇᖅᑐᑦ ᓄᓇᓕᓐᓂᑦ ᑖᒃᓰᔭᕐᕕᐅᕙᑦᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᖅ 

ᐊᑭᖃᖅᑎᒋᕙ ᑐᓚᒃᑕᕐᕕᒃ ᑕᒫᓂ? 

ᐃᓪᓗᑕᖃᓐᖏᒻᒪᑦ. ᐄ, ᑖᒃᑯᐊ ᐋᖅᑭᒋᐊᖅᓯᒪᔪᑦ 

ᐊᑑᑎᖃᕐᒪᑕ ᑭᓯᐊᓂ ᖃᐅᔨᒐᓱᑐᐃᓐᓇᖅᑐᖓ 

ᖃᓄᖅ ᐊᑭᖃᖅᑎᒋᒻᒪᖔᖅ. ᑭᓇ ᓈᓴᐃᕙᑉᐸ?  

ᖃᐅᔨᒪᔪᖓ ᓰᓕ ᐅᖃᖅᑲᐅᒻᒪᑦ ᐃᓛᓐᓂᒃᑯᑦ 

ᐃᓱᒫᓘᑎᑕᖃᖃᑦᑕᕐᒪᑦ ᓄᓇᓕᐸᐅᔭᒃᑯᓐᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔾᔪᑎᖃᖅᑐᑎᒃ ᐊᑑᑎᖃᕐᓂᖓᓂᒃ. 

ᑕᐃᓐᓇ ᑐᓚᑦᑕᕐᕕᒃ, ᐃᓪᓗᑕᖃᓐᖏᑦᑐᖅ ᑕᐃᑲᓂ, 

ᑭᓯᐊᓂ $83 ᒥᓕᐊᓐ ᐅᕝᕙᓘᓐᓃᑦ $86 ᒥᓕᐊᓐ 

ᐊᑐᖅᑕᐅᓚᐅᖅᑐᖅ ᐱᐅᓯᕚᓕᖁᓪᓗᒍ. ᖃᓄᑎᒋ 

ᐊᑭᖃᖅᐸ ᑖᒃᓰᔭᐃᔭᕈᑕᐅᕙᑦᑐᑦ ᐊᑭᖃᕐᓇᓱᒋᔭᐅᔪᑦ? 

ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᓐᓄᑦ ᑖᓐᓇ 

ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒥᔅᑕ 

ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᑎᒋᔭᐅᔪᑦ ᖃᐅᔨᓴᖅᑕᐅᓂᖏᑦ 

ᐱᓕᕆᐊᖑᓲᖑᕗᑦ ᑳᓐᑐᓛᒃᑕᐅᓯᒪᓪᓗᑎᒃ 

ᐱᔨᑦᑎᕋᐅᑎᒃᑯᑦ ᓄᓇᕘᓕᒫᒥ ᐊᒻᒪ ᐊᖏᓂᖅᓴᒃᑯᑦ 

ᑖᒃᓯᓕᕆᔾᔪᑎᒃᑯᑦ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐊᐅᓚᑦᑎᓲᖑᕗᑦ ᑳᓐᑐᓛᒥᒃ 

ᖃᐅᔨᓴᖅᑎᖃᖅᖢᑎᒃ ᐊᑐᐃᓐᓇᕈᖅᑎᑦᑎᓲᑦ 

ᖃᐅᔨᓴᖅᑕᐅᔪᓂᒃ ᐱᒻᒪᕆᐅᒋᔭᐅᔪᓂᒃ, ᓲᖃᐃᒻᒪ, 

ᐅᒃᑯᐃᖓᓪᓗᑎᒃ ᐊᑭᓴᖅᑐᕈᑕᐅᓲᑦ 

ᓇᓕᐊᖕᓄᑐᐃᓐᓇᖅ ᓇᖕᒥᓂᖃᖅᑎᒧᑦ ᐅᕝᕙᓘᓐᓃᑦ 

ᐊᑐᖅᑐᐊᖅᑎᑦᑎᔨᒧᑦ. ᑕᒫᓂ ᓄᓇᓕᐸᐅᔭᕐᒥ, 

ᐊᐅᓚᑕᐅᒻᒪᑦ ᐃᓗᐊᓂ.  

 

ᑕᐃᓐᓇ ᐃᖃᓗᐃᑦ ᐃᑎᔪᒥᒃ ᑐᓚᑦᑕᕐᕕᒃ 

ᓴᓇᔭᐅᓚᐅᖅᓯᒪᒻᒪᑦ ᑲᒥᓴᓇᐅᑉ ᓄᓇᖁᑎᖓᓂᒃ 

ᐊᒻᒪᓗ ᐱᖁᑎᐅᒐᓂ ᓇᓗᓇᐃᖅᑕᐅᓯᒪᓪᓗᓂ 

ᑕᕝᕙᓂ GLT-ᑯᑦ ᐊᑐᐊᒐᖓᓂᒃ. ᑕᒪᓐᓇ 

ᐱᔾᔪᑎᒋᓪᓗᒍ, ᑕᐃᒃᑯᐊᑐᐊᖅ ᐃᓪᓗᐃᑦ 

ᑐᓚᑦᑕᕐᕕᒻᒦᑦᑐᑦ, ᐊᖏᔫᑎᓪᓗᒋᑦ, ᑭᓯᐊᓂ ᐃᓪᓗᐃᑦ 

ᐃᓚᓕᐅᔾᔭᐅᕙᑉᐳᑦ ᖃᐅᔨᓴᖅᑕᐅᓯᒪᔪᒧᑦ ᐊᑭᐅᔪᓄᑦ.  

2022-23−ᒥ, ᑲᑎᖦᖢᒋᑦ ᐊᑭᖃᓚᐅᖅᐳᑦ $4.7- 

ᒥᓕᐊᓐ ᖃᓂᒋᔮᓂ ᓄᑖᓂᒃ ᐃᒡᓗᕐᔪᐊᓂᒃ 

ᓴᓇᔭᐅᓚᐅᖅᑐᓂᒃ ᑕᐃᑲᓂ, ᑐᓴᖅᑎᑦᑎᓇᔭᓚᐅᖅᑐᑦ 

ᑲᑎᖦᖢᒋᑦ ᐊᓯᔾᔨᖅᑐᓂᒃ ᐊᐃᑦᑑᑎᓂᒃ 

ᑖᒃᓰᔭᖅᑕᐅᓐᖏᖔᖅᖢᑎᒃ ᓄᓇᓕᐸᐅᔭᕐᒧᑦ ᑕᐃᑲᓂ 

ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᖅᑲᐅᒪᑦᑎᐊᕈᒪ ᐊᕐᕌᓂ ᑲᒥᓯᓇᐅᑉ ᓄᓇᖁᑎᖏᑦ 

ᑐᓐᓂᖅᑯᑕᐅᓚᐅᖅᓯᒪᓐᖏᒻᒪᑕ ᓄᓇᓕᐸᐅᔭᒃᑯᓐᓄᑦ 

ᕼᐋᒻᒪᓚᒃᑯᓪᓘᓐᓃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓘᓐᓇᖏᐅᓐᖏᑦᑐᖅ. 

ᑕᒪᕐᒥᐊᓗᒃ ᓄᒃᑎᖅᑕᐅᓚᐅᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᕝᕙᓂᔅᓴᐃᓐᓈᕐᓗᖓ. ᑮᓇᐅᔭᑦ ᑐᓂᕐᕈᑏᑦ 

ᑖᒃᓰᔭᐃᓐᖏᖔᕐᓗᑎᒃ ᐃᖃᓗᖕᓄᑐᐊᖅ ᑖᓐᓇ 

ᑐᕌᖓᖕᒪᑦ ᑖᒃᓰᔭᐃᔨᑐᐊᖑᖕᒪᑕ. ᑕᐃᒃᑯᐊ 

ᑖᒃᓰᔭᐅᑏᑦ ᐊᑭᓪᓗᐊᖏᑦ ᑭᓱᑦ ᐊᑐᖅᑕᐅᖃᑦᑕᖅᐸᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᑖᒃᑯᐊ ᓵᑦᑎᓐᓃᓐᖏᒻᒪᑕ, ᐃᒃᓯᕙᐅᑕᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᔪᒪᑐᐃᓐᓇᖅᑐᖓ, ᐃᓪᓗ, 

ᓱᕋᖅᑎᖅᑕᐅᓂᐅᒻᒪᑦ ᐃᓪᓗ, ᖃᐅᔨᒪᓪᓚᑦᑖᕋᓂ 

ᖃᓄᐃᓕᓐᓂᕐᒪᖔᖅ, ᑭᓯᐊᓂ ᐱᖁᑎᐅᕗᖅ 

ᑐᓂᕐᕈᑕᐅᕙᑦᑐᑦ ᑖᒃᓰᔭᓐᖏᖔᖅᑐᑎᒃ 

ᐊᑭᓕᐅᑕᐅᕙᑦᑐᑦ ᒫᓐᓇᐅᔪᖅ ᓄᓇᓕᐸᐅᔭᒃᑯᓐᓄᑦ. 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ, 

ᑕᑯᓯᒪᔪᒍᑦ ᐊᒻᒪᓗ ᑐᓴᖅᓯᒪᓪᓗᑕ ᑕᒫᓂ, 

ᐅᒡᒍᐊᓇᖅᑑᒐᓗᐊᖅ, ᐃᑭᑦᑐᖅ ᓱᕋᑦᑎᕆᓯᒪᔪᖅ 

ᓄᓇᓕᓐᓂ ᐱᓐᖑᐊᕐᕕᖓᓂᒃ ᓇᐅᔮᓂ, 

ᓱᕋᑦᑎᕆᓚᐅᕐᒥᔪᖅ ᐱᓐᖑᐊᕐᕕᒻᒥᒃ ᓴᓂᑭᓗᐊᕐᒥ 

ᐊᒻᒪᓗ ᓱᕋᑦᑎᕆᓪᓗᓂ ᐊᓐᓂᑭᑦᑐᕐᕕᒻᒥᒃ.  

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4530 

ᖃᐅᔨᒪᔪᖓ ᕼᐋᒻᒪᓚᐃᑦ ᐊᑭᓕᖅᑕᐅᓯᒪᒋᐊᖏᑦ 

ᓇᒻᒥᓂᖅ ᓇᓪᓕᐅᒃᑯᒫᖏᓐᓄᑦ ᐸᕐᓇᐅᑎᖏᑎᒍᑦ, 

ᑭᓯᐊᓂ ᐃᓱᒪᓂᐊᖅᑐᖓ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᑦ ᐱᓕᕆᖃᑎᖃᖃᑦᑕᕆᐊᖏᑦ 

ᑭᖑᕐᕕᖅᑕᐅᑎᓪᓗᒍ ᐱᖁᑎᖓ. ᑖᒃᑯᐊ Hᐋᒻᒪᓚᐃᑦ 

ᐱᖁᑎᒥᓂᒃ ᓴᓇᒃᑲᓐᓂᕆᐊᖃᖅᐸᑦ 

ᓇᓪᓕᐅᒃᑯᒫᖏᑎᒍᑦ ᐅᕝᕙᓘᓐᓃᑦ 

ᐃᑲᔪᖅᑕᐅᖃᑦᑕᖅᐸᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐅᕝᕙᓘᓐᓃᑦ ᐊᑐᓃᖅᑕᕐᓗᒋᑦ?  

 

ᖃᐅᔨᒪᔪᖓ ᕼᐋᒻᒪᓚᒃᑯᑦ ᐊᓪᓚᕝᕕᖓᑦ ᓴᓂᑭᓗᐊᕐᒥ 

ᒐᕙᒪᒃᑯᓐᓄᑦ ᐊᑭᑦᑐᕋᐅᑎᔾᔪᑕᐅᓚᐅᕐᒪᑦ ᐊᒻᒪᓗ 

ᑭᖑᕝᕕᖅᑕᐅᔪᒃᓴᐅᓪᓗᓂ, ᑭᓯᐊᓂᓕ 

ᑐᓴᓚᐅᕐᓯᒪᓐᖏᑦᑐᖓ ᐱᓐᖑᐊᕐᕕᐅᔪᒥᒃ ᓇᐅᔮᓂ 

ᐅᕝᕙᓘᓐᓃᑦ ᐱᓐᖑᐊᕐᕕᐅᔪᒥᒃ ᓴᓂᑭᓗᐊᕐᒥ. 

ᓇᓗᓇᐃᖅᓯᕕᐅᔪᓐᓇᕈᑦᑕ ᖃᖓᒃᑯᑦ ᐊᒻᒪ ᖃᓄᖅ 

ᒐᕙᒪᒃᑯᑦ ᐊᓯᔾᔩᓂᐊᕐᒪᖔᑕ ᓄᓇᓖᑦ ᐱᖁᑎᖏᓐᓂᒃ 

ᓇᓪᓕᐅᒃᑯᒫᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᖕᒪᒍ. ᖃᐅᔾᒪᓪᓗᖓ ᑕᐃᒃᑯᐊ 

ᕼᐋᒻᒪᓚᒃᑯᑦ ᑕᒪᑦᑐᒥᖓ ᑐᓴᕈᒪᑦᑎᐊᕐᒥᖕᒪᑕ 

ᖃᐅᔨᒪᓪᓗᖓ. ᐱᕕᖃᕈᒪ ᑐᖏᓕᕋ 

ᓇᓗᓇᐃᔭᐃᖁᔭᕋ ᖃᓄᖅ 

ᐱᕙᓪᐊᔾᔪᑎᖃᖃᑦᑕᕐᒪᖔᑦ ᕼᐋᒻᒪᓚᒃᑯᑦ ᐱᖁᑎᖏᑦ 

ᐱᓪᓗᖏᑦ ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᓂᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᔭᒐᐃᔭᐅᓚᐅᖅᑐᑦ ᓲᕐᓗ ᓇᐅᔮᓂ, ᑕᒪᓐᓇ 

ᓈᒻᒪᖅᑰᖏᒻᒪᑦ. ᑕᐃᒪᓕ ᐱᖁᑎᒋᔭᐅᔪᖅ 

ᔭᒐᑕᐅᓐᓂᖅᐸᑦ ᓲᕐᓗ ᐃᑭᑦᑐᖃᖅᑐᒥᓂᐅᑉᐸᑦ 

ᐊᒻᒪᓗ ᑕᐃᓐᓇ ᐱᖁᑎᐅᔪᖅ ᓇᒻᒥᓂᕆᔭᐅᓗᓂ 

ᐊᒻᒪᓗ ᓇᓪᓕᐅᒃᑯᒫᖃᖅᑎᑕᐅᓗᓂ ᓄᓇᓕᓐᓄᑦ, 

ᓄᓇᓖᑦ ᒐᕙᒪᖏᑦ ᐱᓕᕆᖃᑦᑕᖅᑐᑦ 

ᓇᓪᓕᐅᒃᑯᒫᑎᒍᑦ ᐊᑐᐊᒐᖏᑎᒍᑦ, ᑕᒪᓐᓇ 

ᑕᐃᔭᐅᕙᑦᑐᖅ, ᓇᓪᓕᐅᒃᑯᒫᖅᑖᕐᓗᓂ.  

ᑮᓇᐅᔭᖅᑖᕈᓐᓇᖅᓯᒐᔭᖅᑐᑦ ᓇᓗᓇᐃᖅᓯᖁᓪᓗᒋᑦ 

ᐱᓕᕆᐊᓄᑦ ᐊᐅᓚᑦᑎᔨᐅᔪᓂᒃ, ᖃᐅᔨᓴᖅᑎᐅᔪᓂᒃ, 

ᐊᒻᒪᓗ ᑳᓐᑐᕌᒃᑎᐅᔪᓂᒃ ᐊᐅᓚᑦᑎᓂᐊᕐᓗᑎᒃ 

ᐱᒋᐊᕐᓂᖓᓂᒃ ᐱᔭᕇᕋᓱᐊᕐᓗᑎᒃ 

ᑭᖑᕝᕕᖅᑕᐅᓂᖓᓄᑦ ᓱᓪᓗᑯᑖᖓ.  

 

ᒫᓐᓇᒫᖑᓂᖅᐹᖅ ᑕᑯᓯᒪᔭᕗᑦ ᑕᐃᒫᒃ 

ᐊᓯᐅᔨᓂᐅᓚᐅᖅᑐᖅ ᓄᓇᓯᐅᑎᒃᑯᕕᒻᒥᒃ 

ᖃᒪᓂᖅᑐᐊᕐᒥ ᐱᖓᓲᔪᖅᑐᑦ ᐊᕐᕌᒍᐃᑦ ᓈᓕᖅᑐᑦ. 

ᑕᐃᒪᐃᑦᑎᓪᓗᒍ, ᕼᐋᒻᒪᓚᒃᑯᑦ ᖃᒪᓂᖅᑐᐊᒥ 

ᐱᒋᐊᓐᖓᕐᓂᖓᓂᒃ ᐱᐊᓂᒍᓐᓇᓚᐅᖅᑐᑦ 

ᑭᖑᕝᕕᖅᑕᐅᓂᖓᓄᑦ ᓄᓇᓯᐅᑎᒃᑯᕕᒃ. ᓲᕐᓗ 

ᓇᐅᔮᑦᑎᑐᑦ, ᑕᐃᒫᑎᒋᐅᓐᖏᑦᑐᖅ, 

ᐱᓕᕆᖃᑎᖃᕋᔭᖅᑐᑦ ᑮᓇᐅᔭᓂᒃ ᐱᕙᑦᑕᖏᓐᓂᒃ 

ᓇᓪᓕᐅᒃᑯᒫᖏᓐᓂᒃ ᐊᐅᓚᑕᐅᖁᓪᓗᒍ 

ᑭᖑᕝᕕᖅᑕᐅᓂᖓ ᐱᓐᖑᐊᕐᕕᐅᑉ. ᑕᐃᓐᓇ 

ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ, 

ᓴᓂᑭᓗᐊᕐᒥᓕ ᐊᔾᔨᒋᑦᑎᐊᓚᐅᓐᖏᒻᒪᒍ ᓄᓇᓕᓐᓂ 

ᐱᖁᑎᒋᔭᐅᓐᖏᑦᑐᖅ ᐱᖅᓯᖅᑎᓪᓗᒍ. ᑕᐃᓐᓇ 

ᐃᓪᓗ ᐊᑐᖅᑐᐊᖅᑕᐅᓚᐅᖅᑐᖅ ᕼᐋᒻᒪᓚᒃᑯᑦ 

ᐊᑐᖅᑐᐊᓚᐅᖅᑕᖓ. ᑖᓐᓇ ᓄᑖᖅ ᕼᐋᒻᒪᓚᒃᑯᑦ 

ᑎᑎᕋᕐᕕᖓᑦ ᓴᓂᑭᓗᐊᕐᒥ ᐊᐅᓚᑕᐅᕗᖅ, 

ᐸᕐᓇᒃᑕᐅᓪᓗᓂ ᐊᒻᒪ ᑕᐅᑦᑐᒃᓴᖓ 

ᓴᓇᔭᐅᕙᓪᓕᐊᓪᓗᓂ, ᐱᓕᕆᕝᕕᖕᒥᐅᓄᑦ ᓲᖃᐃᒻᒪ 

ᐊᑭᑐᔫᑎᑎᒍᑦ ᐱᓕᕆᐊᖑᖕᒪᑦ ᐊᐅᓚᑕᐅᓪᓗᓂ 

ᓄᓇᕗᑦ ᒐᕙᒪᒃᑯᓐᓄᑦ. ᒪᕐᕉᒻᒪᑎᒃ ᐊᔾᔨᒌᓐᖏᒻᒪᑎᒃ.  

 

ᒪᓕᒐᓕᐅᖅᑎᐅᑉ ᐊᐃᑉᐸᖓᓄᑦ ᐊᐱᖅᑯᑎᖓᓄᑦ 

ᖃᓄᖅ ᐊᔾᔨᒌᓐᖏᓐᓂᖃᕐᒪᖔᖅ ᐅᕝᕙᓘᓐᓃᑦ 

ᖃᖓᒃᑯᓪᓕ ᐱᓕᕆᕕᐅᔪᖅ ᐊᖏᓂᖅᓴᒥᒃ 

ᐱᓕᕆᐊᖃᖅᐸ ᐅᕝᕙᓘᓐᓃᑦ ᐱᓕᕆᖃᑎᖃᖅᐸᑉᐸ 

ᓄᓇᓕᓐᓂ ᒐᕙᒪᐅᔪᓂᒃ, ᒪᓕᑉᐸᒻᒪᑦ ᐱᔪᒪᔭᖏᓐᓂᒃ 

ᓄᓇᓖᑦ ᐊᒻᒪᓗ ᓇᓗᓇᕐᓂᖓᓄᑦ ᐱᓕᕆᐊᖑᔫᑉ 

ᐊᒻᒪᓗ ᐱᖁᑎᒋᔭᖓ 

ᑭᖑᕝᕕᖅᑕᐅᔭᕆᐊᖃᕐᓂᖓᓄᑦ. ᓲᕐᓗ ᓄᓇᓯᐅᑎᓄᑦ 

ᓄᖅᑲᖓᕝᕕᒃ, ᐱᔭᕆᐊᑭᑦᑐᑯᓗᒻᒥᒃ ᓴᓇᓂᖅ, 

ᖃᒪᓂᖅᑐᐊᕐᒥᐅᑎᒍᑦ, ᓄᓇᓖᑦ ᒐᕙᒪᖏᑦ 

ᐊᐅᓚᑦᓯᒍᓐᓇᓚᐅᖅᑐᑦ ᐃᓇᖏᖅᑕᐅᓂᖓᓂᒃ 

ᓇᒻᒥᓂᖅ. ᐃᒻᒪᖃ ᐱᔭᕆᐊᑐᓂᖅᓴᒥᑦ 

ᑭᖑᕝᕕᖅᓯᓂᕐᒥᑦ ᐃᖅᑲᓇᐃᔮᒥᑦ ᓲᕐᓗ 

ᐱᓐᖑᐊᕐᕕᒻᒥᑦ, ᐱᓕᕆᕝᕕᒃ 

ᐊᑐᐃᓐᓇᐅᔪᖅ ᐃᖅᑲᓇᐃᔭᕐᓂᕐᒥ ᓄᓇᓕᐅᔪᒥᒃ 

ᓇᓗᓇᐃᔭᖁᓪᓗᒋᑦ ᐃᑲᔪᖅᑕᐅᔪᒪᒃᐸᑕ ᕼᐋᒪᓚᒃᑯᑦ 

ᑕᐃᓐᓇ ᐱᖁᑎᕐᔪᐊᖅ ᐊᓯᔾᔨᖅᑕᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 

ᓇᓗᓇᐃᖅᓯᓂᖓ ᕼᐋᒻᒪᓚᒃᑯᑦ ᖃᐅᔨᒪᒋᐊᖃᕐᒪᑕ 

ᐊᒻᒪ ᖃᐅᔨᒪᓗᑎᒃ ᖃᓄᖅ ᐱᓕᕆᐊᖃᕐᒪᖔᑕ ᐊᒻᒪ 

ᐱᓕᕆᐊᖃᕐᒪᖔᑕ ᖁᕕᐊᓇᓐᖏᑦᑐᓂᒃ 

ᑕᐃᒪᐃᑦᑐᖃᓕᕋᐃᒻᒪᑦ. 

 

ᐱᓕᕆᓂᕐᒧᑦ ᐸᕐᓇᒍᑎᒧᑦ, ᐊᒥᓲᒻᒪᑕ ᕿᓂᖅᑏᑦ 

ᐊᒻᒪᓗ ᐸᔅᓴᐃᔩᑦ. ᖃᐅᔨᒪᔪᖓ ᑮᓇᐅᔭᖅᑕᖃᕐᒪᑦ, 

ᑭᓯᐊᓂᓕ ᑐᓴᓚᐅᕐᓯᒪᓐᖏᑦᑐᖓ 

ᕿᓂᖅᑐᖃᓐᖏᒋᐊᖓᓂᒃ ᐱᔾᔪᑎᒋᓪᓗᒍ ᑮᓇᐅᔭᓂᒃ 

ᐊᒥᒐᖅᓴᖅᑐᖃᕐᒪᑦ. ᖃᑦᑎᑦ ᕿᓂᖅᑎᓄᑦ 

ᐸᖅᓴᐃᔨᓄᓪᓗ ᑮᓇᐅᔭᐃᑦ ᐊᑐᖅᑕᐅᒃᑲᔪᑉᐸᑦ 

ᐊᕐᕌᒍᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᐃᑦᑎᐊᕈᐊᐃ.  

 

ᒪᒥᐊᓇᖅ, ᐃᒃᓯᕙᐅᑕᖅ, ᐊᐱᖅᑯᑏᓪᓗ 

ᖁᕕᐊᒋᓪᓗᒍ. ᐊᐱᖅᑯᑏᑦ ᐱᔾᔪᑎᒋᓪᓗᒋᑦ 

ᑮᓇᐅᔭᖅᑐᕈᑎᒃᓴᖓ ᓄᖑᑕᐅᖃᑦᑕᖅᑐᖅ. 

ᖄᒃᑲᓐᓂᐊᒍᑦ ᑕᐃᒪ ᖃᖓᑕᓲᒃᑯᑦ 

ᐃᑲᔪᖅᑕᐅᔭᕆᐊᖃᖅᐸᑕ ᕿᓂᖅᑎᓪᓗᒋᑦ 

ᐱᓕᕆᕕᒃᐳᑦ ᐅᑐᓃᖅᑕᖅᖢᒋᑦ ᖃᓄᐃᓐᓂᕆᔭᐅᔪᑦ 

ᒪᓕᒃᑕᐅᓪᓗᑎᒃ ᐋᖅᑭᒃᓱᐃᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᔪᖓ 

ᖃᑦᑎᕆᔩᑦ ᓄᓇᓕᓕᒫᓂᒃ ᐊᑭᓕᖅᓱᖅᑕᐅᒐᑎᒃ 

ᐃᑲᔪᖃᑦᑕᕐᒪᑕ ᐊᒻᒪᓗ 

ᐱᓕᕆᑦᑎᐊᖅᑐᒻᒪᕆᐅᕙᑦᑐᑎᒃ ᖃᐃᖁᔭᐅᒐᐃᒻᒪᑕ. 

ᖃᐅᔨᔪᒪᑐᐃᓐᓇᕋᑖᖅᑐᖓ... ᐅᐊᑦᑎᐊᕈᐊᓗᒃ, 

ᐱᑕᖃᖃᑦᑕᓚᐅᕐᓯᒪᒻᒪᑦ ᖃᑦᑎᕆᔩᑦ 

ᐃᓪᓗᓅᖃᑦᑕᓚᐅᕐᓯᒪᓪᓗᑎᒃ ᐊᒻᒪᓗ 

ᖃᑦᑎᕈᑎᖃᕋᓗᐊᕐᒪᖔᑕ ᐃᓪᓗᓕᒫᓂ, 

ᓇᒻᒥᓂᕆᔭᐅᒐᓗᐊᖅᐸᑕ ᐅᕝᕙᓘᓐᓃᑦ 

ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᒐᓗᐊᖅᐸᑕ. ᐊᒻᒪᓗ 

ᕿᒥᕐᕈᓗᒋᑦ ᖃᑦᑎᕈᑎᖏᑦ ᐊᒻᒪᓗ 

ᖃᐅᔨᓇᓱᐊᕐᓗᑎᒃ ᐅᓪᓗᒥᒧᑦ ᐊᖑᒻᒪᑎᒐᓗᐊᕐᒪᖔᑕ. 

ᐅᕙᖓ ᓇᒻᒥᓂᖅ ᑕᑯᓚᐅᕐᓯᒪᓐᖏᓐᓇᒃᑯ ᐊᕐᕕᐊᓂ 

ᐊᑯᓂᒃ. ᐊᑐᐊᒐᖅᑕᖃᖅᑳ ᓇᒥ ᖃᑦᑎᕆᔨᐅᔪᑦ 

ᖃᐅᔨᒋᐊᖃᑦᑕᕆᐊᖃᕐᒪᖔᑕ ᖃᑦᑎᕈᑎᐅᔪᓂᑦ 

ᓄᓇᓕᖏᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᓕᖕᓂ 

ᐊᐅᓚᔾᔭᒃᑕᐅᖃᑦᑕᖅᑐᖅ ᓄᓇᓕᖕᓂ 

ᐊᐅᓚᑕᐅᓪᓗᓂ, ᑭᓯᐊᓂ ᖃᑦᑎᕆᔨᒃᑯᑦ 

ᐊᖓᔪᖅᑳᖓ ᖃᐅᔨᓴᐃᖃᑦᑕᕐᒥᔪᖅ. ᑖᒃᑯᐊ 

ᐊᖑᒻᒪᑎᓇᓱᖃᑦᑕᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᑐᐃᓐᓇᐅᓂᐊᖅᑐᖅ. 

ᐊᑑᑎᖃᕋᔭᖅᑰᖅᑐᖅ ᖃᑦᑎᕆᔨᓄᑦ ᓄᓇᓕᖕᓂ 

ᐊᖏᕐᕋᓕᒫᓄᑦ ᐃᓯᖃᑦᑕᕈᑎᒃ, ᐃᑭᑦᑐᖃᓕᕐᓂᖅᐸᑦ 

ᖃᑦᑎᕈᑎᖃᕋᓗᐊᕐᒪᖔᑕ ᐊᒻᒪ ᐊᔪᓐᖏᑦᑎᐊᕐᓗᑎᒃ, 

ᐳᔪᕐᒧᑦ ᖁᖁᐊᕈᑎᑦ ᐃᓕᐅᖅᑲᖅᑕᐅᓗᑎᒃ 

ᐊᐅᓚᔪᓐᓇᕐᓗᑎᒡᓗ, ᓲᖃᐃᒻᒪ ᖃᐅᔨᒪᔪᒪᒐᑦᑕ, 

ᐃᒡᓗ ᐃᑭᓕᕐᓂᖅᐸᑦ, ᐃᒡᓗᖃᖅᑎᐅᔪᑦ 

ᖃᐅᔨᒃᑲᖅᑕᐅᓵᓕᔪᓐᓇᖅᑐᑦ ᐳᔪᕐᒧᑦ ᖃᐅᔨᓴᕈᑎᒧᑦ 

ᐅᕝᕙᓘᓐᓃᑦ ᖃᒥᑦᑎᓗᑎᒃ ᐃᑭᑦᑐᒥᒃ ᖃᑦᑎᕈᑎᒧᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ. (ᑐᓵᔨᑎᒍᑦ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑭᖑᓪᓕᐅᔪᖅ 

ᐊᑎᖁᑎᒋᔭᓐᓂᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᐱᖅᑯᑎᖃᕈᒪᔪᖓ ᑕᕝᕙᓐᖓᑦ ᐱᓕᕆᐊᒃᓴᑦ 

ᐸᕐᓇᐅᑎᒥᓐᖔᖅᑐᓂᒃ ᑕᒻᒪᒃᑯᐊ ᐅᕙᖓᖃᐃ 

(ᑐᓵᔨᑎᒍᑦ) ᓄᓇᓕᕆᓂᕐᒧᑦ ᐊᒻᒪ ᐸᕐᓇᐃᓂᕐᒧᑦ 

ᑐᕌᖓᔪᖅ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᐃᖅᑲᓇᐃᔮᕆᔭᐅᔪᓐᓇᖃᑦᑕᑎᓐᓇᒍ ᓄᓇᓕᓐᓂ 

ᖃᓄᖅ ᐃᖏᕐᕋᑎᑕᐅᓐᖏᑎᓪᓗᒍ 

ᐃᖅᑲᓇᐃᔭᖅᑎᖃᕈᓐᓇᓐᖏᓐᓂᑯᖏᓐᓄᑦ 

ᕼᐋᒪᓚᐅᔪᖅ ᓇᓪᓕᐊᒃ ᓄᓇᓕᕆᓂᕐᒧᑦ ᑕᐃᒪᓕ 

ᖃᓅᕙᒃᐸ ᐃᓕᔅᓯ ᐃᖅᑲᓇᐃᔭᖁᑎᔅᓯᓐᓂᒃ 

ᐱᓕᕆᑎᑦᑎᖔᓕᖅᐸᑉᐱᓯ ᑕᒪᔅᓱᒥᖓ. 

ᐊᐱᖅᑯᑎᒋᖅᑳᑲᐃᓐᓇᕐᓗᖓ ᑕᕝᕗᖓ 

ᐱᒋᐊᖅᑳᖅᑯᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕼᐋᒻᒪᓚᒃᑯᑦ 

ᐱᓕᕆᔨᖃᓐᖏᑐᐊᕈᑎᒃ ᐅᕝᕙᓘᓐᓃᑦ ᐃᓛᒃ 

ᐱᓕᒻᒪᒃᓴᕈᑎᑦᓴᓂᒃ ᐊᑐᐃᓐᓇᐅᑎᑦᓯᖃᑦᑕᖅᑐᒍᑦ 

ᑕᐃᒃᑯᑎᒎᓇᖅ ᓄᓇᓕᖕᓂ ᐱᓕᒻᒪᒃᓴᕐᓂᕐᒧᑦ 

ᑲᑐᔾᔨᖃᑎᒌᒃᑯᑎᒍᑦ ᑕᒪᓐᓇ ᐸᕐᓇᒐᓱᐊᖃᑦᑕᕐᓂᖅ.  

ᐊᒻᒪ ᓄᓇᐅᑉ ᖃᓄᖅ ᐊᑐᖅᑕᐅᓂᕆᕙᑦᑕᖓ 

ᕼᐋᒻᒪᓚᒃᑯᓐᓂ ᓯᕗᒧᐊᒍᑎᖃᕋᓱᐊᖅᐸᒃᑎᓪᓗᒋᑦ 

ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑎᖁᑎᖃᐅᖅᑐᒍᑦ 

ᑕᒪᒃᑯᓄᖓ ᐃᑲᔪᖅᑐᐃᒍᓐᓇᕋᔭᖅᑐᓂᒃ 

ᑐᑦᓯᕋᖅᑐᖃᑐᐊᖅᐸᑦ ᕼᐋᒻᒪᓚᒃᑯᓐᓂᓐᖔᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᔾᔪᑏᑦ. ᑕᐃᒪ ᐊᐱᖅᑯᑎᒋᓗᐊᕋᒃᑯᐃᓛᒃ ᓄᓇᒧᑦ 

ᐊᑐᖅᑐᐊᖅᑎᐅᔪᐃᑦ ᐃᓚᐅᖃᑕᐅᒋᓪᓗᑕ, 

ᓇᒻᒥᓂᖃᖅᑎᐅᓂᕐᒧᑦ $2000 ᐅᖓᑖᓂ 

ᑐᓂᔭᐅᕋᑖᖅᓯᒪᓂᑰᒐᑦᑕ ᑭᖑᕙᕈᑕᐅᔪᒥᓂᕐᓂᒡᒎᖅ.  

ᑕᒪᒃᑯᐊ ᑭᖑᕙᕈᑕᐅᖃᑦᑕᖅᑐᐃᑦ 

ᑲᒪᒋᔭᐅᑦᑎᐊᓐᖏᓐᓂᕐᒧᑦ ᐅᔾᔨᕆᔭᐅᓐᖏᓐᓂᕐᒧᑦ 

ᐃᖅᑲᓇᐃᔭᖅᑎᖃᓐᖏᓐᓂᕐᒧᑦ 

ᑕᐃᒪᐃᓕᖓᔪᔅᓴᐅᒻᒪᑦ. ᐱᒻᒪᕆᐅᒻᒪᑦ ᑕᒪᓐᓇ 

ᐃᓱᒫᓗᓵᕈᑕᐅᒃᑲᓐᓂᕈᑕᐅᒋᐊᖃᓪᓚᕆᑦᑐᖅ, 

ᐃᓱᒪᒋᔭᐅᑦᑎᐊᕐᓗᓂᓗ 

ᓄᓇᓕᕆᔨᖃᕆᐊᖃᕐᓂᖏᓐᓂᒃ ᓄᓇᓕᓐᓂ. ᑖᓐᓇ 

ᐅᖃᐅᓯᑐᐃᓐᓇᖅ.  

 

ᐅᕗᖓ ᐊᓪᓗᕆᐊᕈᒪᔪᖓ, ᐊᑖᓃᒻᒥᔪᖅ (ᑐᓵᔨᑎᒍᑦ) 

ᐃᓐᓇᑐᖃᐃᑦ ᑖᒃᓰᔭᖅᑕᐅᓂᖏᑦ ᐃᓐᓇᑐᖃᐃᑦ 

(ᑐᓵᓕᑎᒎᕈᓐᓃᖅᑐᖅ) ᐊᒃᓱᕈᕐᓇᖃᑦᑕᕐᒪᑦ. 

ᓄᓇᓕᖕᓂ ᑖᒃᓰᔭᕈᑏᑦ ᑖᓐᓇ ᐊᑭᑭᒡᓕᒋᐊᕐᓗᒍ 

ᓇᖕᒥᓂᖃᖅᑐᑦ ᑕᒪᒃᑯᐊ ᑖᒃᓰᔭᐃᕆᐊᖃᕐᒪᑕ 

ᓄᓇᖃᖅᑐᑦ, ᐊᖏᕐᕋᖃᖅᑐᑦ. ᐊᐱᖅᑯᑎᒐ ᐅᓇ:  

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᑖᓐᓇ ᐃᓪᓗᒋᔭᐅᔪᖅ 

ᓇᒻᒥᓂᖃᖅᑎᐅᔪᖅ ᐃᓄᒃ, ᓇᒥᓂᖃᖅᑐᖅ 

ᐊᖏᕐᕋᖃᖅᑐᖅ. ᐃᓅᒍᓐᓃᖅᑐᒥᓂᐅᑎᓪᓗᒍ ᑖᓐᓇ 

ᐸᐸᑦᑎᔨᒃᑯᓐᓄᑦ ᑐᑭᑖᕈᑕᐅᓚᐅᓐᖏᓐᓂᖓᓂ ᑭᐊ 

ᐱᒋᓂᐊᓕᕐᒪᖔᒍ ᑕᐃᒃᑯᐊ ᐊᑭᓕᖅᓲᑏᓪᓗ 

ᓄᐊᑦᑕᐅᑐᐃᓐᓇᓕᖃᑦᑕᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ (ᑐᓵᔨᑎᒍᑦ)  ᐃᓐᓇᑐᖃᐃᑦ 

ᐊᔪᕈᑎᐅᖃᑦᑕᖅᑐᑦ ᑖᒃᓰᔭᐃᔾᔪᑎᖓ 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᖃᓗᒻᒥᐅᑕᓄᑐᐊᖅ 

ᑐᕌᖓᔪᖅ ᑖᓐᓇ ᓄᓇᓕᐸᐅᔭᖅ ᑖᒃᓰᔭᐃᔾᔪᑎᓂᒃ 

ᐱᕙᒻᒪᑦ ᓇᒻᒥᓂᖃᖅᑎᐅᔪᓂᓐᖔᖅᓯᒪᔪᓂᒃ. 

ᑕᐃᒪᐃᓕᖓᔪᖅ ᒫᓐᓇᒧᑦ. ᑕᐃᓐᓇ ᐅᖃᐅᓯᕆᔭᖓ 

ᑐᑭᓯᒋᐊᑦᓯᐊᒃᑲᓐᓂᕆᐊᖃᖅᑕᕋ ᐊᓯᖏᑦ ᓄᓇᓖᑦ 

ᐃᖃᓗᐃᑦ ᓯᓚᑖᓂ ᖃᓄᐃᓕᖓᓪᓚᕆᒃᑲᓗᐊᕐᒪᖔᑕ  

ᑭᓯᐊᓂ ᐅᑎᕐᕕᒋᒋᐊᕈᓐᓇᕋᔭᖅᑕᕋ 

ᑐᑭᓯᒋᐊᓚᐅᕐᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᔅᓴᑦᑎᐊᕙᐅᖅᑰᔨᒋᒐᒃᑯ ᓴᖅᑭᕐᓗᒍ ᑖᓐᓇ 

ᑕᒪᒃᑯᐊ ᓇᒻᒥᓂᖃᖅᑐᑦ ᑕᕝᕙᐅᔪᓐᓃᑎᓪᓗᒋᑦ 

ᐅᕙᓂᑦᑕᐅᖅ ᐃᓪᓗᕐᔪᐊᒥ 

ᓂᓪᓕᐅᑎᒋᖃᑦᑕᖅᓯᒪᒻᒥᒐᒃᑯ 

ᐊᑕᐅᓯᐊᓐᖏᑦᑐᔫᔮᖅᑰᓕᕋᒃᑯ ᐸᐸᑦᑎᔩᑦ 

ᐅᖃᐅᓯᖃᖅᑐᖓ ᑭᖑᕙᓯᑦᑐᒻᒪᕆᐊᓘᒻᒪᑕ. ᑕᐃᒪ 

ᑕᐃᒃᑯᐊ ᓇᒻᒥᓂᕆᔭᐅᔪᐃᑦ ᐃᓛᒃ, ᐃᓪᓗ 

ᑕᕝᕙᓃᖏᓐᓇᕐᓂᖓᓂ ᕼᐋᒻᒪᓚᖏᓐᓄᑦ 

ᑖᒃᓯᓕᕆᔨᓄᓪᓗ ᓇᓗᓇᓐᖏᑦᑐᖅ ᐊᑭᓕᖅᓲᑎᔅᓴᒥᒃ 

ᑐᓂᓯᔭᐅᖏᓐᓇᓕᒫᕐᒪᑕ, ᑕᕝᕙ ᑖᓐᓇ 

ᐱᓕᕆᐊᖑᔭᕆᐊᖃᓪᓚᕆᓐᓂᖓᓂᒃ 

ᑐᓴᒃᑲᓐᓂᕈᒥᓇᖅᑐᖅ. ᑐᓴᕈᒪᒐᓗᐊᖅᑐᖓᓕ, 

ᑐᓴᖃᑎᖃᕈᒪᔪᖓᐃᓛᒃ ᐃᓱᒫᓗᒃᑐᖃᖃᑦᑕᖅᓯᒪᒻᒪᑦ 

ᑕᒪᒃᑯᐊ ᐃᓄᖃᕈᓐᓃᖅᑐᐃᑦ ᑭᓯᐊᓂ ᐃᓚᖏᑦ ᓱᓕ 

ᐅᑕᖅᑭᓪᓗᑎᒃ ᐸᐸᑦᑎᔨᒃᑯᓐᓂᒃ ᐊᑭᓕᖅᓱᕆᐊᓖᑦ 

ᓄᐊᓗᐊᓕᕐᒪᑕ. ᑐᑭᓯᓇᖅᐳᖃᐃ, ᐃᒃᓯᕙᐅᑖᖅ? 

ᑕᐃᒪ. ᑕᕝᕗᖓᑲᐃᓐᓇᖅ. 

 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᖅᑲᕋ 

ᐃᒃᓯᕙᐅᑕᖅ. ᑖᒃᑯᐊ ᐅᖃᐅᓯᕆᔭᖏᑦ ᐊᒻᒪ 

ᐃᓱᒪᑦᓴᖅᓯᐅᕈᑎᓂᒃ ᑐᓂᓯᒍᓐᓇᖅᓯᒪᒻᒪᑦ. ᑕᒪᒃᑯᐊᓗ 

ᐊᔾᔨᒌᓐᖏᑦᑐᐃᑦ ᐸᐸᑦᑎᔨᒃᑯᓪᓗ ᐊᒻᒪᓗ 

ᑕᒻᒪᓐᖏᒃᑯᒪ ᑮᓇᐅᔭᓕᕆᔨᒃᑯᑦᑕᐅᖅ ᑕᒪᑦᓱᒧᖓ 

ᐱᓕᕆᐊᖃᖃᓯᐅᑎᑐᐃᓐᓇᕆᐊᖃᕐᒪᑕ 

ᐱᓕᕆᖃᑎᒋᓂᐊᖅᐸᕗᑦ ᑖᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᐅᔪᑦ ᐃᓱᒪᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ 

ᑖᓐᓇ ᐃᓛᒃ, ᐊᓯᐊᓅᕆᐊᕐᓗᖓ. ᐅᕙᓂ ᓄᓇᓖᑦ 

ᑮᓇᐅᔭᖅᑖᖅᑎᑕᐅᒥᖏᓐᓄᑦ ᐱᓕᕆᐊᒃᓴᑦ, 

ᐊᑖᓃᑦᑐᒥᒃ ᐱᔭᕆᐊᖃᖅᑐᒋᔭᔅᓯᓐᓄᑦ 

ᓇᓗᓇᐃᖅᓯᒪᔭᓯ ᒪᓕᓪᓗᒋᑦ ᑖᒃᑯᐊ ᑲᔪᓯᒍᑎᒃ 

ᑕᐃᒪᓕ ᐊᑐᓕᕐᒥᑎᓪᓗᒋᑦ ᑐᔅᓯᕋᕈᑏᑦ 

ᑭᓇᑐᐃᓐᓇᑦᑎᐊᖅ ᓄᓇᓕᓐᓂ 

ᓯᕗᓪᓕᐅᖅᑳᑐᐃᓐᓇᖅᑐᖅ ᓯᕗᓪᓕᐅᑎᑦᑐᒍ ᑕᐃᒫᒃ 

ᑐᔅᓯᕋᐅᑕᐅᔪᐃᑦ. (ᑐᓵᔨᑎᒍᑦ) ᐊᐅᓚᑦᑎᔾᔪᑎᒃᓴᓂᒃ 

“ᐃᑲᔪᖅᑐᐃᓂᐊᖅᑎᓪᓗᒋᑦ ᓄᓇᓕᖕᓂ 

ᐃᑲᔪᖅᑐᐃᑎᓪᓗᒋᑦ ᓄᓇᓖᑦ ᒐᕙᒪᒃᑯᖏᓐᓂᒃ 

ᐱᔨᑦᓯᕈᑏᑦ ᐱᔨᑦᓯᖅᑕᐅᑎᓪᓗᒋᑦ.” ᐊᐱᖅᑯᑎᒐ ᐅᓇ: 

ᑖᓐᓇ ᖃᐃᖅᑳᖅᑐᖅ ᑮᓇᐅᔭᖃᖅᑎᑕᐅᖃᑦᑕᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᕼᐋᒻᒪᓚᒃᑯᑦ ᐊᕐᕌᒍᑕᒫᑦ 

ᑮᓇᐅᔭᖅᑖᕆᕙᑦᑕᖏᑦ ᑐᑦᓯᕋᐅᑎᒃᑰᖓᓐᖏᑦᑐᖅ. 

ᑕᐃᓐᓇ ᐃᓚᒋᐊᑐᐃᓐᓇᕐᓂᐊᖅᑐᑦ 

ᑮᓇᐅᔭᖅᑖᕆᕙᒃᑕᖏᑦ ᑖᓐᓇ ᑮᓇᐅᔭᓕᕆᔾᔪᓯᖅ 

ᒪᓕᒡᓗᒍ. ᑐᑭᓯᓇᕐᓂᖅᐸᑦ, ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᓚᒋᐊᕈᑎᒋᓂᐊᕐᒪᑦ 

ᐊᔾᔨᒌᑦᑎᐊᕐᒥᒃ %-ᒥᒃ ᓄᓇᓕᓕᒫᑦ ᐱᑎᑕᐅᓂᐊᖅᐸᑦ 

ᕼᐋᒻᒪᓚᐅᔪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑮᓇᐅᔭᓕᕆᔾᔪᓯᖅ 

ᐊᑐᖅᑕᐅᓂᐊᖅᑐᖅ ᑖᒃᑯᐊ ᓄᓇᓖᑦ 

ᐊᔾᔨᒌᓐᖏᑦᑐᐃᓐᓇᐅᖕᒪᑕ ᐊᒻᒪᓗ ᐃᓄᖏᑦ 

ᐱᖁᑎᒋᔭᖏᑦ ᑕᒪᒃᑯᐊ ᕿᒥᕐᕈᔭᐅᓯᒪᓪᓗᑎᒃ ᑖᓐᓇ 

ᑮᓇᐅᔭᓕᕆᔾᔪᓯᖅ ᓴᖅᑭᓯᒪᖕᒪᑦ ᐊᒻᒪᓗ ᑕᐃᒃᑯᐊ 

ᓄᓇᕗᒻᒥ ᕼᐋᒪᓚᒃᑯᑦ ᑲᑐᔾᔨᖃᑎᒌᖏᑦ 

ᐃᓚᒋᓪᓗᑎᒍᑦ ᑖᓐᓇ ᑮᓇᐅᔭᓕᕆᔾᔪᓯᖅ 

ᓴᖅᑭᓯᒪᒻᒪᑦ. ᐊᑐᖅᑕᕗᑦ ᑕᐃᓐᓇ ᑐᑦᓯᕋᐅᑎᓂᒃ 

ᐱᒋᐊᑐᔾᔮᓐᖏᑦᑐᒍᑦ. ᐃᓚᒋᐊᕈᑎᑐᐃᓐᓇᖅ 

ᕼᐋᒪᓚᐅᑉ ᐊᐅᓚᔾᔪᑎᒋᓂᐊᖅᑕᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᓪᓗ, 

ᑖᓐᓇ ᑐᓴᕈᒥᓇᖅᑐᖅ. ᕼᐋᒪᓚᐅᔪᐃᑦ 

ᖁᕕᐊᒋᔭᖃᓐᖑᓱᑦᑐᐃᑦ ᑕᒪᔅᓱᒥᖓ 

ᑐᑭᓯᕙᒌᑦᑕᐅᑎᒋᑦᑎᐊᖅᐸᒃᑲ.  

 

ᑕᐃᒪᓕ ᐊᓪᓗᕆᐊᕈᒪᒋᓪᓗᖓ ᑕᕝᕙᓂ 

ᐱᓕᕆᐊᒃᓴᓄᑦ ᐸᕐᓇᐅᑎᒥᒃ ᓇᓗᓇᐃᖅᑐᖅᓯᒪᔪᓂᒃ 

ᐅᓂᒃᑳᕆᓯᒪᔭᓯ ᓱᒻᒪᐅᒻᒪᖔᕈᑎᓯ, ᓄᓇᕗᒻᒥ 

ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᕝᕕᖓᑕ ᐊᑖᒍᑦ 

ᑖᒃᑯᐊ ᐱᔾᔪᑎᖃᖅᑐᖅ (ᑐᓵᔨᑎᒍᑦ) “ᐅᓪᓗᒥᓯᐅᑎᓂᒃ 

ᑕᒪᒃᑯᓂᖓ ᖃᐅᔨᓴᐃᔾᔪᑏᑦ ᖁᒻᒧᐊᒃᑎᑕᐅᓯᒪᔪᒃᑯᑦ 

ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ...” 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ 

ᐃᓐᓄᐸᓪᓕᐊᖏᓐᓇᕐᓂᖏᑦᑕᐅᖅ ᓄᓇᓕᓐᓂ 

ᐃᓄᒋᐊᔅᓯᕙᓪᓕᐊᓂᖏᑦ ᑖᓐᓇ 

ᓇᐅᑦᑎᑐᖅᓴᐅᑦᑎᐊᖃᑦᑕᖅᐸ ᑖᒃᑯᐊ 

ᖃᐅᔨᒃᑲᖅᓵᕈᑎᔅᓴᐃᑦ ᐅᖄᓚᐅᑏᓪᓘᓐᓃᑦ 

ᐱᕚᓪᓕᕆᐊᖃᕐᓂᖏᓐᓂᒃ 

ᐊᑐᐃᓐᓇᐅᑎᑕᐅᓂᖏᓐᓄᑦ. ᑐᑭᓯᓇᖅᐹ? ᑕᐃᒪ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ “ᐅᕙᓃᑉᐳᖔᕈᑏᑦ”  

ᐃᒪᐃᓕᔭᐅᖃᑦᑕᐸᓪᓚᐃᒻᒥᒻᒪᑕ ᐊᓯᖏᓐᓄᑦ 

ᓄᓇᓕᓐᓄᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᓇᓗᓇᐃᒃᑯᑕᐅᖃᑦᑕᖅᑐᑦ. 

ᐊᓯᐅᓯᒪᖃᑦᑕᖁᔨᓐᓇᓐᖏᒻᒪᐃᓛᒃ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᕙᓃᑉᐳᖔᕈᑏᑦ ᐊᑐᐃᓐᓇᐅᑎᑕᐅᖃᑦᑕᖅᑐᑦ 

ᓄᓇᓕᓐᓂ ᕿᓂᖅᑎᐅᔪᓄᑦ ᐊᒻᒪᓗ ᐊᓯᖏᓐᓄᑦ.  

ᐆᑦᑑᑎᒋᓗᒍᖃᐃ, ᐆᒪᔪᕐᓂᐊᖅᑏᑦ ᐊᒻᒪᓗ ᑕᒪᒃᑯᐊ 

ᐊᔾᔨᒌᓐᖏᑦᑐᐃᑦ ᑎᒥᐅᔪᑦ ᓄᓇᓕᐅᑉ ᐃᓗᐊᓂ 

ᐊᑐᐃᓐᓇᐅᑐᐊᕈᑎᒃ ᐊᒻᒪᓗ ᐊᒥᒐᓯᑐᐊᖅᐸᑕ 

ᑐᑭᓯᑎᑕᐅᒍᓐᓇᖅᑐᒍᑦ ᐃᒪᓐᓇᑎᒋ ᐊᒥᒐᖅᑐᒍᑦ 

ᐊᑐᖅᑕᐅᓗᐊᓕᕐᒪᑕ, ᐊᒻᒪ 

ᐊᑐᖅᑕᐅᑦᓯᐊᖁᑐᐃᓐᓇᖅᓱᑎᒍᓪᓗ. ᑕᐃᒪᓐᓇ 

ᐊᓯᐅᓯᒪᔪᓂᒃ ᑖᓐᓇ ᐊᑭᑐᓂᖅᓴᐅᒐᔭᕐᒥᒻᒪᑦ ᐊᒻᒪᓗ 

ᐊᓯᐅᓯᒪᔪᓂᑦᑕᐅᖅ ᑕᒪᓐᓇ ᐱᖏᓐᓇᖅᑑᒐᔭᕐᓂᖓᓂᒃ 

ᐃᓱᒫᓗᓐᓇᖅᑎᓪᓗᒍ, ᑖᒃᑯᐊ 

ᐊᑐᖅᑕᐅᒃᑲᓐᓂᖁᑐᐃᓐᓇᖅᓱᑎᒍᑦ 

ᐊᑐᐃᓐᓇᐅᒃᑲᓐᓂᖁᔭᕗᑦ ᓄᓇᖏᓐᓂ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᑐᓵᔪᑎᒍᑦ ᑕᕝᕙᓂᓗ ᑐᑭᓯᑦᑎᐊᒃᑲᓐᓂᕐᒥᒐᑦᑕ. 

ᑕᐃᒪᓕ ᐊᓪᓗᕆᐊᖔᕈᒪᒃᑲᓐᓂᕆᓪᓗᖓ ᑕᕝᕙᓂ ᓱᓕ 

ᒪᑉᐱᖅᑐᒐᔅᓴᐃᓇᕐᒥ ᐅᕗᖓ ᑐᕌᖅᑐᒥ 

ᐃᑯᐊᓚᔪᖃᖅᑕᐃᓕᒪᓂᕐᒧᑦ ᐅᐸᓗᖓᐃᔭᐅᑎᓄᑦ 

ᑮᓇᐅᔭᑦ ᐊᒻᒪᓗ ᓴᓂᕐᕙᖅᑕᐅᓯᒪᔪᑦ. 

ᑖᓐᓇᐅᒐᓗᐊᖅᑎᓪᓗᒍ, ᑭᓯᐊᓂᓕ ᐃᒻᒪᖄ 

ᐱᖁᑎᕐᔪᐊᖅᓯᐅᑎᑎᒎᖅᑐᒥᐅᕙᓪᓚᐃᔪᖅ 

ᐊᐱᕆᓐᖑᓱᑦᑐᖓ, ᑭᓯᐊᓂ 

ᐅᖃᐅᔾᔭᐅᒋᐊᕈᓐᓇᕐᓂᐊᖅᑐᖓ. ᓄᓇᓕᓐᓂ ᑕᒪᒃᑯᐊ 

ᓄᓇᓯᐅᑎᖅᐸᓐᓄᑦ, ᖃᑦᑎᕆᔪᖅᓯᐅᑎᓄᑦ ᓇᔪᒐᐅᔪᐃᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᑎᓪᓗᒍ, ᑖᓐᓇ 

ᑐᓐᖓᕕᒋᓪᓗᒍ ᐊᐱᖅᑯᑎᒋᓚᕿᒐᒃᑯ, 

ᒪᑐᑐᐊᖃᖅᑎᓪᓗᒋ, ᒪᑐᐸᐅᔭᖃᖅᑑᒐᓗᐊᑦ 

ᐊᓂᔾᔪᑕᐅᓂᐊᖅᑐᒥᒃ, ᑭᓯᐊᓂ ᐊᕙᓂ 

ᐃᓂᖃᕐᕕᐅᔪᒥᑦᑕᐅᖅ ᒪᑐᖃᒃᑲᓐᓂᖅᑎᓐᓇᒋᑦ 

ᑐᐊᕕᕐᓇᖅᑐᖅᑕᖃᓕᕐᓂᖅᐸᑦ. ᑕᒪᒃᑯᐊ 

ᐱᑐᖃᒻᒪᕆᐅᔪᐃᑦ ᐃᓪᓗᐃᑦ 

ᐊᑦᑕᓂᔾᔭᐃᖅᓯᒪᔪᒦᒋᐊᖃᕐᓂᖅ ᑲᒪᔨᐅᓪᓗᐊᑕᖅᑎᓪᓗᒋᑦ 

ᑕᒪᓐᓇ ᐅᔾᔨᑐᖅᑕᐅᓯᒪᕙ, ᑲᒪᒋᔭᐅᕙᓪᓕᐊᓂᐊᖅᐸ 

ᓄᑖᓂᒃ ᐱᑖᖅᑐᕆᐊᖃᓛᕐᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖃᑦᑎᕆᔨᒃᑯᑦ, ᖃᑦᑎᕈᑏᑦ ᐊᒻᒪᓗ 

ᖃᑦᑎᕆᔨᒃᑯᑦ ᓄᓇᒃᑰᕈᑎᖃᕐᕕᒋᕙᑦᑕᖏᑦ ᐊᑭᔫᑎᓂᒃ, 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᐸᕐᓇᒋᐊᕋᓱᐊᖃᑦᑕᖅᑐᑦ ᑖᒃᑯᐊ ᓄᓇᓕᓕᒫᑦ 

ᕿᒥᕐᕈᔭᐅᓪᓗᑎᒃ, ᖃᓄᑎᒋ ᐅᓇ ᓄᓇᓕᒃ ᑕᐃᓐᓇ 

ᑖᒃᑯᐊ ᐱᖁᑎᒋᔭᐅᔪᑦ ᓄᑕᐅᓐᖏᑎᒋᕙᑦ ᐅᕝᕙᓘᓐᓃᑦ 

ᐋᒡᒐ. ᑖᒃᑯᐊ ᕿᒥᕐᕈᔭᐅᖃᑦᑕᖅᐸᑦ ᐊᕐᕌᒍᑕᒫᑦ ᐊᒻᒪᓗ 

ᐸᕐᓇᒐᓱᐊᖃᑦᑕᕆᓪᓗᑕ ᑮᓇᐅᔭᐃᑦ ᐊᑭᑐᔫᑎᑦᑎᓐᓂᒃ.  
 

ᐱᔾᔪᑎᒋᓪᓗᒍᓕ ᑕᐃᓐᓇ ᐅᖃᐅᓯᕆᔭᖓ ᒪᑐᐃᑦ 

ᐊᒻᒪᓗ ᒪᑐᐸᐅᔭᐃᑦ ᖃᓄᐃᑦᑑᓂᕆᕙᑦᑕᖏᓐᓂᒃ 

ᑖᒃᑯᐊ ᑕᒪᒃᑯᐊ ᓴᓇᔭᐅᑎᓪᓗᒋᑦ, ᑕᐃᓐᓇ ᑲᓇᑕᒥ 

ᐃᒡᓗᕐᔪᐊᓄᑦ ᒪᓕᒐᖅ ᒪᓕᒃᑕᐅᓪᓗᓂ ᑖᒃᑯᐊ 

ᓴᓇᔭᐅᖃᑦᑕᖅᑐᑦ ᐊᒻᒪᓗ 

ᑕᐃᒪᐃᖏᓐᓇᕐᓂᐊᕆᓪᓗᓂᑦᑕᐅᖅ ᓯᕗᒧᑦ. ᑕᒪᒃᑯᐊ 

ᕿᒥᕐᕈᔭᐅᖃᑦᑕᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓪᓛᒃ, ᑖᓐᓇ 

ᓱᓕᔪᖅ, ᐃᓛᒃ ᐅᑉᐱᕆᓪᓗᒍᑦᑕᐅᖅ ᑕᐃᒫᒃ 

ᐊᑐᖅᑕᐅᖃᑦᑕᕐᓂᖓ, ᑭᓯᐊᓂ ᐱᑐᖃᓪᓚᕆᐅᒻᒪᑕ 

ᑕᒪᒃᑯᐊ ᐃᓚᖏᑦ ᖃᑦᑎᕈᑎᖃᕐᕕᐅᔪᐃᑦ.  
 

ᐅᕗᖓ ᐊᓪᓗᕆᐊᑐᐃᓐᓇᕈᒪᔪᖓ 

ᓄᖑᕈᑎᓕᖅᐸᓪᓕᐊᓪᓗᖓᓗ, ᐅᓇ 

ᓯᕗᓪᓕᐅᑎᑕᐅᔪᓃᑦᑐᓂ (2024-2025)  

ᒪᑉᐱᖅᑐᒐᖓᓂ 207 ᑕᕝᕙᓂ ᑕᐅᓇᓂ ᐃᓛᒃ 

ᑭᖑᓪᓕᖅᐹᑦᑎᐊᑲᓴᒃ ᑕᕝᕙᓂ ᒪᑉᐳᖅᑐᒐᖓᓂ 207. 

ᐅᖃᖅᓯᒪᒻᒪᑦ (ᑐᓵᔨᑎᒍᑦ) “ᐱᒋᐊᕐᓗᑎᒃ ᕿᒥᕐᕈᓗᑎᒃ 

ᕼᐋᒪᓚᒃᑯᑦ ᐱᖁᔭᖓᓐᓂᒃ ᐊᒻᒪᓗ ᓄᓇᓕᐸᐅᔭᐃᑦ, 

ᓄᓇᓖᑦ, ᐊᒻᒪᓗ ᓄᓇᓕᕋᓛᓪᓗ ᐱᖁᔭᖓ  

ᓇᓗᓇᐃᖅᑕᐅᖁᑉᓗᒋ ᐱᓪᓗᐊᑕᕆᔭᐅᔪᑦ 

ᐃᓱᒪᒋᔭᐅᔭᕆᐊᓖᑦ 

ᐅᖃᖃᑎᒌᓐᓂᖃᖅᐸᓪᓕᐊᑎᑉᓗᒍ.” (ᑐᓵᔨᑎᒍᑦ) 

ᐊᐱᖅᑯᑎᒐ: ᖃᓄᖅ ᓄᓇᓖᑦ ᐳᓚᕋᑕᐅᓂᐊᖅᐸᑦ, 

ᓇᑭᓪᓗ ᐱᒋᐊᕐᓂᐊᕐᒪᖔᑦ ᑕᒪᓐᓇ, ᐊᒻᒪᓗ ᖃᖓ 

ᐃᖏᕐᕋᓯᒋᐊᖅᑕᕐᓂᐊᕐᒪᖔ? ᑕᒫᓂ 

ᐊᕐᕌᒍᕋᑖᒥᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᖁᔭᐃᑦ 

ᕿᒥᕐᕈᕙᓪᓕᐊᒍᒪᓂᐊᖅᑕᑎᓐᓂᒃ 

ᓯᕗᒧᐊᒃᐸᓪᓕᐊᒐᓱᐊᕋᓗᐊᖅᑎᓪᓗᑕ ᐊᒻᒪᓗ ᑖᒃᑯᐊ 

ᓄᓇᕗᒻᒥ ᕼᐋᒪᓚᒃᑯᑦ ᑲᑐᔾᔨᖃᑎᒌᒋᔭᖏᑦ 

ᐃᓚᒋᓪᓗᑎᒍᑦ ᑖᓐᓇ ᓯᕗᒧᐊᒃᐸᓪᓕᐊᒍᒪᔭᕗᑦ 

ᑖᒃᑯᐊᓗ ᐊᔾᔨᒌᓐᖏᑦᑐᑦ. ᓲᕐᓗ 

ᑐᓴᕆᐊᒃᑲᓐᓂᖅᓯᒪᒐᓱᐊᕐᓂᖅ ᑕᐃᒃᑯᓇᓐᖓᑦ 

ᓄᓇᕗᒻᒥᐅᓂᒃ ᑕᒪᓐᓇ ᑲᔪᓯᒐᓱᐊᕐᓂᐊᕐᒥᔪᑦ. 

ᐅᖃᕈᓐᓇᓐᖏᑦᑐᖓ ᓇᓪᓕᐊᒃ ᓄᓇᓖᑦ 

ᐅᐸᑦᑕᐅᓂᐊᕐᒪᖔᑦ ᑭᓯᐊᓂ ᑖᒃᑯᐊ ᕼᐋᒪᓚᒃᑯᑦ 

ᑲᑐᔾᔨᖃᑎᒌᖏᑦ ᐃᓚᒋᔭᐅᖃᓯᐅᑎᓂᐊᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. 

ᑕᐃᒪᓕ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᒫᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᕼᐋᒻᒪᓚᒃᑯᑦ 

ᑲᑎᒪᔨᑐᐊᖏᓐᓄᑦ ᑕᐅᑐᑦᑕᐅᓂᓴᕙ ᑕᒪᓐᓇ? 

ᑕᕝᕗᖓ ᐃᓱᓕᑦᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐱᖁᔭᐃᑦ, ᐃᓛᒃ 

ᐊᓯᔾᔨᕆᐊᖅᑕᐅᒐᓱᐊᓚᖓᑎᓪᓗᒋᑦ, ᓄᓇᓕᓐᓄᑦ 

ᐅᐸᒍᑎᒐᓱᐊᖃᑦᑕᖅᑐᑦ ᒐᕙᒪᐅᑦᓱᑕ ᐊᒻᒪᑦᑕᐅᖅ 

ᓄᓇᕗᒻᒥᐅᓂᒃ ᑕᖅᑳᓐᖓᑦ ᑐᓴᕈᒪᖃᑦᑕᓲᖑᒋᓪᓗᑕ 

ᑕᒪᓐᓇᑦᑕᐅᖅ ᐊᑐᖅᑕᐅᓂᐊᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᒻᒥᔪᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐅᓪᓗᒃᑯᑦ. ᐱᓕᕆᕝᕕᓯ 2022-2026 ᐸᕐᓇᐅᑎᓯ 

ᐅᖃᖅᓯᒪᒻᒪᑦ ᓯᕗᓪᓕᖅᐹᖑᖃᑕᐅᔪᖅ 2022-2023 

ᐊᕐᕌᒍᖏᓐᓂᒃ “ᑲᔪᓰᓐᓇᕐᓗᑎᒃ ᐃᓚᐅᖃᑕᐅᔪᓂᒃ 

ᑕᒪᒃᑯᓂᖓ ᐊᑦᑕᖅᑕᐅᕙᑦᑐᓄᑦ ᖃᓄᖅᑑᕈᑎᑦᓴᒥᒃ 

ᒪᓕᒐᑎᒍᑦ.” ᐱᓕᕆᕝᕕᓯ 2023-2026 

ᐸᕐᓇᐅᑎᓯᓕ. ᑖᓐᓇ ᕿᒥᕐᕈᓂᖅ 

ᐱᐊᓂᒃᑕᐅᓯᒪᒐᓗᐊᖅᑎᓪᓗᒍ ᐱᓕᕆᐊᒃᓴᖅ ᑕᒪᓐᓇ 

ᑭᖑᕙᕆᐊᖅᑕᐅᓯᒪᔪᖅ 

ᐱᔪᓐᓇᖅᓯᓯᒪᓗᐊᓐᖏᓐᓂᖓᓄᑦ 

ᐃᓚᒋᔭᐅᖃᑕᐅᔪᖅ. ᑭᒃᑰᕙᑦ ᑕᐃᒃᑯᐊ 

ᐃᓚᒋᔭᐅᖃᑕᐅᔪᑦ ᐊᒻᒪ ᑖᓐᓇ ᐃᖅᑲᓇᐃᔮᖑᔪᖅ 

ᖃᓄᐃᓕᖓᓕᕋᓗᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᖅᑲᓇᐃᔮᕆᕙᓪᓕᐊᓪᓗᑎᒍᑦ 

ᑲᑐᔾᔨᖃᑎᖃᖅᐸᓪᓕᐊᓪᓗᑕᓗ ᑲᔪᓰᓐᓇᖅᓱᑕᓗ ᓲᕐᓗ 

ᐋᓐᓂᐊᖅᑐᓕᕆᔨᒃᑯᓐᓂᒃ ᐊᕙᑎᓕᕆᔨᒃᑯᓐᓂᓪᓗ. ᐄ, 

ᐱᕙᓪᓕᐊᔪᒪᑉᓗᑕ, ᑭᓯᐊᓂ ᑖᒃᑯᐊ 

ᒐᕙᒪᒃᑯᒃ ᑎᒥᖁᑎᖏᑦ 

ᐱᓕᕆᖃᑎᒋᓪᓗᐊᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᓕᖓᓕᖅᐸᑦ ᑖᓐᓇ ᐃᖅᑲᓇᐃᔮᖑᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᑖᓐᓇ ᒥᔅᑕ ᓰᓕᑉ ᑭᐅᔪᓐᓇᖅᐸᒍᑦ ᑖᓐᓇ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ, 

ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒻᒪᑦ. ᑖᒃᑯᐊ ᑕᒪᒃᑮᒃ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐱᒋᐊᖅᑎᑕᐅᓯᒪᔪᑦ 

ᑲᔪᓯᕙᓪᓕᐊᒻᒪᑕ. ᑕᐃᒪᓕ ᐊᒃᓯᕕᓐᓄᑦ 

ᒥᐊᓂᖅᓯᓂᕐᒧᑦ ᐅᐸᓗᖓᐃᔭᐅᑎᓂᒃ, 

ᓇᓗᓇᐃᖅᓯᒐᓱᐊᕐᓂᖅ ᓱᓇᐅᓂᐊᕐᒪᖔᑕ ᐊᑐᐊᒐᐃᑦ 

ᓱᓇᐅᓂᐊᕐᒪᖔᑕ ᓴᓇᒍᑏᑦ ᓴᓇᒍᓯᕐᓂᒃ ᓄᑖᓂᒃ 

ᑕᖏᓕᓐᓄᑦ ᐊᑦᓯᕕᓐᓄᑦ ᓄᓇᕗᒻᒥ ᐊᒻᒪᓗ 

ᓂᕆᐅᑦᑐᑕ ᑖᒃᑯᐊ ᒪᓕᒐᐃᑦ ᓴᓇᔭᐅᓂᐊᖅᑐᑦ, 

ᑭᖑᕙᕆᐊᕈᑕᐅᓯᒪᔪᖅ, ᐃᒻᒪᖃ, ᓴᓇᒻᒪᐅᓯᑦᓴᖓᓄᑦ 

ᓄᑖᑦ ᑕᖏᓕᓐᓄᑦ ᐊᑦᓯᕕᓐᓄᑦ.  

 

ᐊᐃᑉᐸᖓ ᑕᕝᕙᓐᖔᖅᑐᖅ ᐊᐅᓚᑦᑎᓂᐅᔪᖅ 

ᒫᓐᓇᐅᔪᖅ ᐊᑦᑕᕐᕕᐅᔪᓂᒃ, ᓴᓗᒻᒪᓴᖅᑕᐅᓗᑎᑦ 

ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓗᑎᒃ ᐃᓚᖏᑦ ᓄᓇᐃᑦ, 

ᐃᓕᓯᓗᑎᒃ ᐃᓗᓪᓕᖅᓱᖅᓯᒪᔪᓂᒃ ᐊᑦᑕᕐᕕᐅᔪᓂᒃ, 

ᐊᒻᒪᓗ ᑕᐃᒪᐃᑦᑐᒐᓚᓐᓂᒃ. ᐱᖃᓯᐅᔾᔨᒻᒥᔪᖅᑕᐅᖅ 

ᐅᖃᐅᓯᐅᔪᓂᒃ ᓲᕐᓗ ᑭᖑᑉᐱᐊᕐᓂᕐᒧᑦ ᐸᕐᓇᒍᑎᓂᒃ 

ᐊᒻᒪᓗ, ᐃᒻᒪᖃ, ᐃᑯᐊᓚᑎᑦᑎᓂᖅ ᒥᑭᔪᒥᒃ. ᓱᓕ, 

ᑕᐃᒃᑯᐊ ᒪᓕᒐᐃᑦ ᐋᖅᑭᑦᑕᐅᓚᐅᓐᖏᓐᓂᖏᓐᓂᒃ 

ᖃᐅᔨᒪᒋᐊᖁᓪᓗᒋᑦ ᖃᓄᐃᓕᖓᓛᕐᒪᖔᖅ, ᓱᓕ 

ᐱᓕᕆᐊᖃᖅᐳᒍᑦ ᓇᓗᓇᐃᖅᓯᔪᒪᓪᓗᑕ 

ᖃᓄᐃᓕᖓᓛᕐᒪᖔᖅ ᐊᒻᒪ ᐸᕐᓇᑕᐅᕙᓪᓕᐊᓂᖓ.  

ᐃᒥᑐᐃᓐᓇᕐᒥᒃ, ᐱᒻᒪᕆᐅᓂᖅᓴᐅᔪᖅ ᐊᒻᒪ ᖃᐅᑕᒫᑦ 

ᐃᓱᒫᓘᑕᐅᓪᓗᓂ ᑕᖏᓕᓐᓄᑦ ᐊᔅᓯᕕᓐᓄᑦ; 

ᐊᒃᓱᕈᒃᑲᓐᓂᓕᒃᑲᓐᓂᕆᑦ. ᐃᒥᑐᐃᓐᓇᕐᒧᑦ 

ᐅᐸᓗᖓᐃᔭᐅᑦ ᓇᓗᓇᐃᖅᓯᓯᒪᕗᖅ, ᐃᓱᒪᕗᖓ, 

ᐊᒥᓱᓂᒃ ᑐᕌᒐᔅᓴᖃᕋᑦᑕ ᐱᓇᓱᐊᕐᓗᑕ 

ᐱᔪᓐᓇᕐᓂᖏᓐᓂᒃ ᓴᖅᑮᓂᕐᒧᑦ ᐊᒻᒪ 

ᒪᑭᒪᑎᑦᑎᓂᕐᒧᑦ ᐊᑦᑕᕐᓇᓐᖏᑦᑐᒥᒃ ᐃᒥᑦᑎᐊᕙᒻᒥᒃ 

ᐊᑐᓂ ᓄᓇᓕᓐᓂᒃ. ᐱᓕᕆᕕᕗᑦ ᒫᓐᓇ 

ᐱᓕᕆᐊᖃᖅᑐᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᒃ 

ᑲᒪᒋᔭᐅᖁᓪᓗᒋᑦ ᐊᐅᓚᓂᖏᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ-ᓇᒻᒥᓂᖁᑎᒋᔭᖏᑦ 

ᐊᒻᒪᓗ ᐊᐅᓚᑕᐅᓪᓗᑎᒃ ᐃᒥᕐᒧᑦ ᓴᓗᒻᒪᖅᓴᐃᕖᑦ.  

 

ᐱᓕᕆᖃᑎᒌᓐᓇᖕᓂᐊᖅᐸᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᒪᖕᒥᑦ ᒪᓕᒐᕋᓛᓂᒃ 

ᐊᒡᒋᖅᑐᓂᒃ ᑕᖅᑭᓂᒃ ᐊᒡᒋᖅᑐᓂᒃ. ᑖᓐᓇ 

ᐱᓕᕆᐊᖑᐃᓐᓇᕐᓂᐊᖅᑐᖅ ᒪᓕᒐᖅᑎᒍᑦ 

ᐱᔭᐅᔭᕆᐊᓖᑦ ᐊᓯᔾᔨᖅᐸᑕ, ᒪᓕᒡᓗᒋᑦ 

ᐃᒥᖅᑕᕐᕕᐅᑉ ᖃᓄᐃᓕᖓᓂᖓ ᐊᒻᒪ 

ᓴᓗᒻᒪᖅᓴᐃᔾᔪᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᖓᑭᐊᖓᐃ ᐱᐊᓂᒃᑕᐅᔪᒫᖅᐸ ᑖᓐᓇ, 

ᐃᕕᖅᑎᐸᓪᓕᐊᓂᐊᕈᑦᑎᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᐊᓄᑦ ᐅᑎᕐᒪᕈ, ᒥᔅᑕ 

ᓰᓕᒨᑲᐅᑎᒋᑐᐃᓐᓇᕐᓗᖓ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᕕᖅᑎᑕᐅᕙᓪᓕᐊᓕᖅᑐᖅ 

ᐃᖅᑲᓇᐃᔮᖑᐃᓐᓇᕐᓂᐊᖅᓱᓂ. ᑖᒃᑯᐊ 

ᑎᑎᕋᖅᓯᒪᔪᑦ ᑐᓴᐅᒪᒍᑎᒋᒋᐊᓚᖓᔭᕗᑦ 

ᖃᓄᐃᓕᐅᒃᑲᓐᓂᕆᐊᖃᕐᓂᐊᕐᓂᑦᑎᓐᓂᒃ. ᑖᒃᑯᐊ 

ᐃᒥᖅᑕᕐᕕᐅᕙᑦᑐᓄᑦ ᐊᑐᐃᓐᓇᐅᔪᓐᓇᓕᖅᑲᑦ 

ᐃᓕᑦᓯᓄᓪᓗ ᑐᓂᔭᐅᔪᓐᓇᓕᖅᐸᑦ 

ᑐᓂᑲᐅᑎᒋᒐᓱᓛᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᒋᔭᑦᑎᓂᖅᑲᐃ ᓇᓪᓕᐊᓂᑭᐊᖅ, 

ᖃᐅᔨᒪᓪᓚᖅᐱᓰ, ᐊᕐᕌᒎ? ᓇᓚᐅᓯᒪᔪᒥᒃ 

ᓇᓗᓇᐃᖅᓯᓯᒪᕕᓐᖑ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᕆᖃᑦᑕᕐᓂᐊᓕᕐᒥᔭᕘᑦ, 

“ᓇᓚᐅᑦᑖᓛ”−ᖃᑦᑕᕐᓂᐊᓕᖅᐱᑕᐃᓛᒃ? 

ᐊᐱᖅᑯᑎᐅᓵᖅᑐᒧᑦ ᐊᑦᑐᐊᒻᒪᑦ, ᒥᔅᑕ 

ᓰᓕᒨᑲᐅᑎᒋᓗᖓ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᕐᓂᐊᖅᐳᖓ 

ᑐᓴᖅᑎᔅᓴᐃᓐᓇᖅᐸᓪᓕᐊᓂᐊᕐᓗᖓ 

ᐊᕐᕌᒍᒋᔭᑦᑎᓐᓂ, ᐱᕙᓪᓕᐊᓂᑦᑎᓐᓂ. ᐊᒻᒪ 

ᑭᖑᓪᓕᖅᐹᒥᒃ ᑎᑎᕋᖅᓯᒪᔪᒥᒃ 

ᐅᐸᓗᖓᐃᔭᖅᐸᓪᓕᐊᓗᒋᑦ. ᒫᓐᓇ 

ᐱᒋᐊᓕᓵᓗᐊᕋᑦᑕ ᓱᓕ ᓇᓗᓇᐃᔭᕆᐊᒃᓴᖅ ᑖᓐᓇ 

“ᐱᔭᕇᖅᑐᖅ” ᖃᓄᐃᓕᖓᓛᕐᒪᑦ ᑖᒃᑯᐊ ᒐᕙᒪᒃᑯᑦ 

ᑎᒥᐅᖃᑎᒌᓄᑦ ᐱᓕᕆᐊᖑᑎᒋᔪᒥᒃ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᓗᒍ ᑕᖏᓕᓐᓄᑦ ᐊᑦᑕᑯᓄᑦ, 

ᐅᖃᐅᓯᖃᖅᑲᐅᒐᕕᑦ ᑲᑐᔾᔨᖃᑕᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᕙᑎᓕᕆᔨᒃᑯᓐᓄᓪᓗ. ᑖᒃᑯᐊ ᐱᓕᕆᖃᑎᒋᕕᓯᐅᒃ 

Hᐋᒻᓚᒃᑯᑦ ᑕᐃᒃᑯᐊ ᐊᑦᑕᑰᓯᕕᖏᑦ ᖃᐅᔨᒪᔫᒻᒪᑕ 

ᖃᓄᖅ ᐱᐅᑎᒋᒻᒪᖔᑕ ᐱᐅᓐᖏᒻᒪᖔᑕᓘᓐᓃᑦ 

ᐊᑦᑕᑰᓯᕕᖏᑦ, ᐅᖃᕆᐊᖃᖅᑐᖓ? 

ᐱᓕᕆᖃᑎᖃᖅᐱᓯ ᐊᑐᓂ ᕼᐋᒻᓚᒃᑯᓐᓂᒃ ᐊᒻᒪᓗ 

ᖃᓄᑎᒋ ᐅᖃᖃᑎᒋᖃᑦᑕᖅᑭᓯᐅᒃ ᑕᒪᑐᒧᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕈᑎᐅᒻᒥᒻᒪᑦ 

ᑖᑦᓱᒧᖓᔅᓴᐃᓐᓇ, ᒥᔅᑕ ᓰᓕᒧᒃᑲᓐᓂᖅ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᐅᑎᕐᕕᒋᒻᒪᒍ. ᒪᕐᕉᒃ ᐊᔾᔨᒌᓐᖏᑦᑑᒃ 

ᐅᕙᓂ. ᐋᖅᑭᒃᓱᐃᓪᓗᑕ ᐅᐸᓗᖓᐃᔭᐅᑎᓂᒃ 

ᑎᑎᖅᑲᓂᒃ ᐊᒻᒪᓗ ᐋᖅᑭᒃᓯᒪᓂᕆᓂᐊᖅᑕᖏᓐᓂᒃ, 

ᐱᓕᕆᖃᑎᖃᖃᑦᑕᖅᑐᒍᑦ ᐱᓕᕆᕕᐅᖃᑎᒌᓂᒃ 

ᐊᒻᒪᓗ ᐊᓯᖏᓐᓂᒃ ᑎᒥᐅᔪᓂᒃ ᐊᒻᒪᓗ 

ᐅᖃᖃᑎᖃᖅᐸᒃᖢᑕ ᑎᒥᐅᔪᓂᒃ ᓲᕐᓗ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᒪᑐᐃᖓᑦᑎᐊᖅᖢᑕ ᑐᓴᕐᕕᐅᔪᒪᓪᓗᑕ ᓄᓇᓖᑦ 

ᒐᕙᒪᖏᓐᓂᒃ.  

 

ᐃᓂᐅᔪᒥᑦ ᐱᔾᔪᑎᓕᖕᒧᑦ ᐱᓕᕆᐊᑦ ᐃᓂᖃᕐᓗᑎᒃ 

ᓄᓇᓕᖕᒥ, ᐃᓚᐅᖃᑕᐅᑎᑦᑎᓂᖅ ᐊᒻᒪᓗ 

ᐅᖃᖃᑎᖃᑦᑕᐅᑎᓂᖅ Hᐋᒻᒪᓚᒃᑯᓐᓄᑦ 

ᐊᑕᐅᓯᐅᔪᖅ ᐊᒻᒪᓗ ᑕᐃᒪᖓᑕᒫᑦ, ᐸᕐᓇᐃᓂᒃᑯᑦ 

ᖃᓄᐃᖓᓂᐊᕐᓂᖓᑎᒍᑦ ᐊᒃᑕᑯᓄᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᑎᒍᑦ ᐱᓕᕆᐊᖑᒃᐸᑦ ᐊᒻᒪᓗ 

ᐊᐅᓛᖅᑎᑕᐅᒃᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᓰᓕ ᐊᑕᐅᓯᕐᒥᒃ ᐅᖃᓵᕐᒪᑦ, ᐅᖃᐅᓯᕆᒍᒪᔭᕋ, 

ᐱᔾᔪᑎᐅᔪᖅ ᐅᑎᖅᑎᑦᑎᓂᕐᒥᒃ ᓱᓇᒃᑯᑖᓂᑦ, ᐃᒻᒪᖃ, 

ᐊᑐᖅᑕᐅᑲᓐᓂᕐᓗᑎᒃ ᐅᕝᕙᓘᓐᓃᑦ 

ᐊᑐᖅᑕᐅᑲᓐᓂᕐᓗᑎᒃ ᓄᓇᕗᑦ ᓯᓚᑖᓂ.  

ᖃᐅᔨᓯᒪᒐᒪ ᖃᒪᓂᑦᑐᐊᕐᒥ, ᑕᐃᒪᖓᓂᒃ 

ᐅᔭᕋᓐᓂᐊᕐᕕᒃ ᒪᑐᐃᓚᐅᖅᑎᓪᓗᒍ, 

ᑮᓇᐅᔭᓕᐅᑦᑎᐊᖅᓯᒪᔪᑦ, ᑭᓯᐊᓂᓕ ᑕᒪᓐᓇ 

ᓄᑖᖑᑎᓪᓗᒍ ᐱᓐᖑᐊᖅ. ᐅᖃᐅᓯᖃᖅᑐᖓ 

ᓄᓇᓯᐅᑎᓂᒃ, ᓯᑭᑑᓂᒃ, ᑎᓴᒪᓕᓐᓂᒃ, ᐊᒻᒪᓗ 

ᐊᓯᖏᓐᓂᒃ ᐊᒻᒪᓗ ᐊᑦᑕᕐᕕᖁᑎᑦᑎᓐᓂ. 

ᐊᑐᖅᑕᐅᒃᑲᓐᓂᕈᓐᓇᖅᑐᖅ ᐅᕝᕙᓘᓐᓃᑦ 

ᐊᑐᖅᑕᐅᑲᓐᓂᕈᓐᓇᖅᑐᖅ, ᐃᒻᒪᖃ. 

ᐅᖃᐅᓯᖃᖅᑐᖃᖅᐹ ᐅᑎᖅᑎᑦᑎᓂᕐᒥᒃ ᖃᓪᓗᓈᑦ 

ᓄᓇᖓᓐᓄᑦ ᐊᑐᒃᑲᓐᓂᕈᓐᓇᖅᑐᓄᑦ ᑲᒻᐸᓂᐅᔪᓄᑦ, 

ᐃᒪᐃᒃᑲᓗᐊᖅᐸᑦ ᑮᓇᐅᔭᓕᐅᓐᖏᒃᑲᓗᐊᕈᑦᑕ, 

ᓄᓇᕗᑦ ᓯᓚᑖᓄᑦ ᐱᑐᐊᕈᑦᑎᒍᑦ 

ᓄᓇᖁᑎᑦᑎᓐᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓃᖅᑕᖅᑐᒋᑦ 

ᐱᓕᕆᖃᑦᑕᖅᑐᒍᑦ, ᕿᒥᕐᕈᓪᓗᒋᑦ ᑖᒃᑯᐊ 

ᓇᓖᕌᕋᔅᓴᐃᑦ, ᐊᒻᒪᓗ ᑐᑭᓯᐅᒪᓪᓗᖓ ᐃᓚᖏᑦ 

ᓄᓇᓖᑦ 

ᓇᒻᒥᓂᖅ ᐱᓕᕆᐊᖃᕋᓱᐊᕐᒪᑕ ᑕᒪᑐᒥᖓ. ᑕᒪᓐᓇ 

ᐃᑲᔪᖅᓱᕈᒪᕙᕗᑦ ᐊᒻᒪ ᐅᑉᐱᕈᓱᑉᐳᖓ 

ᐊᒥᓲᓂᖏᓐᓂᒃ, ᑕᒪᓐᓇ ᐱᔾᔪᑕᐅᔪᓐᓇᕐᒪᑦ 

ᐋᖅᑮᓂᕐᒥᒃ... ᑕᕝᕗᖓ ᓄᖅᑲᑐᐃᓐᓇᓕᕐᓚᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᔅᓴᖏᒃᑯᕕᑦ ᒥᔅᑕ 

ᓯᒪᐃᓚᒃ, ᐊᕐᕌᒍᒐᓴᐅᓕᖅᑐᓂᒃ, ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᓂᐅᕕᓚᐅᖅᓯᒪᒻᒪᑕ 

ᓴᕕᕋᔭᒥᓂᕐᓂᒃ ᐊᒻᒪᓗ ᓅᑎᓕᖅᑐᓂᐅᒃ ᓄᓇᓕᓐᓄᑦ 

ᓯᒪᐃᓚᐅᑉ ᐅᖃᐅᓯᕆᔭᖓᓄᑦ. ᐃᒻᒪᖃ ᒥᓂᔅᑕ 

ᑐᓴᖅᑎᑦᑎᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑖᓐᓇ 

ᐱᓕᕆᐊᖅ, ᖃᑦᑎᓂᒃ ᓄᓇᓕᓐᓂᒃ, ᐊᒻᒪ 

ᓇᒧᓐᖓᐅᓂᐊᕐᒪᖔᑕ ᐊᒻᒪ ᓇᒧᓐᖓᐅᓂᐊᕐᒪᖔᑕ. 

ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᓇᓗᓇᐃᑦᑎᐊᕈᓐᓇᖅᑮᑦ ᐃᓐᓇ 

ᑲᑎᑎᕆᔾᔪᑎ ᐅᕝᕙᓘᓐᓃᑦ ᓯᖁᓪᓗᐃᑎ? 

ᑐᓴᕋᔅᓴᖁᑎᖃᒐᓛᑦᑐᖓ ᑖᓐᓇ ᐅᕙᖓ 

ᓂᕈᐊᖅᑕᐅᓯᒪᕕᖓᓅᖅᑕᐅᓚᐅᖅᓯᒪᒻᒪᑦ ᑭᓐᖓᕐᓄᑦ, 

ᑕᐃᑲᓃᑉᐸᓪᓚᐃᔪᖅ ᓱᓖᓐᓇ. ᐊᒻᒪ ᐊᓯᐊᓄᑦ 

ᓄᓇᓕᓐᓄᑦ ᐊᐅᓪᓛᖅᑕᐅᓂᕐᒪᖔᖅ ᐊᐱᕆᕋᑖᕐᖓᑦ. 

ᐊᐅᓪᓛᖅᑕᐅᓯᒪᕙᓪᓚᐃᖏᑦᑐᖅ 

ᖃᐅᔨᒋᐊᕈᓐᓇᖅᑕᕋ, ᑖᓐᓇ ᖃᓄ 

ᖃᓄᐃᓕᖓᓕᕐᒪᖔᖅ ᐱᓕᕆᐊᖑᔪᖅ. ᐊᒻᒪ 

ᖃᐅᔨᒍᒪ ᐅᕗᖓ ᓇᓗᓇᐃᖅᓯᒍᓐᓇᓛᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᒪᑦᑎᐊᕈᒪᑦᑕᐅᖅ, ᑕᒪᓐᓇ ᐅᖃᐅᓯᐅᓚᐅᕐᒪᑦ 

ᐃᓕᓐᓂᐊᕐᕕᒃ ᐃᑭᕐᔪᐊᓚᐅᕐᒪᑦ ᓴᕕᕋᔭᐃᑦ 

ᐲᔭᖅᑕᐅᓪᓗᑎᒃ. ᖃᐅᔨᒪᔪᐃᓐᓇᐅᒐᑦᑕ, 

ᖃᖓᑐᐃᓐᓇᖅ ᓱᓇᒃᑯᑖᖅᑕᖃᓕᕋᐃᒻᒪᑦ 

ᓄᓇᓕᓐᓅᖅᑐᖃᕋᐃᒻᒪᑦ, ᐊᑯᓂᐅᓂᖅᓴᐅᑉᐸᑦ, 

ᐱᕕᖃᓐᖏᓂᖅᓴᐅᕙᑦᑐᖅ 

ᐊᑐᖅᑕᐅᑲᓐᓂᕆᐊᖃᖅᑐᓂ. 

ᓱᕋᑉᐸᓪᓕᐊᑐᐃᓐᓇᕐᖓᑦ ᐅᕝᕙᓘᓐᓃᑦ 

ᓱᕋᑉᐸᓪᓕᐊᑐᐃᓐᓇᖅᑐᓂ 

ᓴᓇᔭᐅᒋᐊᖃᒻᒪᕆᑦᑎᓪᓗᒍ.  

  

ᑖᓐᓇ ᐃᖅᑲᐅᒪᑦᑎᐊᕈᒃᑯ, ᑖᓐᓇ 

ᐱᖁᑎ ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ 

ᐊᑐᖅᑕᐅᖃᑦᑕᖁᓪᓗᒍ, ᐊᔾᔨᒌᓐᖏᑦᑐᒃᑯᑦ 

ᐅᒥᐊᕐᔪᐊᒃᑯᑦ ᑎᑭᖃᑦᑕᕐᓂᐅᔪᖅ ᓴᕕᕋᔭᓐᓂᒃ 

ᐲᔭᐃᔪᓐᓇᖁᓪᓗᒋᑦ ᓄᓇᓕᓐᓂ. ᐱᒻᒪᕆᐅᓱᒋᕙᕋ 

ᑕᒪᒃᑯᐊ ᐱᓕᕆᐊᑦ ᑲᑕᑦᑎᑦᑎᖃᑦᑕᖁᓇᒋᑦ 

ᒥᓂᔅᑕᖃᕐᕕᒻᒥᑦ ᐱᓪᓗᒍ, ᓱᓕ, ᑕᐃᓐᓇ ᓱᓇᒃᑯᑖᖅ 

ᕿᑲᑐᐃᓐᓇᖅᓯᒪᒻᒪᑦ ᑎᓴᒪᓄᑦ ᑕᓪᓕᒪᓄᓪᓘᓐᓃᑦ 

ᐊᕐᕌᒍᓄᑦ ᐊᒻᒪ ᓱᕋᔅᓂᐅᓴᑉᐸᑦ ᐅᕝᕙᓘᓐᓃᑦ 

ᓱᕋᑉᐸᓪᓕᐊᑉᐸᑦ ᐊᑐᖅᑕᐅᔪᓐᓇᐃᓪᓕᒐᐃᑉᐸᑦ, 

ᑕᐃᒪᓕ ᖃᓄᖅ ᐱᓕᕆᐊᖃᕋᓱᐊᖅᐸᑦ ᑕᒪᒃᑯᓂᖓ 

ᐱᓕᕆᐊᓂᒃ? 

 

ᒪᒥᐊᓇᖅ ᐸᒡᕕᓴᒐᓛᖅᑰᕋᒃᑭᑦ 

ᐊᐱᖅᓲᑎᐊᖅᑎᓪᓗᑎᑦ, ᒥᔅᑕ ᓯᒪᐃᓚᒃ, ᖃᔪᓯᒋᑦ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ, ᑐᖏᓖᓪᓗ. ᐅᖃᐅᓯᖃᕋᑖᕋᔅᓯ 

ᐊᐅᓪᓚᖅᑎᑕᐅᒍᓐᓇᖅᑐᐃᑦ ᐃᓛᒃᑯᑦ ᑲᒪᒋᔭᐅᕙᒻᒪᑕ. 

ᕼᐋᒻᒪᓚᓂ ᐅᑕᖅᑭᕙᑉᐱᓰ, 

ᐊᐅᓪᓚᑎᑦᑎᒍᒪᔅᓯᐊᕆᓗᒋᑦ ᐅᕝᕙᓘᓐᓃᑦ ᖃᓄᖅ 

ᖃᓄᐃᓕᒐᓱᕋᑖᖅᑭᑦ ᓇᓪᓕᑭᑕᕆᐊᕋᓲᖑᒻᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ, 

ᐃᖅᑲᓇᐃᔭᖅᑎᑭᔅᓱᕋᐃᒻᒪᑕᓗ, ᑕᒪᒃᑯᐊᓗ ᓴᓂᖏᑦ 

ᑕᑯᓐᓈᖅᑐᒋᑦ ᓄᓇᓕᖓᓂᒃ. ᓇᓕᐊᑐᐃᓐᓇᑦᑎᐊᖅ 

ᕼᐋᒻᒪᓚ ᐊᐅᓪᓚᑎᑦᑎᒐᓱᐊᕈᒪᔪᖅ 

ᓴᓂᒥᓂᖁᑎᖏᓐᓂᒃ. ᐆᑦᑑᑎᒋᒍᓐᓇᖅᑕᕋᖃᐃ 

ᐊᕙᑎᓕᕆᔨᒃᑯᑦ ᒪᑯᓂᖓ; ᕚᑕᓖᒥᓂᕐᓂᑦ 

ᐃᒪᒥᓂᖏᓐᓂᒃ ᐱᓕᕆᐊᖃᔪᒻᒥᒻᒪᑕ ᕼᐋᒻᒪᓚᓄᑦ 

ᐱᒋᐊᖅᑎᑕᐅᓯᒪᕙᓪᓚᐃᔪᓂᒃ. 

ᐊᐅᓪᓚᖅᑎᑕᐅᑦᑎᐊᖃᑦᑕᕈᓐᓇᕐᓂᐊᕐᖓᑕ ᕚᑕᓖᑦ 

ᐃᒪᒥᓂᖏᑦ ᐊᑦᑕᓇᖅᑎᑎᖏᓪᓗᑎᒃ. ᓄᓇᓖᓪᓗᑦ 

ᐊᔅᓯᕕᖏᓐᓂᑦ ᓱᕈᐃᖃᑦᑕᓂᐊᖏᒻᒪᑕ ᓱᕈᓐᓇᖅᑐᒧᑦ. 

ᐃᓛᒃᑯᑦ ᕿᒥᕐᕈᐊᖃᑦᑕᕋᑦᑎᒍ, ᕼᐋᒻᒪᓚᒧᑦ 

ᑐᔅᓯᕋᖅᑐᖃᖅᑲᑦ ᑕᐃᒪᐃᑦᑐᒥᒃ 

ᐲᔭᐃᖁᔨᑉᐸᑕ ᓴᕕᕋᔭᖁᑎᖏᓐᓂᑦ ᐊᔅᓯᕕᖏᓐᓂᑦ. 

ᖃᐅᔨᒋᐊᕈᓐᓇᖅᑐᒍᑦ ᖃᓄᖅ ᑕᐃᒪᐃᒍᓐᓇᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᓕ ᐃᓱᒪᒋᔭᖓᒍᑦ, ᑖᓐᓇ 

ᐃᓚᒋᔭᐅᒋᐊᖃᖅᑐᒋᔭᕋ ᓴᓂᑐᐃᓐᓇᕐᓄᑦ 

ᑐᑭᒧᖓᒍᑎᒃᓴᓕᐅᕐᓂᖅ. ᓄᓇᓖᑦ 

ᑕᐃᒪᐃᑦᑐᓖᓐᓈᓘᒻᒪᑕ ᕚᑕᓖᓪᓗ ᐃᒪᒥᓂᖏᓐᓂᓪᓗ 

ᐅᖅᓱᖅᑎᕈᑎᒥᓃᓪᓗ ᓄᓇᑦᑎᓐᓂ ᓱᕈᐃᒍᓐᓇᕐᖓᑕ 

ᐃᒪᖅᑎᓂᓪᓗ.  

 

ᐱᑕᖃᕋᑦᑕ ᐱᐅᔪᓂᒃ ᐃᓄᑦᑎᐊᕚᓗᖕᓂᒃ 

ᐃᑲᔪᕈᓐᓇᖅᑐᓂᒃ ᓄᓇᕗᒥ. ᐊᕐᕌᒍᑦ ᖃᔅᓯᐊᕐᔪᐃᑦ 

ᐊᓂᒍᖅᑐᑦ, ᐊᒡᓃᒍ ᐄᒍᒃ-ᑯᑦ 13-ᓂᒃ 

ᐃᓗᐊᐃᑦᑐᐊᓗᖕᓂᒃ 20-ᓂᒃ ᐃᓯᒐᓂᒃ ᑕᑭᓂᓕᖕᓂᒃ 

ᐅᒥᐊᕐᔪᐊᕕᓂᕐᓂᒃ ᐅᓯᖃᑦᑕᓚᐅᖅᓯᒪᔪᑦ ᑕᖏᓕᖕᓂᒃ 

ᐃᒋᑕᒃᓴᓂᒃ ᖃᒪᓂ'ᑐᐊᑉ ᓂᒋᐊᓂ ᐊᐅᔭᖅ 

ᐊᑕᐅᓯᖅ. ᓄᓇᓕᓕᒫᑦᑎᐊᓂᒃ 

ᐱᓕᕆᐊᖑᔪᓐᓇᕋᔭᖅᑐᖅ ᐊᒻᒪᓗ ᑎᓕᐅᑦᑎᐊᖅᐸᒋᑦ 

ᑕᐃᒪᐃᓕᐅᖁᓪᓗᓯ. ᓄᓇᓕᓕᒫᓐᓂ 

ᑕᐃᒪᐃᒍᓐᓇᖅᑲᑕ ᐱᐅᓪᓚᕆᒃᑲᔭᕐᖓᑦ. 

ᑲᔪᖏᖅᓴᕋᓗᐊᖅᑲᒋᑦ ᑕᐃᒪᐃᖁᓪᓗᑎᑦ.  

 

ᐊᓯᐊᓄᑦ ᐊᐱᖅᑯᑎᓐᓅᓕᕐᓚᖓ, ᒥᓂᔅᑕᐅᑉ 

ᐅᖃᐅᓯᕆᔪᒪᖏᑉᐸᒍ ᐅᖃᐅᓯᕆᕋᑖᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᖃᒪᓂᑦᑐᐊᕐᖑᓇ 

ᑕᐃᒪᐃᑦᑐᖃᕈᓐᓇᕈᓘᔭᕐᓂᖓᑕ 

ᖁᔭᓕᓇᑐᐃᓐᓇᖅᑐᖅ. ᐊᒻᒪ ᑕᐃᒃᑯᐊ 

ᓇᒻᒥᓂᖃᐅᑎᓖᑦ ᐃᑲᔪᕋᓱᐊᑦᑎᐊᓲᑦ 

ᑕᐃᒪᐃᒍᒪᓐᓂᕐᖓᑕ. ᑭᓯᐊᓂ ᓄᓇᓕᓕᒫᑦ 

ᑕᐃᒪᐃᑦᑐᓂᒃ ᐅᔭᕋᕐᓂᐊᕐᕕᖃᖅᑐᐃᓐᓇᐅᖏᒻᒪᑕ 

ᓴᓂᐊᓂ. ᑖᓐᓇᖃᐃ ᒪᓕᒐᓕᐅᖅᑎ ᐅᕙᑦᑎᓐᓂᒃ 

ᐅᑉᐱᕈᓱᓕᖅᑎᑦᑎᖃᑕᐅᒐᓱᐊᖅᑲᑦ 

ᓇᒻᒥᓂᖃᐅᑎᓕᕈᓘᔭᕐᓂᑦ ᓄᓇᓕᖁᑎᑦᑎᓐᓂ. 

ᑕᐃᒪᐃᓕᖃᑦᑕᖁᔨᓗᑎᒃ 

ᐃᑲᔪᖅᓰᓪᓚᕆᒃᑲᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕋᑖᕐᖓᑦ ᓄᐊᑦ ᐅᐊᔅ ᑲᒻᒪᐸᓂᒃᑯᑦ 

ᑕᐅᓄᖓ ᐊᔭᐅᕋᔭᖅᑐᕋᓱᐊᕈᒪᑉᐸᑦ 

ᐊᖏᔪᖅᑳᖃᕐᕕᖓᓄᑦ ᒪᓕᒍᓐᓇᑎᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇ ᒪᓕᒐᓕᐅᖅᑎᐅᑉ 

ᐅᖃᖅᑎᓕᕐᖔᖓ, ᑕᒪᐅᖓᔅᓴᐃᓐᓇᖅ 

ᐱᓕᕆᒐᓱᐊᖅᑑᔮᖅᑐᒍᓂᓛᒃ ᓄᓇᕗᑦ 

ᐱᓕᕆᔾᔪᑎᑦᑎᐊᕖᖓᕋᓱᑦᑐᑎᒍ. 

ᓴᓂᓕᕆᒍᓐᓇᕐᓂᕆᕙᑦᑕᖏᓐᓄᑦ. 

ᐊᓯᖏᑦᑕᐅᖅ ᑲᑐᔾᔨᖃᑕᐅᒍᓐᓇᒥᒻᒪᑕ 

ᐱᖃᑕᐅᒍᓐᓇᖅᑐᐃᑦ ᑕᒪᐅᓇ ᐃᑲᔪᕆᐊᖃᕐᓂᒃᑯᑦ, 

ᐅᖃᖃᑎᒋᔪᓐᓇᑦᑎᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᑐᐃᓐᓇᕋᑖᖅᑕᕋᐅᓇ, ᐱᓕᕆᕕᐅᓪᓗᓯ 

ᖃᐅᔨᒪᒐᔅᓯ ᑭᒃᑯᑦ ᓇᒻᒥᓂᖃᐅᑎᓕᒡᒍᑕᐅᒻᒪᖔᑕ, 

ᐅᖃᖃᑎᒋᔭᐅᖁᔪᐊᓘᒐᓗᐊᑦ. ᑳᒻ ᐊᐅᒃᑯᓪᓗ, 

ᑲᓇᐃᑎᐊᓐᑯᓗᑦᑕᐅᖅ, 

ᐊᑭᑭᓪᓕᒋᐊᖅᓯᓯᒪᓗᑎᖅᑲᐃᑦ ᐅᓯᖃᑦᑕᕈᓐᓇᖅᑲᑕ. 

ᐊᔾᔨᖐᓐᖏᑦᑐᕈᓘᔮᓗᓐᓂᒃ ᓇᓖᕌᕋᔅᓴᖅᑕᖃᕐᖓᑦ 

ᐊᐱᖅᑯᑎᓅᑦᑎᐊᒻᒪᕆᓕᕐᓚᖓᐃᑦ, ᐃᒃᓯᕙᐅᑖᖅ.  

 

ᐱᔾᔪᑎᖃᖅᑐᖅ ᐸᖅᓴᐃᓂᖅ ᐱᐅᓕᑦᑎᒐᓱᐊᕐᓂᖅ 

ᐱᓪᓗᒍ, ᓄᓇᓕᓕᒫᑦᑎᐊᑦ ᑎᒥᖁᑎᖃᖅᑲᑦ 

ᐸᖅᓴᐃᔨᓂᒃ? ᐊᒻᒪ ᖃᐅᔨᒪᑎᑕᐅᕙᑉᐹᑦ ᑭᓱᓂᒃ 

ᐊᑐᐃᓐᓇᖃᕐᒪᖔᑕ ᐃᑲᔫᑎᐅᒍᓐᓇᖅᑐᓂᒃ 

ᐸᖅᑮᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑕᐃᒫᒃ 

ᐊᐱᕆᒻᒪᑦ. ᑐᑭᓯᓯᒪᔭᒃᑯᓪᓕ ᓄᓇᓕᓐᓂ ᐸᖅᓴᐃᔩᑦ 

ᓄᓇᒃᑯᓂᓛᒃ, ᓄᓇᓕᓐᓂ ᐊᐅᓚᑕᐅᖃᑦᑕᖅᑐᑦ 

ᓇᒻᒥᓂᖅ. ᑐᑭᓯᓯᒪᔭᒃᑯᓪᓗ ᐃᓚᖏᑦ ᓄᓇᓖᑦ 

ᐋᖅᑭᓯᔅᓯᒪᓕᖅᑐᐃᑦ ᑲᑐᔾᔨᖃᑎᒌᒥᒃ. ᐃᓚᖏᓪᓗ 

ᑕᐃᒪᐃᒋᐊᖃᓕᕋᐃᒐᒥᒃ ᑕᐃᒪᐃᓲᖑᓪᓗᑎᒃ, 

ᐊᖑᓇᓱᑦᑎᓂᒃ ᐆᒪᔪᕐᓂᐊᑎᒃᑯᓪᓗ 

ᑲᑐᔾᔨᖃᑎᖏᓐᓂᒃ, ᐅᓇᓕᔅᓴᓂᓪᓗ ᐸᖅᓴᐃᔨᖃᓲᑦ. 

ᓄᓇᓕᓕᒫᑦ ᐋᖅᑭᔅᓯᓯᒪᔪᐃᓐᓇᐅᕙᓪᓚᐃᔪᑦ 

ᐸᖅᓴᐃᔨᖁᑎᒥᓂᒃ. ᐊᒻᒪ ᖃᓄᖅ 

ᐸᖅᓴᐃᖃᑦᑕᕆᐊᖃᕐᒪᖔᑕ ᐋᖅᑭᑦᑎᕆᖃᑦᑕᖅᑐᐃᑦ 

ᐊᔾᔨᒌᓐᖏᑦᑐᓂᒃ ᐱᖁᑎᒥᓂᒃ ᐊᑐᖅᑐᑎᒃ. 

ᐃᑲᔪᕋᓱᐊᖃᑦᑕᓲᕆᒻᒥᔭᕋᓗᐊᕗᑦ 

ᐃᑲᔪᖅᑕᐅᒋᐊᖃᓕᕋᐃᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᓯ ᕼᐋᒻᒪᓚᓄᑦ ᖃᐅᔨᒋᐊᓲᖑᕚᑦ 

ᐱᔨᑦᑎᕋᐅᑎᖃᕋᓗᐊᕐᒪᖔᑕ 

ᐃᑲᔪᖅᑕᐅᒍᒪᖏᒃᑲᓗᐊᕐᒪᖔᑕᓘᓐᓃᑦ ᑕᒪᐅᓇ 

ᓄᓇᕘᓕᒫᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃᑯᑦ ᓄᓇᓖᑦ 

ᒐᕙᒪᕋᓛᖏᑦ ᐱᓕᕆᖃᑎᒋᓲᕗᑦ 

ᑕᐃᒪᐃᑦᑐᓕᕆᓪᓗᑕ, ᐸᖅᓴᐃᔪᓕᕆᓪᓗᑕ. 

ᓇᐅᒃᑯᑐᐃᓐᓇᖅ ᐸᖅᓴᐃᓂᕐᒧᑦ 

ᐃᑲᔪᖅᑕᐅᑲᓐᓂᕈᒪᒐᐃᑉᐸᑕ ᐊᐱᕆᓲᕗᑦ. 

ᐃᓕᓐᓂᐊᖅᑎᑕᐅᖁᔨᑉᐸᑕᓘᓐᓃᑦ ᐊᓯᖏᓐᓂᓘᓐᓃᑦ 

ᐱᓕᕆᔾᔪᑎᓂ ᐱᔪᒪᒐᐃᑉᐸᑕ ᐸᖅᓴᐃᔪᓄᑦ 

ᑐᕌᖓᒐᔭᖅᑐᓂᒃ. ᐊᑐᐊᒐᖃᖅᑐᒍᑦ, ᐊᑖᓂ 

ᕿᒥᕐᕈᔭᐅᔪᐃᑦ ᑭᓯᐊᓂ ᒫᓐᓇ. ᒪᑐᐃᖓᑦᑎᐊᖅᑯᑦ 

ᑕᐃᒪ, ᐊᖅᑭᒋᐊᕈᒪᒐᑦᑎᒍ ᐊᑐᐊᒐᖅ ᑖᓐᓇ. 

ᓄᓇᓖᓪᓗ ᖃᐅᔨᒪᔾᔪᑎᖃᕐᓂᐊᕋᑦᑕ ᓄᓇᓖᑦ 

ᑕᐃᒪᐃᑦᑐᖃᖅᑐᐃᓐᓇᐅᒐᓗᐊᕐᒪᖔᑕ. 

ᐃᖏᕐᕋᓯᒋᐊᕈᓐᓇᖅᑐᓂ ᐸᖅᓴᐃᒋᐊᖃᓕᕋᐃᑉᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᑕᐃᒪ: ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒃᑲ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

ᐱᔾᔪᑎᖃᕐᓂᐊᖅᑐᖅ ᐊᐅᓚᔾᔪᑎᖏᓐᓄᑦ 

ᐋᖅᑭᐅᒪᑎᑦᑎᔨᖏᓐᓄᑦ, ᐅᖅᓱᐊᓗᓕᕆᔨᒃᑯᓂᓪᓗ. 

ᖃᐅᔨᒍᒪᑐᐃᓐᓇᖅᑐᖓ ᐃᖅᑲᓇᐃᔭᖅᑎᓂᒃ 

ᐃᓐᓄᑦᑕᐅᓯᒪᖏᑦᑐᖅᑕᖃᕐᒪᖔᖅ ᐊᕕᑦᑐᖅᓯᒪᔪᓂᒃ 

ᐊᖏᔪᖅᑳᖃᕐᕕᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, 

ᐅᖅᓱᐊᓗᓕᕆᔨᒃᑯᓐᓂ ᐊᐱᖅᑯᑎᖃᖅᑮᑦ 

ᐅᕝᕙᓘᓐᓃᑦ ᒫᓐᓇ ᓄᓇᓖᑦ ᒐᕙᒪᒃᑯᖏᑦ 

ᐱᔨᑦᑎᕋᐅᑎᖏᓐᓂᒃ ᐊᐱᖅᑯᑎᔅᓴᖃᖅᑭᑦ? ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᓇᓗᓇᐃᖅᓯᑎᐊᕐᖓᑦ ᑲᑎᒪᔨ. ᓄᓇᓕᓐᓂ 

ᒐᕙᒪᐅᔪᓄᑦ ᓅᕖᕝᕙ 30-ᒥᓂᑦ, 2023, 

ᐃᓐᓄᑦᑕᐅᓯᒪᖏᑦᑐᖅ ᐃᖅᑲᓇᐃᔮᑦ 35-ᖑᔪᐃᖅᑲᐃ, 

ᑕᒫᓂ ᐃᖅᑲᓇᐃᔮᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᖃᖓ ᐅᑯᐊ 

ᐃᓐᓄᑦᑕᐅᓯᒪᖏᑦᑐᒐᓛᓗᐃᑦ, ᖃᖓᐅᑯᐊ 

ᐃᖅᑲᓇᐃᔮᒐᓛᓗᐃᑦ ᐃᓐᓄᑦᑕᐅᓯᒪᖏᑦᑐᑦ 

ᐃᓐᓄᑦᑕᐅᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᖁᔭᕋᓗᐊᕋ 

ᐃᓐᓄᑦᑕᐅᓗᑎᒃ ᐃᓐᓄᑦᑕᐅᒍᓐᓇᖅᓯᑐᐊᑦᑎᐊᖅᑲᑕ. 

ᐊᒻᒪ ᐊᐱᖅᑯᑎᒋᖅᑲᐅᔭᖓ ᐊᐅᑦᑎᐊᒃᑲᓐᓂᖅ, 

ᐊᔾᔨᒌᓐᖏᑦᑐᒦᒻᒪᑕ ᐃᖅᑲᓇᐃᔮᖅᑖᖑᒐᓱᑦᑐᐃᑦ.  

ᐃᓚᖏᑦ ᐊᐱᖅᓱᑕᐅᓪᓗᑎᒃ, ᐃᓚᖏᑦ 

ᐲᔭᐃᕕᐅᓪᓗᑎᒃ ᐊᐱᖅᓱᖅᑕᐅᔾᔮᓛᖏᑦᑐᓂᑦ, ᐊᒻᒪ 

ᐃᓚᖏᑦ ᐊᑭᑦᑐᕋᐅᑎᓂᕐᒦᑦᑐᑎᒃ. ᑕᒫᓂ 38-

ᐸᓘᕙᓪᓚᐃᑦ, 35-ᖑᖏᑦᑐᓄᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᐃᖅᓯᒍᑎᓐᓂ ᐅᖃᖅᑐᖓ ᓇᓗᓇᐃᖅᓯᖅᑲᐅᒐᒪ 

ᓄᓇᕗᑦ ᓯᓚᑖᓂ ᐃᖅᑲᓇᐃᔭᕐᓂᐅᔪᓂᒃ 

ᐅᖃᐅᓯᕆᓂᐊᖅᑕᐅᒐᒃᑭᑦ 

ᐊᐱᖅᑯᑎᒋᓂᐊᖅᑲᐅᒐᒃᑭᑦ, ᑮᓇᐅᔭᓕᕆᔨᒃᑯᖏᓐᓂᒃ. 

ᑕᕝᕙᓂ ᐃᓛᒃ, ᑮᓇᐅᔭᓕᕆᔨᖏᓐᓂᒃ. 

ᐃᖅᑲᓇᐃᔮᖁᑎᖏᑦ ᑖᔅᓱᒪ ᐱᓕᕆᕕᐅᑉ 

ᐊᕕᑦᑐᖅᓯᒪᓂᕈᓘᔭᕐᓂᒃ, ᑖᓐᓇ ᓱᓕ 

ᐊᐱᖅᑯᑎᒋᔪᓐᓇᐸᓪᓚᐃᒐᒃᑯ, ᒥᓂᔅᑕ ᐊᐱᕆᒍᒪᔭᕋ.  

 

ᐅᖃᖅᑲᐅᒐᒪ ᑕᐃᒪ ᒪᑐᐃᖅᓯᒍᑎᓐᓂᒃ ᐅᖃᐅᓯᕐᓂᒃ 

ᒐᕙᒪᒃᑯᑦ ᑭᐅᔾᔪᑎᒥᓂᖏᑦ ᒪᓕᒐᓕᐅᖅᑎ ᓴᕕᑲᑖᑉ 

ᐊᐱᖅᑯᑎᖏᓐᓄᑦ. ᐱᔾᔪᑎᖃᓚᐅᕐᖓᑕ ᓄᓇᕗᑦ 

ᓯᓚᑖᓂ ᐃᖅᑲᓇᐃᔭᖅᑎᐅᔪᓂᒃ. 

ᓇᓗᓇᐃᖅᓯᕕᐅᓚᕐᖓᑦ ᐊᒥᓱᑲᓪᓚᐅᒻᒪᑦ ᓄᓇᕗᑦ 

ᓯᓚᑖᓂ ᐃᖅᑲᓇᐃᔭᖅᑐᐃᑦ. ᐊᒻᒪᓗ ᑕᐃᒃᑯᐊ 

ᐊᒥᓲᓂᖅᓴᐃᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ 

ᐃᖅᑲᓇᐃᔭᖅᑎᐅᓪᓗᑎᒃ. ᑕᐃᒪᑲᓐᓂᖅ 

ᑎᑎᕋᖅᓯᒪᔪᓂᒃ ᖃᐃᑕᐅᓚᐅᖅᑐᓂᒃ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓂᒃ, ᑖᒃᑯᐊ 

ᑐᑭᓯᒃᑲᓐᓂᕈᑎᔅᓴᐃᒡᒎᖅ 

ᐅᐃᑦᑎᐊᕈᕐᓂᓴᐅᓗᐊᓕᕐᓂᕐᖓᑕ.  

 

ᐊᐱᕆᒍᒪᕙᕋᓕ ᒥᓂᔅᑕ, ᖃᐃᑦᑎᒍᓐᓇᖅᑳ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔾᔪᑎᓂᒃ, 

ᖃᓄᐃᓕᖓᓕᕐᖓᑕᐃᓛᒃ? 

ᒫᓐᓇᓕᓴᐅᓂᖅᐹᖑᒐᓱᐊᕐᓗᒋᑦ. ᖃᑦᑎᐅᓕᖅᑲᓂᒃᑯᑦ 

ᐃᖅᑲᓇᐃᔭᖅᑏᑦ ᓄᓇᓕᓐᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᑯᓐᓂᒃ ᐃᖅᑲᓇᐃᔮᖁᑎᖏᑦ 

ᐊᖏᖅᑕᐅᓯᒪᔪᑦ ᐃᖅᑲᓇᐃᔭᕈᓐᓇᕐᓗᑎᒃ ᓄᓇᕗᑦ 

ᓯᓚᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᓐᓄᑦ 

ᑭᐅᔭᐅᖁᒐᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᒪ ᒪᕐᕉᓐᓂᒃ ᐅᓂᒃᑳᖅᑕᖃᖃᑦᑕᖅᓯᒪᒻᒪᑦ 

ᐃᓛᓐᓂᒃᑯᑦ, ᐃᒻᒪᖃ ᐊᔾᔨᒌᓐᖏᑦᑐᓂᒃ 

ᓇᓗᓇᐃᕈᑎᓂᒃ ᐅᓂᒃᑳᖅᑐᖃᖃᑦᑕᖅᓯᒪᓪᓗᓂ. 

ᐃᓱᒪᔪᖓᓕ ᑕᒪᐅᖓ ᓅᑉᐸᓪᓕᐊᑎᓪᓗᑕ ᓄᑖᒧᑦ 

ᑐᒃᓯᕋᐅᑎᖃᓕᕈᑦᑕ ᐅᖓᓯᒃᑐᒥᒃ ᐱᓕᕆᔪᒪᓂᕐᒥᒃ, 

ᖃᐅᔨᓴᐃᓐᓇᖃᑦᑕᓂᖅᓴᐅᓂᐊᖅᑐᒍᑦ ᐊᒻᒪᓗ 

ᐅᓂᒃᑳᓕᐅᖃᑦᑕᕐᓗᑕ ᑕᒪᒃᑯᓂᖓ ᐊᔾᔨᒌᖏᓐᓇᕐᓂᒃ 

ᑐᑭᓯᒋᐊᕈᑎᖃᖅᑎᑦᑎᓗᑕ.  

 

ᑐᑭᓯᓇᖅᓯᑎᑦᑎᐊᕐᓗᒍ, ᐅᖃᓘᑎᒃᑯᑦ 

ᐋᖅᑭᒃᑕᐅᓯᒪᔪᑦ ᒫᓐᓇ ᐊᖏᖅᑕᐅᓯᒪᔪᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, ᐱᖓᓱᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ ᒫᓐᓇ ᐊᖏᖅᑕᐅᓯᒪᔪᓂᒃ 

ᑕᐅᑐᖃᑦᑕᐅᑎᓪᓗᑎᒃ ᐅᖃᓗᒍᓐᓇᐅᑎᓂᒃ. ᐊᒻᒪᓗ, 

ᐃᓛᓐᓂᓚᐅᓱᖓᖅ ᑐᒃᓯᕋᖅᑐᖃᖃᑦᑕᕐᒥᔪᖅ 

ᐃᖅᑲᓇᐃᔭᖅᑎᐅᔪᓂᒃ ᐃᖅᑲᓇᐃᔭᖁᔨᔪᓂᒃ 

ᐊᓯᖏᓐᓂᒃ ᓄᓇᓕᐅᔪᓂᒃ, ᐊᒻᒪᓗ ᑕᒪᒃᑯᐊ 

ᑐᒃᓯᕋᐅᑎᐅᔪᑦ ᕿᒥᕐᕈᔭᐅᕙᒃᑐᑦ ᑕᓚᕕᓴᒃᑯᑦ 

ᐊᑐᐊᒐᑎᒍᑦ ᑎᓕᓯᔾᔪᑕᐅᔪᒃᑯᑦ.  

 

ᐊᓯᐊᒍᑦᑕᐅᖅ, ᐅᖓᓯᒃᑐᒥᑦ 

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᑐᑭᒧᐊᒍᑎᖓ 

ᐱᑎᑦᑎᔪᖅ ᑐᕌᖓᑦᑎᐊᖅᑐᓂᒃ ᐃᖅᑲᓇᐃᔮᒃᓴᓂᒃ 

ᐃᖅᑲᓇᐃᔭᓕᖅᑎᑦᑎᔪᓐᓇᖅᑐᓂᒃ 

ᓄᓇᓕᕋᓛᖑᓂᖅᓴᓂᒃ. ᑕᒪᓐᓇ 

ᓯᕗᕙᕆᐊᖅᓯᒪᓐᖏᑕᕗᑦ ᓱᓕ ᐱᓕᕆᕕᐅᓪᓗᑕ, 

ᐊᒻᒪᓗ ᐊᓯᐊᒎᖓᓪᓗᓂ, ᐊᔾᔨᒌᓐᖏᑦᑐᓂᒃ ᑳᓐᑐᕌᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ ᐃᓗᐊᓂ ᐱᓕᕆᕕᐅᑉ; 

ᑕᒪᓐᓇ ᐅᖃᐅᓯᑲᒻᒪᐅᒻᒪᑦ. ᑖᓐᓇᐅᖅᑲᐅᒻᒥᑎᓪᓗᒍ 

ᐊᑐᐊᒐᖃᕐᒥᔪᒍᑦ ᑎᑎᕋᕐᕕᖕᒥᐅᖏᑦᑐᖅ 

ᐃᖅᑲᓇᐃᔭᕈᒪᔪᓄᑦ ᑐᕌᖓᔪᓂᒃ. ᑕᒪᓐᓇ ᓱᓕ 

ᐊᑐᓕᖅᑎᓯᒪᖏᑕᕗᑦ ᑎᑎᕋᕐᕕᑦᑎᓐᓂᒃ. ᐊᒻᒪᓗ 

ᑳᓐᑐᕌᒃᑕᐅᓯᒪᔪᓂᒃ ᐱᑕᖃᐅᕐᒥᔪᒍᑦ.   

 

ᐊᔾᔨᒌᓐᖏᑦᑐᓂᒃ ᑳᓐᑐᕌᖃᕋᑦᑕ ᑳᓐᑐᕌᑎᒍᑦ, 

ᐃᓚᖏᓪᓗ ᐃᖅᑲᓇᐃᔭᖅᐸᑦᑐᑎᒃ ᓄᓇᕗᑦ ᒐᕙᒪᒃᑯᑦ 

ᐊᓪᓚᕝᕕᖏᑕ ᓯᓚᑖᓂ, ᑭᓯᐊᓂᓕ ᐱᓕᕆᕕᒻᒥ 

ᐃᖅᑲᓇᐃᔭᖅᑏᑦ ᐱᓕᕆᐊᖃᖅᐸᑦᑐᑦ ᑕᓚᕖᓴᒃᑯᑦ, 

ᒫᓐᓇᐅᔪᖅ ᐊᒥᓲᓂᖏᑦ ᐊᑦᑎᑐᒻᒪᕆᐅᕗᑦ. ᑕᒪᓐᓇ 

ᐊᓯᔾᔨᓲᖑᒻᒪᑦ ᐃᓚᒌᑦ ᖃᓄᐃᓐᓂᖏᑦ ᐅᕝᕙᓘᓐᓃᑦ 

ᐊᓯᖏᑦ ᓴᖅᑭᕋᐃᒻᒪᑕ ᐃᖅᑲᓇᐃᔭᖅᑎᒥᒃ 

ᐃᖅᑲᓇᐃᔭᖅᑐᒥᒃ ᓯᓚᑖᓂ ᐊᓪᓚᕝᕕᐅᑉ 

ᐊᑯᓂᑲᓪᓚᐅᔪᖅ. ᒫᓐᓇᐅᔪᖅ ᐋᖅᑭᒃᓯᒪᓂᐅᔪᖅ 

ᐊᖏᖅᑕᐅᓯᒪᔪᑎᒍᑦ ᑕᓚᕖᓴᒃᑯᑦ ᐅᖄᓚᕕᐅᓂᐊᕐᒪᑕ 

ᐊᐅᔭᖅ ᕿᒥᕐᕈᔭᐅᓂᐊᕐᒪᑕ. ᑖᓐᓇ ᐃᓱᒋᓛᓕᖅᑕᖓ 

ᑭᖑᓪᓕᖅᐹᖓ. ᕿᒥᕐᕈᓇᒃᑲᓐᓂᕐᓂᐊᖅᑕᕗᑦ ᐊᐅᔭᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 

ᖃᕋᓴᐅᔭᒃᑯᑦ ᐃᖅᑲᓇᐃᔭᕐᓂᖅ.  

 

ᐊᒻᒪᓗ ᑕᐃᒃᑯᐊ ᐸᐃᑉᐹᑦ ᖃᐃᑕᐅᓚᐅᖅᑐᑦ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 84-

ᖑᓚᐅᖅᑐᑦ, ᓄᓇᕗᑦ ᓯᓚᑖᓃᑦᑐᑦ 

ᐃᖅᑲᓇᐃᔭᖅᑎᑕᐅᔪᓐᓇᓚᐅᖅᑐᑦ. ᐃᖅᑲᓇᐃᔭᖅᑏᑦ 

ᖃᖓ ᑎᑎᕋᕐᕕᖕᒧᑦ ᐅᑎᖁᔭᐅᓚᐅᖅᒪᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓰᓕ 

ᑭᐅᔪᓐᓇᖅᑎᒃᑯᖕᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᒦᒃ, ᐃᒃᓯᕙᐅᑖᖅ. 

ᓇᓗᓇᐃᑐᐃᓐᓇᕐᓗᒍ, ᖃᔅᓯᐅᓂᖏᑦ ᓲᕐᓗ 

ᓄᕙᒡᔪᐊᕐᓇᒥᓐᖔᖅᑰᔨᖕᒪᑕ, ᐅᖃᐅᓯᖃᖅᑎᓪᓗᑕ 

ᐃᖅᑲᓇᐃᔭᖅᑎᓂᒃ ᐃᓄᑭᑦᑐᒃᑯᕕᖕᒦᑎᓪᓗᒋᑦ 

ᑕᐃᔅᓱᒪᓂ ᐃᓄᑭᑦᑐᒃᑯᕕᖕᒦᑎᓪᓗᒋᑦ, ᓄᓇᕘᑉ 

ᐃᓗᐊᓂ ᓯᓚᑖᓂᓪᓘᓐᓃᑦ, ᖃᓄᑐᐃᓐᓇᖅ 

ᖃᓄᐃᓕᐅᕆᐊᖃᕐᒪᖔᑕ, ᐊᓯᖏᓐᓂᒡᓗ 

ᐋᖅᑭᒃᑕᐅᓯᒪᔪᓂᒃ ᐃᓄᐃᑦ 

ᐃᓄᑑᔭᕆᐊᖃᖅᑎᑕᐅᑎᓪᓗᒋᑦ ᐃᒻᒪᖄ ᓄᓇᕗᒻᒥ.  

ᑕᐃᓐᓇ ᐅᓂᒃᑳᕐᓂᖅ, ᑕᐃᒃᑯᐊ ᖃᐅᔨᓴᐅᑏᑦ ᐊᒻᒪᓗ 

ᖃᓄᖅ ᐆᑦᑐᖅᑕᐅᓂᕐᒪᖔᑕ ᑕᐃᑲᓂ ᐅᓂᒃᑳᒥᒃ 

ᓈᓴᐅᑎᖏᓐᓂᒃ ᖃᐃᑦᑎᕙᓪᓚᐃᓚᐅᖅᑐᑦ 

ᖁᕝᕙᓯᓗᐊᓚᐅᓐᖏᑦᑐᓂᒃ ᑕᐃᒃᓱᒪᓂ. 

ᒫᓐᓇᓕᓴᐅᓂᕐᓴᐃᑦ ᓈᓴᐅᑎᕗᑦ 

ᐊᑦᑎᓂᖅᓴᐅᕙᓪᓚᐃᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅᑕ ᓰᓕ. ᐅᑎᕈᒪᔪᖓ 

ᐅᖃᐅᓯᐅᖅᑲᐅᔪᒧᑦ ᐊᒥᓲᓂᖏᓐᓄᑦ 

ᑳᓐᑐᕋᒃᑕᐅᓯᒪᔪᑦ ᐃᖅᑲᓇᐃᔭᖅᑐᑦ ᐱᓕᕆᕕᐅᔪᒧᑦ. 

ᐄ, ᑐᑭᓯᒐᓗᐊᖅᑐᖓ ᐱᔭᕆᐊᑐᔪᕈᓘᒻᒪᑕ 

ᐃᓐᓄᒐᓱᐊᕐᓗᒋᑦ ᑕᒪᒃᑯᐊ ᐱᔭᕐᓂᖏᑦᑐᒻᒪᕆᐅᔪᑦ, 

ᐊᒻᒪᓗ ᐱᕕᔾᔪᐊᖑᔪᒃᑯᑦ ᒐᕙᒪᒃᑯᑦ 

ᑳᓐᑐᕌᑎᑦᑎᓲᖑᒻᒪᑕ ᑕᒪᒃᑯᓂᖓ. ᑭᓯᐊᓂᓕ, 

ᐱᔾᔪᑎᑕᖃᓕᕆᐊᖃᕐᒪᑦ, ᐊᒻᒪᓗ ᓇᓗᓇᖅᑐᓂᒃ 

ᖃᖓᒃᑯᑦ ᑖᓐᓇ ᑎᑎᖅᑕᐅᓂᐊᕐᒪᖔᖅ. 

ᐊᐱᖅᑯᑎᒋᒃᑲᓐᓂᕈᒪᔭᓐᓄᑦ ᐅᓇ: ᖃᑦᑎᑦ 

ᑳᓐᑐᕌᖅᑏᑦ ᒫᓐᓇ ᐃᖅᑲᓇᐃᔭᖅᐸᑦ ᑕᕝᕙᓂ 

ᐱᓕᕆᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊᑕ 

ᐃᑲᔪᖅᑎᖓ ᕼᐃᑭ ᑭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᖕᓂ. 49 

ᑳᓐᑐᕌᒃᑕᐅᓯᒪᔪᑦ ᐱᓕᕆᕝᕕᑦᑎᒍᑦ ᐃᖅᑲᓇᐃᔭᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐃᑭ. 49 

ᑳᓐᑐᕌᒃᑕᐅᓯᒪᔪᑦ ᐃᖅᑲᓇᐃᔭᖅᑐᑦ ᐱᓕᕆᕝᕕᔅᓯᒍᑦ, 

ᐆᒃᑑᑎᓕᐅᑲᐃᓐᓇᕇᑦ ᑳᓐᑐᕌᒃᑕᐅᓯᒪᔪᑦ 

ᑭᓱᓕᕆᔨᐅᒻᒪᖔᖏᑦ? ᑕᖅᑭᐅᑉ 12 ᐃᓗᐊᓂ 

ᐊᒻᒪᓗ 

ᖃᑦᓯᑐᖃᑦᑕᖅᐸᑦ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᓄᑦ 

ᑮᓇᐅᔭᖅᑐᕈᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ... ᒪᒥᐊᓇᕐᓗ, ᐃᓚᖏᑦ 

ᑳᓐᑐᕌᒃᑕᐅᓯᒪᔪᑦ ᐃᖅᑲᓇᐃᔮᒥᒃ 

ᐃᓇᖏᖅᓯᒪᑲᐃᓐᓇᖅᑐᑦ ᐊᒻᒪᓗ ᑲᒪᑯᐊ 

ᑐᓴᐅᒪᔾᔪᑏᑦ ᑕᒪᒃᑯᐊ ᐆᒃᑑᑎᒋᓗᒋᑦ 

ᑕᐃᒪᐃᑦᑐᓕᕆᔩᑦ ᐊᒻᒪᓗ ᐊᑦᑕᓇᕐᔭᐃᖅᓯᓯᒪᔪᑦ. 

ᑕᐃᒪᓐᓇ ᐋᖅᑭᒃᓯᒪᔪᓐᓇᖅᑐᑦ. ᖃᐅᑕᒫᕌᓗᒃ 

ᐃᖅᑲᓇᐃᔭᖏᑦᑑᔪᓐᓇᕆᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

J−6. ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᑎᕈᑏᑦ. 

ᑲᑎᓕᒫᖅᖢᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

$103,871,000. ᐊᖏᖅᐱᓯᐅᒃ?   

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. 

ᐅᐊᐃᑦᑎᐊᕈᐊᐃ. 

 

ᐊᒻᒪᓗ ᒪᒃᐱᓚᐅᓐᖏᓐᓂᑦᑎᓐᓂᒃ 15 ᑎᑦᑕᐃᑦ 

ᓄᖅᑲᖓᓚᐅᑲᖕᓂᐊᖅᑐᒍᑦ ᐊᒻᒪᓗ ᐃᑯᖓ 

ᒪᓕᒐᓕᐅᕖᑦ ᑳᐱᑐᕐᕕᖓᓅᑦᓴᐅᑎᒋᓂᐊᖅᐳᓯ. 

ᖁᔭᓐᓇᒦᒃ. 

 

>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 14:55 

ᑲᑎᒪᓯᒋᐊᖅᑐᑦ 15:36ᒧᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᑲᑎᒪᓂᖅ 

ᐱᒋᐊᖅᑎᒃᑲᓐᓂᕈᒪᓕᕋᒃᑯ. ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᖅ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᖅ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᑕ. 

ᐊᖏᖅᑐᐃᓐᓇᐃᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᓕᕋᒪ. ᐹᓃᑦᑐᓪᓗ ᐃᓂᒥᓅᕈᓐᓇᖅᓯᔪᑦ. 

 

ᐅᖃᖅᑎ (ᑐᓵᔨᑎᒍ): 21, ᑲᑎᒪᔾᔪᑎᒃᓴᑦᑎᓐᓂ, 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᖅ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑲᑎᒪᑐᐃᓐᓇᕋᑖᕐᒪᑕ ᒪᓕᒐᒃᓴᖅ 37 

ᕿᒥᕐᕈᓇᒃᑕᐅᓪᓗᓂ ᐱᕚᓪᓕᕐᓂᕐᒥᓂᒃ ᐅᓂᒃᑳᕈᒪᔪᑦ 

ᐊᒻᒪ ᐅᓂᒃᑳᕈᒪᓪᓗᖓ ᑖᓐᓇ ᐊᖏᖅᑕᐅᖁᓪᓗᒍ 

ᐅᓂᒃᑳᓖᐊᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐲᔪᖃᖅᐸ? ᒥᔅᑕ 

ᔪᐊᓇᓯ. ᐱᖁᔨᕗᖔᕈᒧᑦ. ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 22. ᐱᖓᔪᖓᓐᓂ 

ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 23.  

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

MSB ᑲᑎᒪᓂᐊᖅᑐᑦ ᑐᒃᑑᑉ ᑲᑎᒪᕝᕕᐊᓂ.  

 

ᑲᑎᒪᔾᔪᑎᔅᓴᐃᑦ: ᒫᔾᔨ 4ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ 

ᐅᖃᐅᓯᒃᓴᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 30 - 6(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 37 

• ᒪᓕᒐᒃᓴᖅ 38 

• ᒪᓕᒐᒃᓴᖅ 39 

• ᒪᓕᒐᒃᓴᖅ 40 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 2, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᓂᖅ ᒪᑐᓯᒪᕗᖅ, 

ᓇᒡᒐᔾᔭᐅᓐᖑᕋᓱᓐᓂᖓᓂ, ᒫᑦᓯ 4, 1:30ᒥ 

ᐅᓐᓄᓴᒃᑯᑦ ᐱᒋᐊᓛᖅᑐᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 15:40ᒧᐊᖅᑎᓪᓗ



 

 

 


